
ᐋᓚᓐ ᕋᒻᐴᑦ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᐅᑐᐱᕆ 24, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑦ): 

ᖁᔭᓐᓇᒦᒃ, ᐃᖅᓱᒃᑏ. ᑕᐃᒪ ᐱᒋᐊᓚᐅᓐᖏᓂᑦᑎᓐᓂ 

ᐊᐱᕆᒍᒪᔭᕋ ᒥᔅᑕ ᓯᐅᑦᓴᒃ 

ᑐᒃᓯᐊᖅᑎᑦᑎᒍᓐᓇᕐᒪᖔᑦ.  

 

>>ᑐᒃᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᐱᒋᐊᓚᐅᓐᖏᓂᑦᑎᓐᓂ ᒥᓂᔅᑕᐃᑦ ᐅᖃᐅᓯᖏᓐᓄᑦ 

ᑕᐃᒪ ᑐᓴᖅᑎᑦᑎᔪᒪᔪᖓ ᑲᑎᒪᔨᓂᒃ 

ᐅᑕᖅᑭᑦᑎᐊᕋᓱᐊᕐᓂᐊᖅᐳᓯ ᐊᑕᐅᓯᑐᐃᓐᓇᐅᖕᒪᑕ 

ᐅᑯᐊ ᒪᒃᐱᒐᐃᑦ, ᑐᓂᐅᖅᑲᐃᓂᐊᕐᒪᑕ 

ᐅᖃᐅᓯᒃᓴᖏᓐᓂᑦ ᒥᓂᔅᑕᐃᑦ ᐅᖃᐅᓯᖏᑦ. 

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 078 - 3(3): ᓄᓇᕗᒻᒥ 

ᐅᔭᕋᖅᓯᐅᕐᓂᕐᒧᑦ ᐱᓇᓱᐊᒐᖓᑦ 

ᐃᓕᓐᓂᐊᕈᑎᖓᓪᓗ (ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᕗᒻᒥᐅᑦ ᐅᓐᓄᓴᒃᑯᑦ ᐊᒻᒪᓗᑦᑕᐅᖅ 

ᑲᑎᒪᔩᑦ. ᐅᖃᖅᑏ, ᖁᔭᓐᓇᒦᒃ ᑖᒃᑯᐊ 

ᑐᓴᖅᑎᑦᑎᒍᓐᓇᕋᒪ ᓄᓇᕗᒻᒥ 

ᐅᔭᕋᒃᓯᐅᖅᑎᐅᖃᑦᑕᖅᑐᑦ 

ᐃᓕᓐᓂᐊᖃᑦᑕᕐᓂᐊᕐᓂᖏᓐᓄᑦ. ᑖᓐᓇ 

ᐃᓕᓐᓂᐊᕐᓂᐅᓂᐊᖅᑐᖅ ᓄᓇᕗᒻᒥᐅᓂᑦ 

ᐃᓕᓴᐃᓂᐊᖅᐳᖅ ᑕᒪᒃᑯᓂᖓ ᐅᔭᕋᕐᓂᑦ ᐊᒻᒪᓗ 

ᓇᖕᒥᓂᖅ ᐱᓕᕆᔪᓐᓇᖁᓪᓗᒋᑦ ᐅᔭᕋᖕᓂᐊᕐᓂᕐᒧᑦ, 

ᐅᔭᕋᒃᓯᐅᕐᓂᕐᒧᑦ. 

 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ ᐅᔭᕋᒃᓯᐅᕐᓂᕐᒧᑦ 

ᓄᓇᓂᑦ 6-ᓂᒃ, ᐅᖅᓱᖅᑑᖅ, ᑲᖏᖅᖠᓂᖅ, 

ᖃᒪᑦᑐᐊᖅ, ᑭᓐᖓᐃᑦ, ᐃᒃᐱᐊᕐᔪ ᐊᒻᒪᓗ 

ᐃᖃᓗᒃᑑᑦᑎᐊᕐᒥ ᐃᓕᓐᓂᖅᑎᑕᐅᓂᐊᖅᐳᑦ. 

ᑲᑎᓪᓗᒋᑦ ᑖᒃᑯᐊ 48 ᐱᐊᓂᖕᓂᐊᖅᐳᑦ 

ᐃᓕᓐᓂᐊᕐᓂᕐᒥᑦ. ᐅᖃᖅᑏ, ᐊᕐᕌᒍ ᐸᕐᓇᒃᓯᒪᕗᒍᑦ 

ᖁᕐᓗᖅᑑᖅ, ᖃᐅᓱᐃᑦᑐᖅ, ᐊᐅᓱᐃᑦᑐᖅ, 

ᐸᖕᓂᖅᑑᖅ, ᕿᕿᖅᑕᕐᔪᐊᕐᒥᐅᓪᓗ 

ᐃᓕᓐᓂᐊᖁᓪᓗᒋᑦ.  

 

ᑕᒪᓐᓇ ᐃᓕᓐᓂᐊᕈᑎᒋᔭᐅᒋᐊᓕᖅᑐᖅ ᐊᕐᕌᒍᖓᓂ 

13-ᖑᓕᖅᐳᖅ, 700 ᑖᒃᑯᐊ 

ᐃᓕᓐᓂᐊᕌᓂᒃᓯᒪᓕᖅᖢᑎᒃ ᐅᔭᕋᖅᓯᐅᕐᓂᕐᒧᑦ. 

ᑖᒃᑯᐊ ᐃᓕᓐᓂᐊᕌᓂᓚᐅᖅᑐᑦ ᓯᕗᓪᓕᖅᐹᒥᑦ 

ᐃᓕᓐᓂᐊᖅᑎᑕᐅᓚᐅᖅᑐᑎᒃ 

ᑐᒃᓯᕋᐅᑎᖃᖃᑦᑕᓕᖅᐳᑦ ᓄᓇᕗᑦ ᒐᕙᒪᒃᑯᖏᓐᓂᑦ 

ᑮᓇᐅᔭᑎᒍᑦ ᐅᔭᕋᒃᓯᐅᖃᑦᑕᕈᓐᓇᕐᓂᕐᒧᑦ ᓇᖕᒥᓂᖅ. 

ᑕᕝᕙᓂ ᐊᕐᕌᒍᒥ 24 ᑖᒃᑯᐊ ᐅᔭᕋᒃᓯᐅᖅᑏᑦ 

ᖁᓕᓂᑦ ᓄᓇᓕᖕᓂᑦ $150,000 ᐊᑐᖅᓯᒪᓕᖅᑐᑦ.  

 

ᐃᖅᑲᓇᐃᔭᖅᑎᕗᑦ ᑕᒪᓐᓇ ᐅᔭᕋᖕᓂᐊᖅᓯᐅᕐᓂᕐᒧᑦ 

ᐱᓕᕆᓂᖅ ᑕᒪᓐᓇ ᓄᓇᕗᒻᒥ 

ᐱᕙᓪᓕᐊᑎᑦᑎᖃᑦᑕᖅᐳᖅ ᓄᓇᕗᒻᒥᐅᓂᑦ 

ᐊᒻᒪᓗᑦᑕᐅᖅ  

ᓯᕗᓪᓕᖅᐹᒥ ᐃᓕᓐᓂᐊᕈᑎᖃᕈᓐᓇᖁᓪᓗᒋᑦ 

ᐊᒻᒪᓗᑦᑕᐅᖅ ᑲᒪᒋᔭᖃᖃᑦᑕᕆᓪᓗᑕ ᐃᒪᓐᓇ 

ᖃᐅᔨᒪᑎᒃᓴᕆᒐᔭᖅᑕᖏᓐᓂᑦ ᖃᓄᖅ 

ᐅᔭᕋᒃᓯᐅᕈᓐᓇᕋᔭᕐᒪᖔᑕ. ᐅᖃᖅᑏ, ᑕᕝᕙᓂ 

ᐊᕐᕌᒍᒥ ᑕᐃᒪᓐᓇ ᒥᑐᕚᓐᒃ ᒨᓚᐅᖅᐳᑦ, ᑐᐊᕆᔅ 

ᓄᐊᑦ ᑎᐹᓯᑦ, ᓇᓂᓯᕕᒃᖑᓚᐅᖅᓯᒪᔪᒥᑦ 

ᐊᒻᒪᓗᑦᑕᐅᖅ ᑲᖏᖅᖠᓂᕐᒥ ᓂᑯᓪ 

ᒪᐃᓐᖑᓚᐅᖅᓯᒪᔪᒧᑦ. 

 

ᑕᐃᒪᓐᓇ ᐃᓕᓐᓂᐊᖅᑎᑦᑎᓂᖅ 

ᓄᓇᓕᖕᓂᒥᐅᑕᐅᔪᓂᒃ ᑕᐃᒪᓐᓇ 

ᐱᕚᓪᓕᕈᓐᓇᕐᓂᐊᖅᐳᖅ ᓄᓇᕗᒻᒥᐅᑦ ᐊᒻᒪᓗ 

ᐃᑲᔪᐃᓐᓇᕐᓂᐊᖅᐸᕗᑦ ᑕᒪᓐᓇ ᐅᔭᕋᖅᓯᐅᕐᓂᕐᒧᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᖁᓪᓕᒃᑯᓐᓂᑦ 

ᑲᒪᔨᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 079 - 3(3): 

ᐃᖅᑲᐅᒪᔭᐅᔾᔪᑎᒃ ᓗᐃ ᐊᓇᖅᑲᕐᓂᕐᒥᒃ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓪᓗᒃᑰᖅᐸᒃᑲᓗ ᑖᒃᑯᐊ 

ᑲᖏᖅᖠᓂᕐᒥᐅᑕᐃᑦ, ᑎᑭᕋᕐᔪᐊᕐᒥᐅᑕᐃᑦ 

ᖁᓐᖏᐊᖅᑐᑦ ᐅᓪᓗᒥ.  

 

ᐅᖃᖅᑎᑦᓯᔩ, ᑕᕝᕙᓂ ᐊᐅᔭᐅᓚᐅᖅᑐᒥ, ᔫᓂᒦᓛᒃ 

ᑲᑎᒪᑎᓪᓗᑕ ᒪᓕᒐᓕᐅᖅᑎᒋᔭᕗᑦ ᓇᑦᑎᓕᖕᒧᑦ 

ᐅᓂᒃᑳᓚᐅᕐᒪᑦ ᐅᒡᒍᐊᕐᓂᖃᖅᖢᓂ ᐃᓚᐃᓚᐅᕋᑦᑕ 

ᓄᓇᕗᒻᒥ, ᐃᓅᔪᓐᓃᖅᑎᓪᓗᒍ ᑖᓐᓇ ᓗᐃ 

ᐊᓇᖅᑲᕐᓂᖅ. ᑖᓐᓇ ᓯᕗᓕᖅᑎᐅᓚᐅᕐᒪᑦ ᑕᐃᑲᓂ 

ᐃᑯᒻᒪᖅᑯᑎᓕᕆᕝᕕᐅᑉ ᑎᑎᕋᕐᕕᐊᓂ ᐅᖅᓱᖅᑑᕐᒥ. 

ᑕᐃᑲᓂᓗ ᓴᓇᓚᐅᖅᑐᖅ ᐅᑭᐅᓄᑦ 19 

ᒪᕆᐊᓗᖕᓄᑦ.  

 

ᐊᓇᖅᑲᕐᓂᖅ ᓴᓇᔪᓐᓃᓵᓚᐅᖅᑐᓂ 

ᓄᖅᑲᓚᐅᖅᓯᒪᖕᒪᑦ ᐋᓐᓂᐊᖃᑦᑕᓕᕐᓂᕐᒥᓄᑦ 

ᐱᔾᔪᑎᖃᖅᖢᓂ  

ᐊᒻᒪᓗ ᐸᕐᓇᓕᓚᐅᖅᑐᖅ ᐃᓚᒌᑦ 

ᖁᕕᐊᓱᖃᑎᒌᖕᓂᐊᕐᒪᑕ ᕿᑐᕐᖓᕇᑦ, 

ᓴᓇᖃᑎᒋᓚᐅᖅᑕᖏᓪᓗ ᑖᔅᓱᒥᖓ 

ᓴᓇᔾᔮᔪᓐᓃᕐᓂᖓᓄᑦ ᑕᕝᕗᖓ ᑭᓯᐊᓂ 

ᐸᕐᓇᒃᑎᓪᓗᒋᑦ, ᐅᖃᖅᑎᑦᓯᔩ, ᐅᒡᒍᐊᕐᓇᖅᑑᒐᓗᐊᖅ 

ᐃᓅᔪᓐᓃᓚᐅᕐᒪᑦ.  

 

ᐅᖃᖅᑎᑦᑎᔩ, ᐊᐅᔭᖅ ᐱᓕᕆᔩᑦ ᑕᕝᕙᓂ 

ᖁᓪᓕᒃᑯᓐᓂ ᑕᐃᑯᖓ ᐅᖅᓱᖅᑑᒧᑦ 

ᐃᖏᕐᕋᓕᓚᐅᖅᐳᑦ ᓴᖅᑭᑦᑎᑉᓗᑎᒡᓗ 

ᐃᖅᑲᐅᒪᔾᔪᑕᐅᓂᐊᖅᑐᒥᒃ ᓵᒥᐅᑕᕐᒥᒃ ᑖᓐᓇ 

ᐃᖅᑲᐅᒪᓂᐊᖅᖢᒍ ᒥᔅᑕ ᐊᓇᖅᑲᕐᓂᖅ. ᑖᑉᓱᒪᑉ 

ᐃᖅᑲᐅᒪᓂᕆᔭᖓ ᑕᐃᑲᓂ ᐅᕐᓂᒃᓯᒪᓚᐅᖅᑐᖅ 

ᓄᓕᐊᑯᓗᐊ ᓄᑕᖅᑲᖏᑦ ᕿᑐᕐᖓᖏᓪᓗ 

ᐃᓚᖏᓪᓗ ᓴᓇᖃᑎᒋᖃᑦᑕᓚᐅᖅᑕᖏᓪᓗ ᐊᒻᒪ 

ᖁᕕᐊᓱᒃᐳᖓ ᑕᐃᑲᓃᖃᑕᐅᓚᐅᕐᒪᑦ ᑖᓐᓇ 

ᒪᓕᒐᓕᐅᖅᑎ ᐅᖅᓱᖅᑑᒧᑦ. ᑖᒻᓇ ᐃᖅᑲᐅᒪᔾᔪᑎᑦ 

ᓵᒥᐅᑕᖅ ᑕᐃᑲᓂ ᑎᑎᕋᕐᕕᐊᓂ 

ᐃᑯᒻᒪᖅᑯᑎᓕᕆᕝᕕᐅᑉ ᐅᖅᓱᖅᑑᒥ 

ᓴᖅᑯᒥᓂᐊᓕᖅᑐᖅ ᐃᖅᑲᐅᒪᔾᔪᑎᒋᔭᐅᓂᐊᕐᒪᑦ 

ᖃᓄᖅ ᑖᓐᓇ ᐃᓄᒃᓴᐅᓂᕆᓚᐅᖅᓯᒪᔭᖓᓂᒃ 

ᐱᓕᕆᓂᕆᓚᐅᖅᑕᖓᓂᑉᓗ ᐅᖅᓱᖅᑑᒥ. 

 

ᐅᖃᖅᑎᑦᓯᔩ, ᐃᖅᑲᐅᒪᔪᒪᕙᕋ ᑐᒃᓯᐊᕐᓂᒃᑯᑦ 

ᐃᖅᑲᐅᒪᖃᑦᑕᕐᓚᕗᓪᓗ ᑖᔅᓱᒪ ᐊᓇᖅᑲᕐᓂᐅᑉ 

ᐃᓚᖏᑦ ᕿᑐᕐᖓᖏᓪᓗ ᕿᒪᓚᐅᖅᑕᖏᑦ ᐊᒻᒪᓗ 

ᐃᖅᑲᐅᒪᖃᑦᑕᕐᓗᑎᒍᑦ ᑕᐃᒪᓐᓇᐃᑦᑑᓂᐊᕐᒪᑦ 

ᑕᐃᓐᓇ ᑕᑯᔭᕌᖓᑦᑎᒍᑦ ᓵᒥᐅᑕᖅ ᐃᓕᔭᐅᓚᐅᖅᑐᖅ 

ᑕᐃᑲᓂ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᐊᖓᔪᖅᑳᑉ ᐅᖃᐅᓯᖓ 080 - 3(3): 

ᑲᑎᒪᔨᕐᔪᐊᑦ ᐅᖃᓕᒫᕆᐅᖅᓴᓂᕐᒧᑦ 

ᑎᑎᕋᕆᐅᖅᓴᓂᕐᒧᓪᓗ ᑐᓐᓂᕆᓂᐅᔪᖅ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑉᐳᖓ  



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓱᖃᑎᒋᔪᒪᓪᓗᓯ ᐃᓕᓴᕆᔪᒪᓪᓗᒍᓗ 

ᐅᔾᔨᕐᓇᒻᒪᕆᒃᑐᒥᒃ ᐃᑲᔪᖃᑦᑕᖅᓯᒪᔪᖅ. 

ᐱᒃᑯᓕᑦᑎᐊᖅᐳᖓ ᓇᓗᓇᐃᖅᓯᔪᓐᓇᕋᒪ ᓗᐃᔅ 

ᕕᓕᐅᕈᑎ ᑖᓐᓇ ᑐᓐᓂᖅᑯᓯᐊᖅᓯᒪᓂᖓᓂᒃ 2011-

ᒧᑦ ᐅᑯᓇᓐᖔᖅᑐᖅ ᑲᓇᑕᒥ ᓯᕗᓕᖅᑎᓕᒫᑦ 

ᑲᑎᒪᔩᑦ ᑲᑐᔾᔨᖃᑎᒌᖏᓐᓂᒃ ᐅᖃᓕᒫᕈᓐᓇᕐᓂᕐᒧᑦ 

ᑎᑎᕋᕈᓐᓇᕐᓂᕐᒧᓪᓗ ᑐᓐᓂᖅᑯᑎᖓᓂᒃ 

ᓄᓇᕗᒻᒥᐅᓄᑦ. 
 

ᑖᓐᓇ ᑲᑎᒪᔩᑦ ᑲᑐᔾᔨᖃᑎᒌᖑᔪᑦ 

ᐅᖃᓕᒫᕈᓐᓇᕐᓂᕐᒧᑦ ᑎᑎᕋᕈᓐᓇᕐᓂᕐᒧᓪᓗ 

ᑐᓐᓂᖅᑯᑎᒋᕙᑦᑕᖓ ᓴᖅᑭᑕᐅᓚᐅᖅᓯᒪᕗᖅ 2004-

ᒥ ᐱᒃᑯᒋᔪᒪᓪᓗᒋᑦ ᐊᑐᕐᓂᖃᑦᑎᐊᒻᒪᕆᒃᑐᑦ 

ᐃᑲᔪᖅᐸᒃᑐᑦ ᑲᓇᑕᒥᐅᑕᐃᑦ ᑕᒪᐃᓐᓄᑦ 

ᖃᓄᑐᐃᓐᓇᖅ ᐅᖃᓕᒫᕈᓐᓇᕐᓂᕐᒧᑦ 

ᑎᑎᕋᕈᓐᓇᕐᓂᕐᒧᓪᓗ. 
 

ᑖᓐᓇ 2011-ᒥ ᑐᓂᔭᐅᔪᖅ ᐃᓕᓴᖅᓯᔾᔪᑕᐅᕗᖅ 

ᓗᐃᔅ ᕕᓕᐅᕈᑎ ᐱᓕᕆᖃᑦᑕᖅᓯᒪᓂᖓᓂᒃ 

ᐅᔾᔨᕐᓇᖅᑎᑦᑎᓇᓱᖃᑦᑕᖅᖢᓂ ᐃᓄᐃᑦ 

ᐅᖃᐅᓯᖏᓐᓂᒃ ᐃᑲᔪᖃᑦᑕᖅᓯᒪᓂᐊᓄᑦ 

ᑲᔪᖏᖅᓴᐃᕙᖕᓂᖓᓄᓪᓗ ᐱᓕᕆᖃᑎᖃᖅᐸᒃᖢᓂ 

ᐊᓯᖏᓐᓂᒃ ᖃᓄᖅ 

ᓴᓐᖏᒃᑎᒋᐊᖅᑎᑦᑎᔪᓐᓇᕐᒪᖔᕐᒥᒃ ᐃᓄᒃᑎᑐᑦ 

ᐅᖃᐅᓯᐅᖏᓐᓂᒃ. 
 

ᐅᖃᖅᑎᑦᑎᔩ, ᓗᐃᔅ ᒪᒃᑯᒃᑎᓪᓗᒍ ᐊᓈᓇᑦᑎᐊᖓᑕ 

ᐊᑖᑕᑦᑎᐊᖓᑕᓗ ᑐᓂᓚᐅᕐᒪᒍ 

ᐱᓕᕆᐊᖃᓪᓚᕆᒍᒪᓂᕐᒥᒃ ᑕᒪᑐᒥᖓ ᐃᓄᐃᑦ 

ᑐᑭᓯᐅᒪᓂᕐᒥᓐᓄᑦ ᐅᖃᐅᓯᖏᓐᓂᒃ ᐃᓄᒃᑎᑐᓪᓗ 

ᐅᖃᓪᓚᒃᐸᖕᓂᕐᒥᒃ ᐱᒻᒪᕆᐅᖕᒪᑦ ᑕᒪᓐᓇ ᐃᓅᓂᕐᒧᑦ. 

ᑕᒪᓐᓇ ᐱᓕᕆᓪᓚᕆᒍᒪᒃᐸᖕᓂᖓ 

ᐅᔾᔨᕐᓇᖅᑎᑦᑎᓯᒪᓪᓗᓂ ᔭᒐᑎᑦᑎᑦᑕᐃᓕᒪᓂᖓᓄᑦ 

ᐃᓄᒃᑎᑐᑦ ᐅᖃᓕᒫᕈᓐᓇᕐᓂᕐᒧᑦ 

ᑎᑎᕋᕈᓐᓇᕐᓂᕐᒧᓪᓗ. ᓗᐃᔅ ᐱᓯᒪᐃᓐᓇᖅᐸᐅᒃ 

ᐃᓕᓴᐃᔨᐅᖃᑦᑕᖅᓯᒪᓂᓕᒫᒥᓂ ᑕᒪᓐᓇ ᒫᓐᓇᓗ 

ᐱᒋᐊᖅᑎᑦᑎᓯᒪᓂᕐᒥᓐᓂᒃ ᓇᖕᒥᓂᕆᓪᓗᒍᓗ ᐅᓇ 

ᐃᓐᕼᐋᐱᑦ ᒦᑎᐊ (Inhabit Media). ᑖᓐᓇ 

ᐃᓛᒃᑯᓪᓘᓐᓃᑦ ᑎᑎᕋᖅᓯᒪᓕᖅᑎᑦᑎᕙᒃᖢᓂ 

ᑐᕌᒐᕆᔭᖃᖃᑦᑕᖅᖢᓂ ᔭᒐᑎᑦᑎᑦᑕᐃᓕᒪᓂᕐᒧᑦ 

ᐅᔾᔨᕐᓇᖅᑎᑦᑎᑦᑎᐊᖅᖢᓂᒋᓪᓗ ᐃᓄᐃᑦ 

ᖃᐅᔨᒪᓂᕆᔭᖏᑦ ᐊᓐᓂᕆᔭᖏᓪᓗ ᐃᓄᐃᓪᓗ 

ᑕᒪᕐᒥᒃ ᐅᖃᐅᓯᖏᑦ. 
 

(ᑐᓵᔨᑎᒍᑦ) ᓗᐃᔅ ᐱᓕᕆᐊᕆᓯᒪᔭᖏᑦ ᑕᐃᒪᓐᓇᒃ 

ᐃᓄᒃᑎᑐᑦ ᐅᖃᓕᒫᕆᐅᖅᓴᕐᓂᕐᒥᒃ 

ᑎᑎᕋᕆᐅᖅᓴᕐᓂᕐᓗ ᑕᐃᒪᓐᓇᒃ 

ᓴᓐᖏᓕᖅᐹᓪᓕᕈᑕᐅᓚᐅᖅᐳᖅ ᐸᐸᑦᑎᓪᓗᓂᓗ 

ᑕᒪᒃᑯᓂᖓ ᐃᓕᖅᑯᓯᑐᖃᕐᓂᒃ ᐱᖅᑯᓯᑐᖃᖏᓐᓂᒡᓗ 

ᓄᓇᕗᒥ ᑲᓇᑕᒥᓗ. ᐅᖃᖅᑏ, ᑖᒃᑯᐊ ᑲᑐᔾᔨᖃᑎᒌᑦ 

ᐅᖃᓕᒫᕆᐅᕐᓂᕐᒧᑦ ᑎᑎᕋᕆᐅᕐᓂᕐᒧᓪᓗ ᑕᐃᒪᓐᓇ 

ᐃᓕᓴᖅᓯᖃᑦᑕᕐᒪᑕ ᑲᓇᑕᒥᐅᓂᑦ ᑕᒪᒃᑯᓂᖓ 

ᐱᓕᕆᐊᖃᖅᑐᓂᑦ ᑕᐃᒪᓐᓇᒃ ᐱᕚᓪᓕᕈᑕᐅᓯᒪᔪᓂᑦ. 
 

ᐅᖃᖅᑏ, ᑕᐃᒪ ᐊᐱᕆᕙᒃᑲ ᑲᑎᒪᔨᐅᖃᑎᒃᑲ 

ᐅᓐᓄᓴᖅ ᒪᓕᒐᓕᐅᕐᕕᐅᑉ ᐃᓗᐊᓂ ᐹᓂ ᓗᐃᔅ 

ᐊᒻᒪ ᑲᑐᔾᔨᖃᑎᒌᑦ ᑕᐃᒪᓐᓇᒃ 

ᐅᔭᒥᒃᑖᖅᑎᑕᐅᓂᐊᕐᒪᑦ ᐅᐱᒋᕙᕗᑦ ᓗᐃᔅ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᑕᐃᒪ 

ᐃᓕᑕᕆᔭᐅᓂᐊᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐅᖃᐅᓯᕆᓂᐊᕐᒪᒋᑦᑕᐅᖅ ᑕᒪᓐᓇ. ᒥᓂᔅᑕᐃ 

ᐅᖃᐅᓯᖏᑦ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᑰᓕ.  
 

ᐊᖓᔪᖅᑳᑉ ᐅᖃᐅᓯᖓ 081 - 3(3): 

ᐃᒻᒥᓃᖅᑕᐃᓕᑎᑦᑎᓂᖅ (ᑰᓕ) 
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒃᑰᖅᑐᒋᑦ ᑲᖏᖅᖠᓂᕐᒥᐅᑦ ᐊᒻᒪᓗ 

ᑲᑎᒪᔨᐅᖃᑎᒃᑲ.  
 

ᒫᓐᓇ, ᐅᖃᖅᑎᑦᑎᔩ ᐅᓇ ᐅᖃᐅᓯᕆᔪᒪᓪᓗᒍ 

ᑕᒪᑐᒪ ᓇᒻᒥᓃᖃᑦᑕᕐᓂᐅᑉ ᒥᔅᓵᓄᑦ. ᑖᓐᓇ 

ᓴᖅᑭᖅᑎᑕᐅᓚᐅᖅᑎᓪᓗᒍ ᑲᑎᒪᕝᕕᔾᔪᐊᖓᓄᑦ 

ᑲᓇᑕᒥ ᑐᑭᓯᕚᓪᓗᓚᐅᕐᒪᑕ ᑖᒃᑯᐊ ᓕᐳᕈᒃᑯᓐᓄᑦ 

ᑲᑎᒪᔨᐅᔪᑦ ᒐᕙᒪᑐᖃᒃᑯᓐᓄᑦ ᐅᖃᐅᔾᔨᓚᐅᕐᒪᑕ 

ᒐᕙᒪᒃᑯᓂᓪᓚᕆᒃ ᑕᒪᓐᓇ ᐃᑉᐱᒋᒃᑲᓐᓂᖁᔭᐅᓪᓗᓂ 

ᑲᓇᑕᓕᒫᑦᑎᐊᕐᒥ ᓇᒻᒥᓃᖃᑦᑕᕐᓂᐅᑉ ᒥᔅᓵᓄᑦ 

ᐸᕐᓇᐅᑎᖃᕆᐊᖃᕐᓂᖏᓐᓂᑦ. ᑕᒪᓐᓇ 

ᖁᕕᐊᒋᓪᓚᕆᑦᑕᕗᑦ, ᓈᒻᒪᒋᓪᓗᒍᓗ ᓄᓇᕗᒻᒥᐅᑦ 

ᑐᓴᕈᒪᓪᓚᕆᒃᑕᖓᑦ ᐃᑲᔪᖅᑕᐅᒃᑲᓐᓂᕆᐊᖃᕋᑦᑕ.  
 

ᑕᖅᑭᐅᓚᐅᖅᑑᑉ ᑕᕝᕙᓂ ᐱᖃᑖᓂ ᑖᒃᑯᐊ 

ᐱᓕᕆᖃᑎᒋᔭᕗᑦ, partners ᖃᑎᒋᔭᕗᑦ ᑖᔅᓱᒪ 

ᒥᔅᓵᓄᑦ ᖃᓄᖅ ᓇᒻᒥᓃᖃᑦᑕᕐᓂᖅ ᓯᕗᒧᑦ 

ᐸᕐᓇᐅᑎᒋᔭᕗᑦ ᑕᐃᒃᑯᐊ ᐱᓕᕆᐊᕆᔪᒪᔭᕗᑦ 

ᓴᖅᑭᑎᒃᑲᑦᑎᒍ action plans. ᑖᓐᓇ 

ᐸᕐᓇᐅᑎᒋᔭᕗᑦ ᐅᖃᖅᓯᒪᒻᒪᑦ ᐃᒪᓐᓇᐃᑦᑐᒥᑦ 

ᐊᐱᕇᓪᓗᑕ ᐃᓕᓐᓂᐊᖅᑎᑦᑎᖃᑦᑕᕐᓗᑕᓗ 

intervention training ᐊᒻᒪᓗ ᑕᒪᒃᑯᐊ ᐃᓱᒪᒧᑦ, 

ᐃᓱᒪᓕᕆᔾᔪᑎᓗᑦᑖᑦ 

ᐊᑐᐃᓐᓇᐅᓂᖅᓴᐅᖁᔭᐅᓕᖅᑐᑎᒃ ᐊᒻᒪᓗ 

ᐃᓕᐃᖅᑯᓯᖏᑦ ᐃᑉᐱᒋᓇᐅᓂᖅᓴᐅᓗᓂ ᕿᔅᓵᑦᑐᑦ 

ᒥᔅᓵᓄᑦ ᐅᖃᖃᑎᖃᕐᓂᖅ. ᐊᒻᒪᓗ ᖃᐅᔨᓴᒃᑲᓂᕐᓗᑕ 

ᖃᓄᖅ ᓱᕈᓯᕗᑦ ᐃᑲᔪᖅᓱᖅᑕᐅᒃᑲᓐᓂᕋᔭᕐᒪᖔᑕ 

ᑕᒪᑐᒪ ᒥᔅᓵᓄᑦ. 
 

ᐅᖃᖅᑎᑦᑎᔩ, ᒫᔅᓯ ᐊᓂᒍᓚᐅᖅᑎᓪᓗᒍ 2009, 

500 ᐅᖓᑖᓃᓕᖅᑐᑦ ᓄᓇᕗᒻᒥ 

ᐃᓕᓐᓂᐊᖅᑎᑕᐅᓯᒪᓕᖅᑐᑦ ᑖᔅᓱᒥᖓ 

ᐅᖃᖃᑎᒌᒻᒥᐅᑉ ᒥᔅᓵᓄᑦ ᐃᑲᔪᖅᑕᐅᔾᔪᑎᐅᑉ 

ᒥᔅᓵᓄᑦ. ᑕᒪᓐᓇᓗ ᑲᓇᑕᓕᒫᑦᑎᐊᕐᒥ 

ᐃᓕᑕᕆᔭᐅᓯᒪᓪᓗᓂ ᑖᓐᓇ ᖃᓪᓗᓈᑎᑐᑦ 

ᑕᐃᔭᐅᓲᖅ ASIST training. ᑕᓪᓕᒪᑦ ᐊᒻᒪ ᒫᓐᓇ 

ᐱᐊᓂᑦᑕᐅᓯᒪᓕᕐᒥᔪᑦ ᐃᓕᓐᓂᐊᖅᑎᑦᑎᔾᔪᑕᐅᔪᑦ 

ᓄᓇᓕᓐᓂᑦ ᑭᓯᐊᓂ ᑖᓐᓇ ᐅᖃᖃᑎᒌᓐᓂᖅ 

ᐃᓕᓐᓂᐊᖅᑎᑕᐅᓂᕐᒧᑦ ᐃᓄᐃᑦ ᐃᓕᖅᑯᓯᖓᓄᑦ 

ᓈᒻᒪᑦᑎᐊᕐᓂᐊᖅᐸᑦ ᑖᓐᓇ ᐱᓕᕆᕝᕕᒋᔭᕗᑦ 

ᐊᑐᐃᓐᓇᕈᖅᑎᑦᑎᓇᓱᖅᑲᐅᒻᒪᑦ ᐃᓕᓐᓂᐊᕈᑎᓂᑦ, 

ᑎᑎᕋᖅᓯᒪᔪᓂᑦ ᐃᓄᑦᑎᑐᑦ ᑐᑭᓯᓇᑦᑎᐊᓕᕐᓗᒋᑦ 

ᐅᖃᖃᑎᒌᓪᓗ, ᑕᒪᒃᑯᐊ ᐱᐊᓂᔅᓯᒪᓕᖅᑕᕗᑦ ᐊᒻᒪᓗ 

ᓴᖅᑭᑎᑦᑐᓐᓇᕐᓂᐊᖅᑕᒃᑲ ᑲᑎᒪᔨᐅᖃᑎᒃᑲᓄᑦ. 

 

ᑕᖅᑭᐅᓂᐊᖅᑐᓂᑦ ᖃᐃᔪᓂᑦ ᑖᓐᓇ 

ᐱᓕᕆᕝᕕᒋᔭᕗᑦ 13 ᓂᒃ ᓱᓕ 

ᑲᑎᒪᑎᑦᑎᖃᑦᑕᕐᓗᑎᒃ ᐃᓕᓐᓂᐊᕐᓂᕐᒧᑦ ᓄᓇᕗᒻᒥ 

ᐸᕐᓇᓯᒪᔪᑦ, ᐊᒻᒪᓗ ᑖᓐᓇ ᐃᓚᖓᑦ ᑖᒃᑯᐊ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᑦ ᒥᔅᓵᓄᑦ 

ᑐᕌᖓᓪᓗᓂ. ᑕᒪᒃᑯᐊᓗ ᑐᓴᖅᑕᐅᖃᑦᑕᕐᓂᐊᖅᑐᑦ 

ᑲᑎᒪᑎᓪᓗᒋᑦ ᐊᑐᐃᓐᓇᐅᔪᓇᐃ ᖃᐅᔨᒪᓂᐊᖅᐳᓯ 

ᑕᐃᑲᓂ (website) ᖃᕋᓴᐅᔭᒃᑯᑦ 

ᑕᑯᔅᓴᐅᑎᑕᑦᑎᓐᓂᑦ, ᐋᓐᓂᐊᖅᑐᓕᕆᔨᒃᑯᑦ 

ᑕᑯᔅᓴᐅᑎᑕᖏᑦ ᖃᕋᓴᐅᔭᒃᑰᖅᑐᓂ. ᐊᒻᒪᓗ ᑕᐃᒃᑯᐊ 

ᑐᓂᖅᑯᑕᐅᓯᒪᓪᓗᑎᒃ ᓄᓇᓕᓐᓂ ᑕᐃᑲᓂ 

ᖃᓂᒪᑦᑕᐃᓕᕐᓂᕐᒧ ᐋᓐᓂᐊᖅᑐᓕᕆᕕᓐᓃᑦᑐᑎᒃ 

assist training material. ᐊᒻᒪᓗ ᑕᒪᒃᑯᐊ 

ᑭᓱᑐᐃᓐᓇᐃᑦ ᑕᒪᑐᒥᖓ ᐃᓕᑦᑎᒋᐊᒃᑲᓐᓂᕈᒪᒍᑎᒃ 

ᓄᓇᕗᒻᒥᐅᑕᐃᑦ ᐅᖃᖃᑎᒌᓐᓂᐅᑉ ᒥᔅᓵᓄᑦ 

ᑕᐃᑯᖓ ᐅᖃᓪᓚᒍᓐᓇᖅᑐᑦ, ᖃᓂᒪᑦᑕᐃᓕᓕᕆᓂᐅᑉ 

ᓈᓴᐅᑎᖓᓐᓄᑦ ᓄᓇᔅᓯᓐᓂᑦ. ᐊᒻᒪᓗ ᖃᕋᓴᐅᔭᒥᑦ 

ᑭᓇᒃᑯᑦ ᐱᐊᓂᔅᓯᒪᓕᕐᒪᖔᑕ ᓇᓗᓇᐃᖅᓯᒪᓪᓗᑎᒃ, 

ᑭᓇᒃᑯᑦ ᐃᓕᓐᓂᐊᖅᓯᒪᓕᖅᐸᑦ ᐊᒻᒪᓗ ᑕᐃᒃᑯᐊ 

ᐃᓕᓐᓂᐊᖅᑎᑦᑎᔨᐅᔪᑦ ᑕᒪᑐᒪ ᒥᔅᓵᓄᑦ 

ᓇᒻᒥᓃᖅᑕᐃᓕᓂᐅᑉ 

ᐃᓕᓐᓂᐊᓐᓂᐊᕌᓂᔅᓯᒪᓪᓚᕆᑦᑐᑦ certified 

ᖑᓪᓗᑎᒃ, ᓇᓗᓇᐃᒃᑯᑕᖃᓕᖅᑐᑎᒃ. 

 

ᐅᖃᖅᑎᑦᑎᔩ, ᓄᓇᓕᒻᒥᐅᑦ ᑕᒫᓂ ᓄᓇᕗᓕᒫᑦᑎᐊᒥ 

ᑕᒪᒃᑯᐊ ᐃᑲᔪᖅᑎᕗᑦ health care workers 

ᓯᕗᓪᓕᖅᐹᒥ ᐃᓕᓐᓂᐊᖅᑎᑦᑎᔨᓪᓗ, ᐸᓖᓯᒃᑯᓪᓗ, 

ᐃᓐᓇᐃᓪᓗ ᐊᒻᒪᓗ ᑭᓇᒃᑯᑐᐃᓐᓇᐃᑦ 

ᓇᓗᓇᐃᖅᓯᒪᓕᕐᒪᑕ ᑕᒪᓐᓇ 

ᓴᖅᑭᑎᒃᑲᓐᓂᕆᐊᖃᕋᑦᑎᒍ ᐃᑲᔫᑎᒋᔭᕗᓪᓗ ᑕᒪᑐᒪ 

ᒥᔅᓵᓄᑦ. ᐃᑉᐱᒋᓇᐅᓂᖅᓴᐅᓗᑎᒃ ᑕᒪᑐᒥᖓ ᑕᐃᒫᒃ 

ᑲᔪᓯᖁᔨᓐᖏᓇᑦᑕ ᐃᓄᒻᒥᑦ ᐊᑕᐅᓯᕐᒥᑦ 

ᓇᒻᒥᓃᖅᑐᒥᑦ. ᐅᓪᓗᒥᒧᑦ ᑎᑭᑦᑐᒍ ᑕᒪᓐᓇ 

ᓇᒻᒥᓃᖃᑦᑕᕐᓂᖅ ᐅᖃᐅᓯᐅᕙᓪᓕᐊᓕᖅᑎᓪᓗᒍ 

ᑲᔪᖏᖅᓴᖅᑕᕗᑦ ᐊᒻᒪᓗ ᑖᒃᑯᐊ ᐱᓕᕆᖃᑎᒋᔭᕗᑦ 

ᐸᕐᓇᒃᓯᒪᓕᖅᖢᑕ ᐱᒋᐊᕈᒪᔭᑦᑎᓐᓂᑦ ᐊᒻᒪᓗ 

ᓄᓇᕗᑦᒥᐅᓕᒫᑦ ᐃᓕᓐᓂᐊᖃᑕᐅᒃᑲᓐᓂᕋᔭᖅᐸᑕ 

ᑲᔪᖏᖅᓴᓪᓚᕆᑦᑕᕗᑦ ᐊᖏᕐᕋᒥᐅᑕᐃᑦ ᑕᐃᒃᑯᐊ 

ᐃᓚᒌᑯᓗᐃᑦ ᐊᒻᒪᓗ ᓄᓇᑦᑎᓐᓂ ᑕᒪᑐᒥᖓ 

ᓴᖅᑯᒥᑎᑦᑎᓂᖅᓴᐅᓕᖁᓕᖅᖢᒋᑦ ᖃᖓᓕᒫᑦᑎᐊᖅ 

ᐃᖅᑲᓇᐃᔭᕐᕕᒻᒥᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᓂᔅᑕ ᓯᐅᑦᓴᒃ. 

ᓇᓄᖃᖅᑐᑦ ᓄᓇᓕᕐᔪᐊᑦ ᑲᑎᒪᓂᖓᑦ 

ᐅᑐᐱᕆ 24-26 (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᖅᑎᒍᒪᔭᒃᑲ 

ᑲᑎᒪᔩᑦ ᑕᓪᓕᒫᑦ ᓄᓇᓕᕐᔪᐊᑦ ᐊᑎᓕᐅᖅᓯᒪᔪᑦ 

1973-ᒥ ᐊᖏᕈᑕᐅᓚᐅᖅᓯᒪᔪᒥ ᓇᓄᐃᑦ 

ᐸᐸᑕᐅᒐᔭᕐᓂᖏᓐᓄᑦ ᐃᖃᓗᓐᓂ ᑲᑎᒪᓂᐊᕐᒪᑕ 

ᐱᓇᓱᐊᕈᓯᒋᔭᑦᑎᓐᓂ ᐅᑐᐱᕆ 24-ᒥᒃ 26-ᒧᑦ, 

2011 ᑲᑎᒪᐅᑎᖃᕐᓗᑎᑦ ᓇᓄᕐᓂᑦ 

ᑭᓪᓕᓯᓂᐊᕐᓂᕐᒥᒃ ᐊᐅᓚᑦᑎᓂᕐᒥᓪᓗ ᓯᓚᕐᔪᐊᑉ 

ᑲᔾᔨᖓᓂᓕᒫᖅ. ᖁᕕᐊᓱᒻᒪᕆᑉᐳᖓ ᐃᖃᓗᐃᑦ 

ᓂᕈᐊᖅᑕᐅᓚᐅᕐᒪᑦ ᑲᑎᒪᕕᐅᓂᐊᕐᓂᖓᓂᒃ 

ᑕᒪᑐᒧᖓ ᓯᓚᕐᔪᐊᕐᒥᐅᓄᐊᖓᔪᒥᒃ ᐃᓕᑕᕆᔭᐅᓗᓂ 

ᓄᓇᕗᑦ ᓇᓄᓕᕆᖃᑕᐅᓂᕆᔭᖓᓂᒃ ᐊᒻᒪᓗ 

ᓄᓇᕗᒻᒥᐅᑦ ᐱᖃᑕᐅᓂᕆᔭᖏᓐᓂᒃ ᑕᒪᑐᒪᓂ. 

ᓄᓇᕗᑦ ᓇᓄᓕᕆᖃᑕᐅᕙᑉᐳᖅ ᓯᓚᕐᔪᐊᕐᒥ 

ᒪᕐᕉᓐᓂᒃ ᐱᖓᔪᒋᔭᖏᓐᓂᑦ. 

 

65-ᖑᔪᑦ ᑲᑎᒪᖃᑕᐅᓂᐊᖅᐳᑦ ᑕᓪᓕᒪᓂᒃ 

ᓄᓇᓕᕐᔪᐊᓃᖔᖅᑐᑦ ᓂᕆᐅᒋᔭᐅᕗᑦ 

ᐃᓚᐅᓂᐊᕐᓂᖏᓐᓂᒃ ᐅᓪᓘᒃ ᒪᕐᕉᓐᓂ 

ᑲᑎᒪᓂᐅᓂᐊᖅᑐᒥ. ᑐᓴᕋᓐᓈᖅᑐᐃᓪᓗ 

ᑐᓴᒐᒃᓴᓕᐅᖅᑏᓪᓗ ᐃᓚᐅᖃᑕᐅᓂᐊᕆᕗᑦ, 

ᑲᑎᓕᒫᕐᓗᒋᑦ ᐃᒻᒪᖄ 80-ᓄᑦ ᑎᑭᐅᑎᓂᐊᖅᑐᐃᑦ. 

ᒐᕙᒪᐅᓐᖏᑦᑐᑦ ᑎᒥᐅᔪᑦ ᐃᓚᐅᓂᐊᕆᕗᑦᑕᐅᖅ 

ᓯᓚᕐᔪᐊᕐᒥ ᐆᒪᔪᕐᓂᑦ ᑮᓇᐅᔭᖅᑖᕐᕕᒃ ᑲᓇᑕᒥ 

ᐱᖃᑕᐅᓗᑎᑦ ᓴᖅᑭᑎᑦᑎᒍᓐᓇᖅᑎᑕᐅᓂᐊᖅᐳᑦ 

ᑲᑎᒪᓂᓪᓗᐊᑕᐅᑉ ᓯᓚᑖᓂ, ᓂᕕᓐᖓᐃᓗᑎᑦ 

ᑕᑯᑎᑦᑎᓗᑎᓪᓘᓐᓃᑦ. ᒐᕙᒪᐅᓐᖏᑦᑐᑦ ᑎᒥᐅᔪᑦ 

ᑐᓵᔪᓐᓇᖅᑎᑕᐅᔪᑦ ᖃᐃᖁᔭᐅᓯᒪᓂᐊᕐᒥᔪᐃᑦ 

ᐅᓪᓗᖓᑕ ᑲᑎᒪᐅᓂᑉ ᓯᕗᓪᓕᖅᐹᖓᓂ. 

ᑲᓇᑕᒦᓐᖔᖅᑐᑦ ᐃᓚᖃᓐᓂᐊᕋᓱᒋᔭᐅᕗᑦ ᑲᓇᑕᒥ 

ᐆᒪᔪᓕᕆᓂᕐᒧᑦ ᐱᔨᑦᑎᕋᖅᑐᑦ ᐊᖓᔪᖅᑲᖓᓂᒃ, 

ᐊᒻᒪᓗ ᐆᒪᔪᐃᑦ ᓈᓴᐅᑎᖏᓐᓂᑦ ᐱᐅᖅᓱᐊᕐᓂᕐᒧᓪᓗ 

ᐊᐅᓚᑦᑎᔨᖓᑦ ᐊᒻᒪᓗ ᐅᑭᐅᖅᑕᖅᑐᒥ 

ᒐᕙᒪᓃᓐᖔᖅᑐᑦ ᐊᒻᒪᓗ ᐃᓄᓐᓄᑦ 

ᑎᒥᖁᑎᒋᔭᐅᔪᓃᓐᖔᖅᑐᑦ ᐊᒻᒪᓗ ᑲᑎᒪᔨᒋᔭᐅᔪᓂᑦ 

ᐃᒃᓯᕙᐅᑕᐅᔪᖅ ᖃᐅᔨᓴᖅᑏᑦ ᐊᒻᒪᓗ ᓄᓇᒥ 

ᐆᒪᔪᓕᕆᓂᕐᒧᑦ ᓱᓇᑐᐃᓐᓇᓕᕆᓂᕐᒥᒃ. ᑖᒃᑯᐊᓗ 

ᓄᓇᕗᒻᒥ ᐊᖓᔪᖅᑳᕆᔭᐅᔪᑦ ᓄᓇᕗᑦ 

ᒐᕙᒪᒃᑯᖏᓐᓂᓄᑦ ᐆᒪᔪᓕᕆᓂᕐᒧᑦ 

ᑭᒡᒐᖅᑐᐃᓂᐊᖅᑐᑎᑦ ᓄᓇᕗᑦ ᒐᕙᒪᒃᑯᖏᓐᓂᒃ. 

 

ᑲᑎᒪᒍᑎᖃᓐᓂᐊᖅᐳᑦ ᑕᒪᒃᑯᓂᖓ ᐅᑭᐅᖅᑕᖅᑐᒥ 

ᐸᕐᓇᐅᑕᐅᓯᒪᔪᓂᑦ ᑎᑎᕋᖅᑕᐅᔪᓂᑦ ᑖᒃᑯᓄᖓ 

ᓇᓃᓐᓂᖏᓐᓄᑦ ᓇᓄᐃᑦ ᐊᒻᒪᓗ 

ᖃᓄᖅᑑᕈᑎᒃᓴᕆᓂᐊᖅᑕᖏᓐᓄᑦ. ᑲᓇᑕᒥᐅᑉ 

ᐃᓚᐅᓂᐊᖅᐳᑦ ᑕᐃᒪᓐᓇᒃ ᐸᐸᑦᑎᓂᕐᒧᑦ ᑲᓇᑕᒥ 

ᑖᒃᓱᒥᓐᖓ ᑭᖑᓪᓕᖅᐹᖅᓯᐅᖅᑕᐅᕙᓪᓕᐊᔪᓂᑦ. 

ᑖᒃᑯᐊ ᐃᓚᒋᔭᐅᓂᐊᕐᒪᑕ ᐊᖏᖃᑎᒌᒍᑎᖃᕐᓗᑎᓪᓗ 

ᑕᒪᒃᑯᐊ ᒐᕙᒪᒋᔭᐅᔪᑦ ᑕᒪᓐᓇ 

ᑲᒪᒋᔭᐅᑦᑎᐊᕈᓐᓇᖁᓪᓗᒐ ᓇᓄᐃᑦ ᖃᑦᑎᐅᓂᖏᑦ 

ᑕᒫᓂ ᑲᓇᑕᒥ ᐸᐸᑕᐅᓂᖏᓪᓗ. 

 

ᐃᖅᑲᓇᐃᔭᖅᑎᕗᑦ ᐱᓕᕆᐊᖃᖅᓯᒪᕗᑦ 

ᓇᓄᓕᕆᖃᑕᐅᓂᕐᒧᑦ ᓄᓇᕗᒻᒥ ᓄᓇᑖᖃᑕᐅᓯᒪᔪᑦ 

ᐱᔾᔪᑎᒋᓪᓗᒋᑦ ᐊᒻᒪᓗᑦᑕᐅᖅ ᑲᓇᑕᒥ 

ᐸᕐᓇᐅᑕᐅᔪᓄᑦ ᐊᑦᑐᖅᑕᐅᓯᒪᖁᓐᖏᒃᖢᒋᑦ. 

ᐅᑉᐱᕈᓱᒃᑲᑦᑕ ᑕᐃᒪᓐᓇᒃ ᐊᐅᓚᒃᓯᖃᑕᐅᓂᖅ 

ᐱᐅᓛᖑᒻᒪᑦ ᐋᖅᑭᒃᓯᒍᑎᒋᓯᒪᔭᕗᑦ 

ᑲᔪᓯᑦᑎᐊᕈᑎᒋᓯᒪᔭᕗᑦ ᐅᓗᕆᐊᓇᓐᖏᑦᑐᓂᑦ.  

ᑕᐃᒪ ᑐᓐᖓᓱᒃᑎᑕᐅᓂᐊᖅᐳᑦ ᓇᓄᕐᓂᑦ 

ᑲᑎᒪᔾᔪᑎᖃᓐᓂᐊᖅᑐᑦ ᓯᓚᕐᔪᐊᕐᒥ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᒃᑯᒋᔭᐅᓂᖏᑦ ᐱᓇᓱᐊᕈᓯᐅᑉ ᓄᓐᖑᐊᓂ 

ᐊᕿᔪᓂᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑉᐳᖓ ᐅᐱᒍᓱᒍᒪᓪᓗᖓ 

ᐋᖅᑭᒃᓱᐃᓚᐅᖅᑐᓂᑦ ᐱᓇᓱᐊᕈᓯᐅᓚᐅᖅᑑᑉ 

ᓄᓐᖑᐊᓂ ᐅᑭᐅᓖᑦ 18 ᑐᖔᓂ ᐊᕿᑦᑎᓪᓗᒋᑦ 

ᐃᖃᓗᓐᓂ.  

 

ᐅᖃᖅᑏ, ᑕᒪᒃᑯᐊ ᐊᑑᑎᖃᒻᒪᕆᒻᒪᑕ 

ᐅᕕᒃᑲᕆᔭᑦᑎᓐᓄᑦ ᑎᒥᖏᓐᓄᓪᓗ ᐱᐅᓪᓗᑎᒃ 

ᐃᓱᒪᖏᓄᓪᓗ ᑐᓐᖓᕕᓪᓗᐊᑕᐅᒻᒪᑕ 

ᖃᓄᐃᓐᖏᓯᐊᕐᓂᕐᒧᑦ ᐃᓅᓯᕐᒧᑦ ᓯᕗᓂᑦᑎᓐᓂᓗ. 

 

ᐅᖃᖅᑏ, ᑐᓐᖓᓱᒃᑎᑦᑎᕗᖓ ᑖᒃᑯᐊ ᒐᕙᒪᒃᑯᑦ 

ᐱᕕᖃᖅᑎᑦᑎᓚᐅᕐᖓᑕ ᐅᕕᒃᑲᕆᔭᑦᑎᓐᓂᑦ 

ᑕᐃᒪᐃᑦᑐᓂᑦ. ᓇᓗᓇᐃᒃᑯᑕᐅᔭᐅᓚᐅᖅᑐᑦ ᑕᒪᒃᑯᐊ 

ᐊᑐᖅᑕᐅᔪᑦ ᐱᓕᕆᖃᑎᒌᓐᓂᕐᒧᑦ.  

 

ᐅᖃᖅᑏ, ᐃᑉᐱᐊᕐᔪᒻᒥᐅᒃ ᒪᕐᕉᓐᓂᒃ 

ᑕᐱᖃᓚᐅᕐᖓᑕ, ᑭᓯᐊᓂᓕ ᐊᑭᑐᓗᐊᕐᓂᖓᓄᑦ 

ᑕᐃᒃᑯᐊ ᖃᐅᓱᐃᑦᑐᖅ ᐊᒻᒪᓗ  

ᐊᐅᓱᐃᑦᑐᖅ ᐃᓚᐅᒍᓐᓇᓚᐅᓐᖏᑦᑐᑦ. 

ᑕᒪᒃᑮᓚᐅᖅᑐᑦ ᓄᑲᑉᐱᐊᑦ ᐊᒻᒪᓗ ᓂᕕᐊᖅᓴᐅᑦ 

ᐃᓪᓗᓕᒻᒥ, ᓴᓂᕋᔭᒻᒥ, ᐸᓐᓂᖅᑑᒥ, ᑭᓐᖓᕐᓂ 

ᐃᖃᓗᓐᓂ ᐃᑉᐱᐊᕐᔪᒻᒥ.  

 

ᐅᖃᖅᑏ, ᐊᔅᓱᐊᓗᒃ ᖁᕕᐊᓱᓚᐅᖅᑐᖓ ᑖᒃᑯᐊ 

ᑲᑐᔾᔨᖃᑎᒌᑦᑎᐊᕐᓂᖏᓐᓄᑦ ᓴᖅᑭᔮᖅᑎᑎᓪᓗᑎᒃ. 

ᐅᐱᒋᔪᒪᒻᒥᔭᒃᑲ ᐋᖅᑭᔅᓱᐃᓚᐅᖅᑐᑦ ᑖᔅᓱᒧᖓ.  

 

ᐅᖃᖅᑏ, ᐃᑉᐱᐊᕐᔪᒻᒥᐅᑦ ᐊᔅᓱᐊᓗᒃ 

ᐱᓐᖑᐊᑎᐊᓚᐅᖅᑐᑦ ᑎᓴᒪᒋᔭᐅᓪᓗᑎᒃ ᐊᒻᒪᓗ 

ᐊᕐᓇᖏᑦ ᐱᖓᔪᒋᔭᐅᓪᓗᑎᒃ ᖁᔭᒋᔪᒪᔭᒃᑲ ᐊᒻᒪᓗ 

ᕙᔅᓕ ᐊᑕᒍᑦᓯᐊᖅ ᑲᒪᓚᐅᖅᑐᖅ, ᐱᓐᖑᐊᓚᐅᖅᑐᑦ 

ᓯᑏᕙᓐ ᑕᖅᑐ, ᑕᐃᕕᑎ ᐅᓛᔪᒃ, ᑲᐃᔪ ᐃᓅᑎᖅ, 

ᑕᐃᓯ ᕿᓚᕝᕙᖅ, ᕗᕉᔅ ᐊᑕᒍᑦᓯᐊᖅ, ᐃᐅᕋᓐ 

ᕿᓚᕝᕙᖅ, ᕆᑭ ᐃᒃᑲᕐᕆᐊᓗᒃ ᐊᒻᒪᓗ ᑯᕆᔅ ᑲᓪᓗᒃ. 

ᐅᐱᒋᔪᒪᒻᒥᔭᒃᑲ ᓕᐅᓂ ᐃᔨᑦᑎᐊᖅ ᑲᒪᓚᐅᖅᑐᖅ 

ᐊᕐᓇᓂᑦ ᐱᓐᖑᐊᖅᑎᓪᓗᒋᑦ ᐋᓇᐱᐅᓪ ᐃᔨᑦᑎᐊᖅ, 

ᐊᐃᐳᕈ ᐃᔨᑦᑎᐊᖅ, ᓰᓇ ᕿᓚᕝᕙᖅ, ᐃᓐᒐ ᒪᑉᐸᒃ, 

ᐹᑎ ᓕᕙᐃ, ᕉᐊᓐ ᐃᖃᓗᔾᔪᐊᖅ, ᓇᐸᑦᑎ ᔫᓯᐱ, 

ᑕᐃᓐᓇ ᑲᐃᔪ ᐃᔪᑯᓗᒃ ᐃᓚᐅᔪᓐᓇᓚᐅᓐᖏᒻᒪᑦ 

ᐅᒡᒍᐊᓇᖅᑑᒐᓗᐊᖅ.  

 

ᐅᖃᖅᑎᑦᑎᔩ, ᑖᒃᑯᐊ ᖃᓄᐃᓐᖏᑦᑎᐊᕐᓗᑎᒃ 

ᐊᖏᕐᕋᑦᑎᐊᖁᒋᕙᒃᑲ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᓯᐅᑦᓴᒃ. 

ᖁᑦᑎᓂᖅᓴᒥᒃ ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ 

ᐊᕐᕕᐊᓂ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ ᐅᓐᓄᓴᒃᑰᕈᒪᔪᖓ 

ᐊᕐᕕᐊᕐᒥᐅᓄᑦ.  

 

ᐅᖃᖅᑏ, ᐊᐅᒎᓯ 27-ᖑᑎᓪᓗᒍ 

ᐃᓚᐅᖃᑕᐅᒍᓐᓇᓚᐅᕋᒪ 2011 ᐱᔭᕇᖅᑐᑦ ᔮᓐ 

ᐊᕐᓇᓗᑦᑐᐊᖅ ᐃᓕᓐᓂᐊᖅᑐᓄᑦ. ᐊᔅᓱᐊᓗᒃ 27-

ᖑᔪᓄᑦ ᐱᔭᕇᖅᑐᓄᑦ ᖁᕕᐊᓇᓚᐅᖅᑐᖅ 

ᐊᖏᔪᖅᑳᖏᓐᓄᑦ ᐅᐱᒍᓱᓐᓂᕐᒧᑦ, 

ᓯᕗᒧᐊᖅᐸᓪᓕᐊᓂᕐᒧᓪᓗ ᐃᓅᓯᖏᓐᓂᑦ.  

 

ᐅᖃᖅᑏ, ᐃᓕᓴᕆᔪᒪᔭᒃᑲ ᑖᒃᑯᐊ ᐱᔭᕇᓚᐅᖅᑐᑦ 

ᖃᓄᐃᖁᓇᒋᓪᓗ ᑲᔪᓯᑦᑎᐊᖁᓪᓗᒋᑦ 

ᐃᓕᓐᓂᐊᒃᑲᓐᓂᖁᓪᓗᒋᑦ. ᐅᑯᐊᖑᔪᑦ: ᑖᓂᐅ  

ᐊᓚᕋᓚᒃ, ᒐᐃᕗᕆᐅᓪ ᐊᓚᕋᓚᒃ, ᑮᑦ ᐊᓗᑯᑦ, 

ᑐᐊᕇᓐ ᐋᕐᓗ, ᓕᐊ ᒑᑯᓐ, ᐋᓕᒃᔅ ᒋᕕᓐᔅ, ᒥᓯᐅᓪ 

ᐃᕐᓂᖅ, ᐋᓐᑐᕆᐊ ᖃᓪᓗᑦᓯᐊᖅ, ᔮᒃᓴᓐ 

ᖃᓪᓗᑦᓯᐊᖅ, ᔮᒃᓴᓐ ᖃᓪᓗᑦᓯᐊᖅ, ᐋᓐᔭᐃᒻ ᑭᐊᔾᔪᒃ, 

ᔩᓇ ᐃᑭᓪᓗᐊᖅ, ᑦᓯᐅᓯ ᖃᓗᔾᔭᖅ, ᑯᕆᔅᓴᑕᓐ 

ᖃᓗᔾᔭᖅ, ᓵᒥᐅ ᖃᕆᑕᖅ, ᐲᑕ ᑯᒪᒃ, ᒥᓯᐊᓪ ᒪᓚ, 

ᐊᐃᕙ ᒪᒥᐊᒃ, ᔨᒥ ᓇᐸᔪᖅ, ᐅᓖᐱᑲ ᓇᒋᐊᖅ, 

ᑭᐅᕆ ᓂᒍᐊᑦ, ᔭᐃᒥ ᐅᖃᑦᑎᐊᖅ, ᑕᒡᓚᔅ ᐆᓕ, 

ᐹᑐᕆᒃ ᐱᓐᖑᔭᒃ, ᓯᐅᓪᕕᐊ ᓴᓘᑦ, ᖄᐱᒃ ᓯᓚᕆᐊᖅ 

ᐊᒻᒪᓗ ᒥᐊᓕ ᐅᓕᔭᐅᔭᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᓄᓕᒻᒧᑦ, ᒥᔅᑕ ᓂᖏᐅᖓᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 128 - 3(3): 

ᖁᔭᓕᓂᖅ ᑭᕙᓪᓕᕐᒥ ᐃᓄᓐᓄᑦ ᑐᑦᑕᕐᕕᒻᒥᒃ 

ᐅᐃᓂᐸᐃᒥ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑉᐳᖓ ᖁᔭᓕᒍᔪᒪᓪᓗᖓ 

ᐅᐱᒍᓱᒍᒪᓪᓗᖓᓗ ᑲᒪᔨᐅᔪᓄᑦ ᐃᖅᑲᓇᐃᔭᖅᑐᓄᑦ 

ᑭᕙᓪᓕᕐᒥ, ᐅᐃᓂᐸᒡᒥ ᐃᓂᒋᔭᐅᕙᑦᑐᑦ.  

 

ᐅᖃᖅᑏ, ᑕᐃᒪ ᑭᕙᓪᓕᕐᒥ ᐃᓄᐃᑦ 

ᑐᔪᕐᒥᕕᒋᕙᑦᑕᖏᓐᓅᖃᑦᑕᖅᓯᒪᒐᒪ ᐊᕐᕌᒍᑕᒫᑦ 

ᐊᒻᒪᓗ ᐱᐅᒋᓯᒪᓪᓗᒋᑦ ᑕᐃᒃᑯᐊ 

ᐱᔨᑦᑎᑦᑎᐊᕐᓂᕆᔭᖏᑦ ᐃᖏᕐᕋᔪᓕᕆᓂᕐᒧᑦ, 

ᓘᑦᑖᓂᒃ ᑕᑯᕕᔅᓴᖏᑦ ᑐᔪᕐᒥᕕᓐᓂᑦ ᐊᓪᓛᑦ ᑕᒫᓂ 

ᓂᕿᖏᓐᓄᑦ ᑕᐃᑲᓃᑦᑐᓄᑦ. ᐅᖃᕋᓱᐊᓐᖏᑦᑐᖓ 

ᑕᒪᒃᑯᐊ ᓈᒻᒪᖏᑦᑐᓂᒃ ᐱᑕᖃᓐᖏᑎᐊᕐᖓᑦ, 

ᑭᓯᐊᓂᓕ ᐱᐅᒋᖃᑦᑕᖅᓯᒪᒐᒃᑭᑦ ᑕᒪᒃᑯᐊ 

ᐱᔭᔅᓴᓕᒻᒪᕆᐅᒐᓗᐊᖅᑎᓪᓗᒋᑦ 

ᐱᓕᕆᑦᑎᐊᖃᑦᑕᕐᓂᖏᑦ.  

 

ᐅᖃᖅᑏ, ᑕᐃᒪ ᑖᒃᑯᐊ ᐊᖓᔪᖅᑲᐅᑎᒋᔭᖏᑦ 

ᒪᑐᐃᖓᑦᑎᐊᖅᑐᑦ ᐃᓱᒪᒋᔭᐅᔪᓄᑦ ᐅᕙᓐᓂᒃ ᐊᒻᒪᓗ 

ᒪᓕᒐᓕᐅᖅᑎᐅᖃᑎᓐᓂᑦ. ᑕᐃᓐᓇ 

ᑳᓐᑐᕌᑦᑕᐅᓯᒪᔪᖅ 

ᐱᓕᕆᖃᑎᖃᑦᑎᐊᒃᑲᓐᓂᕈᒪᓛᖅᑐᖅ ᐅᕙᑦᑎᓐᓂᑦ 

ᐊᒻᒪᓗ ᑐᓐᖓᓇᑦᑎᐊᓚᐅᖅᑐᖅ ᐊᓯᔾᔨᖁᔭᐅᔪᓂᑦ 

ᐱᔨᑦᑎᕐᓂᖏᓐᓄᑦ. 

 

ᐅᖃᖅᑏ, ᐊᔅᓱᐊᓗᒃ ᐱᐅᔫᒐᔭᕐᒥᔪᖅ ᑕᒪᒃᑯᐊ 

ᐅᖃᖃᒌᑦᑎᐊᖃᑦᑕᖅᐸᑕ ᑕᐃᒃᑯᓄᖓ ᓄᓇᕗᑦ 

ᓯᓚᑖᓃᑦᑐᓂᑦ ᐱᔨᑦᑎᖅᐸᑦᑐᓂᒃ ᓄᓇᕗᒻᒥᐅᓂᑦ 

ᐊᓯᖏᓐᓂᑦ ᐊᕕᑦᑐᖅᓯᒪᔪᓂᑦ. 

ᐅᖃᖃᑎᒌᑦᑎᐊᖃᑦᑕᕐᓂᖅ ᐊᒻᒪᓗ 

ᕿᒥᕐᕈᐃᓐᓇᖃᑦᑕᕐᓂᐅᔪᖅ ᑕᐃᒪᓐᖓᑦ 

ᐅᐸᓚᐅᖅᓯᒪᒐᒃᑭᑦ ᐃᑲᔪᖅᑐᐃᒃᑲᓐᓂᕐᓂᐅᒻᒪᑦ 

ᓄᓇᕗᒻᒥᐅᓂᑦ ᐋᓐᓂᐊᕕᓕᐊᖃᑦᑕᖅᑐᖁᑎᖏᓐᓄᑦ. 

ᐱᒻᒪᕆᐅᕗᕐᓗ ᐃᒫᒃ ᐅᖃᖃᑎᒌᖃᑦᑕᕐᓗᓂ 

ᓄᓇᓕᓐᓄᑦ  

ᐊᓯᔾᔨᖅᐸᓪᓕᐊᓂᐅᔪᓪᓗ ᖃᐅᔨᔭᐅᔪᑦ.  

 

ᐅᖃᖅᑏ, ᑖᒃᑯᐊ ᐅᐱᒋᔪᒪᕙᒃᑲ ᐃᖅᑲᓇᐃᔭᖅᑏᑦ 

ᐊᖓᔪᖅᑳᖏᑦ ᑳᓐᑐᕌᑦᑕᐅᓯᒪᔪᓪᓗ ᑭᕙᓪᓕᕐᒥ 

ᐊᒻᒪᓗ ᐃᓄᐃᑦ ᑐᔪᕐᒥᕕᖏᓐᓄᑦ 

ᐊᔅᓱᕈᑦᑎᐊᖃᑦᑕᕐᖓᑕ ᐱᔨᑦᑎᖅᑎᐊᖅᑐᑎᓪᓗ 

ᓄᓇᕗᒻᒥᐅᑕᐅᔪᓄᑦ ᑲᒪᒋᔭᕐᒥᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑲᑎᒪᔾᒧᑎᒃᓴᖅ 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓂᒃ, 

ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 

ᓯᕗᓕᖅᑏ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ 

ᐃᓕᓴᖅᓯᔪᒪᓪᓗᖓ ᑕᕝᕙᓃᑦᑐᓂᑦ ᓗᐃᔅ ᕕᓕᐅᕈᑎ, 

ᑖᓐᓇ ᓵᓚᒃᓴᖃᑖᖅᑐᖅ ᑲᑎᒪᔩᑦ 

ᓵᓚᒃᓴᐅᓯᐊᕆᖃᑦᑕᖅᑕᖓᓂᒃ, ᑕᕝᕙᓃᑦᑐᖅ ᐅᐃᖓ 

ᑕᕝᕙᓃᒃᑭᓪᓗᓂ, ᐅᐃᓕᐊᒻ ᐊᒻᒪᓗᑦᑕᐅᖅ ᐃᓚᖏᑦ. 

ᑕᐃᒪᓕ ᐅᐊᑦᑎᐊᕈᒃᑲᓐᓂᖅ ᑐᓂᓂᐊᕋᒃᑯ ᑖᓐᓇ 

ᑕᒫᓃᖃᑎᒋᔪᓐᓇᕐᓂᐊᖅᑕᒃᓴᕆᕙᑦᑎᓐᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᑎ 

ᐳᓛᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 

ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᑕᕝᕙᓂ 

ᓄᓇᖅᑲᑎᑦᑎᓐᓂᒃ. ᑖᓐᓇ ᓯᕗᓪᓕᖅ ᓄᓇᖅᑲᑎᕗᑦ 

ᑖᒃᑯᓄᖓ ᐱᓕᕆᖃᑕᐅᖑᔭᕐᒥᔪᖅ ᕿᑭᖅᑖᓗᒻᒥ 

ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᓂᑦ, ᔭᐃᑯᐱ 

ᒪᓐᓂᐊᐱᒃ, ᑐᓄᓐᓃᑦᑐᖅ ᑕᒫᓂ, ᐊᒻᒪᓗ ᑖᓐᓇ  

ᓴᓂᐊᓂ ᐃᔅᓯᕚᖅᑐᖅ ᑖᒃᑯᓄᖓᑦᑕᐅᖅ 

ᐱᓕᕆᖃᑕᐅᕙᓚᐅᕐᒥᒻᒪᑦ ᒫᓐᓇ ᓱᓕ 

ᐱᓕᕆᔫᒐᓗᐊᖅ ᒫᓐᓇᓯ ᐊᐅᓚᕿᐊᖅ 

ᑲᖏᖅᑐᒑᐱᒻᒥᐅᑕᖅ. 

 

ᐊᒻᒪᓗ ᐃᓕᓴᖅᓯᔪᒪᒃᑲᓐᓂᕐᒥᔪᖓ ᑕᕝᕙᓂ 

ᐅᕙᓂᓪᓚᑦᑖᖅ ᐃᓯᖅᓯᒪᖃᑎᒋᓐᖏᑕᕋᓗᐊᕗᑦ 

ᑕᐅᕙᒃᑯᐊ ᑐᓵᔨᕗᑦ ᐃᒐᓚᐅᑉ ᐅᖓᑖᓃᑦᑐᑦ ᐱᔪᑦ 

ᐃᒻᒥᓂᒃ ᑐᑭᓯᖃᑦᑕᐅᑎᒐᔭᑦᑎᓐᓇᑕ 

ᑐᑭᓯᐊᖃᑕᐅᑎᑦᑎᔪᓐᓇᐸᒻᒪᑎᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑐᓐᖓᓱᒋᑦᑎ ᐳᓛᕐᕕᒻᒧᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ 

ᐅᖅᑯᒻᒥᐅᓄᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓕᓴᖅᓯᔪᒪᒻᒥᒐᒪ 

ᑕᕝᕙᓂ ᐳᓛᖅᑐᒧᑦ, ᓂᒃ ᓯᕗᓪᓕᖅᐸᐅᑎᓪᓗᒍ ᑖᓐᓇ 

ᐃᑲᔪᖅᑎᓪᓚᕆᒐ ᑕᕝᕙᓂ 

ᐅᕙᓃᑎᑦᑎᔪᓐᓇᖅᑐᓂᖓᓘᒻᒪᑦ, ᒫᑕ ᐋᕆᐊᒃ 

ᓄᓕᐊᕋ. ᐊᒻᒪ ᓄᐊᖓ ᐃᓕᓴᕆᔭᐅᖅᑲᐅᔫᒐᓗᐊᖅ 

ᓗᐃᔅ ᕕᓕᐅᕈᑎ ᐊᖏᔪᐊᑕ ᐸᓂᖓ, ᐊᒻᒪᑦᑕᐅᖅ 

ᐅᐃᓕᐊᒻ ᕕᓕᐅᕈᑎ, ᐊᐃᑉᐸᖓ ᓗᐃᔅ, ᐊᒻᒪᓗ ᑖᓂ 

ᔫᓇᔅ, ᔪᐊᓇᖓᑦᑕᐅᖅ ᓄᓕᐊᒪ. 

 

ᐊᒻᒪᑦᑕᐅᖅ ᑕᐃᓐᓇ ᐃᓕᓴᕆᔭᐅᖅᑲᐅᒻᒥᔫᒐᓗᐊᖅ 

ᑕᐅᕙᓃᑦᑐᖅ ᒫᓇᓯ ᐊᐅᓚᕿᐊᖅ, 

ᓄᓇᖅᑲᑎᒋᒻᒥᔭᕗᑦ, ᐊᑯᓂᒻᒪᕆᒃ 

ᐆᒪᔪᓐᓂᐊᖅᑎᒃᑯᓐᓂ ᑲᑎᒪᔨᐅᖃᑦᑕᕐᒪᑦ ᓄᓇᑦᑎᓐᓂ 

ᐃᑲᔪᖅᑎᐅᖃᑦᑕᖅᑐᖅ ᐊᒻᒪᑦᑕᐅᖅ 

ᐊᑯᓂᐅᓂᖅᓴᒃᑲᓐᓂᒻᒪᕆᒃ ᓄᓇᑦᑎᓐᓂ 

ᐊᐳᑕᐃᔭᐃᔨᐅᓪᓗᓂ ᐅᖁᒪᐃᑦᑐᓕᕆᔨᐅᓪᓗᓂ 

ᐊᖁᑎᐅᓪᓗᓂ ᓄᓇᑦᑎᓐᓂ ᑕᐃᓐᓇ ᒫᓇᓯ 

ᐊᐅᓚᕿᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 

ᑲᔪᓯᓗᑕ ᑲᑎᒪᔾᔪᑎᒃᓴᖅ 6-ᒧᑦ ᑲᑎᒪᔾᔪᑎᒃᓴᑦᑎᓐᓂᑦ.  

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, 

ᒥᔅ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 182 - 3(3): ᐃᓕᓐᓂᐊᕕᒻᒧᑦ 

ᐅᐸᖃᑦᑕᕐᓂᕐᒧᑦ ᖃᐅᔨᓴᕈᑎᒃ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᑖᒻᓇ 

ᐊᐱᕆᔪᒪᔭᕋ ᒥᓂᔅᑕᐅᔪᖅ ᐃᓕᕼᐊᖅᑐᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔩ, ᐊᑎᕌᓐᓂ ᐊᐱᕆᒐᓗᐊᕋᒪ ᑕᕝᕙᓂ 

ᐃᒡᓗᒥ ᑖᑉᓱᒥᖓ ᐃᓕᕼᐊᑖᖅᑕᕐᓂᐅᑉ ᒥᒃᓵᓄᑦ 

ᓄᓇᕗᑦ ᐃᓗᐊᓂ. ᑕᐃᑉᓱᒨᓇ ᒥᓂᔅᑐᖃᖅᑎᓪᓗᒍ 

ᐅᖃᖅᖠᒪᓕᕋᓗᐊᕐᒪᑦ ᑖᒃᑯᐊ ᐃᓪᓗᐊᖃᑦᑕᐅᕙᓪᐊᔪᑦ 

ᐃᓕᕼᐊᕆᐊᖃᓐᓂᖏᑦ ᓇᕿᑦᑕᖅᑕᐅᕙᓪᓕᐊᓪᓗᑎᒃ 

ᖃᐅᔨᒪᓂᐊᕋᑉᑕ ᖃᑉᕼᐃᑦ ᐃᓕᕼᐊᕆᐊᖃᑦᑕᕐᒪᖔᑦ 

ᓄᓇᕗᒥᐅᑕᑦ. ᐅᒃᐱᕈᕼᐅᒃᐳᖓ ᑖᒻᓇ 

ᐊᑐᖅᑕᐅᑦᓯᐊᕈᓐᓇᒻᒪᑦ ᐊᖓᔪᖅᑳᑦ 

ᖃᐅᔨᒪᑦᓯᐊᖃᑦᑕᓐᓂᐊᒻᒪᑕ ᖃᑉᕕᑦ 

ᐃᓕᕼᐊᕆᐊᖃᑦᑕᒪᖔᑕ ᓄᓇᑉᑎᓐᓂ.  

 

ᑖᒻᓇ ᒥᓂᔅᑑᔪᖅ ᐅᖃᐅᕼᐃᕆᔪᓐᓇᖅᐸᐃᓐ ᑖᑉᑯᐊᑦ 

ᖃᓄᕆᓕᕆᐊᒃᓴᐃᑕ ᐃᓪᓗᐊᖅᕼᐊᖅᑕᐅᔪᒥᑦ 

ᖃᐅᔨᒪᖃᑦᓯᐊᓐᓂᐊᕋᑉᑕ ᖃᕝᕕᑦ 

ᐃᓕᕼᐊᕆᐊᖃᑦᑕᖅᑐᖅ ᓄᓇᕘᑉ ᐃᓗᐊᓂ? 

ᖁᔭᓇᖅᑯᑎᑦ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑐ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᖅᐸᕋᓗ ᑖᓐᓇ ᐊᐱᕆᔪᖅ 

ᓂᕈᐊᖅᑕᐅᖃᑎᒋᓯᒪᔭᕗᑦ ᑖᔅᓱᒥᖓ ᐊᐱᖅᑯᒻᒥᒃ. 

ᒫᓐᓇᐅᔪᖅ ᑖᒃᑯᐊ ᑲᑎᑕᐅᕙᓪᓕᐊᔪᑦ 

ᐃᓕᓐᓂᐊᖅᑎᑦ ᓇᓗᓇᐃᒃᑯᑎᖏᓐᓄᑦ 

ᑎᓕᐅᒐᖅᑎᒍᑦ student records directive. 

ᑖᓐᓇ ᐱᓕᕆᐊᖑᔪᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐃᒫᒃ ᐃᓕᓐᓂᐊᕐᕕᓕᒫᑦ ᐊᔾᔨᒌᒥᒃ 

ᑲᑎᖅᓱᐃᕙᓪᓕᐊᔪᓐᓇᖁᓪᓗᒋᑦ ᑕᒪᓐᓇᓗ 

ᐋᖅᑭᒃᓱᖅᑕᐅᔪᖅ ᑖᕙᓂ 2012-ᒥ 

ᐊᑐᓕᖅᑕᐅᓂᐊᖅᖢᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᐄ, 2012-ᒥ 

ᑐᑭᕼᐃᕗᖓ ᐅᓪᓗᒥ ᐊᕐᕌᒍᒻᒥᑦ, ᐊᕐᕌᓂ ᐊᐱᕆᒐᒪ 

ᐊᕐᕌᒍᓪᓗᐊᑦ ᑕᐃᒪᓐᓇ 

ᑕᐅᑐᓐᓇᖅᓯᓂᐊᖅᑰᕋᓗᕆᔭᐅᒐᓗᐊᒪᑦ.  

 

(ᑐᓵᔨᑎᒍᑦ) ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑳ 

ᖃᓄᖅ ᑖᒃᑯᐊ ᐃᓕᓐᓂᐊᖅᑐᓄᑦ ᐅᐸᖃᑦᑕᖅᑐᓄᑦ 

ᓴᖅᑮᕙᒻᒪᖔᑕ ᓄᓇᕗᒻᒥ ᐃᓕᓐᓂᐊᕝᕕᒻᒧᑦ ᑖᒃᑯᐊᓗ 

ᑐᓂᔭᐅᕙᒻᒪᖔᑕ ᓄᓇᓕᓐᓂᑦ ᓄᓇᕘᓕᒫᒧᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇᐃᓛᒃ 

ᐋᖅᑭᒃᓱᖅᑕᐅᕙᓪᓕᐊᖕᒪᑦ. ᐅᑯᐊᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗᑦᑕᐅᖅ 

ᐃᓕᓐᓂᐊᕐᕕᐅᑉ ᐊᖓᔪᖅᑳᖓ ᖃᓄᒃᑲᓐᓂᖅ 

ᑕᕝᕙᓂ 

ᐃᓕᓐᓂᐊᕆᐊᖏᓐᓇᖃᑦᑕᕈᓐᓇᖅᓯᒪᒻᒪᖔᑕ. 

ᖃᓪᓗᓈᑎᑐᑦ ᐅᖃᖅᓯᒪᔪᖅ Stay in School 

initiatives. ᑖᒃᑯᓂᖓ ᐱᓕᕆᐊᖃᕐᒪᑕ. ᑕᒪᓐᓇ 

ᐱᓕᕆᐊᖑᔪᖅᓱᓕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑕᐃᒫᒃ ᓇᓗᓇᐃᖅᓯᒪᔪᒥᒃ ᖃᑯᑎᒃᑯᓪᓗ 

ᓴᖅᑮᖃᑦᑕᖅᑐᒥ ᐅᓂᒃᑳᒥᒃ ᖃᑦᑏᑦ 

ᐃᓕᓐᓂᐊᕆᐊᐸᒻᒪᖔᖏᑕ ᖃᐅᑕᒫᑦ 

ᐱᓇᓱᐊᕈᓯᑕᒫᑦ ᐅᕝᕙᓘᓐᓃᑦ ᑕᖅᑭᑕᒫᑦ ᐊᑦᓱᐊᓗᒃ 

ᐊᖅᑯᑎᑦᑎᐊᕙᐅᔪᓐᓇᒻᒪᑦ 

ᑎᓕᐅᕆᒃᑲᓐᓂᕈᓐᓇᕈᑎᐅᒐᔭᓐᖓᑦ 

ᐊᖓᔪᖅᑳᕆᔭᐅᔪᓂᒃ ᐅᐸᑦᑎᐊᖃᑦᑕᓪᓗᒋᑦ 

ᕿᑐᓐᖓᖏᑦ. ᒥᓂᔅᑕᐅᔪᖅ ᐊᖏᕈᓐᓇᖅᑳ 

ᓄᓇᕘᓕᒫᒧᑦ ᐅᓂᒃᑳᖑᔪᖅ ᐊᑐᐃᓐᓇᐅᕙᓪᓗᑎᒃ 

ᓄᓇᕘᒥᑦ ᐱᔪᓐᓇᖅᓯᑐᐊᖅᑲᑦ ᐊᒻᒪᓗ  

ᑕᒫᓂ ᑐᓂᖃᑦᑕᓕᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᖠᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᓇᓗᓇᓐᖏᑦᑐᖅ 

ᐃᓕᓐᓂᐊᕐᕕᖕᓂ ᐊᑐᓂ ᐃᓕᓐᓂᐊᕆᐊᖃᑦᑕᖅᑐᑦ 

ᑎᑎᕋᐃᓐᓇᖃᑦᑕᕐᒪᑕ ᑭᒃᑯᑦ ᐅᐸᖃᑦᑕᖅᐸᑦ ᑭᒃᑯᓪᓗ 

ᑭᖑᕙᖃᑦᑕᖅᐸᑦ. ᑕᐃᒃᑯᐊ ᐊᖓᔪᖅᑳᕆᔭᐅᔪᑎᒍᑦ 

ᐃᓕᓴᐃᔨᖓᓐᓂᒃ ᕿᑐᕐᖓᑦᑕ ᑲᑎᒪᖃᑎᖃᓕᕌᖓᑦᑕ 

ᓇᓗᓇᐃᖅᓯᓯᒪᖃᑦᑕᕐᒪᑕ ᖃᓄᑎᒋ ᐅᐸᖃᑦᑕᕐᓂᖏᑦ 

ᐅᕝᕙᓘᓐᓃᑦ ᖃᓄᑎᒋ ᐅᐸᖃᑦᑕᓐᖏᓐᓂᖏᑦ. 

ᑕᒪᒃᑯᐊ ᐊᑐᓂ ᐃᓕᓐᓂᐊᕐᕕᖕᓂ 

ᐱᓯᒪᔭᐅᖃᑦᑕᖅᑐᑦ.  

 

ᐊᐱᕆᖅᑰᕋᕕᖓ ᑕᒪᒃᑯᐊ 

ᓇᓗᓇᐃᖅᑕᐅᖃᑦᑕᕋᔭᕐᒪᖔᑕ ᑭᒃᑯᓕᒫᓄᑦ 

ᑕᑯᔭᐅᓂᐊᓕᕐᓗᑎᒃ ᑕᒪᓐᓇ 

ᑕᐃᒪᓐᓇᐃᓪᓚᑦᑖᕈᓐᓇᕐᒪᖔᑦ ᒫᓐᓇᐅᔪᖅ 

ᐊᖏᕈᓐᓇᓐᖏᓐᓇᒃᑯ. ᑕᒪᓐᓇ ᖃᐃᖃᑦᑕᕐᓂᒻᒧᑦ, 

truancy rates ᖃᓪᓗᓈᑎᑐᑦ ᐅᖃᕈᒃᑯ, ᑕᒪᓐᓇ 

ᐱᓕᕆᐊᖑᕙᓪᓕᐊᖕᒪᑦ ᐊᒻᒪᓗ ᐱᒻᒪᕆᐅᓪᓗᓂ 

ᐃᓕᓐᓂᐊᕐᕕᖕᓃᑦᑐᓄᑦ. ᓇᓗᓇᐃᑦᑎᐊᖅᐸᑕ 

ᑕᐃᒃᑯᐊ ᐸᕐᓇᒃᑕᐅᔪᑦ ᖁᕕᐊᓱᑦᑎᐊᓛᕆᕗᖓ 

ᐅᖃᐅᓯᕆᔭᕆᐊᒃᓴᖅ ᐃᓕᔅᓯᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐋᕆᐊᒃ. 

ᑭᖑᓪᓕᖅᐹᖅ ᐱᖓᔪᐊᓂᓪᓗ ᐊᐱᖅᑯᑏᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᐄ, 

ᐊᕐᕌᓂᑦᑕᐅᖅ ᐊᐱᕆᒐᓗᐊᕋᒪ ᑖᒃᑯᐊ 

ᐃᓕᕼᐊᖅᑐᓕᕆᔨᑦ ᖃᖁᒍ ᐃᓕᕼᐊᖅᑐᓕᕆᔩᑦ 

ᑲᑎᒪᔩᑦ ᐃᓗᐊᕼᐊᐃᓂᐊᖅᐸᑦ ᒪᓕᒐᒃᓴᐅᑉ ᒥᒃᓵᓄᑦ 

ᐃᓕᕼᐊᕆᐊᖅᑕᓐᓂᐅᑉ. ᑕᐃᒃᑯᐊᓐᖒᖅ ᓄᓇᓖᑦ 

ᕼᐅᑲᕼᐊᖅᐸᓪᓛᕈᒪᓐᖏᓪᓗᑎᒃ 

ᐅᖄᓪᓚᒃᕼᐃᒪᓐᓂᒻᒪᑕ ᒐᕙᒪᒃᑯᓐᓄᑦ. 

ᐃᓗᐊᖅᕼᐃᕼᐃᒪᕚᓪᓕᖅᐹᑦ? ᐅᕝᕙᓘᓐᓃᑦ 

ᐅᑕᖅᑭᕚᓪᓕᕐᓂᐊᖅᐱᑕ ᒪᓕᒐᒃᓴᓂᑦ 

ᐃᓕᕼᐊᕆᐊᖅᑕᓐᓂᐅᑉ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐃᓕᓐᓂᐊᖅᑐᓕᕿᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 

ᐃᓕᓐᓂᐊᕐᕖᓪᓗ ᑲᔪᓰᓐᓇᕋᓱᒃᐳᑦ ᖃᓄᒃᑲᓐᓂᖅ 

ᐱᐅᓯᒃᑲᓐᓂᕈᓐᓇᕐᒪᖔᑕ ᐸᕐᓇᒍᑎᖏᑦ 

ᐃᓕᓐᓂᐊᕐᕕᒻᒥ ᑕᒪᒃᑯᐊ ᐅᐸᖃᑦᑕᑐᓪᓗ 

ᐊᒥᓲᓂᖅᓴᕈᖁᓪᓗᒋᑦ. ᑕᒪᓐᓇ ᑲᔪᓰᓐᓇᖅᑐᖅ 

ᑲᒪᒋᔭᐅᓪᓗᓂᓗ ᐊᖓᔪᖅᑳᕆᔭᐅᔪᓄᑦ 

ᐃᓕᓐᓂᐊᕕᒻᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᓕᓐᓂᐊᖅᑐᓕᕆᔨᒃᑯᓂᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 183 - 3(3): ᐃᓄᓕᒫᓄᑦ ᐃᒡᓗᐃᑦ 

ᐊᑭᖏᓐᓂᑦ ᕿᒥᕐᕈᓂᖅ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕐᕌᒎᒃ ᒪᕐᕉᒃ ᖄᖏᓕᖅᑑᓐᓂ ᐊᐱᕆᓚᐅᖅᓯᒪᒐᒪ 

ᒥᓂᔅᑕᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐃᒡᓗᒧᑦ 

ᐊᑭᓕᐅᑕᐅᖃᑦᑕᖅᑐᑦ ᐊᒻᒪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ ᐊᐱᕆᔪᒪᔪᖓ 

ᑕᒑᒃ ᑰᓕᒧᑦ.  

 

ᑖᒃᑯᐊ ᐸᕐᓇᒍᑕᐅᔪᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐅᖃᕐᖓᑕ ᐃᒫᒃ 

ᕿᒥᕐᕈᓂᐊᕐᖓᑕ ᒫᓐᓇᐅᔪᖅ ᐃᒡᓗᒨᖅᑕᐅᖃᑦᑕᖅᑐᑦ 

ᐃᓚᒋᒻᒪᔾᔪᒃ ᑕᒪᑉᑕ ᖃᓄᖅᑑᕈᑎᒃᓴᐅᔪᓂᒃ 

ᐸᕐᓇᒍᑕᐅᔪᓂᑦ ᐃᒡᓗᓕᕆᔨᕐᔪᐊᒃᑯᓪᓗ ᓂᕆᐅᒃᑐᑎᑦ 

ᐱᔭᕇᕐᓂᐊᖅᑐᒋᓯᒪᔪᑦ ᐅᐱᕐᖓᔅᓵᖓᓂ 2011-ᒥ. 

 

ᐅᖃᖅᑏ, ᑕᐃᒪ ᓄᕕᐱᕆᐅᓕᕐᒪᑦ ᒥᓂᔅᑕ 

ᐊᐱᕆᔪᒪᔭᕋ ᑐᓴᖅᑎᑦᑎᒍᓐᓇᖅᑲ ᐅᓪᓗᒥᐅᔪᖅ 

ᖃᓄᐃᓕᖓᓕᕐᒪᖔᖅ ᕿᒥᕐᕈᔭᐅᓂᖏᑦ 

ᐃᒡᓗᒨᖅᑕᐅᖃᑦᑕᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, ᐅᖃᖅᑏ, 

ᖁᕕᐊᓱᑐᐃᓐᓇᑦᑎᐊᖅᑐᖓ ᑭᐅᔭᕆᐊᒃᓴᖅ 

ᐅᖃᐅᑎᒍᓐᓇᖅᑐᒍᓗ ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ 

ᕿᒥᕐᕈᔪᒻᒪᕆᐅᖃᑦᑕᖅᑐᑦ ᑕᒪᒃᓱᒥᖓ 

ᐃᒡᓗᒨᖅᑲᐃᓂᐅᕙᒃᑐᒥᒃ ᐊᒻᒪ 

ᑭᖑᕙᑉᐸᓪᓕᐊᒐᓛᒃᑑᒐᓗᐊᖅ, ᐃᓛᒃ 

ᑭᖑᕙᖅᓯᒪᔫᒐᓗᐊᖅ ᑭᓯᐊᓂ ᑕᒪᒃᑯᓂᖓ 

ᐱᓕᕆᐊᖃᖅᑐᑦ. ᐊᒻᒪ ᑖᒃᑯᐊ ᑎᑎᖅᑲᓕᒫᑦ 

ᑐᓂᒋᐊᖃᒻᒪᒐᒃᑲ ᓴᖅᑭᕆᐊᖃᒻᒥᔭᒃᑲ 

ᒥᓂᔅᑕᐅᖃᑎᓐᓄᑦ ᐊᓯᔾᔩᕆᐊᖃᖅᑐᖃᖅᐸᑦ. ᑕᒪᓐᓇ 

ᐱᔭᕇᖅᑕᐅᑉᐸᑦ ᖁᕕᐊᓱᓛᕐᒥᔪᖓ ᓴᖅᑭᕆᐊᖓ 

ᒪᓕᒐᓕᐅᕐᕕᒻᒥ. ᐅᑭᐅᖃᐃ ᑲᑎᒪᓂᕆᔭᑦᑎᓐᓂ 

ᐱᔭᕇᖅᑕᐅᓯᒪᒍᓐᓇᖅᓯᓛᖅᑐᒃᓴᐅᔪᖅ.  

 

ᑕᕝᕙᓐᖓᓪᓕ ᐃᒡᓗᓕᕆᔨᕐᔪᐊᒃᑯᓐᓂ ᖃᐅᔨᒪᔪᖓ 

ᐊᖏᔫᑕᐅᓗᐊᓐᖏᑦᑑᒐᓗᐊᓂᑦ ᐊᑲᐅᓐᖏᓕᐅᕈᑎᓂᑦ 

ᐱᑕᖃᓚᐅᕐᒪᑦ ᑲᒪᒋᔭᐅᖅᑳᕆᐊᖃᖅᑐᓪᓗ 

ᐊᓯᖏᓐᓄᑦ ᐱᓕᕆᕕᐅᔪᓂᑦ ᑕᕝᕙᓂ ᐃᓚᒋᒻᒪᔾᔪᒃ 

ᕿᒥᕐᕈᓂᐅᔪᒥᒃ. ᑕᒪᓐᓇ ᐱᔭᕇᖅᓯᒪᓕᖅᑲᑦ ᑖᒃᑯᐊ 

ᒥᓂᔅᑕᐅᖃᑎᑦᑎᓐᓅᓪᓗᒋᑦ ᐊᑲᓂᐅᓗᐊᓐᖏᑦᑐᖃᐃ 

ᐊᒻᒪᓗ ᖁᓚᓐᓇᖏᑦᑐᖅ ᐅᑭᐅᖅ ᑲᑎᒪᓕᕐᒥᑉᐸᑕ 

ᒪᓕᒐᓕᐅᖅᑏᑦ ᐱᔭᕇᖅᓯᒪᒍᓐᓇᖅᓯᓛᖅᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐄ, ᖁᕕᐊᒋᓪᓗᒍᓗ ᑭᐅᔾᔪᑎᖓ ᓄᓇᕗᒥᐅᑦ 

ᑐᓴᖅᑎᑕᐅᔪᐃᓐᓇᐅᓛᖅᑐᑦ.  

 

ᐅᖃᖅᑏ, ᐊᕐᕌᒍᑲᓴᐅᓕᖅᑐᖅ ᐅᑐᐱᕆ 2009-

ᖑᑎᓪᓗᒍ ᒪᓕᒐᓕᐅᖅᑎᓕᒫᑦ ᐅᕙᓂ 

ᑲᑎᓚᐅᖅᓯᒪᒻᒪᑕ ᓯᕗᓪᓕᐅᔾᔭᐅᖁᔭᑦᑎᓐᓂᒃ 

ᐱᖓᔪᐊᓐᓂᒃ ᒪᓕᒐᓕᐅᖅᑎᓄᑦ.  



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᔅᓱᒪᓂᐅᑎᓪᓗᒍ ᐅᖃᓚᐅᖅᓯᒪᒐᑦᑕ 

ᐃᒪᐃᓕᓪᓗᑕ, ᕿᒥᕐᕈᔭᐅᓗᑎᒃ ᐃᒡᓗᓕᕆᔨᒃᑯᓐᓄᑦ 

ᐊᑭᓕᐅᑕᐅᕙᒃᑐᑦ ᐊᒻᒪᓗ ᓱᒃᑯᐊᕿᕙᒃᑐᓂᒃ. 

ᒪᓕᒐᓕᐅᖅᑏᑦ ᐅᖃᓚᐅᕐᒪᑕ ᑖᒃᑯᐊ ᕿᒥᕐᕈᓂᐅᔪᑦ 

ᓇᓗᓇᐃᖅᓯᖁᔨᓪᓗᑎᒃ ᐲᖅᓯᖁᔨᓪᓗᑎᓪᓗ 

ᓄᖅᑲᖓᔾᔪᑕᐅᕙᒃᑐᓂᑦ 

ᐃᖅᑲᓇᐃᔭᓐᖏᒍᑕᐅᓕᖅᐸᒃᑐᓂᒃ. ᒥᓂᔅᑕᐅᔪᖅ 

ᐅᖃᕈᓐᓇᖅᐹ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐊᐅᓚᑦᑎᖃᑦᑕᕐᒪᖔᑕ ᕿᒥᕐᕈᓂᖏᓐᓂᒃ 

ᐃᒡᓗᒥᐅᑕᐃᑦ ᐊᑭᓕᐅᑕᐅᕙᒃᑐᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᓂᖓᓂᒃ ᑕᐃᒃᑯᓄᖓ 

ᓱᖅᑯᐊᕿᕙᒃᑐᓄᑦ ᓂᖃᐃᓱᖅᐸᒃᑐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑕᐃᒪᐃᓚᐅᖅᓯᒪᔪᖓ ᑕᖅᑲᒃᑯᐊ 

ᐊᓯᖏᑦᑕᐅᖅ ᐱᓕᕆᕕᐅᔪᑦ ᐃᓚᐅᖃᑕᐅᓂᐊᓪᓗᑎᒃ 

ᐅᖃᖃᑎᒋᔭᐅᕙᓪᓗᑎᒃ. ᐊᑑᑎᖃᒻᒪᕆᒻᒥᒻᒪᑕᑦᑕᐅᖅ 

ᑕᐃᒃᑯᐊ ᐊᒡᓚᒡᕕᒻᒥᓗ ᓱᒃᑯᐊᕿᑦᑎᑎᐅᕙᑦᑐᑦ. ᐃᓛᒃ 

ᐊᔾᔨᒌᒥᒃ ᐊᖑᒻᒪᑎᒋᐊᖃᒻᒪᑕ ᑕᒪᒃᑮᒃ, ᑖᓐᓇᑦᑕᐅᖅ 

ᐅᖃᖃᑎᒋᓯᒪᒋᐊᖃᖅᑐᑎᓪᓗ ᑕᒃᑯᐊ 

ᓱᒃᑯᐊᕿᕙᑦᑐᑦ. ᑖᒃᑯᓄᖓᓗ ᐃᓚᒋᔭᐅᓪᓗᓂ, 

ᒪᓕᒃᑕᐅᒐᔭᖅᑐᖅ ᖃᓄᖅ ᐊᓯᔾᔨᓐᓂᐊᓐᓂᕋᓗᐊᖅᑲᑦ 

ᐊᑲᐅᓯᕚᓪᓕᕈᑕᐅᓗᓂ ᑕᒪᓐᓇᓗ ᐱᔭᕇᖅᑕᐅᑉᐸᑦ 

ᐊᓯᖏᓂᑦᑕᐅᖅ ᐅᖃᖃᑎᖃᓐᓂᖅ 

ᒥᓂᔅᑕᓅᕋᔭᖅᑐᒍᑦ ᓴᖅᑭᕋᔭᖅᑐᒍᓗ ᑕᖅᑲᐅᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐅᖃᖅᑲᐅᒻᒪᑦ ᓴᖅᑮᓂᐊᓐᓂᕋᖅᑐᓂ ᑕᕝᕙᓂ  

ᒪᓕᒐᓕᐅᕝᕕᒻᒥᑦ. ᑕᐃᒪ 

ᐱᕕᖃᕈᓐᓇᖅᓯᓛᖅᑐᔅᓴᐅᒐᓗᐊᖅᑯᒍᑦ 

ᐊᓯᔾᔨᕈᑎᔅᓴᐅᒐᔭᖅᑐᓂᒃ ᐃᒡᓗᒧᑦ 

ᐊᑭᓕᐅᑕᐅᕙᑦᑐᓂᒃ. 

 

ᐅᖃᑐᐃᓐᓇᕈᒪᔪᖓᓗ ᑖᒃᑯᐊ ᒪᓕᒐᓕᐅᖅᑎᓕᒫᑦ 

ᕿᒥᕐᕈᓗᑎᒃ ᐊᒻᒪᓗ ᓄᓇᕘᒥᐅᑕᓕᒫᑦ. ᕿᓚᓈᒻᒪᑕ 

ᓴᖅᑭᑕᐅᓂᐊᕆᐊᖓᓂᒃ ᒪᓕᒐᓕᐅᕝᕕᒻᒥᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐅᖃᐅᓯᔅᓴᑐᐃᓐᓇᖅ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒥᔅᑕ ᐃᓄᒃ. 

 

ᐊᐱᖅᑯᑦ 184 - 3(3): ᐅᒃᑯᓯᒃᓴᖃᕐᕕᒃ 

ᓄᓘᔭᐅᑉ ᐅᔭᕋᕐᓂᐊᕐᕕᒃᓴᐅᑉ ᖃᓂᒋᔮᓂ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, (ᑐᓵᔨᑎᒍᑦ) ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᐱᖅᑯᑎᒋᔪᒪᔭᕋ 

ᐱᕈᖅᐸᓪᓕᐊᔪᓕᕆᔨᒃᑯᑦ ᐳᓚᕋᖅᑐᓕᕆᔨᒃᑯᑦ 

ᒥᓂᔅᑐᖓᓐᓄᑦ.  

 

ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ ᐅᖃᓪᓚᓚᐅᕋᕕᑦ 

ᑕᐃᒃᑯᓂᖓ ᓴᓇᓐᖑᐊᒐᒃᓴᐃᑦ 

ᓇᓂᔭᐅᕙᓪᓕᐊᓇᓱᖕᓂᖏᓂᓪᓗ. ᖃᐅᔨᒪᒐᑦᑕᑕᐃᒪ 

ᓄᓘᔮᖕᓂᑦ ᐊᖏᔪᒻᒪᕆᐊᓗᖕᒥᓪᓗᑭᐊᖅ 

ᐱᑕᖃᑐᐃᓐᓇᕆᐊᖃᕐᒪᑦ ᓴᓇᓐᖑᐊᒐᒃᓴᒥᒃ ᐊᒻᒪᓗ 

ᖃᐅᔨᒪᓪᓗᑕ ᕿᑭᖅᑖᓗᖕᒥᐅᑦ ᑖᓐᓇ 

ᐱᐅᓛᖑᓇᓱᒋᔭᐅᖃᑦᑕᖅᓯᒪᖕᒪᑦ ᓴᓇᓐᖑᐊᒐᒃᓴᓂᒃ 

ᓇᓂᑐᐃᓐᓇᖅ ᓇᓂᔭᐅᓯᒪᔪᓂᒃ. ᑖᓐᓇᓕ 

ᐅᔭᕋᖕᓂᐊᕐᕕᒃᓴᐅᑐᐃᓐᓇᕆᐊᖃᖅᑐᒦᖦᖢᓂᓘᕐᒪᑦ, 

ᖃᓄᖅ ᐅᖃᖃᑎᖃᖅᓯᒪᖕᒪᖔᑦ ᒥᓂᔅᑕ 

ᐊᐱᕆᔪᒪᔭᕋ Baffinland-ᑯᓐᓂᒃ ᑖᓐᓇ 

ᓱᕋᑦᑎᔭᐅᑐᐃᓐᓇᖁᓇᒍ ᐅᕝᕙᓘᓐᓃᑦ ᖃᓄᖅ 

ᑕᒪᒃᑯᓄᖓ ᖃᓂᒋᔭᖏᓐᓄᑦ ᓄᓇᓕᖕᓃᑦᑐᓄᑦ 

ᐋᑎᖅᑕᐅᔪᓐᓇᕋᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᖅᑐᒍᓗ 

ᐊᐱᖅᑯᑎᑦᑎᐊᕚᓗᐊᓄᑦ. ᐅᖃᖅᑏ,  

ᐅᔭᕋᓐᓂᐊᖅᑐᓕᕆᔨᒃᑯᑦ ᕿᓂᖅᑎᐅᔪᓪᓗ 

ᐅᖃᖃᑎᒋᕙᑦᑕᕗᑦ. ᓇᓂᓯᑲᓪᓚᓐᓂᖅᑲᑕ 

ᓴᓇᓐᖑᐊᒐᔅᓴᐅᔪᓂᒃ ᐅᑯᓯᔅᓴᐅᔪᓂᒃ ᐊᒻᒪᓗ 

ᑕᐃᒃᑯᐊ ᐃᓚᖏᑦ ᐱᓕᕆᕕᖃᖅᑐᑦ 

ᐅᔭᕋᓐᓂᐊᖅᑎᐅᔪᓪᓘᓐᓃᑦ ᐃᑲᔪᖃᑦᑕᒻᒥᔪᑦ 

ᐅᕙᑦᑎᓐᓂᒃ. 

 

ᐅᖃᖅᑏ, ᐲᔭᐃᒍᑎᒃ ᐅᔭᕋᓐᓂᐊᓐᓂᒥᑦ 

ᓴᓇᓐᖑᐊᒐᔅᓴᐅᔪᓂᖏᓛᒃ, ᐃᒫᒃ ᒪᓕᒻᒪᑦ ᐃᓄᐃᑦ 

ᓄᓇᖁᑎᖏᓃᑉᐸᑦ ᒪᓕᒋᐊᖃᒻᒥᒐᑦᑕ ᓄᓇᕘᒥᑦ 

ᐊᖏᖃᑎᒌᒍᑕᐅᔪᒥᑦ ᓄᓇᑖᓐᓂᒻᒧᑦ ᐃᓚᐃᓐᓇᖓ 

ᐱᔭᐅᔪᓐᓇᓐᓂᒻᒪᑦ. ᑕᐃᒃᑯᐊ ᐱᓯᒪᓐᖏᑕᕋᓗᐊᒃᑲ 

ᓵᓐᓃᑦ ᖃᓄᑎᒋ ᐅᖁᒪᐃᓐᓂᔅᓴᖓ, ᖃᓄᑎᒋᓗ 

ᐱᔪᓐᓇᕋᔭᒻᒪᖔᑦᑕ ᐃᓄᐃᑦ ᓄᓇᖁᑎᖏᓐᓂᒃ. 

ᑭᓯᐊᓂ ᑖᓐᓇ ᐊᑐᐃᓐᓇᐅᑎᒍᓐᓇᓛᖅᑕᕋ 

ᒪᓕᒐᓕᐅᖅᑎᖓᓄᑦ ᑐᓄᓂᕐᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᒻᒧᑦ ᒪᓕᒐᓕᐅᖅᑎ, 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 185 - 3(3): ᐅᔭᕋᒃᓯᐅᕐᓂᕐᒧᑦ 

ᐃᓕᓐᓂᐊᕈᑎᒃ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ., ᐊᒻᒪᓗ 

ᐅᓐᓄᓴᒃᑯᑦ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ 

ᐃᒡᓗᓕᒻᒥᓗ ᓴᓂᕋᔭᒻᒥᓗ. ᐅᓇ 

ᐅᖃᐅᓯᕆᔭᐅᓵᖅᑐᒧᑦ ᑖᔅᓱᒧᖓ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓄᑦ, 

ᓇᓗᓇᐃᒃᑯᑕᓕᒃ ᓄᓇᕗᑦ ᐅᔭᕋᓐᓂᐊᖅᑎᔅᓴᐅᓂᒻᒧᑦ 

ᐃᓕᓐᓂᐊᓐᓃᑦ ᓄᓇᓕᓐᓄᓪᓗ 

ᐱᓕᒻᒪᒃᓴᐃᖃᑦᑕᓐᓂᖅ.  

 

ᐅᖃᖅᑎᑦᑎᔩ, ᐅᓇ ᐊᐱᖅᑯᑎᒋᒍᒪᔭᕋᐃᓛᒃ 

ᑕᒪᓐᓇᐃᓛᒃ ᐱᐅᔪᐊᓘᓇᓱᒋᓪᓗ 

ᐃᓕᓐᓂᐊᖅᑎᑦᑎᖃᑦᑕᕐᓂᖅ. ᑕᕝᕙᓂ ᐅᖃᖅᑲᐅᒻᒪᑦ 

ᒫᓐᓇᓱᒃᒎᖅ ᑎᑭᒃᖢᒍ 750, ᑕᒪᑐᒥᖓ 

ᐱᐊᓂᒃᓯᓯᒪᓕᖅᑐᑦ ᐃᓕᓐᓂᐊᓂᕐᒥᑦ ᑕᒪᒃᑯᓂᖓ 

ᓴᕈᕋᔭᒃᓴᓂᓪᓗ ᐊᓯᖏᓐᓂᓪᓗ ᕿᓂᖅᐸᓂᕐᒧᑦ 

ᒪᑯᓂᖓ prospecting course ᑕᒪᒃᑯᓂᖓ 

ᐊᔾᔨᒌᖏᑦᑐᓄᑦ ᑕᒪᑐᒪᓂᒑᖅ 24-ᖑᔪᓂᑦ  

ᓄᓇᓕᓐᓂᑦ ᖁᓕᓂᑦ 

ᐃᓕᓐᓂᐊᖅᑐᖃᒃᑲᓂᕐᓂᐊᓂᒻᒪᑦ. 

 

ᐅᖃᖅᑎᑦᑎᔩ, ᑖᓐᓇ ᐱᕙᓪᓕᐊᔪᓕᕆᔨᒃᑯᑦ 

ᒥᓂᔅᑕᖓᑦ ᐊᐱᕆᔪᒪᔭᕋ ᐃᒪᓐᓇᐃᑦᑑᔪᒥᑦ. ᖃᓄᕐᓕ 

ᑕᕝᕙ ᐃᓕᓐᓂᐊᕌᓂᒃᓯᒪᓕᖅᐸᑕ ,ᐃᓕᑦᑎᓯᒪᓕᖅᐸᑕ 

ᖃᓄᐃᓘᒃᑲᓐᓂᕈᓐᓇᕐᒪᑕ ᐃᓕᑦᑎᓯᒪᓕᕋᒥᒃ 

ᑕᒪᒃᑯᓂᖓ ᓴᕕᕋᔭᒃᓴᓂᓪᓗ ᐊᑭᑐᔫᑎᓂᓪᓗ 

ᓇᕝᕚᕐᓂᕈᑎᒡᓘᓐᓃᑦ ᓇᐅᒃᑯᑲᓐᓂᖅ 

ᐃᑲᔪᖅᑕᐅᔪᓐᓇᖅᐸᑦ ᑖᒃᑯᐊ  

ᐃᓕᓐᓂᐊᕌᓂᒃᓯᒪᒧᔪᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑲᓐᓂᕈᒪᓪᓗᒍ ᐊᐱᖅᑯᑎᖓᓄᑦ, 

ᐊᒥᑦᑐᕐᒥᑦ ᐊᐱᖅᑯᑎᑦᑎᐊᕚᓗᒃ. ᐊᑦᓱᐊᓗ 

ᐅᐱᒍᓱᒃᑲᑦᑕ ᑕᒪᔅᓱᒥᖓ ᐃᑲᔪᕋᓱᒋᐊᒃᓴ 

ᓄᓇᕗᒻᒥᐅᓂᑦ ᐊᒻᒪᓗ ᖃᐅᔨᒪᓪᓗᖓ 

ᒥᑭᑦᑑᑕᐅᓂᖅᓴᓂᑦ ᓄᓇᓕᓐᓂᑦ. ᑕᒪᔅᓱᒥ ᖓᐃᒫᒃ 

ᐊᑐᕐᐸᒻᒪᑕ  ᖃᐅᔨᒪᓂᖏᓐᓂᑦ ᓄᓇᓕᓐᓂᑦ ᐊᒻᒪᓗ 

ᑖᒃᑯᐊ ᕿᓚᒥᑯᓘᖅᐸᑦᑑᒐᓗᐊᑦ ᑕᐃᒃᑯᐊ 

ᐃᓕᓐᓂᐊᐸᑦᑐᑦ ᖃᐅᔨᒪᖃᑦᑕᕐᖓᑕ ᓄᓇᒥᓐᓂ, 

ᖃᓄᐃᓘᕋᓱᒻᒪᖔᑕᓗ ᖃᐅᔨᒪᓂᖃᑦᑎᐊᖅᑐᑎᑦ. 

 

ᕿᓂᓕᕋᐃᒻᒪᑕ ᓚᐃᓴᑖᖅᑎᑕᐅᕙᒻᒥᔪᑦ $5-

ᕌᖅᑐᑯᓗᓐᒥᑦ ᐅᔭᕋᓐᓂᐊᕐᕕᓄᑦ ᐃᑲᔪᖅᑕᐅᕙᑦᑐᑎᑦ 

ᐅᔭᕋᓐᓂᐊᖅᑎᐅᔪᓄᑦ ᐃᒫᒃ ᓚᐃᓴᑖᓂᕐᒧᑦ. 

ᑕᐃᒪᐃᑦᑕᕋᐃᒻᒪᑕᓗ ᑮᓇᐅᔭᓂ 

ᐱᓇᓱᐊᕈᓐᓇᖅᓯᕙᒻᒥᔪᑦ $8,000-ᒧᑦ 

ᑎᑭᓯᒪᒋᓪᓗᑎᑦ ᑕᐃᒃᑯᐊ ᐊᑕᐅᓯᕐᒧᑦ ᓱᑐᒃᓯᕋᖅᑐᒧᑦ. 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐃᓚᒋᐊᕈᑏᑦ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓇ ᐊᐱᕆᒃᑲᓐᓂᐊᓪᓚᓚᐅᕐᓚᒍ. ᐊᕐᕌᒍᑦ ᖁᓕᓪᓗ 

ᐱᖓᓱᓪᓗ ᑕᒪᓐᓇ ᐃᖏᕋᓯᒪᓕᕐᒪᑦ 750-ᓂᒡᓗ 

ᓴᕕᕋᔭᒃᓴᓯᐅᖅᑎᓂᑦ ᐊᓯᖏᓐᓂᓗ 

ᐃᓕᓐᓂᐊᖅᑎᑦᑎᓯᒪᓪᓗᑎᑦ. ᒫᓐᓇᒧᑦ ᑎᑭᒃᖢᒍ 

ᖃᑦᓯᑦ ᑕᒪᒃᑯᓂᖓ ᓲᕐᓗ ᓴᕕᕋᔭᒃᓴᓯᐅᖅᑎᓄᑦ 

ᐃᑲᔪᖅᓯᒪᓕᖅᐸᑦ ᐅᕝᕙᓘᓐᓃᑦ ᓇᒻᒥᓂᖅ 

ᑕᒪᒃᑯᓂᖓ ᓇᓗᓇᐃᖅᓯᓯᒪᓕᕈᑎ ᐅᓇ ᓄᓇ 

ᐋᖅᑭᑦᑕᐅᖁᓛᕋᒃᑯ ᑖᓐᓇ ᓇᓗᓇᐃᖅᓯᔪᖅ ᐃᒻᒥᒧᑦ 

ᐱᔪᓐᓇᐅᑎᑖᕋᓲᑎᒋᓂᐊᕋᒥᐅᒃ. 

 

ᐅᖃᖅᑎᑦᑎᔩ, ᑖᑦᓱᒪᖃᐃ ᐱᕙᓪᓕᐊᔪᓕᕆᔨᒃᑯᑦ 

ᐅᖃᐅᑎᔪᓐᓇᖅᐹᖓ, ᖃᑦᓯᑦ ᐃᓕᓐᓂᐊᖅᓯᒪᔪᑦ 

ᑖᒃᑯᐊ 750, ᑕᒪᒃᑯᓄᖓ ᐃᑲᔪᖅᑕᐅᓯᒪᓕᖅᐸᑦ 

ᐃᒻᒥᓂᒃ ᒪᑭᑕᔪᓐᓇᖅᓯᕙᑦ 

ᐃᓕᓐᓂᐊᕐᓂᕆᓚᐅᖅᑕᑎᑦ ᒪᓕᒃᖢᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᕈᒪᔭᕋ ᐊᐱᖅᑯᑎᒋᔭᖓᓄᑦ 

ᓈᒻᒪᒻᒪᑦ. ᑖᒃᑯᓇᓂ 750-ᓂᑦ ᑐᒃᓯᕋᖅᑐᕕᓂᕐᓂᑦ 

ᖃᑦᓯᐅᒻᒪᖔᑕ. ᑭᒻᒥᕈᒻᒥ ᑕᐃᒪ ᐱᖃᑎᖃᕐᖢᑎᑦ 

ᖃᓪᓗᓈᓂᒥᐅᓂᑦ ᐅᕋᓐᓂᐊᖅᑎᓂᑦᓇᓂᔭᕕᓂᕐᒥᓂᒃ 

ᐱᓕᕆᖃᑎᖃᓚᐅᖅᑐᑦ ᐊᒻᒪᓗ ᕿᑎᕐᒥᐅᓂᑦᑕᐅᖅ 

ᒪᕐᕉᓚᐅᕐᒥᔪᒃ ᐱᓕᕆᖃᑎᖃᕐᒥᔪᑦ ᑲᒻᐸᓂᓂᑦ 

ᐅᔭᕋᓐᓂᐊᑎᒃᑯᑦ ᑲᒻᐸᓂᖏᓐᓂᑦ. 

 

ᐅᔭᕋᓐᓂᐊᖅᑎᐅᓂᖅ ᐱᔭᕆᐊᑐᔫᒻᒪᑦ, 

ᐅᔭᕋᓐᓂᐊᓂᕐᒥᑦ ᐊᔪᐃᓐᓇᕋᓱᐊᖃᑦᑕᖅᑕᕗᑦ ᑕᒪᕐᒥᒃ 

ᑖᒃᑯᐊ ᐃᓕᓴᖅᓯᒪᔪᑦ. ᓇᒥᓯᒑᖓᒥᑦ  

ᓄᓇᒥᓐ ᑕᐃᒫᒃ ᖃᓄᐃᔅᓴᓲᖑᖏᒃᑲᓗᐊᕐᒪᑕ 

ᓇᓗᓇᐃᔭᐃᒍᓐᓇᓂᖅᓴᐅᓲᖑᒻᒪᑕ ᓄᓇᒥᑦ 

ᐊᔾᔨᐅᖏᑦᑐᒥᑦ ᓇᓂᓯᒑᖓᒥ. ᖃᓄᐃᑦᑐᓂᑦ 

ᓇᓂᓯᒋᐊᒃᓴᖅ ᐅᔭᕋᓐᓂᑦ ᓇᓂᓯᒑᖓᒥᑦ 

ᓴᕕᕋᔭᒃᓴᓂᑦ. ᑕᐃᒃᑯᐊ ᖃᐅᔨᓴᖅᑏᑦ ᑕᐃᑲᓃᑦᑐᑦ 

ᓄᓇᒥ ᓇᓂᔭᐅᒑᖓᑕ.  

 

ᑭᓯᐊᓂ ᐱᔭᕆᐊᑐᔫᒻᒪᑦ ᑕᒪᓐᓇ. ᒪᕐᕉᓐᓂᒃ ᑕᐃᒪ 

ᖃᐅᔨᒪᔭᐅᓪᓗᑎᒃ ᓄᓇᑦᑎᐊᕐᒥ ᓇᓂᓯᔪᕕᓂᕐᓂᑦ 

ᐅᖃᓪᓚᓲᖑᒻᒪᑕ ᐊᔪᓐᖏᑦᑐᕖᓐᖔᓘᓲᖑᔫᒐᓗᐊᑦ. 

ᐊᑕᐅᓯᖅ ᑕᐃᓐᓇ ᐅᖃᐅᓯᕆᖅᑲᐅᔭᖓ ᑦᓴᒃᒥᑦ 

ᐊᑎᖃᓱᖅ ᑖᓐᓇ ᐃᑳᑎᒃᑯᓐᓂᑦ ᑕᐃᒪᓐᒥᑦ 

ᓇᓂᓯᔪᒥᓂᐅᔪᖅ ᕿᓂᖅᑐᕕᓂᐅᒻᒪᑦ ᓄᓇᒥ 

ᓇᓂᓯᔪᕕᓂᐅᔪᖅ $850 ᒥᓕᐊᓐᓂᑦ 

ᓇᓂᔭᒥᓂᕐᒥᓂᒃ ᓂᐅᕕᐊᔅᓴᖃᓕᖅᑐᕕᓂᐅᒻᒪᑦ.  

 

ᑭᒃᑯᑐᐃᓐᓇᐃᑦ ᐅᔭᕋᓐᓂᐊᖅᑎᐅᓂᕐᒥᑦ 

ᓇᓂᓯᒐᓱᐊᕈᓐᓇᕐᒥᒻᒪᑕ ᑕᒫᓐᖓᑦ ᓄᓇᒥᑦ 

ᐃᑲᔪᖅᑕᐅᒋᐊᖃᓲᖑᔪᑦ ᖃᓄᐃᑦᑐᓂᒃ 

ᐃᓗᓕᖃᕐᒪᖔᑕ ᑖᒃᑯᐊ ᓇᓂᔭᕕᓂᖏᑦ 

ᐅᔭᕋᓐᓂᐊᖅᑎᒃᑯᓐᓂᑦ ᐊᓯᖏᓐᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐃᓚᒋᐊᕈᒪᕕᐅᒃ ᒥᔅᑕ ᑕᐹᕐᔪᒃ? 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ, ᒥᓂᔅᑕ ᑖᒃᑯᐊ ᑭᐅᔾᔪᑎᒋᔭᑎᑦ. 

ᑕᐃᒪᖃᐃ ᐅᓂᒃᑳᖅᓯᒪᔪᖅᑕᖃᖅᑐᕕᓂᐅᓐᓂᖅᐸᑦ 

ᑖᒃᑯᐊ 750 ᐃᓕᓐᓂᐊᕌᓂᒃᓯᒪᓕᖅᑐᑦ ᑖᒃᑯᓄᖓ 

ᖃᓄ ᒐᕙᒪᒃᑯᑦ, ᖃᓄᓪᓚᑦᑖᖅ  



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᓯᒪᒻᒪᖔᑕ ᐊᒻᒪᓗ ᖃᔅᓯᑦ 

ᐃᖅᑲᓇᐃᔮᖅᑖᕈᓐᓇᖅᓯᓚᐅᕐᒪᖔᑕ 

ᐃᓕᓐᓂᐊᕌᓂᓚᐅᖅᑐᑎᒃ. 

 

ᐅᖃᖅᑎᑦᑎᔩ, ᐃᒪᓐᓇᖃᐃ ᐊᐱᕆᕗᖓᐃ ᑖᓐᓇ 

ᐃᑲᔫᑎᖃᓪᓚᕆᒻᒪᖔᖅ ᓇᐅᒃᑯᓪᓚᑦᑖᖅ 

ᐅᓂᒃᑳᖅᓯᒪᔪᓂᑦ ᖃᑯᒍ ᓴᖅᑮᔪᓐᓇᕋᔭᖅᐹ ᐃᓪᓘᑉ 

ᐃᓗᐊᓂ ᑕᒪᒃᑯᐊ ᐃᓕᓐᓂᐊᖅᑐᑦ 750-ᐅᔪᑦ ᖃᔅᓯᑦ 

ᐃᑲᔪᖅᑕᐅᓯᒪᓕᖅᐸᑦ ᐊᒻᒪᓗ ᑕᒪᓐᓇ 

ᐃᓕᓐᓂᐊᕐᓂᖅ ᖃᓄᒃᑲᓂᖅ 

ᐱᒋᐊᓪᓚᕝᕕᖃᒃᑲᓐᓂᕋᔭᖅᐸᑦ 

ᐊᑲᐅᓂᖅᐹᖑᓇᔭᖅᐸᑦ ᐃᓄᓐᓄᑦ ᓲᕐᓗ 

ᓇᒻᒥᓂᕆᔭᐅᓂᖅᓴᐅᓕᖅᑎᑦᑎᓇᓱᓐᓂᕐᒧᓪᓘᓐᓃᑦ 

ᐊᐅᓚᔾᔭᐃᒋᐊᕐᓂᕐᒧᓪᓘᓐᓃᑦ. ᑕᔅᓱᒥᖓ 

ᖃᐅᔨᒃᑲᖅᓯᒪᔪᒥᑦ, ᐅᖃᖅᑎᑦᑎᔩ, 

ᓴᖅᑮᔪᓐᓇᕋᔭᖅᐳᖅ, ᒫᓐᓇᐅᖏᑦᑑᒐᓗᐊᖅ ᑭᓯᐊᓂ 

ᐱᔪᓐᓇᖅᓯᑐᐊᖅᐸᑦ  ᑕᕝᕗᖓ ᐃᓪᓘᑉ ᐃᓗᐊᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑮᓇᐅᔾᔭᐅᑏᑦ ᐱᕙᓪᓕᐊᑎᑦᑎᔨ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓲᖃᐃᒻᒪ ᑭᐅᑦᑕᕈᓐᓇᕈᑦᑕ ᐊᒻᒪᓗ 

ᓴᖅᑭᔮᑦᑎᐊᕐᓂᐊᕋᑦᑕ ᓇᓂᔭᐅᔪᓂᑦ 750-ᓂ 

ᑖᒃᑯᓇᓂ ᐃᑲᔪᖅᓯᒪᔭᑦᑎᓐᓂᑦ ᐅᔭᕋᓐᐊᓂᖅᑐᐅᓂᕐᒧᑦ 

ᐃᓕᓴᖅᑎᑕᐅᓪᓗᑎᒃ ᐃᒻᒪᖃ 48-ᖑᓕᖅᑐᑦ 

ᓄᓇᓕᓐᓂ ᑮᓇᐅᔭᓂᒃ ᐃᑲᔫᓯᐊᖅᓯᒪᓕᖅᑐᑦ 

ᐃᓚᖏᑦᑕᐅᖅ ᐅᔭᕋᓐᓂᐊᕈᑎᔅᓴᒧᑦ 

ᕿᓂᕈᑎᔅᓴᖏᓐᓂᑦ. 

 

ᐊᒻᒪᓗᑦᑕᐅᖅ ᑭᐅᑦᑕᕈᓐᓇᕐᓂᐊᕈᑦᑎᒍ 

ᐅᓂᒃᑳᓕᐅᕈᓐᓇᖅᑐᒍᑦ. ᑎᒥᒧᑦ 13-ᒋᔭᖓᓐᓄᑦ 

ᐅᑭᐅᓂᑦ ᑖᒃᑯᓇᓂ ᐱᓕᕆᖃᑕᐅᓯᒪᔪᑦ ᑖᒃᑯᓇᓂ 

ᐃᓚᒋᔭᐅᖃᑕᐅᓯᒪᔪᑦ ᑖᒃᑯᐊ ᓇᐃᓴᖅᑕᐅᓯᒪᔪᑦ 

ᕿᓂᕈᓐᓇᖅᑕᒃᑲ ᓴᖅᑭᔮᑦᑎᐊᕐᓂᐊᕈᑦᑕ ᑕᐃᒫᒃ 

ᐅᓂᒃᑳᓕᐅᕈᑎᔅᓴᒥᑦ ᐋᖅᑭᔅᓱᒍᓐᓇᕐᓂᐊᖅᑐᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᓇᕐᓇᖓᓄᑦ, 

ᒥᔅ ᐃᐊᓪ. 

 

ᐊᐱᖅᑯᑦ 186 - 3(3): ᑐᓴᒐᒃᓴᖅ ᕿᑭᖅᑖᓗᒻᒥ 

ᐃᑲᔪᖅᑕᐅᕕᒻᒥ ᖃᓄᐃᓘᖅᑐᖃᓚᐅᕐᓂᖓᓂ 

(ᐃᐊᓪ) 

ᐃᐊᓪ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑰᖅᐸᒃᑲ 

ᐊᓯᐅᔪᑎᓪᓖᖅᑐᒋᑦ ᐃᖃᓗᐃᑦ ᐱᖓᓐᓈᓃᑦᑐᑦ 

ᑕᑯᓐᓈᖅᑐᑦ.  

 

ᐊᐱᖅᑯᑎᒐ ᑖᓐᓇ ᒥᓂᔅᑕᒋᔭᐅᔪᒧᑦ 

ᐱᖁᔭᕐᔪᐊᓕᕆᔨᒃᑯᓄᑦ. ᐱᕙᓪᓕᐊᔪᒃᑯᑦ 

ᑐᓴᖃᑦᑕᖅᓯᒪᒐᑦᑕ ᐱᑲᓂ ᐃᑲᔪᖅᑕᐅᕕᒻᒥ 

ᕿᑭᖅᑖᓗᒻᒥ ᐱᓇᓱᐊᕈᓯᕆᓚᐅᖅᑕᑦᑎᓐᓂ 

ᓱᔪᖃᖅᑐᒥᓂᐅᒋᐊᖓ. ᐊᓄᓪᓚᔅᓯᖅᑐᐃᑦ ᐊᒻᒪᓗ 

ᐃᑭᑦᑐᖃᖅᑐᒥᓂᐅᔪᖃᕐᓂᕋᖅᑕᐅᓪᓗᓂ. ᑖᓐᓇᖃᐃ 

ᒥᓂᔅᑕ ᐅᖃᕆᐊᑦᑎᐊᒃᑲᓐᓂᕈᓐᓇᖅᑲ 

ᓱᔪᖃᖅᑐᒥᓂᓪᓚᑦᑖᖑᒻᒪᖔᖅ ᑕᑉᐱᑲᓂ ᖃᓄᕐᓗ 

ᑕᒪᓐᓇ ᓱᕋᐃᔪᔅᓴᐅᓐᓂᕐᒪᖔᑦ ᐃᑲᔪᖅᑕᐅᕕᒻᒥ 

ᐱᖁᑎᖏᓐᓂᑦ, ᐋᓐᓂᖅᑐᖃᕐᓂᕐᒪᖔᓪᓗ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᐃᖅᑲᖅᑐᐃᕕᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᔅ ᐃᐊᓪ ᐊᐱᖅᓱᑦᑎᐊᕐᒪᑦ. ᑕᐃᓐᓇ 

ᓯᑕᕐᒥᒻᒥᑦ ᐱᕚᓪᓗᑦᑎᑕᐅᓚᐅᖅᑐᖅ ᐱᖓᓲᓚᐅᕐᒪᑕ 

ᑕᐃᒃᑯᐊ ᑎᒍᔭᐅᓯᒪᓕᖅᑐᑦ ᐳᑭᖅᑕᓕᒃᑯᓐᓄᑦ ᐊᒻᒪᓗ 

ᕿᒥᕐᕈᔭᐅᓚᐅᖅᑐᑎᑦ ᐃᑭᑦᑎᔪᒥᓃᑦ ᖁᐃᕕᖓᓂ 

ᑕᐃᑲᓂ ᐃᑭᑦᑎᓐᓂᕐᒪᑕ ᑕᐃᑯᖓᓗ 

ᕿᒫᑎᑕᐅᓪᓗᑎᑦ ᐃᓗᐊᓃᑦᑐᑦ ᐳᑭᖅᑕᓕᒃᑯᓐᓄᑦ 

ᐃᑲᔪᖅᑕᐅᓚᐅᖅᑐᑦ ᐊᒻᒪᓗ ᖃᑦᑎᕆᔨᒃᑯᑦ 

ᐃᑲᔪᓚᐅᕐᒥᔪᑦ, ᖃᓄᐃᓐᖏᓐᓇᕋᐃᓚᐅᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐃᐊᓪ. 

ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᖃᓄᐃᓕᐅᖅᓯᒪᓕᖅᐸᓪᓕ ᑕᐃᓐᓇ ᐃᑲᔪᖅᑕᐅᕕᒃᑯᑦ 

ᐊᐅᓚᑦᑎᔨᖏᑦ ᑕᒪᑐᒪᓂ ᐅᓪᓘᓐᓂᒃ 

ᒪᕐᕉᖃᑖᖅᑑᓐᓂ ᑕᐃᓐᓇ ᐱᒃᑲᓐᓂᖁᓇᒍ 

ᑕᐃᒫᒃᓴᐃᓐᓇᖅ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪᓗ ᐊᐱᕆᔪᖅ ᖁᔭᒋᕙᕋ. ᖃᓄᒃᑲᓐᓂᖅ 

ᐱᒃᑲᓐᓂᖅᑐᖃᕈᒫᕐᒪᖔᖅ ᓇᓗᓇᖅᑐᖅ. 

ᐊᓄᓪᓚᒃᓰᕕᒻᒦᑦᑐᑦ ᖃᓄᑐᐃᓐᓇᖅ ᐱᒐᓚᓲᖑᒻᒪᑕ 

ᑲᓇᑕᓕᒫᒥ ᑕᐃᒪᐃᑦᑐᖃᓲᖑᒻᒪᑦ. ᐊᒥᓲᒑᖓᑕ 

ᑎᒍᔭᐅᓯᒪᔪᑦ ᖃᓄᑐᐃᓐᓇᖅ ᓱᒐᓚᖃᑦᑕᓲᖑᒻᒪᑕ.  

 

ᑕᐃᑲᓂ ᑭᓯᐊᓂ ᐃᖅᑲᓇᐃᔭᖅᑐᑦ ᐃᑲᔪᖅᑕᐅᕕᒻᒥ 

ᑭᒃᓯᒪᑎᑦᑎᓛᖅᑐᑦ ᐊᒻᒪᓗ 

ᖃᐅᔨᓴᖅᑕᐅᑎᑦᑎᓕᕐᓗᑎᑦ ᑕᒪᑐᒥᖓ ᖃᓄᕐᓗ 

ᐋᖅᑭᒋᐊᖅᑕᐅᒍᓐᓇᕐᒪᖔᖅ ᑖᓐᓇ ᑭᐅᔾᔪᑎᒋᔭᕋ 

ᓯᕗᓪᓕᖅᐹᖅ ᐳᑭᖅᑕᓕᒃᑯᓐᓄᓪᓗ 

ᐃᑲᔪᖅᑕᐅᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐃᑉᐹᓂ ᐃᓚᒋᐊᕈᑦ, ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᒪᓕᒐᓕᐅᖅᑎᓐᖑᖃᑖᖅᓯᒪᒐᒪ ᖁᔭᓐᓇᒦᒃᖅᑕᕋ 

ᑖᓐᓇ ᒥᓂᔅᑐ ᐅᓂᒃᑳᕐᒪᑦ ᖃᓄᐃᖃᑦᑕᕐᓂᖏᓐᓂᒃ 

ᑕᐃᑲᓂ ᑎᒍᔭᐅᖅᑲᕕᒻᒥ.  

 

ᐅᕙᖓᑦᑕᐅᖅ ᑐᑭᓯᒍᒪᒻᒥᔭᖓᓄᑦ ᑖᓐᓇ 

ᕿᑭᖅᑖᓗᒻᒥ ᑎᒍᔭᐅᒪᕕᒃ ᐱᑐᖃᐅᓗᐊᓕᕐᒪᑦ ᐊᒻᒪ 

ᑕᑖᓗᐊᖃᑦᑕᖅᑐᓂ. ᑖᓐᓇᖃᐃ ᒥᓂᔅᑐ 

ᓇᓗᓇᐃᕆᒍᓐᓇᖅᑳ ᒐᕙᒪᒃᑯᑦ 

ᖃᓄᐃᓕᐅᖅᓯᒪᓕᕐᒪᖔᑕ ᓯᕗᓂᑦᓴᑎᓐᓄᑦ 

ᐃᓱᒪᖅᓴᖅᓯᐅᖅᓯᒪᒻᒪᖔᑕᓘᓐᓃᑦ ᐊᓄᓪᓚᒃᓰᕕᒃ 

ᐃᖃᓗᓐᓂ?  

ᐊᑭᑐᓗᐊᕋᔭᖅᑐᑦᓴᐅᔫᒐᓗᐊᖅ 

ᖃᓄᐃᑕᐅᕙᓪᓕᐊᓂᐊᕐᒪᖔᖅ ᓯᕗᓂᑦᓴᑎᓐᓄᑦ 

ᐸᕐᓇᒻᒪᖔᑕ ᖃᓄᖅ ᐊᓄᓪᓚᑦᓰᕕᑦᓴᒥᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᔪᒪᒻᒥᔭᕋ ᒥᔅ ᐃᐊᓪ. ᑕᐃᓐᓇ 

ᑎᒍᔭᐅᓯᒪᕕᒃ ᐱᑐᖃᐅᓕᕐᒪᑦ. 42-ᓄᑦ ᓯᕗᓂᖓᓂ 

ᐃᓄᖃᕈᓐᓇᖅᑎᑕᐅᓪᓗᓂ ᓴᓇᔭᐅᓚᐅᖅᓯᒪᒻᒪᑦ. 56-

ᖏᓐᓂ ᐃᓄᖃᐅᖃᑦᑕᖅᓯᒪᓕᕐᒪᑦ ᐊᒻᒪᓗ 

ᐃᓛᓐᓂᒃᑯᑦ ᐃᓄᒋᐊᓐᓂᖅᓴᐅᓕᖃᑦᑕᖅᑐᓂ. 

ᓇᒻᒥᓂᖅᑕᐅᖅ ᑕᐃᑯᖓ ᐳᓛᕆᐊᖃᑦᑕᖅᓯᒪᒐᒪ 

ᕿᒥᕐᕈᒋᐊᖅᑐᖅᑐᒍ ᖃᓄᑎᒋ ᐃᓛᓐᓂᒃᑯᑦ ᑕᐃᓐᓇ 

ᐱᓐᖑᐊᕐᕕᖓ ᐊᑐᖅᑕᐅᖃᑦᑕᕐᒪᑦ ᑕᑕᓗᐊᓕᕌᖓᑦ. 

ᑕᒪᒃᑯᐊ ᑕᕝᕙ ᑕᑕᓗᐊᓕᕌᖓᑦ 

ᐋᖅᑭᒃᓱᐃᓯᒪᔾᔪᑎᒃᓴᐃᑦ ᐃᓚᖏᑦ 

ᐃᓄᒋᐊᓗᐊᓕᕌᖓᑕᐃᓛᒃ 

ᓇᒧᓐᖓᖅᑎᑕᐅᒃᑲᓐᓂᕈᓐᓇᕐᒪᖔᑕ 

ᐋᖅᑭᒃᓱᐃᒐᓱᐊᖃᑦᑕᖅᑐᒍᑦ.  

 

ᐊᒻᒪᓗᑦᑕᐅᖅ ᐋᖅᑭᒋᐊᖅᓯᒪᔭᐅᑎᒐᓱᐊᕋᓗᐊᖅᑐᑎᒍ 

ᐃᑲᔪᖅᑕᐅᓪᓗᑕ ᑐᓴᖅᑎᑎᑕᐅᖃᑦᑕᖅᓯᒪᔪᒍᑦ 

ᑕᕝᕙᓂ ᐃᒡᓗᕐᔪᐊᑎᓐᓂ. ᑕᐃᒃᑯᐊ ᑎᒍᔭᐅᓯᒪᕖᑦ 

ᓄᓇᕗᒥ ᐊᐃᑦᑖᖑᒐᓗᐊᖅ ᐃᓕᓴᕐᕕᒻᒥᓐᓂᓗ 

ᑕᒪᒃᑯᐊ ᐱᓐᖑᐊᕐᕕᐅᔪᑦ 

ᓯᕗᓪᓕᐅᑎᑕᐅᓗᐊᓕᖃᑦᑕᕐᒪᑕ ᐸᕐᓇᐅᑎᑎᒍᑦ 

ᑕᕝᕘᓇ ᐊᑭᑐᔫᖏᓐᓄᑦ.  

 

ᐱᖁᔭᒃᓴᖅ C-10 ᑕᐃᒪ ᒐᕙᒪᑐᖃᒃᑯᑦ 

ᓇᓗᓇᐃᔭᐃᓚᐅᖅᑑᒐᓗᐊᑦ ᐱᕋᔭᖃᑦᑕᖅᑐᓂᑦ 

ᑲᒪᔾᔪᑎᓂᒃ ᐋᖅᑭᒋᐊᖅᓯᒃᑲᓐᓂᕈᒪᓪᓗᑎᒃ. ᓄᓇᕗᒻᒥ  

ᑕᐃᒪ ᑎᒍᔭᐅᓯᒪᕕᒃ ᑕᐃᒫᒃ 

ᐋᖅᑭᖏᐊᖅᑕᐅᒐᓱᐊᕈᓐᓇᕐᓂᐊᖅᑐᒃᓴᐅᕗᖅ. 

ᒫᓐᓇᐅᓂᖓᓂ ᐸᕐᓇᐃᔾᔪᑕᐅᓯᒪᓐᖏᓯᒪᔪᖅ ᑭᓯᐊᓂ 

ᐃᖃᓗᓐᓂ ᑕᒫᓂ ᐊᑭᑐᔪᕖᓐᖓᐅᒐᔭᕐᒪᑦ $150 – 

200 ᒥᓕᐊᓄᑦ. ᑕᐃᒪ ᑲᖏᖅᖠᓂᕐᒥᑦᑕᐅᖅ 

ᐊᑭᑐᔪᕖᓐᖓᐅᒐᔭᕐᒥᒻᒪᑕ ᑎᒍᔭᐅᓯᒪᕖᑦ 

ᐋᖅᑭᓱᖅᑕᐅᒐᓱᐊᕐᓗᑎᒃ. ᑕᐃᒫᑎᒋ 

ᐱᔭᕆᐊᑐᔫᑎᒋᒻᒪᑦ.  

 

ᐊᒻᒪᓗ ᐃᒻᒥᒃᑰᖓᓪᓗᓂ ᐋᖅᑭᓱᖅᓯᒪᒋᐊᖃᕋᔭᖅᑐᓂ, 

ᑕᒪᒃᑯᐊ ᓴᐅᓂᕆᔭᐅᔪᐃᑦ ᐃᓪᓗᓄᑦ 

ᐋᖅᑭᓱᖅᑕᐅᒋᐊᖃᕋᔭᕐᒪᑕ ᐊᒻᒪᓗ 

ᐊᓄᓪᓚᔅᓰᕕᐅᓪᓗᑎᒃ ᐋᖅᑭᓱᖅᓯᒪᒋᐊᖃᕋᔭᕐᒪᑕ 

ᑕᐃᒪᐃᓕᖓᓚᐅᑲᓪᓗᑎᒃ ᑕᐃᒫᔅᓴᐃᓐᓇᖅ 

ᕿᑭᖅᑖᓗᒻᒥ ᑎᒍᔭᐅᓯᒪᕕᑎᑐᑦ. 

ᐃᓪᓗᐊᓄᖔᖅᑕᐅᖅ ᕿᓂᕋᓱᐊᖅᓯᒪᔪᒍᑦ 

ᐊᑐᖅᑕᐅᒍᓐᓇᖅᑐᓂᒃ ᑮᓇᐅᔭᓂᒃ ᓇᑭᑦ 

ᐱᒃᑲᓂᕈᓐᓇᕐᒪᖔᑕ 

ᐋᖅᑭᒋᐊᖅᓯᔾᔪᑕᐅᔪᓐᓇᕐᓂᐊᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑎ, ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᓗᓇᐃᕆᑦᑎᐊᕐᒪᑦ ᑕᒪᑐᒥᖓ ᖃᓄᐃᓕᖓᓂᖓᓂ 

ᐅᓪᓗᒥᐅᔪᖅ. ᐅᖃᕋᑖᕐᖓᑦ ᑲᓇᑕᐅᑉ ᒐᕙᒪᒃᑯᖏᑦ 

ᐱᖁᔨᕗᖔᕈᒻᒥᑦ ᐱᖁᔭᕐᔪᐊᕐᒥᑦ ᓴᖅᑮᓕᒑᒻᒪᑕ 

ᓯᕗᓂᔅᓴᖅᑎᓐᓂᑦ ᑖᓐᓇ ᓴᖅᑭᑕᐅᑦᑕᓂᖅᐸᑦ 

ᐸᕐᓇᓯᒪᕙᖃᐃ ᐅᖃᖃᑎᖃᖅᐸᓪᓕᐊᓗᓂ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᖅᑐᓂᑦ ᐊᖓᔪᖅᑲᐅᑎᐅᖃᑎᒥᓂᒃ 

ᐋᔩᖃᑎᖃᖅᐸᓪᓕᐊᓪᓗᓂ ᑕᐃᒃᑯᐊ 

ᑕᑖᖅᑎᑦᓯᓂᐊᖅᐸᑕ ᒫᓂ ᐅᑭᐅᖅᑕᖅᑐᒥ 

ᐊᓄᓪᓚᑦᓰᕕᑦᑎᓐᓂᑦ ᓯᕗᓂᔅᓴᖅᑎᓐᓄᑦ ᖃᓄᖅ 

ᐋᔩᖃᑎᒋᕙᓪᓕᐊᓗᒋᑦ ᑮᓇᐅᔭᓂᑦ ᓴᖅᑮᔪᓐᓇᕐᒪᖔᑕ 

ᒫᓂ ᐅᑭᐅᖅᑕᖅᑐᒥ 

ᐱᑕᖃᕆᐊᕆᐊᖃᓕᕋᔭᕐᓂᑎᓐᓂᑦ ᑕᑕᐃᑉᐸᑕ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐃᖅᑲᖅᑐᐃᔨᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᖅᐸᕋ ᒥᔅ ᐃᐊᓪ 

ᐊᐱᖅᑯᑎᖃᒃᑲᓂᕐᒪᑦ. ᐅᖃᖅᑏ, ᑖᒃᑯᐊ ᒐᕙᒪᒃᑯᑦ 

ᐋᑐᕚᒥ ᐅᖃᖅᓯᒪᒻᒪᑕ ᑖᓇ ᐱᖁᔭᒃᓴᖅ C-10 

ᐅᓪᓗᓂᑦ 100-ᓂᒃ ᑲᒪᒋᔭᖃᕐᓂᐊᕐᒪᑕ 

ᑲᑎᒪᓂᕐᒥᓐᓂᑦ ᑕᐃᑲᓂ ᑖᒃᑯᓂᖓ ᐊᒻᒪᓗ 

ᑕᒪᕐᒥᓗᑦᑖᑦᑎᐊᖅ ᑲᓇᑕᒥ ᓄᓇᓖᑦ 

ᑐᒃᓯᕋᐅᑎᖃᖅᒪᓪᓗᑎᑦᑕᐅᖅ ᑖᓐᓇ ᐱᖁᔭᒃᓴᖅ C-

10 ᑖᓐᓇ ᐊᔅᓱᕉᑕᐅᓂᐊᕐᒪᑦ.  

 

ᑕᐃᒃᑯᐊ ᑲᓇᑕᒥ ᒪᓕᒐᓕᕆᓂᕐᒧᑦ ᑲᑎᒪᔨᖏᑦ 

ᑲᑎᒪᖃᑎᒋᓚᐅᕋᒃᑭᑦ ᐅᖃᐅᑎᓚᐅᖅᑐᒋᓪᓗ 

ᑕᐃᒪᓐᓇ ᑐᔅᓯᕋᐅᑎᖃᕐᓂᖏᓐᓄᑦ. ᒪᓕᒐᓕᕆᕕᒻᒥ 

ᕼᐊᓕᕚᒃᔅᒥ ᑲᑎᒪᓚᐅᖅᑐᑕᓗ ᐊᒻᒪᓗ 

ᐱᓇᓱᐊᕈᓯᐅᓚᐅᖅᑐᒥᑦ ᑕᒪᑐᒥᖓ 

ᓴᖅᑭᑎᑦᑎᓚᐅᕐᒪᑕ ᑲᑎᒪᕕᔾᔪᐊᕐᒥ ᑕᐃᑲᓂ ᐋᑐᕚᒥ 

ᐅᖃᐅᑎᓂᐊᕋᑦᑎᒍᓪᓗ ᑕᐃᒪᓐᓇ 

ᐊᔅᓱᕉᑎᖃᖅᑎᑦᑎᓂᐊᕐᒪᑕ ᐅᕙᑦᑎᓐᓂᑦ ᑕᐃᓐᓇ 

ᐅᖃᐅᑎᓚᐅᖅᐸᕋ ᑕᒪᓐᓇ 

ᐊᔅᓱᕉᑎᒋᒃᑲᓐᓂᒋᐊᓪᓚᓐᓂᐊᖅᑕᕗᑦ ᑕᐃᒪᐃᓕᓪᓗᒍ 

ᐅᖃᓚᐅᕋᒃᑯ.  

 

ᐱᓕᕆᖃᑎᒃᑲᓗ ᐋᑐᕚᒥ ᑕᐃᒪ 

ᐅᖃᖃᑎᒋᔪᓐᓇᕐᓂᐊᖅᑕᒃᑲ ᐃᑲᔪᕋᓱᕈᓐᓇᕋᔭᕐᒪᖔᑕ 

ᓄᓇᕗᒻᒥᐅᓂᑦ ᑕᒪᒃᑯᓂᖓ ᐊᖏᓪᓕᒋᐊᖅᑕᐅᓗᑎᒃ 

ᐊᓄᓪᓚᔅᓰᕖᑦ ᑕᑖᓗᐊᖅᐸᓪᓕᐊᓗᐊᕐᓂᖏᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᖁᑦᑎᑦᑐᒧᑦ ᑲᑎᒪᔨ, ᒥᔅᑕ 

ᐃᐊᓕᐊᑦ.  

ᐊᐱᖅᑯᑦ 187 - 3(3): ᒐᕙᒪᑐᖃᒃᑯᑦ 

ᐱᕋᔭᓐᓂᕐᒧᑦ ᒪᓕᒐᒃᓴᖓᑕ 

ᑭᖑᓂᕆᖓᔭᖅᑕᖏᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᑕᕋ ᒪᓕᒐᓕᕆᓂᕐᒧᑦ ᒥᓂᔅᑕᒧᑦ. 

ᑖᒃᑯᐊ ᒥᔅ ᐃᐊᓪ ᐅᖃᐅᓯᕆᖅᑲᐅᔭᖏᓐᓂᑦ ᑕᐃᒪ 

ᐱᔾᔪᑎᖃᕐᓂᐊᕐᒪᑕ ᒥᔅ ᐃᐊᓪ 

ᐅᖃᐅᓯᕆᖅᑲᐅᔭᖏᓐᓂᑦ.  

 

ᑭᐅᖅᑲᐅᓪᓗᓂ ᐅᖃᖅᑲᐅᒻᒪᑦ ᑖᓐᓇ ᒪᓕᒐᖅ 

ᓄᑖᖑᓂᐊᖅᑐᖅ ᑕᒪᓐᓇ ᐃᑉᐱᒋᓪᓚᕆᓐᓂᐊᕋᑦᑎᒍ 

ᐊᓄᓪᓗᔅᓰᕕᒻᒦᓐᓂᐊᖅᑐᓄᑦ. ᒥᓂᔅᑕ ᐅᖃᕈᓐᓇᖅᐹ 

ᐃᖅᑲᓇᐃᔭᖅᑎᖏᓪᓗ ᖃᓄᐃᓕᐅᖅᐸᓪᓕᐊᒻᒪᖔᑕ 

ᑖᒃᑯᐊ ᑮᓇᐅᔭᐃᑦ ᐃᑉᐱᒋᔭᐅᓪᓚᕆᓐᓂᐊᕐᒪᑕ 

ᓄᑖᒧᑦ ᒪᓕᒐᓕᐅᖅᑕᐅᓂᐊᖅᑐᓂᒃ ᒐᕙᒪᑐᖃᒃᑯᓐᓂᑦ 

ᐊᓄᓪᓚᔅᓰᕖᑦ ᒥᔅᓵᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᖅᐸᒐᑦᑕᐅᖅ ᒥᔅᑕ ᐃᐊᓕᐊᑦ. 

ᐅᖃᖅᑏ, ᑕᐃᒪ ᐃᖅᑲᓇᐃᔭᕐᕕᕗᑦ ᖃᐅᔨᓴᕐᒪᑦ 

ᑖᒃᑯᓂᖓ ᐱᖁᔭᓕᐅᖅᑕᐅᕙᓪᓕᐊᔪᓂᒃ ᐊᒻᒪᓗ 

ᐃᑉᐱᒍᓱᓪᓚᕆᑦᑎᑦᑎᓂᐊᕐᒪᑦ ᑕᒪᓐᓇ 

ᓇᓗᓇᓐᖏᑦᑐᖅ ᓄᓇᕗᒻᒥ. ᑕᐃᒪ ᓯᕗᕙᓯᓗᐊᕋᔭᕋᒪ 

ᒫᓐᓇ ᐅᖃᕋᓗᐊᕈᒪ ᖃᓄᑎᒋ ᐊᑭᖃᕐᓂᐊᕐᒪᖔᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᒻᒥ ᑖᒃᑯᐊ ᐊᓄᓪᓚᔅᓰᕕᒻᒥᑦ ᑖᒃᑯᐊ 

ᐱᓕᕆᐊᖃᕐᒪᑕ ᓄᓇᕗᑦ 

ᐊᐅᓪᓛᖅᑎᑕᐅᖃᑦᑕᕐᓂᖏᓐᓄᑦ. ᒥᓂᔅᑕ 

ᐅᖃᕈᓐᓇᖅᐹ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑕ 

ᐱᖁᔭᓕᐅᓂᐊᖅᑕᖓ ᑕᐃᒪᓐᓇ  

ᐃᓚᐅᑎᑦᑎᓂᓐᐊᕐᒪᖔᑦ ᓄᓇᒧᑦ 

ᐊᐅᓪᓛᖅᑎᑦᑎᖃᑦᑕᓂᕐᒧᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᖅᐸᕋᓗ ᒥᔅᑕ ᐃᐊᓕᐊᑦ, 

ᐊᐱᖅᑯᑎᖃᑦᑎᐊᕐᒪᑦ. ᐅᖃᖅᑲᐅᒐᒪ ᑕᐃᒪ 

ᓯᕗᕙᓯᓗᐊᕋᔭᕋᒪ ᖃᓄᑎᒋ 

ᐃᑉᐱᓐᓇᕈᑎᒋᓂᐊᕐᒪᖔᑦ ᑖᒃᑯᐊ ᒐᕙᒪᑐᖃᒃᑯᑦ 

ᐱᖁᔭᓕᐅᓂᐊᖅᑕᖓ. ᑕᓪᓕᒪᓂᑦ 

ᐊᐅᓪᓛᕕᒃᓴᖃᖅᑎᑦᑎᖃᑦᑕᕋᓗᐊᖅᑐᒍᑦ 

ᐊᓄᓪᓚᒃᓯᐊᕆᔭᐅᔪᓂᑦ. ᐊᒻᒪᓗ 

ᐃᓚᐅᑎᑕᐅᒐᓱᐊᖃᑦᑕᕐᖢᑎᒃ ᑕᒪᒃᑯᐊ ᑕᒪᕐᒥᒃ. 

ᑭᓯᐊᓂ ᐃᒻᒥᓂᒃ ᐱᒍᒪᔪᑦ ᐱᖃᑕᐅᖃᑦᑕᕐᒪᑕ 

ᐱᒍᒪᖏᒃᑯᑎᑦ ᐃᓚᐅᒋᐊᖃᖃᑦᑕᖏᒻᒪᑕ ᓄᓇᒧᑦ 

ᐊᐅᓪᓛᖅᑎᑕᐅᓂᕐᒧᑦ. ᑕᒪᒃᑯᐊ 

ᐊᑲᐅᔪᒻᒪᕆᐅᓪᓗᑎᓪᓗ ᐃᓕᓐᓂᐊᕈᑕᐅᖃᑦᑕᖅᑐᑦ 

ᐅᕝᕙᓘᓐᓃᑦ ᓄᓇᒧᐊᕈᑕᐅᖃᑦᑕᖅᑐᑦ. ᑭᓯᐊᓂ 

ᑎᓕᐅᓪᓚᑦᑖᕈᓐᓇᖏᓐᓇᑦᑎᒍ 

ᐃᓚᐅᒋᐊᖃᖅᑐᓰᕈᓐᓇᖏᓐᓇᑦᑎᒍᑦ.  

 

ᑕᐃᒪᑦᑕᐅᖅ ᓇᒻᒥᓂᖅ ᒐᕙᒪᒃᑯᑦ 

ᐱᓕᕆᐊᕆᔭᖏᓐᓂ ᐊᐅᓪᓛᕐᕕᐳᖃᑦᑕᕋᔭᖅᑐᓂᑦ 

ᑕᐃᒫᑦᑕᐅᖅ ᐱᕙᓪᓕᐊᒍᒪᒐᓗᐊᖅᑐᒍᑦ. ᑕᐃᑲᓂᓗ 

ᐃᖅᑲᓇᐃᔭᖅᑎᑕᐅᖃᑦᑕᖢᑎᑦ ᑕᐃᒪᓐᓇ 

ᐊᐅᓪᓛᕐᕕᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ. ᑕᐃᒪ 

ᑐᑭᓯᒍᒪᑐᐃᓐᓇᖅᑐᖓ ᐊᐱᕆᒃᑲᓂᑦᑎᐊᓂᐊᖅᐸᕋ 

ᑖᓐᓇ ᐱᔾᔪᑎᖃᓗᐊᕐᓂᖅᓴᐅᒻᒪᑦ ᓄᑖᒥᑦ ᑖᑦᓱᒥᖓ 

ᐱᖁᔭᓕᐅᖅᑕᐅᓂᐊᖅᑐᒥᑦ. ᑕᐃᒪᓐᓇ ᐊᐅᓪᓛᕐᕖᑦ 

ᑕᐃᒪᓐᓇ ᓄᓇᒥᖃᐃ 

ᐲᖅᑕᐅᕙᓪᓕᐊᑐᐃᓐᓇᓂᐊᖅᐸᑦ? ᑖᓐᓇ ᐱᓪᓗᒍ 

ᐱᖁᔭᒃᓴᖅ ᒐᕙᑐᖃᒃᑯᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᖃᐃ ᑖᓐᓇ 

ᐱᖁᔭᓕᐅᖅᑕᐅᓂᐊᖅᑐᖅ ᑕᐃᒪᓐᓇ 

ᐲᖅᓯᖁᔨᖏᑕᕋᓗᐊᕋ ᐊᐅᓪᓛᕐᕕᐅᖃᑦᑕᖅᑐᓂᑦ 

ᐊᓄᓪᓚᔅᓯᐊᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐊᒥᓱᑦ ᓄᓇᕗᒥ ᓲᕐᓗ ᐊᓄᓪᓚᒃᓯᐊᕆᔭᐅᔪᑦ ᑕᒪᒃᑯᐊ 

ᐱᕋᔭᑦᑕᐅᓂᑰᖃᑦᑕᕐᒪᑕ. ᑕᐃᒪᓐᓇ 

ᐋᖅᑭᑦᓱᐃᕙᓪᓕᐊᒍᑎᒃᓴᐅᒐᔭᖅᑐᒥᑦ ᒫᓐᓇ  

ᑲᒪᒋᔭᐅᖃᑦᑕᕐᒪᑕ ᐊᒻᒪᓗᑦᑕᐅᖅ ᑕᐃᒪᓐᓇ 

ᐃᑲᔪᖅᑕᐅᒍᑎᒃᓴᖃᖅᑎᑕᐅᒃᑲᓂᕐᓂᐊᖅᐹᑦ ᓄᓇᕗᒻ 

ᑕᒪᒃᑯᐊ ᐊᓄᓪᓚᒃᓯᐊᕆᔭᐅᖃᑦᑕᖅᑐᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᖅᐸᕋᓗ ᒥᔅᑕ ᐃᐊᓕᐊᑦ. ᑕᐃᒪ 

ᐅᖃᖅᑲᐅᒐᒪ ᑭᐅᓪᓗᖓ, ᒥᔅ ᐃᐊᓪᒧᑦ ᑖᓐᓇ 

ᐃᓂᒋᔭᖅᐳᑦ ᑕᐅᕙᓂ ᐊᓄᓪᓚᒃᓯᐊᖅ ᒥᑭᓗᐊᕐᒪᑦ 

ᐊᒻᒪᓗ ᐃᓕᓐᓂᐊᑎᑦᑎᓇᓱᐊᖃᑦᑕᖅᑐᒍᑦ ᐊᒻᒪᓗ 

ᐃᑲᔪᖅᑎᖃᕐᖢᑕ ᐃᓐᓇᐃᑦ ᐃᓕᓴᐃᔨᖓᑦ 

ᐊᒻᒪᓗᑦᑕᐅᖅ ᐊᐅᓪᓛᖅᑎᑕᐅᖃᑦᑕᕐᖢᑎᑦ 

ᐊᓄᓪᓚᒃᓯᐊᕆᔭᐅᔪᑦ. ᑖᒃᑯᐊᓗ ᒪᒃᑯᑦᑐᑦ, ᒪᒃᑯᑦᑐᓄᑦ 

ᑕᒪᓐᓇ ᖁᕕᐊᒋᔭᐅᑦᑎᐊᖃᑦᑕᕐᖢᓂᓗ 

ᐃᓐᓇᑐᖃᕐᓂᑦ ᐱᖃᑎᖃᖃᑦᑕᕐᒪᑕ. ᑲᖏᖅᖠᓂᕐᒥᑦ 

ᑕᐃᒪ ᓄᓇᓕᖕᓂᒥᐅᑕᐅᔪᑦ ᑕᐃᒪᓐᓇ 

ᐱᓕᕆᐊᖃᖃᑦᑕᓂᖅᓴᐅᓂᐊᕐᒪᑕ 

ᐊᐅᓪᓛᖅᑎᑦᑎᑲᓐᓂᓂᕐᒧᑦ.  

 

ᐄ, ᐅᑉᐱᕈᓱᒃᑲᒪ ᑕᐃᒫᑐᐃᓐᓇᖅ 

ᐊᓄᓪᓚᒃᓯᐊᕆᔭᐅᑐᐃᓐᓇᕆᐊᖃᖏᒻᒪᑕ ᑕᒪᒃᑯᐊ 

ᐃᑲᔪᖅᑕᐅᒐᓱᒋᐊᖃᕐᒪᑕ 

ᐊᓄᓪᓚᒃᓯᐊᕆᔭᐅᖃᑦᑕᖅᑐᑦ ᑕᐃᒪ ᐊᓂᓯᒪᓕᖅᐸᑕ 

ᑕᐃᒪᓐᓇ  

ᓄᓇᓕᓐᓄᑦ ᐃᓕᒻᒪᑎᑦᑎᐊᐸᓪᓕᐊᔪᓐᓇᓂᐊᕐᖓᑕ.  

 

ᑕᒪᓐᓇ ᖃᐅᔨᓴᓂᐊᖅᑕᕗᑦ ᒐᕙᒪᑐᖃᒃᑯᑦ 

ᐱᖁᔭᓕᐊᕆᓂᐊᖅᑕᖓ ᑲᔪᓯᑉᐸᓪᓗ 

ᕿᒥᕐᕈᓂᐊᖅᑐᒍᑦ ᑕᒪᒃᑯᐊ 

ᐃᑉᐱᒍᓱᒍᑕᐅᒍ8ᓇᕋᔭᖅᑐᓂᑦ ᓄᓇᕗᓗᑦᑖᒥᑦ 

ᐊᓄᓪᓚᒃᓰᕕᐅᔪᓄᑦ. ᐊᒻᒪᓗ ᑲᑎᒪᔨ ᐅᖃᐅᑎᒍᒪᔭᕋ 

ᑕᒪᓐᓇ ᐳᐃᒍᔾᔮᖏᓐᓇᑦᑎᒍᑦ 

ᖃᐅᔨᓴᑦᑎᐊᓂᐊᖅᑕᕗᑦ ᐊᒻᒪᓗ 

ᐱᕙᓪᓕᐊᓂᕆᔭᐅᔪᑦ ᒪᓕᓪᓗᒋᑦ 

ᐱᓕᕆᖃᑎᖃᐃᓐᓇᓂᐊᖅᑐᒍᑦ ᑖᒃᑯᓂᖓ 

ᐊᓄᓪᓚᔅᓯᐊᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 188 - 3(3): ᐃᓐᓄᑦᑕᐅᓂᖏᑦ 

ᐃᓄᓕᕆᔨᓄᑦ ᐃᖅᑲᓇᐃᔮᒃᓴᐃᑦ ᓄᓇᕗᒥ 

(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᒍᒪᓪᓗᒍ 

ᒥᓂᔅᑕᕆᔭᐅᔪᒧᑦ ᐋᓐᓂᐊᓇᕐᖏᑦᑐᓕᕆᓂᕐᒧᑦ ᐊᒻᒪ 

ᐃᓄᓕᕆᓂᕐᒧᑦ.  

 

ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᑦᑎᐊᖅᑰᕐᒪᑦ ᓴᓪᓕᖅ 

ᐃᓄᓕᕆᔨᖃᕈᓐᓃᖅᓯᒪᓂᑰᒻᒪᑦ ᐊᑯᓂᒐᓛᖑᓕᖅᑐᖅ 

ᐊᒻᒪᓗ ᑐᓴᖅᓯᒪᓪᓗᖓ ᑕᒫᓂ 

ᒪᓕᒐᓕᐅᖅᑎᐅᖃᑎᒃᑲᓂ 

ᑕᐃᒪᐃᑦᑐᑑᓐᖏᒋᐊᑦᓴᖓᓂ ᓴᓪᓕᕐᒥᐅᑕᐃᑦ. 

ᓇᓗᓇᐃᖅᓯᒍᓐᓇᕐᒪᖔᖅ ᒥᓂᔅᑕ ᖃᑯᒍ ᓴᓪᓕᖅ 

ᐃᓄᓕᕆᔨᒋᓂᐊᖅᑕᒥᓂᒃ 

ᑎᑭᓚᐅᐱᓪᓚᑐᐃᓐᓇᖏᑦᑐᒥ 

ᐃᓄᓕᕆᔨᑖᕋᔭᕐᒪᖔᕐᒥᒃ ᓂᕆᐅᒍᓐᓇᕋᔭᕐᒪᖔᑕ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ ᐊᐱᖅᑯᑎᑦᑎᐊᕙᒃ. ᑖᓐᓇ ᐃᓄᓕᕆᔨ 

ᑕᒫᓂ ᓄᓇᕗᓕᒫᒥ ᑖᒃᑯᐊ ᐃᓂᒋᔭᐅᔪᑦ 43-ᖑᒻᒪᑕ 

ᐊᒻᒪ 28-ᓂᑦ ᐃᓄᓕᕆᔨᓂᑦ ᐃᓂᖏᓐᓂ 

ᐃᖅᑲᓇᐃᔭᖅᑐᖃᖅᖢᓂ ᐊᒻᒪ 15-ᖑᓪᓗᑎᑦ  

ᓱᓕ ᑕᑕᓯᒪᓐᖏᑦᑐᑦ. ᑕᐃᒪ ᑖᓐᓇ 

ᑐᐊᕕᕐᓇᖅᑑᓪᓗᒍ.  

 

ᑖᒃᑯᐊ ᐅᖃᖃᑎᒋᓯᒪᒐᑦᑎᒍ ᒥᓂᔅᑕᐅᖃᑎᒐ 

ᐃᖅᑲᓇᐃᖅᑐᓕᕆᔨᒃᑯᓐᓂᑦ ᑖᒃᑯᐊ ᐃᓄᓕᕆᔩᑦ 

ᑕᐃᒪᓐᖓᓕᒫᑦᑎᐊᒻᒪᕆᒃ ᐅᒃᑯᐃᖔᖅᑎᓐᓇᑦᑎᒍ 

ᓲᕐᓗ ᐃᓚᖏᓪᓕ ᐃᖅᑲᓇᐃᔭᖅᑐᖃᕈᓐᓃᕌᖓ 

ᐱᒡᒍᓲᖅᔭᐅᑕᐅᖃᑦᑕᕐᒪᑕ ᕿᓂᖅᑕᐅᓗᑎ. 

ᐃᓄᓕᕆᔩᓪᓕ ᐅᒃᑯᐃᖔᖅᑕᓐᓇᑦᑎᒍ ᓲᕐᓗ 

ᑕᑕᑉᐸᓪᓕᐊᔪᑦ ᑕᐃᒃᑯᐊ ᐱᒡᒍᓲᕐᔭᐅᖅᑐᕕᓃᑦ 

ᐊᑐᐃᓐᓇᐅᒑᖓᑕ ᑕᒪᐅᖓ ᖃᐃᖁᓪᓗᑎᒍ 

Interview-ᑕᐅᓯᑲᐅᑎᒌᓐᓇᖅᖢᑎᑦ 

ᐊᑐᐃᓐᓇᐅᓇᓱᑦᑐᑦ ᑭᓯᐊᓂ ᑕᐃᒃᑯᐊ 

ᐃᖅᑲᓇᐃᔭᖅᑐᔅᓴᐃᑦ ᐃᓚᖏᑦ ᑕᒪᐅᖓᕈᒪᒻᒪᖔᑕ 

ᐃᓚᖏᑦ ᐱᑦᑎᕆᐊᖅᑐᐃᓐᓇᐅᖃᑦᑕᖏᒃᑭᓪᓗᑎᑦ 

ᓄᓇᓕᓐᓅᕋᔭᖅᑐᓂᑦ.  

 

ᑖᓐᓇ ᐱᑕᖃᓕᑐᐊᖅᐸᑦ ᐱᒋᐊᕐᓂᐊᖅᑕᕋᓗᐊᕗᑦ 

ᓴᓪᓕᕐᒥᐅᑦ ᑭᓯᐊᓂ ᖃᖓᓪᓚᑦᑖᖅ 

ᑕᑕᑕᐅᓂᐊᕐᓂᒪᖔᖅ ᐃᓂ ᑕᐃᓐᓇ 

ᑐᓴᐅᒪᓐᖏᓇᒃᑯ. ᑐᓴᕐᓂᕈᒃᑯ 

ᖃᐅᔨᒋᐊᒃᑲᓐᓂᕈᓐᓇᓚᖓᔭᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ 

ᐅᒥᖓᓗᖃᐃ ᐅᖃᕐᓗᖓ ᖁᔭᓇᖅᑑᒐᓗᐊᖅ 

ᑎᑭᓚᐅᐱᓪᓚᑦᑐᒥ ᖃᐅᔨᖃᑦᑕᖅᓯᒪᒐᒪ ᐃᓄᓕᕆᔨᒥᒃ 

ᑲᖏᖅᖠᓂᕐᒥᖔᖅᑰᖅᑐᒥᓂᓐᓇ 

ᐃᑲᔪᖅᑕᐅᔭᖅᑐᖃᑦᑕᕐᒪᑕ ᓴᓪᓕᕐᒥᐅᑦ.  

 

ᐅᓇ ᖃᐅᔨᒍᒪᔭᕋᑦᑕᐅᖅ ᖃᓄᖅ 

ᐅᑕᖅᑭᑦᑑᔮᓐᖏᑯᑖᖏᓐᓂᖅᓴᕋᔭᕈᑎᑦᑎᓐᓂ ᒥᓂᔅᑕ 

ᐋᖅᑭᓯᕙᓪᓕᐊᒻᒪᖔᖅ ᐃᓄᓕᕆᔨᖃᕐᓂᕐᒧᑦ ᑕᒫᓂ 

ᓄᓇᕗᒻᒥᐅᑕᐅᖃᑎᒌᑦᑐᐃᑦ. ᑕᐃᒫᒃ ᐅᖃᑲᐃᓐᓇᕐᒪᑦ 

15-ᖑᖅᑰᕐᒪᑕ ᓱᓕ ᐃᓄᓕᕆᔨᖃᓐᖏᑦᑐᐃᑦ, ᑕᒪᓐᓇ 

ᐃᓂᓪᓚᑦᑕᐊᕙᓪᓕᐊᒍᓐᓇᕐᒪᖔᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᑲᒪᒋᔭᓕᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᐃᓄᓕᕆᔨᒃᑯᓐᓂᓪᓗ, ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᑐᐊᕕᕐᓇᖅᑑᕐᓗᒍ ᐃᖅᑲᓇᐃᔭᖅᑎᑦᑕ 

ᐱᓕᕆᐊᕆᔭᕋᓗᐊᖓ ᐊᒻᒪ ᑐᓴᒐᒃᓴᑎᒍᑦ ᑕᐃᒃᑯᐊ 

Newspaper-ᒐᓚᑦᑎᒍ ᑖᓐᓇ ᓴᖅᑭᓯᒪᓪᓗᓂ, 

ᐃᖅᑲᓇᐃᔭᕈᒪᔪᑦ ᑖᓐᓇ 

ᑕᑯᔅᓴᐅᑎᑕᐅᒐᓱᐃᓐᓇᖅᖢᓂ ᖃᖓᓕᒫᑦᑎᐊᖅ ᐊᒻᒪ 

ᐃᒃᑯᐊ ᐃᑲᔪᖅᑎᒌᓪᓗᑎᑦ ᐃᖅᑲᓇᐃᔭᖅᑐᓕᕆᔨᒃᑯᑦ.  

 

ᑖᓐᓇ ᐊᒃᓱᕈᓐᓇᕐᓚᕆᒻᒪᑦ ᐃᓄᓕᕆᔨᖃᕆᐊᖃᕐᓂᖅ 

ᑕᐃᒪᐃᓕᖓᒐᓗᐊᖅᑎᓪᓗᑕ ᑕᐃᒃᑯᐊ ᐊᒥᓱᓪᓚᕇᑦ 

ᑐᒃᓯᕋᓗᐊᓐᖏᒻᒪᑕ ᐱᓕᕆᓂᕐᒧᑦ ᑭᓯᐊᓂ 

ᐊᔭᐅᖅᑕᐅᒐᓱᑦᑐᓪᓚᕆᐅᒐᓗᐊᑦ ᐊᒻᒪᓗ 

ᐅᖃᕈᒪᕗᖓ ᐃᒪᓐᓇ, ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᑐᐊᕕᖅᑎᒃᑲᓐᓂᕋᓱᓚᖓᕙᕗᑦ ᐊᒻᒪ ᑕᐃᒃᑯᐊ 

ᓄᓇᓕᓐᓄᑦ ᐊᒃᓱᕈᕐᓇᓗᐊᖅᑐᓄᑦ ᑕᐃᒃᑯᐊ 

ᓯᕗᓪᓕᐅᔾᔭᐅᖃᑦᑕᕐᒪᑕ ᖃᓄᐃᑦᑐᖃᕋᔪᓗᐊᕐᓂᖏᑦ.  

 

ᑖᓐᓇ ᑐᓴᒃᑲᓐᓂᑐᐊᕈᒪ ᓴᖅᑭᑎᒋᐊᒃᑲᓂᕐᓂᐊᖅᐸᕋ 

ᑕᕝᕙᓂ, ᐃᒻᒪᖃ ᑲᑎᒪᑎᓪᓗᑕᓘᓐᓃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, 

ᒥᔅ ᐅᒡᔪᒃ.  

 

ᐊᐱᖅᑯᑦ 189 - 3(3): ᐃᓕᓐᓂᐊᖅᑎᓂᑦ 

ᐊᒥᒐᕐᓂᖅ ᐱᖅᑯᓯᓕᕆᕝᕕᒃ ᐃᓕᓐᓂᐊᕕᒻᒥ 

(ᐅᒡᔪᒃ) 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᐳᐃᒍᖃᑦᑕᕋᒪ 

ᓇᑦᑎᓕᐅᒻᒥᐅᑕᔅᓴᐃᑦ ᐅᑉᓗᒃᑰᖅᐸᒃᑲ. ᐃᑦᑐᕋᓗᐃᑦ 

ᐋᓕᑭ ᐅᑉᓗᒃᑰᑦᑎᐊᖅᖢᒍ ᓇᒡᓕᒋᖢᖅᑐᒍᓗ.  

1267  

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐊᐱᕆᒍᒪᔪᖓ ᑖᔅᓱᒧᖓ 

ᐃᓕᖅᑯᓯᑐᖃᓕᕆᓂᕐᒧᑦ ᒥᓂᔅᑕᒧᑦ.  

 

ᐅᖃᖅᑏ, ᒫᓐᓇᓵᖑᓚᐅᖅᑐᖅ ᐱᕙᓪᓕᐊᔪᒃᑯᑦ 

ᑐᓴᖅᑎᑕᐅᓯᒪᒐᑦᑕ ᑖᓐᓇ ᓄᑖᖅ ᓴᓇᔭᐅᓵᓚᐅᖅᑐᖅ 

ᐱᖅᑯᓯᓕᕆᕕᒃ ᑲᖏᖅᑐᒑᐱᒻᒥ ᐃᓕᓐᓂᐊᕐᕕᒃ 

ᐃᓕᓐᓂᐊᖅᑎᒃᓴᖃᓐᖏᓗᐊᖃᑦᑕᕐᒪᑦ. 

ᖃᓄᐃᓘᖅᑑᒻᒪᑕᑭᐊᖅ ᑕᒪᒃᑯᐊ 

ᐃᓕᓐᓂᐊᕆᐊᖃᑕᐅᔪᒪᓐᖏᒪᖅᑲᐃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᓐᓇ ᑕᐃᒪᐃᑲᐃᓐᓇᓚᐅᖅᑐᖅ 

ᐃᓕᓐᓂᐊᖅᑐᔅᓴᓂᑦ 

ᐱᔪᓐᓇᐃᓕᐅᖅᑲᑲᐃᓐᓇᓚᐅᖅᑐᑦ ᑕᐃᑦᑐᒪᓂ 

ᓯᑉᑎᒻᐳ ᓄᓐᖑᐊᓂ 

ᐱᒋᐊᕐᕕᖃᖅᑎᑕᐅᓇᓱᓚᐅᕋᓗᐊᖅᑐᑎᑦ 

ᑭᖑᕙᕆᐊᓚᐅᖅᑐᖅ. ᑖᔅᓱᒪᑑᓐᖏᑦᑐᖅ 

ᐱᔾᔪᑎᖃᓚᐅᕐᒪᑕ ᐃᓕᓐᓂᐊᖅᑐᔅᓴᓂᒃ 

ᐊᒥᒐᖅᓯᓂᕐᒧᑦ. ᐅᒥᐊᕐᔪᐊᒧᑦ ᑎᑭᑕᐅᓇᓵᖅᑐᑕ 

ᐱᖁᑎᔅᓴᖏᑦ ᐃᓕᓐᓂᐊᖅᑎᑦᑎᒍᑎᔅᓴᖏᑦ 

ᑎᑭᓐᓇᓵᓚᐅᕐᒪᑕ.  

 

ᐊᒻᒪᑦᑕᐅᖅ ᑖᓐᓇ ᐱᖃᓯᐅᑎᓪᓚᕆᓚᐅᖅᑐᖏᓛᖅ 

ᐃᓕᓐᓂᐊᖅᑐᔅᓴᑦ ᖃᔅᓰᓐᓇᐅᓗᐊᑲᐃᓐᓇᓚᐅᕐᒪᑕ. 

ᒫᓐᓇ ᐱᓇᓱᐊᕈᓯᐅᓚᐅᖅᑐᒥ ᓄᓐᖑᕆᓚᐅᖅᑕᖓᓂ 

25-ᖑᓕᓚᐅᖅᑐᑦ ᐱᔪᒪᓯᒪᔪᑦ ᑕᒪᐅᓐᖓ 

ᐃᓕᓐᓂᐊᕆᐊᕈᒪᔪᑦ. ᐊᒻᒪᑦᑕᐅᖅ ᑖᓐᓇ 

ᑭᖑᕙᕆᐊᕈᑎᒋᓯᒪᔭᖓ ᒫᓐᓇᒧᑦ ᓱᓕ ᑕᒪᑐᒪᑉ 

ᑕᖅᑭᐅᑉ ᓄᓐᖑᐊᓄᑦ ᑕᖅᑭᐅᓂᐊᖅᑐᖅ 

ᐱᒋᐊᕐᓂᖓᓄᓂᓛᒃ ᐱᒋᐊᕐᕕᒃᓴᖃᕋᓱᒃᓯᒪᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒐᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᐄ, ᑖᒃᑯᐊ ᐊᐱᖅᑯᑎᒋᓂᐊᖅᑕᕋᓗᐊᒃᑲ 

ᐅᖃᓚᖃᐅᑎᒋᑖᒻᒪᒋᑦ ᐃᓚᖏᑦ.  

(ᑐᓵᔨᑎᒍᑦ) ᒥᓂᔅᑕᖃᐃ ᐅᖃᕈᓐᓇᖅᐹ ᑭᓱᓂᑦ 

ᐱᔾᔪᑎᖃᖅᑐᑎᑦ ᑭᐊᓐᖓᐃ ᑕᐃᒃᑯᐊ 

ᐃᓕᓐᓂᐊᕈᒪᔪᑦ ᐊᒥᒐᓚᐅᖅᑲᑦ ᐱᖅᑯᓯᓕᕆᕕᒻᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᓪᓗ ᑕᐃᓐᓇ 

ᓂᕈᐊᖅᑕᐅᓯᒪᖃᑎᕗᑦ ᑕᒪᑐᒥᖓ ᐊᐱᖅᓱᒻᒪᑦ 

ᑐᓴᕈᒪᔪᑦ ᐊᒥᓲᒻᒪᑕ. ᐄᓛᒃ ᐊᒥᓱᓂᓂᓛᒃ 

ᐱᔾᔪᑎᖃᓚᐅᖅᑐᑦ ᑖᓐᓇᓗ ᓄᑕᐅᓐᖏᑦᑎᐊᖅᑐᓂ 

ᓯᕗᓪᓕᖅᐹᒥᑦᑎᐊᖅ ᑕᐃᒪ ᐃᓕᓐᓂᐊᖅᑐᖃᕋᓱᒻᒪᑦ 

ᑕᒫᓂ ᓄᓇᕗᒻᒥ ᑐᓴᕈᒪᔪᑦ ᐊᒥᓲᒻᒥᒻᒪᑕ ᖃᓄᖅ 

ᐃᓕᓐᓂᐊᑕᐅᓂᐊᕐᒪᖔᑕ ᐃᓄᐃᑦ ᐃᓕᖅᑯᓯᖏᑦ 

ᐊᒻᒪᑦᑕᐅᖅ ᐃᓄᐃᑦ ᐃᓕᖅᑯᓯᖏᓐᓂᑦ 

ᐃᓕᓐᓂᐊᖅᑎᑦᑎᓂᐊᕐᒪᖔᕐᒥᒃ 

ᐋᖅᑭᑦᑐᐃᓯᒪᔭᕇᖅᑐᖃᖅᓯᒪᓗᐊᓚᐅᕐᒥᓇᓂ. 

 

ᑕᐃᒪ ᐃᖅᑲᓇᐃᔭᑲᐃᓐᓇᖅᑎᑦᑎᓪᓗᑎᒃ ᐊᒻᒪᑦᑕᐅᖅ 

ᑕᐃᓐᓇ ᐊᐅᓚᑦᑎᔨᐅᔪᖅ ᐱᖅᑯᓯᓕᕆᕕᒻᒥ 

ᐱᖃᑎᖃᖅᑐᓂ ᑕᒪᑐᒥᖓ ᐱᒋᐊᕈᑎᔅᓴᖏᓐᓂᒃ 

ᐋᖅᑭᔅᓱᐃᓕᓚᐅᖅᑐᑦ ᐊᒻᒪᑦᑕᐅᖅ 

ᐱᒋᐊᑦᑎᐊᕈᓐᓇᓛᓕᖅᑐᑎᒃ. 

ᑐᓴᐅᒪᑦᑎᐊᖏᓐᓂᖏᓐᓄᑦ ᐱᔾᔪᑎᖃᓗᐊᓚᐅᕐᒥᔪᑦ 

ᑕᐃᒃᑯᐊ ᖃᔅᓰᓐᓇᐅᓗᐊᖅᑐᑦ. ᓄᓇᓕᓕᒫᕋᓱᒃᑐᑎᑦ 

ᓈᓚᐅᑎᕋᓛᖏᑎᒍᑦ ᑐᓴᖅᓴᐅᔪᖃᖃᑦᑕᓕᕐᒪᑦ 

ᐃᓕᓐᓂᐊᕆᐊᕈᒪᔪᑦ ᐊᒥᓱᕈᒃᑲᓐᓂᓚᐅᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᐃᑉᐹᓂᒃ ᐃᓚᒐᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. 

ᑕᐃᒪᓐᓇᑦᑕᐅᖅ ᐃᓕᕼᐃᔨᒃᓴᐃᑦ ᑖᒃᑯᐊ ᓈᒪᕚᑦ 

ᑕᐃᑲᓂ ᐃᓕᕼᐃᓂᐊᖅᑐᓂᑦ ᐃᓕᕼᐃᔨᔅᓴᓂᑦ 

ᕿᓂᖅᑐᕆᒪᐅᕋᓗᐊᕐᒪᑕ ᐃᓄᐃᑦ ᐃᓕᖅᑯᓯᒻᒪᕇᓄᑦ 

ᑐᕌᖓᔪᓂᑦ. ᑖᒃᑯᐊ ᐃᓕᕼᐃᔨᒃᓴᕆᔭᐅᓂᐊᖅᑐᑦ 

ᐃᓕᐊᓪᓕᖅᐹᓪᓗᓐᓂᖅᐸᑕ ᓈᒪᕙᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇ ᑕᐃᒪ ᐅᖃᖅᑲᐅᒐᒪ 

ᐃᖅᑲᓇᐃᔭᑲᐃᓐᓇᖅᑎᑦᑎᓂᕋᖅᑐᒋᑦ ᑕᐃᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐃᓕᓐᐊᓂᖅᑎᑦᑎᓂᕐᒧᑦ 

ᐱᒋᐊᖅᑎᑦᑎᓂᐊᖅᑐᓂᑦ. ᒫᓐᓇ ᓱᓕ ᑕᐃᒃᑯᐊ 

ᐃᖅᑲᓇᐃᔭᓪᓚᕆᓛᖅᑐᑦ ᓈᓯᒪᓐᖏᒻᒪᑕ 

ᐃᓕᓐᓂᐊᖅᑎᑦᑎᓂᕐᒧᑦ ᐱᒋᐊᖅᑎᑦᑎᔪᓐᓇᖅᓯᔪᑦ 

ᑲᖏᖅᑐᒑᐱᒻᒥ ᓈᓯᒪᒻᒪᕆᓐᖏᒃᑲᓗᐊᖅᑎᓪᓗᒋᑦ 

ᑖᒃᑯᐊ ᐃᓕᓐᐊᓂᖅᑎᑦᑎᔨᒃᓴᐅᔪᑦ. 

ᐱᒋᐊᖅᑐᖃᓛᖅᑐᖅ ᐃᓕᓐᓂᐊᖅᑎᑦᑎᓂᕐᒥᒃ 

ᐃᖅᑲᓇᐃᔭᑲᐃᓐᓇᖅᑐᖃᐃᓐᓇᕋᓗᐊᖅᑎᓪᓗᒋᑦ 

ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ.  

 

ᐊᐱᖅᑯᑦ 190 - 3(3): 

ᐋᓐᓂᐊᕕᓕᐊᖅᑎᑦᑎᓂᕐᒥᒃ 

ᐊᑭᑭᓪᓕᒋᐊᕆᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐊᐱᕆᔪᒪᔪᖓ ᒥᓂᔅᑕᐅᔪᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓄᓪᓗ ᒥᔅᑕ ᑰᓕᒧᑦ.  

 

ᐅᖃᖅᑏ, ᕿᒥᕐᕈᓇᑦᑐᒋᑦ ᑎᑎᕋᖅᓯᒪᔪᑦ ᑮᓇᐅᔭᓂᒃ 

ᐊᑐᖅᑐᔅᓴᓂᒃ ᐊᑐᖅᓯᒪᔪᓂᓪᓗ ᖁᐊᖅᓵᖅᓯᒪᒐᒪ 

ᐊᑭᑦᑐᐸᓪᓕᐊᔪᒻᒪᕆᐅᓂᖓᓂ ᐃᖏᕐᕋᔾᔪᑕᐅᕙᑦᑐᖅ 

ᐋᓐᓂᐊᕕᒻᒧᑦ. ᖃᐅᔨᒪᒐᓗᐊᖅᑐᖓ 

ᑐᐊᕕᕐᓇᖅᑐᖃᓪᓚᕆᑦᑎᓪᓗᒍ ᐅᕝᕙᓘᓐᓃᑦ 

ᐋᓐᓂᐊᓇᖅᑐᖃᖅᑎᓪᓗᒍ ᐊᓯᐊᒎᕐᕕᖃᓐᖏᓇᑦᑕ 

ᑭᓯᐊᓂ ᑖᒃᑯᐊ ᐋᓐᓂᐊᕕᓕᐊᕆᐊᓖᑦ 

ᐱᔭᕆᐊᖃᓪᓚᕆᒃᑲᔭᕐᒪᑕ ᐱᔪᓐᓇᑐᐊᕈᑎᒃ, 

ᐱᔪᓐᓇᖅᓯᑐᐊᕈᑎᒃ. ᑭᓯᐊᓂᓕ, ᑕᒪᕐᒥᓕᒫᕌᓗᒃ 

ᐋᓐᓂᐊᕐᓂᐅᔪᖅ ᑕᕝᕙ ᐃᕐᖑᐃᓐᓇᖅ 

ᑲᒪᒋᔭᐅᒋᐊᖃᓐᖏᑦᑐᐃᓐᓇᐅᒻᒪᑕ, ᐅᑉᐱᕈᓱᒃᑲᒪ 

ᐸᕐᓇᓯᒪᓂᖅ ᓯᕗᓂᐊᒍᑦ ᐊᑑᑎᖃᑦᑎᐊᕐᒪᑦ 

ᑕᒪᒃᑯᓂᖓ ᐊᑐᐃᓐᓇᐅᔪᓂᑦ ᓲᕐᓗ ᑕᐃᒃᑯᐊ  

ᓘᑦᑖᑦ ᐅᐸᐃᓐᓇᖃᑦᑕᕐᔫᒥᓂᖏᓐᓄᑦ, ᑕᓚᕖᓴᒃᑯᓪᓗ 

ᑲᒪᒋᔭᐅᓂᕐᒧᑦ ᐊᓯᐊᒍᓪᓗ ᐅᖃᖃᑦᑕᐅᑎᓂᒃᑯᑦ. 

ᑕᒪᒃᑯᐊ ᐋᓐᓂᐊᕕᓕᐊᕈᑕᐅᕙᑦᑐᑦ 

ᐊᑭᑭᓪᓕᒋᐊᕈᓐᓇᖅᑑᑦ  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᒥᓂᔅᑕ 

ᐊᐱᕆᔪᒪᔭᕋ ᖃᓄᒻᒪᕆᒃ 

ᐱᓕᕆᐊᖃᕆᐊᖅᓯᒪᒻᒪᖔᑕ ᑕᒪᒃᑯᐊ ᑮᓇᐅᔭᒧᑦ 

ᐊᑐᖅᑕᐅᕐᔪᐊᖃᑦᑕᖅᑐᑦ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ 

ᖃᓄᒻᒪᕆᒃ ᒥᒃᖠᒋᐊᖅᓯᒪᒻᒪᖔᑕ, 

ᒥᒃᖠᒋᐊᖅᑕᐅᖃᑦᑕᖅᓯᒻᒪᖔᑕᓘᓐᓃᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ 

ᐃᓄᓕᕆᔨᒃᑯᓐᓄᑦ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐊᐱᖅᑯᑎᑦᑎᐊᕙᒻᒪᕆᐊᓘᔪᖅ. ᐊᒻᒪᓗ 

ᑕᖅᑲᒃᑯᐊ ᑐᓴᕈᒪᑦᑎᐊᖅᑐᑦ ᖁᓚᕐᓇᖏᑦᑐᖅ 

ᑖᔅᓱᒧᖓ ᐊᑭᑐᔪᒻᒪᕆᐅᕙᓐᓂᖓᓄᑦ 

ᐋᓐᓂᐊᕕᓕᐊᕐᓂᖏᓐᓄ, ᓄᓇᕗᒻᒥᐅᑕᑑᓐᖏᑦᑐᑦ 

ᑭᓯᐊᓂᑦᑕᐅᖅ ᑲᓇᑕᒥᐅᓕᒫᑦ. ᖃᐅᔨᒪᔪᖓ ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ ᑲᑎᒪᓂᖅᑕᒫᑦᑎᐊᑲᓴᒃ 

ᐅᖃᖃᑎᖃᖅᐸᒻᒥᔪᖅ ᑮᓇᐅᔭᓕᐅᖃᑎᖏᓐᓄᑦ 

ᑖᒃᑯᐊ ᐊᑭᑐᔪᒻᒪᕆᐊᓘᓂᖏᓐᓄᑦ 

ᐋᓐᓂᐊᕕᓕᐊᕐᓂᕐᒧᑦ ᑲᓇᑕᒥᐅᓄᑦ 

ᐊᑐᐃᓐᓇᕈᖅᐸᓕᐊᓐᖏᑦᑐᑦ 

ᐊᑭᑦᑐᖅᐸᓪᓕᐊᑐᐃᓐᓇᖅᑐᖅ. 

 

ᑕᐃᒪᓕ ᒥᓂᔅᑕᐅᔪᖅ ᑲᓇᑕᒥᓗ, ᐱᓗᐊᖅᑐᒥᑦ 

ᒥᓂᔅᑕᐅᔪᑦ ᑮᓇᐅᔭᓕᕆᔨᒃᑯᓐᓄᑦ 

ᓯᕗᓕᖅᑎᐅᒋᐊᖃᕐᓂᐊᕐᖓᑕ 

ᐋᔩᖃᑎᖃᑦᑎᐊᒃᑲᓐᓂᕋᓱᓪᓗᑎᒃ ᒐᕙᒪᑐᖃᒃᑯᓐᓂᑦ 

ᑕᐃᒃᑯᐊ ᐱᔨᑦᑎᕈᑕᐅᖃᑦᑕᖅᑐᑦ ᒥᔅᓵᓄᑦ, ᐃᓛᒃ 

ᐋᓐᓂᐊᖅᑐᓕᕆᓂᕐᒧᑦ ᑖᓐᓇ ᐊᕐᕌᒍᖅᑲᐃ ᑎᓴᒪᑦ 

ᐃᓱᓕᑦᑐᒫᓐᓂᐊᕐᒥᒻᒪᑦ ᐊᒻᒪᓗ ᑖᓇ 

ᒥᓂᔅᑕᐅᖃᑎᒋᔭᕋ ᖃᓄᖅ 

ᐊᑭᑭᓪᓕᕚᓪᓕᕈᓐᓇᕐᒪᖔᑕ ᕿᓂᕋᓱᒋᐊᖃᕐᓂᐊᖅᑐᑦ.  

ᐊᑭᑭᓪᓕᕙᓪᓕᐊᖏᒻᒪᑕ ᐊᑭᑐᐸᓪᓕᐊᑐᐃᓐᓇᕐᒪᑕ 

ᐱᓗᐊᖅᑐᒥ ᓄᓇᕗᒻᒥᐅᑕᐅᔪᓄᑦ. ᐊᓯᐊᒍᑦ 

ᐊᓯᖅᑯᕐᕕᖃᓐᖏᒻᒪᑦ.  

ᖃᖓᑕᓂᒃᑯᑐᐃᓐᓇᐅᓐᖏᑦᑑᒐᓗᐊᖅ 

ᐊᑭᑦᑐᕈᑕᐅᓗᐊᖅᑕᑐᐃᓐᓇᖏᑦᑐᑦ ᑭᓯᐊᓂᑦᑕᐅᖅ 

ᓄᓇᖃᖅᑐᑦ ᑕᒪᒃᑯᐊ ᐊᔪᕈᑎᖃᖅᑐᑦ ᑎᒥᒥᒍᑦ 

ᑲᒪᒋᔭᐅᔭᕆᐊᖃᖅᑎᓪᓗᒋᑦ ᓄᓇᕗᑦ ᓯᓚᑖᓂ ᑖᒃᑯᐊ 

ᐊᑭᑭᓪᓕᕙᓪᓕᐊᖏᒻᒪᑕ ᑲᓇᑕᒥ ᐊᕕᑦᑐᖅᓯᒪᔪᓂᑦ 

ᐅᕙᑦᑎᓐᓄᑦ ᑲᒪᒋᔭᐅᕙᑦᑐᑦ. ᑖᒃᑯᐊ 

ᐊᑭᓖᔾᔪᑕᐅᖃᑦᑕᖅᑐᑦ ᐊᑦᑐᐃᓂᖃᖅᐸᒻᒪᕆᑉᐸᑦᑐᑦ, 

ᐱᔭᕆᐊᑭᑦᑐᑯᓘᓐᖏᒻᒪᑦ ᐊᑭᑭᓪᓕᕚᓪᓕᖅᑎᒐᓱᓪᓗᒍ 

ᑕᒪᓐᓇ ᐋᓐᓂᐊᖅᑐᓕᕆᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ 

ᑭᐅᔾᔪᑎᓐᓄᑦ. ᐊᐱᕆᒋᐊᒃᑲᓂᕈᒪᔪᖓ, ᖃᐅᔨᒪᓇᕐᒪᑦ 

ᑖᓐᓇ ᓄᓇᕗᑦ ᒐᕙᒪᒃᑯᖏᑦ ᐊᕐᕌᒍᓂᑦ ᐊᓂᒍᖅᑐᓂᑦ 

ᑮᓇᐅᔭᓄᑦ ᐃᑲᔪᖅᑕᐅᖃᑦᑕᖅᓯᒪᒻᒪᑕ 

ᒐᕙᒪᑐᖃᒃᑯᓐᓂᑦ ᐋᖅᑭᔅᓯᓇᓱᐊᕐᓂᕐᒧᑦ ᐊᒻᒪᓗ 

ᐊᑐᓕᖅᑎᑦᑎᒐᓱᐊᕐᓂᕐᒧᑦ ᑕᐅᑐᖃᑎᒌᓪᓗᓂ 

ᓘᑦᑖᖅᑕᐅᔪᓐᓇᖅᓯᓂᕐᒧᑦ ᐅᕝᕙᓘᓐᓃᑦ 

ᑕᐅᑐᖃᑎᒌᓪᓗᓂ ᐅᖃᖃᑎᖃᕐᓂᕐᒧᑦ 

ᐋᓐᓂᐊᓯᐅᖅᑎᓂᑦ ᓘᑦᑖᓂᓪᓘᓐᓃᑦ. ᑕᒪᓐᓇᓗ 

ᓄᓇᕗᑦ ᓄᓇᓕᓕᒫᖏᓐᓄᑦ ᐃᓕᓯᒪᖅᑰᕐᖢᓂ. 

ᐅᖃᐅᔾᔭᐅᒋᐊᕈᓐᐱᑖ, ᑐᓴᖅᑎᑕᐅᒋᐊᕈᓐᓇᖅᐱᑖ 

ᐅᕙᓂ ᐃᒡᓗᒥ, ᑕᕝᕙᓐᖓᑦ ᒥᓂᔅᑕᒥᑦ ᑖᓐᓇ, 

ᓘᑦᑖᓕᕆᓂᖅ ᑕᐅᑐᖃᑎᒌᓐᓂᒃᑯᑦ ᖃᓪᓗᓕᓈᑎᑐᑦ 

telehealth, ᖃᓄᖅ ᐊᑐᖅᑕᐅᑎᒋᓕᕐᒪᖔᑦ ᐅᓪᓗᒥ 

ᑕᕝᕙᓂ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᒧᓕᕆᓂᕐᒧᓪᓗ. ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐅᖃᐅᑎᒋᔭᐃᑦ telehealth, ᑖᓐᓇ 

ᐊᑐᖅᑕᐅᓪᓚᕆᑦᑐᖅ, ᑕᒪᒃᑯᐊ ᓇᔭᓐᖑᐊᖑᓂᕋᓲᕗᑦ 

ᑭᕙᓪᓕᕐᒥᑦ ᐃᓱᐊᖤᖅᓴᐃᔩᓂᕋᓲᓯᑦ ᐃᓚᐃᑎᒍᑦ 

ᕿᑭᖅᑖᓗᒻᒥ, nurses. Health Centre-ᒥ 

ᐊᑐᖅᑕᐅᓪᓚᕆᑦᑐᖅ ᓲᕐᓗ ᑕᒪᒃᑯᐊ, ᓲᕐᓗ ᒫᓐᓇ 

ᒫᓐᓇ ᑕᐃᒪ ᑕᐅᑐᒃᑲᑦᑕ ᓄᓇᕗᑦᒥᐅᓪᓗ ᑕᐃᒃᑯᐊ  

ᐋᓐᓂᐊᕐᕕᑯᓗᑉᐳᑦ ᑕᐅᑐᒻᒪᑕ 

ᖃᓂᒪᔪᖃᓪᓚᕆᑦᑎᓪᓗᒍ ᑕᐃᒪ ᑕᒪᕐᒥᑦᑎᐊᖅ on-

call-ᑕᖃᕐᒪᑕ ᐃᓱᐊᖅᓴᐃᔨᒥᑦ, physician. ᐃᓚᖏᑦ 

ᐃᒻᒪᖃ ᕚᑰᕗᒦᑦᑐᖅ ᑕᐃᒪ ᒫᓐᓇ 

ᐅᖃᖃᑎᒋᔭᐅᒍᓐᓴᖅᑐᑦ ᐅᓇ ᓄᓂᓇᑦᑎᓐᓂ 

ᐃᒪᐃᑦᑐᒥᑦ ᖃᓂᒪᔪᓗᐊᓕᕐᒥᑦ ᐃᒪᐃᑦᑑᓪᓗᓂ. 

ᖃᓄᐃᑦᑐᒧᓄᓇ ᐃᓱᐊᖅᓴᐅᑎᑖᕆᐊᓕᒃ 

ᐃᒪᓐᓇᐃᑦᑐᖃᕐᒪᑦ. ᑕᐃᒃᑯᐊ ᑕᐃᒃᑯᓄᖓ 

ᐅᖃᖃᑎᒌᖃᑦᑕᖅᑐᑦ ᓘᑦᑖᑦ ᐊᒻᒪᓗ 

ᐊᑐᖅᑐᓪᓚᕆᐅᓪᓗᓂ. 

 

ᐊᒻᒪ ᓯᕗᓂᑦᑎᓐᓂᑦ ᑖᓐᓇ 

ᐱᐅᓯᕙᓪᓕᐊᑐᐃᓐᓇᓚᖓᓪᓗᓂ ᐃᑲᔪᕐᓂᖃᕐᒪᑦ 

ᐅᖃᕈᓐᓇᖅᑐᖓ ᐅᕙᓂ ᑲᑎᒪᔨᐅᖃᑎᒃᑲᓄᑦ ᐊᒻᒪᓗ 

ᑖᓐᓇ service, essential service-

ᖑᓪᓚᕆᑉᐸᓪᓕᐊᓕᖅᖢᓂ ᐃᓄᑦᑎᑐᑦ ᐃᒫᒃ 

ᐊᑐᖅᑕᓪᓚᕆᐅᓂᖓᓄᑦ, ᐊᑐᖏᑦᑕᕆᐊᒃᓴᖅ ᓲᕐᓗ 

telephone-ᑎᓂᑦᑕᐅᖅ 

ᐃᑉᐱᐊᕐᔪᒻᒥᐅᑕᖃᐃᓐᓇᓲᖑᓕᕋᑦᑕ. ᑕᐃᒫᒃ 

important-ᖑᑎᒋᓕᖅᑐᑦ ᓇᔭᓐᖓᓄᑦ ᑕᒪᓐᓇ 

health centre-ᓂᑦ ᐊᑐᖅᑕᐅᓪᓚᕆᒻᒪᑦ 

ᓴᕆᒪᒋᓪᓚᕆᑦᑐᒋᓪᓗ ᑕᒪᑐᒧᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᒃ, ᒥᔅᑕ 

ᒥᓂᔅᑕ. ᑖᓐᓇ ᐊᑐᖅᑕᐅᕙᓪᓕᐊᑐᐃᓐᓇᖅᐸᑦ 

ᑕᐅᑐᖃᑦᑕᐅᑎᓗᓂ ᐋᓐᓂᐊᓯᐅᑎᓕᕆᓂᖅ 

ᓘᑦᑖᓕᕆᓂᖅ, 

ᐊᑐᖅᑕᐅᕙᓪᓕᐊᖏᓐᓇᖅᓯᒪᓪᓗᓂᒎᖅ. 

ᓇᓗᓇᐃᖅᓯᒪᓕᖅᐳᖃᐃ ᖃᓄᖅ ᑮᓇᐅᔭᓂᑦ 

ᐊᑐᖏᑉᐹᓪᓕᐅᑕᐅᓯᒪᓕᕐᒪᖔᑦ ᑕᒫᓂ ᓄᓇᓄ 

ᐃᓗᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᒧᓕᕆᓂᕐᒧᓪᓗ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᓄᖅ ᑮᓇᐅᔭᑦ ᐊᖏᑎᒋᓂᖓᓂᑦ 

ᖃᐅᔨᒪᖏᒃᑲᓗᐊᖅᑐᒍᑦ ᑭᓯᐊᓂ 

ᐃᑲᔪᕐᓂᖃᓪᓚᕆᑦᑐᑦ ᓲᕐᓗ ᐅᖃᖅᑲᐅᒐᕕᑦ 

ᐱᒋᐊᓕᓵᖅᖢᑎᑦ ᑕᐃᒃᑯᓄᖓ 

ᐅᐸᖃᑦᑕᕋᔭᖅᑎᓪᓗᒋᑦ ᖃᖓᑕᓲᒃᑯᓪᓗ 

ᐊᑐᐃᓐᓇᐅᓲᖑᒐᑎ ᓯᓚ ᐱᐅᓗᐊᖏᑎᓪᓗᒍ ᑕᐃᒪ 

ᐃᑲᔪᕐᓂᖃᓪᓚᑖᖅᑐᖅ ᑕᕝᕙᐃᓇᒻᒪᕆ ᐃᓚᖓᓂᑦ 

ᑕᐃᒃᑯᐊ ᑐᓴᕈᓐᓇᖃᑦᑕᕐᒪᑕ ᓘᑦᑖᓂ 

ᐃᓱᐊᕐᓚᐃᔨᓂᑦ. 

 

ᑖᓐᓇ ᐱᔾᔪᑎᒋᓪᓗᒍ ᑲᔪᓰᓐᓇᓚᖓᔪᖅ ᑖᓐᓇ 

telehealth ᐃᓅᓯᑦᑎᓐᓃᖃᑕᐅᖃᑕᐅᖁᓪᓗᑎᒍᓗ  

ᑕᒫᓂ ᐊᑐᐃᓐᓇᕈᒃᑲᓂᖅᐸᑦ ᐊᒻᒪᓗ ᑖᓐᓇ 

program ᑲᔪᓰᓐᓇᓚᖓᔪᖅ ᖃᓄᑎᒋ 

ᐊᑭᑐᑎᒋᓂᖓᓂᑦ ᐅᖃᕋᔭᕐᒪᖔᕐᒪ 

ᖃᐅᔨᒪᖏᒃᑲᓗᐊᖅᑐᖓ ᑭᓯᐊᓂ 

ᐃᑲᔪᖅᐹᓕᓪᓚᕆᒃᓯᒪᒻᒪᑦ ᑲᔪᓯᓂᐊᕐᖢᓂᓗ 

ᑲᖓᓕᒫᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐱᓇᓱᐊᕈᓯᐅᓚᐅᖅᑐᒥ ᐊᐱᖅᓱᖅᑐᖓ ᑕᒪᑐᒪ 

ᒥᔅᓵᓄᑦ ᑮᓇᐅᔭᖅᑐᓗᓄᐊᖅᑕᐃᓕᒪᓂᕐᒥᑦ 

ᐅᖃᐅᓯᖃᕋᓱᐊᖅᖢᑕ ᑕᕝᕙᓂ 

ᖃᓂᒪᖃᕐᒃᓇᖏᑦᑐᓕᕆᕕᐅᑉ ᐃᓗᐊᓂ. 

ᐃᓱᒪᖃᑦᑕᕋᒪ ᐋᖅᑭᒋᐊᖅᓯᒪᒃᑲᓐᓂᕋᓱᑦᑐᓂ 

ᑕᑯᓇᒍᓐᓇᕈᑦᑕ ᑮᓇᐅᔭᓂ 

ᐊᑐᖏᓂᖅᓴᐅᒍᓐᓇᖅᑰᕋᓗᐊᕋᑦᑕ ᒪᑯᐊᓗ 

ᐊᑐᕈᓐᓇᖅᑕᕗᑦ ᐊᑐᑦᑎᐊᑲᓐᓂᖃᑦᑕᕈᑦᑎᒍᑦ ᓲᕐᓗ 

ᖃᖓᒃᑯᑦ ᐊᐅᓪᓚᖅᑎᑦᑎᖃᑦᑕᕋᔭᕐᒪᖔᑦᑕ ᖃᖓᓗ 

ᑕᕝᖣᓇ ᑕᐅᑐᖃᑦᑕᐅᑎᓂᒃᑯᑦ ᐱᓕᕆᐊᖑᔪᓐᓇᖅᑐᑦ. 

ᒥᓂᔅᑕᖃᐃ ᐊᖏᕈᓐᓇᖅᐹᖓ ᐊᐱᕆᒍᒃᑯ ᑕᒪᒃᑯᐊ 

ᒫᓐᓇ ᐊᑐᐊᒐᕆᔭᐅᔪᑦ ᑐᓐᖓᕕᒋᔭᐅᔪᓪᓘᓐᓃᑦ 

ᐊᐅᓪᓚᑎᑦᑎᖃᑦᑕᓂᕐᒧᓪᓗ ᖃᓂᒪᔪᓂᓪᓘᓐᓃᑦ, 

ᐊᖏᕈᓐᓇᖅᐹᖓᖃᐃ ᑕᑯᓇᒃᑕᐅᑲᓐᓂᖁᕈᒃᑯ 

ᑕᒪᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᖏᑦ 

ᑐᓐᖓᕕᒋᔭᐅᓗᑎᑦ ᖃᓄᖅ 

ᐊᑐᓐᖏᐹᓪᓕᕈᓐᓇᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᒻᒪᖃ ᑕᒪᓐᓇ 

ᐃᓱᒪᒋᔭᐅᖂᓐᖏᒻᒫᖅᓯᒪᖁᔨᓐᖏᑎᐊᒻᒪᕆᑦᑐᒍᑦ.  

 

ᓯᕗᓪᓕᖅᐹᒥᒃ ᖃᓂᒪᓐᖏᓂᖅᓴᐅᒍᑦᑕ ᑮᓇᐅᔭᓂᑦ 

ᐊᑐᓐᖏᓂᖅᓴᓪᓚᕆᐅᔪᓐᓇᖅᑐᒍᑦ. ᑕᐃᒪ Public 

Health ᓕᕆᔨᕗᑦ ᐅᖃᖃᑦᑕᖅᑯᑦ 

ᑎᒥᑦᑎᐊᕆᓐᓂᖅᓴᐅᓇᓱᐊᕆᐊᖃᖅᑐᒍᑦ, 

ᑮᓇᐅᔭᖅᑐᖏᓐᓂᖅᓴᐅᓂᐊᕐᒪᑦ ᒐᕙᒪᒃᑯᑦ 

Prevention-ᖑᒐᓱᒃᑯᑦ ᑕᐃᒃᑯᐊ Illness-

ᖑᒐᔭᖅᑐᓄᑦ ᐃᒥᐋᓗᓗᐊᖃᑦᑕᖏᒃᑯᑦᑕ, 

ᐱᕋᔭᑦᑐᖃᓗᐊᖃᑦᑕᖏᑉᐸᑦ, ᐊᒻᒪ ᓲᕐᓗ 

ᓱᐴᖅᑐᓗᐊᖃᑦᑕᖏᒃᑯᑦᑕ ᓄᖅᑲᑎᑦᑎᒐᓱᐊᖅᑐᑕᓗ. 

ᑕᒪᓐᓇ ᑮᓇᐅᔭᖅ ᐊᒻᒧᖅᐹᓕᓪᓚᕆᒃᑲᔭᖅᑐᖅ 

ᖃᓂᒪᔾᔪᑕᐅᒋᐊᖃᓐᖏᒻᒪᑕ ᐃᓚᖏᑦ 

ᖃᓂᒪᔾᔪᑕᐅᓕᖃᑦᑕᖅᑐᑦ.  

 

ᐃᓚᖏᑦ ᐊᔪᕐᓇᑐᒃᑰᖅᑐᑦ ᑕᐃᒃᑯᐊ ᑎᒥᒧᑦ 

ᑕᑯᔅᓴᐅᖏᑦᑐᒃᑯᑦ ᐱᒋᐊᖅᑐᑦ ᑕᐃᒪ 

ᐊᔪᕐᓇᕐᓂᖓᓄᑦ ᑕᐃᒪᐃᖃᑦᑕᖅᐳᒍᑦ. 

ᐊᕐᕌᒍᑕᒫᑦᑎᐊᑦ ᑕᐃᒃᑯᐊ ᑮᓇᐅᔭᑦ ᑐᒃᓯᕋᖅᑕᕗᑦ 

ᑕᐃᑯᖓ ᓈᒻᒪᓈᖅᖢᒍ ᕿᓄᓲᖑᔪᒍᑦ ᑭᓯᐊᓂ 

ᐊᒥᒐᕐᓂᖓᓄᑦ ᐃᓚᓐᖓᖅᑕᐅᒑᖓᑕ ᑕᐃᒫᒃ 

ᑐᒃᓯᕋᓚᐅᖅᑕᕗᑦ ᓴᓂᕝᕙᖅᑕᐅᕐᓗᓂ ᑖᓐᓇ 

ᐊᒥᒐᖅᑐᑦ ᐃᓕᔅᓯᓐᓄᑦ ᓂᕈᐊᖅᑕᐅᓪᓗᓂ 

ᐊᖏᖅᑐᓯᐅᒃ ᑲᑎᒪᕝᕕᐅᑉ ᐃᓗᐊᓂ. ᑕᐃᓐᓇ 

ᐊᒥᐊᒃᑰᔪᖅ ᑕᐃᑲᓐᖓᑦ ᕿᓄᒋᐊᖃᓕᖅᖢᑕ ᐅᑭᐅᖅ 

ᓄᖑᓚᐅᖅᑎᓐᓇᒍ ᐱᔪᒪᓯᖃᑦᑕᕐᒪᑕ.  

 

Provinces ᑕᐃᒃᑯᐊ ᐊᑭᑦᑑᔾᔪᑕᐅᔪᑦ 

ᖃᓂᒪᔾᔪᑕᐅᔪᑦ ᐊᓂᐊᕕᒻᒥ ᑐᖅᑯᖅᑕᐅᓯᒪᔪᑦ 

ᓄᓇᕗᒻᒦᓐᖔᖅᑐᑦ ᑕᐃᒃᑯᐊ ᑭᖑᕙᓯᑦᑐᐊᓘᓪᓗᑎᑦ 

ᐃᓚᖏᑦ ᑎᑭᖃᑦᑕᕐᒪᑕ ᑕᐃᒪ ᑕᐃᒃᑯᐊ 

ᑭᖑᕙᓯᑦᑐᒥᓂᐅᓪᓗᑎᑦ ᑎᑭᒃᑳᖓᑕ Bills 

ᐅᖓᑕᐅᔾᔪᑎᒋᓕᖃᑦᑕᕋᑦᑎᒍ. ᑭᓯᐊᓂ 

ᖃᓄᑐᐃᓐᓇᓕᒫᑦᑎᐊᖅ ᐃᖅᑲᓇᐃᔭᖅᑎᕗᑦ Health 

Department-ᒥ ᖃᐅᔨᓴᖃᑦᑕᖅᑐᑦ.  

 

ᐊᒻᒪ ᐅᖃᐅᔾᔭᐅᓯᒪᓪᓗᑕ Minister of Finance 

ᐊᒥᒐᕐᖓᑕ ᑮᓇᐅᔭᑦ ᐅᔾᔨᑐᑦᑎᐊᕆᑦᓯ ᐊᒻᒪ ᒫᓐᓇ 

ᐃᒃᐸᔅᓵᓂ ᐅᖃᓚᐅᖅᖢᓂ Department-ᓕᒫᒡᒎᖅ 

ᐅᖃᐅᔾᔭᐅᓯᒪᔪᑦ ᐅᔾᔨᑐᑦᑎᐊᕐᓗᑎᒍ ᑭᓯᐊᓂ 

ᑮᓇᐅᔭᕗᑦ ᐊᑮᑦᑐᕗᑦ ᑖᓐᓇ ᐊᕐᕌᒍᑕᒫᖅ 

ᐊᑭᑦᑐᕆᐊᖅᐸᓪᓕᐊᔾᔮᖏᑦᑐᖅ. ᑕᒪᒃᑯᓂᖓ 

ᐅᔾᔨᕈᓱᑦᑐᒎᒐᓗᐊᖅ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑕᐃᒪ ᐊᐱᖅᑯᓱᕐᓇᐅᔪᖅ ᐅᖃᐅᓯᒃᑯᑦ ᐃᓱᓕᒻᒥᒻᒪᑦ 

ᑲᔪᓯᓗᑕ ᑲᑎᒪᔾᔪᑎᔅᓴᓐᓂᑦ, ᑲᑎᒪᔾᔪᑎᒃᓴᖅ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᒪᑐᐃᖅᓯᕐᖓᐅᑕᐅᑎᓄᑦ. ᑲᑎᒪᔾᔪᑎᒃᓴᖅ 10. 

ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᔅᓯᕋᐅᑎᓄᑦ. 

ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ. 

ᑲᑎᒪᔨᕋᓛᖑᑲᐃᓐᓇᑐᓪᓗ ᒪᓕᒐᒃᓴᓄᑦ ᐊᓯᖏᓄᓪᓗ. 

ᑲᑎᒪᔾᔪᑎᒃᓴᖅ 13. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 104 - 3(3): ᓄᓇᕗᑦ 

ᑐᓐᖓᕕᒃᑯᑦ ᑐᓴᒐᒃᓴᓕᐊᖓᑦ: ᑐᓐᖓᕕᒃᑯᑦ 

ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐃᓕᓐᓂᐊᓂᕐᒧᑦ 

ᐱᖃᑕᐅᓂᐊᖅᑐᑦ (ᐃᐊᓕᐊᑦ) 

 

ᓴᖅᑭᑕᐅᔪᖅ ᑎᑎᖅᑲᒃ 105 - 3(3): 

ᐅᑭᐅᖅᑕᖅᑑᑉ ᓯᕗᕌᓃᓐᓂᖅ: ᑲᓇᐃᑎᐊᓐ 

ᐅᕋᓐᔪᒃᑯᑦ: ᐃᔨᒋᔭᐅᔪᑦ ᓯᐅᑎᒋᔭᐅᔪᓪᓗ 

ᓄᓇᓕᕗᑦ ᐱᓇᓱᒃᑕᒥ 11 (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᒪᕐᕉᓐᓂᒃ 

ᓴᖅᑮᔪᒪᔪᖓ.  

 

ᓴᖅᑮᒍᒪᔪᖓ ᑕᐃᒪ ᐊᔾᔨᖓᓂ ᑐᓴᒐᔅᓴᐅᓚᐅᖅᑐᖅ 

ᐅᓪᓗᒥ ᓴᖅᑭᑕᐅᔪ ᑐᓐᖓᕕᒃᑯᓐᓂ ᐅᖃᖅᓯᒪᓪᓗᓂ 

ᑖᒃᑯᐊᒎᖅ ᑲᑎᒪᔨᖏᑦ ᑐᓐᖓᕕᒃᑯᑦ 

ᐃᓚᒋᔭᐅᖃᑦᑕᓂᐊᕐᖓᑕ ᐃᒻᒥᓃᖅᑕᐃᓕᒪᓂᕐᒧᑦ 

ᐃᓕᓐᓂᐊᑎᑦᑎᓂᕐᒧᑦ. ᑕᐃᒫᔅᓴᐃᓇᑦᑕᐅᖅ 

ᒥᓂᔅᑕᐅᔪᖅ ᑎᓕᐅᒃᑲᓐᓂᕈᒪᕙᕋ ᒪᓕᒐᓕᐅᖅᑎᓄᑦ 

ᐊᑐᐃᓐᓇᖃᖁᓪᓗᒍ ᐊᒻᒪᓗ 

ᐃᓚᒋᔭᐅᒍᒪᓂᖃᑦᑎᐊᕋᔭᕋᒪ.  

 

ᐅᖃᖅᑏ, ᓴᖅᑮᒍᒪᔪᖓ ᐅᖃᓕᒫᒐᓕᕆᔨᐅᔪᓂ 

ᑕᒪᒃᑯᓄᖓ ᑲᓇᑕᒥ ᑕᐃᒃᑯᐊ ᐅᓇᑕᖅᑐᔅᓴᐅᔪᑦ 

ᐅᑭᐅᖅᑕᖅᑐᒥ. ᑖᓐᓇ ᓇᓗᓇᐃᖅᓯᑲᓐᓂᖅᑐᖅ 

ᐊᑑᑎᖃᒻᒪᕆᓐᓂᖏᓐᓂ ᐅᑭᐅᖅᑕᖅᑐᒥ 

ᐅᓇᑕᖅᑐᔅᓴᐅᔪᓄᑦ ᐅᑭᐅᖅᑕᖅᑐᒥ ᐱᓗᐊᖅᑐᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑎᓂᑦ. ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᓂᖅ ᐱᖁᔨᕗᖔᓂᕐᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᐃᑦ. ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 22 - ᒪᓕᒐᖅ ᐱᔾᔪᑎᓕᒃ ᓂᕈᐊᕐᕕᓐᓂ 

ᓄᓇᕗᒻᒥ - ᖃᐅᔨᒃᑲᐃᒍᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖃᐅᔨᒃᑲᐃᕗ 

ᐱᖓᑦᑎᐅᓕᖅᑲᑦ ᐅᑐᐱᕆ 26, 2011 

ᐱᖁᔨᕗᖔᓛᕋᒪ ᒪᓕᒐᒃᓴᖅ 22, ᒪᓕᒐᖅ ᐱᔾᔪᑎᓕᒃ 

ᓂᕈᐊᕐᕕᓐᓂ ᓄᓇᕗᒻᒥ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᔾᔪᑏᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓄ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 16 - ᐊᕐᕌᒍᑕᒫᑦ ᐅᓂᒃᑳᕆᐊᖃᕐᓂᕐᒧᑦ 

(ᐃᒥᐊᓗᓕᕆᔨᒃᑯᑦ) ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᑦᑎᒧᑦ ᑲᖏᖅᓯᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ, ᒪᓕᒐᒃᓴᖅ 16, ᐊᕐᕌᒍᑕᒫᑦ 

ᐅᓂᒃᑳᕆᐊᖃᕐᓂᕐᒧᑦ (ᐃᒥᐊᓗᓕᕆᔨᒃᑯᑦ) ᒪᓕᒐᖅ, 

ᐊᐃᑉᐹᓂᒃ ᐅᖃᓕᒫᖅᑕᖁᓪᓗᒍ.  

 

ᐅᖃᖅᑏ, ᑖᓐᓇ ᐊᕐᕌᒍᑕᒫᔅᓯᐅᑕᐅᖃᑦᑕᖅᑐᑦ 

ᑕᐃᒃᑯᓄᖓ ᐃᒥᐊᓗᓕᕆᓂᕐᒧᑦ ᑲᑎᒪᔨᐅᔪᓄᑦ 

ᒪᓕᑦᑐᑦ ᐃᓚᖓᓂᒃ ᐃᒥᐊᓗᓕᕆᓂᕐᒧᑦ ᒪᓕᒐᐅᔪᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ ᐱᖁᔨᕗᖔᕈᑎᒧᑦ. 

ᓂᕈᐊᕈᒪᔪᖃᕐᖓᑦ. ᓈᒻᒪᓴᖅᑐᑦ. 

ᓈᒻᒪᓴᓐᖏᑦᑐᖃᖅᑲ? ᐱᖁᔨᕗᖔᕈᑦ ᑲᔪᓯᔪᖅ 

ᐊᒻᒪᓗ ᒪᓕᒐᒃᖅ 16 ᐊᐃᑉᐹᓂᒃ 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓕᒫᖅᑕᐅᓯᒪᓕᖅᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ 

ᑲᑎᒪᔨᕋᓛᖏᓐᓅᕈᓐᓇᓕᖅᑯᑦ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᒪᓕᒐᒃᓴᖅ 17 - ᐊᑮᑦᑐᕆᔭᓂᑦ ᐲᔭᐃᓂᕐᒧᑦ 

ᒪᓕᒐᖅ, 2011-2012 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᑲᖏᖅᓯᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 17, ᐊᑮᑦᑐᕆᔭᓂᑦ 

ᐲᔭᐃᓂᕐᒧᑦ ᒪᓕᒐᖅ, 2011-2012, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᐊᔪᓐᖏᑎᑦᑎᔪᖅ ᐱᖁᔭᔅᓴᐅᔪᒥᒃ 

ᖁᔭᓈᑦᑕᐅᓂᖏᓄᑦ ᐃᓚᖓ 82 ᑮᓇᐅᔭᐃᑦ 

ᑲᒪᒋᔭᐅᓂᖏᓐᓄᑦ ᒪᓕᒐᕐᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓇᒻᒪᒻᒪᑦ. ᐱᖁᔨᕗᖔᕈᑎᒧᑦ. 

ᓂᕈᐊᕈᒪᓕᕐᖓᑕ. ᓈᒻᒪᔅᓴᖅᑐᓕᒫᑦ. 

ᓈᒻᒪᓴᓐᖏᑦᑐᖃᖅᑲ? ᐱᖁᔨᕗᖔᕈᑦ ᑲᔪᓯᔪᖅ 

ᐊᒻᒪᓗ ᒪᓕᒐᒃᓴᖅ 17 ᐊᐃᑉᐹᓂᒃ 

ᐅᖃᓕᒫᑦᑕᐅᓯᒪᓕᕐᖓᑦ ᐊᒻᒪᓗ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓐᓅᑦᑕᐅᒍᓐᓇᖅᓯᕗᖅ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᒪᓕᒐᒃᓴᖅ 18 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐊᑕᐅᓯᐅᓐᖏᑦᑐᑦ 

ᒪᓕᒐᐃᑦ ᑐᑭᓕᐊᑦᑎᐊᕐᓂᖏᓐᓄᑦ 

(ᐊᐃᑉᐸᕆᔭᒧᑦ ᐃᑲᔫᑏᑦ ᐱᔭᕆᐊᓖᓪᓗ) - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᑲᖏᖅᓯᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 18, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐊᑕᐅᓯᐅᓐᖏᑦᑐᑦ ᒪᓕᒐᐃᑦ 

ᑐᑭᓕᐊᑦᑎᐊᕐᓂᖏᓐᓄᑦ (ᐊᐃᑉᐸᕆᔭᒧᑦ ᐃᑲᔫᑏᑦ 

ᐱᔭᕆᐊᓖᓪᓗ),  

ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᐋᖅᑮᔪᑦ ᒪᓕᒐᐅᔪᓂᒃ 

ᐊᒥᓱᑲᓪᓚᐅᔪᓂᒃ ᓄᓇᕘᒻᒥ ᑕᒪᔅᓱᒧᖓ 

ᑐᓐᖓᕕᑐᐊᒻᓗᕆᓂᕐᒧᑦ ᐃᓱᒪᓕᐅᕈᑕᕙᑦᑐᓂ 

ᑐᓐᖓᕕᒋᔭᐅᔪᓂᒃ. ᐊᒻᒪᓗ ᑖᒃᑯᐊᓗ 

ᐅᖃᐅᓯᐅᓂᕆᔭᖏᑦ ᑕᐃᒫᒃ ᐊᔾᔨᒌᒃᑲᓗᐊᕐᒪᖔᑕ, 

ᖁᔭᓐᓇᒦᒃ, ᒥᓂᔅᑕ ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᒻᒧᑦ ᓂᕈᐊᕈᒪᔪᖃᓕᕐᖓᑦ, 

ᓈᒻᒪᓴᖅᑐᓕᒫᑦ, ᓈᒻᒪᓴᖏᑦᑐᖃᖅᑲ? ᐱᖁᔨᕗᖔᕈᑦ 

ᑲᔪᓯᔪᖅ. ᒪᓕᒐᒃᓴᑦ 18 ᐊᐃᑉᐹᓂᒃ 

ᐅᖃᓕᒫᖅᑕᐅᓯᒪᓕᖅᑐᑦ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓅᕈᓐᓇᖅᓯᔪᖅ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᐃᑦ. ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 19 - ᐃᓚᒌᓂᑦ ᐃᑲᔪᕆᐊᖃᕐᓂᕐᒧᑦ 

ᑎᓕᐅᕈᑎᓄᓪᓗ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᑲᖏᖅᓯᓂᐅᑉ ᓂᒋᐊᓄᑦ 

ᑎᑭᕌᕐᔪᐊᒧᓪᓗ, ᒪᓕᒐᒃᓴᖅ 19, ᐃᓚᒌᓂᑦ 

ᐃᑲᔪᕆᐊᖃᕐᓂᕐᒧᑦ ᑎᓕᐅᕈᑎᓄᓪᓗ ᒪᓕᒐᖅ, 

ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᓴᖅᑮᔪᖅ ᑖᒃᑯᓇᖓᑦ ᐃᓚᒌᓄᑦ 

ᐃᑲᔪᖅᑐᐃᓂᕐᒧᑦ ᑕᐃᒃᑯᐊ ᒪᓕᑦᑕᐅᒋᐊᖃᑦᑐᓂ 

ᕿᑐᕐᖓᖏᓐᓂᒃ ᐊᕕᓯᒪᔪᖃᖅᑎᓪᓗᒍ 

ᐊᑭᓕᔅᓱᐃᖃᑦᑕᕆᐊᖃᓂᖏᓐᓄᑦ ᓄᓇᕗᒻᒥ. ᑖᓐᓇ 

ᐱᖅᓯᓪᓗᓂ ᑕᐃᔅᓱᒧᖓ ᐱᖁᔭᑐᖃᐅᓚᖅᓯᒪᔪᒧᑦ 

ᑭᖑᕝᕕᐅᑎᔪᖅ. ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᖃᖅᑳ? ᐱᖁᔨᕗᖔᕈᑦ ᑲᔪᓯᔪᖅ 

ᐊᒻᒪᓗ ᒪᓕᒐᒃᓴᖅ 19 ᐊᐃᑉᐹᓂᒃ 

ᐅᖃᓕᒫᖅᑕᐅᓯᒪᓕᖅᑯᑦ ᐊᒻᒪᓗ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᖏᓐᓅᕈᓐᓇᓕᑦᑐᖅ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᐃᑦ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 20 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ 

(ᐃᖅᑲᖅᑐᐃᕕᒻᒥ ᒪᓕᒃᑕᐅᒋᐊᖃᖅᑐᑦ) - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 20, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᖅᑲᖅᑐᐃᕕᓕᕆᓂᕐᒧᑦ 

ᒪᓕᒐᖅ (ᐃᖅᑲᖅᑐᐃᕕᒻᒥ ᒪᓕᒃᑕᐅᒋᐊᖃᖅᑐᑦ), 

ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒃᓴᑐᐃᓐᓇᖅᑐᖅ 

ᐃᖅᑲᖅᑐᐃᕕᒻᒥ ᒪᓕᒃᑕᐅᒋᐊᖃᖅᐸᒃᑐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

ᓂᕆᐅᕈᒪᔪᖃᓕᕐᖓᑦ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᖃᖅᑲ? ᐱᖁᔨᕗᖔᕈᑦ ᑲᔪᓯᔪᖅ 

ᐊᒻᒪᓗ ᒪᓕᒐᒃᓴᖅ 20 ᐅᖃᓕᒫᖅᑕᐅᓯᒪᓕᖅᐳᖅ 

ᐊᐃᑉᐹᓂᒃ ᐊᒻᒪ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓘᕈᓐᓇᓕᖅᑐᖅ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᒪᓕᒐᒃᓴᖅ 21 - ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, 

ᓈᓴᐅᑎᖓ 3 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 21, 

ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ ᐋᖅᑭᒋᐊᕆᓂᕐᒧᑦ 

ᒪᓕᒐᖅ, 2011, ᓈᓴᐅᑎᖓ 3, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᐊᔾᔨᒌᓐᖏᓐᓂᐅᔪᓂᑦ 

ᐋᖅᑭᒋᐊᕆᔾᔪᑎᐅᔪᖅ ᑕᕝᕙᓂ ᒪᓕᒐᐅᔪᓂᑦ 

ᓇᓗᓇᐃᖅᓯᑦᑎᐊᖅᑐᓂᓗ ᐅᖃᖅᓯᒪᓂᖏᓐᓂᒃ 

ᐊᒻᒪᓗ ᓄᓇᑦᑎᐊᕐᒧᑦ ᐅᖃᖅᓯᒪᔪᓂᒃ ᑕᐃᒃᑯᐊ 

ᐲᔭᖅᑕᐅᓪᓗᑎᒃ ᑕᕝᕙᓃᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

ᓂᕆᐅᕈᒪᔪᖃᓕᕐᖓᑦ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᖃᖅᑲ? ᐱᖁᔨᕗᖔᕈᑦ ᑲᔪᓯᔪᖅ 

ᐊᒻᒪᓗ ᒪᓕᒐᒃᓴᖅ 21 ᐅᖃᓕᒫᖅᑕᐅᓯᒪᓕᖅᐳᖅ 

ᐊᐃᑉᐹᓂᒃ ᐊᒻᒪ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓘᕈᓐᓇᓕᖅᑐᖅ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᓯᕗᓕᖅᑎ. 

 

ᒪᓕᒐᒃᓴᖅ 23 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓄᓕᒫᖅᓯᐅᑎᑦ ᓯᓚᑦᑐᓴᕐᕕᓐᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 23, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᓄᓕᒫᖅᓯᐅᑎᑦ 

ᓯᓚᑦᑐᓴᕐᕕᓐᓄᑦ ᒪᓕᒐᖅ, ᐊᐃᑉᐹᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᕆᔾᔪᑎᐅᔪᖅ 

ᑭᒃᑯᑐᐃᓐᓇᕐᓄᑦ ᓯᓚᑦᑐᓴᕐᕕᐅᔪᓄᑦ 

ᑐᓂᔭᐅᒍᓐᓇᕐᓗᑎᒃ ᑕᐃᒃᑯᓄᖓ ᓯᓚᑦᑑᕐᔪᐊᒥ 

ᖁᑦᑎᓂᖅᓴᐅᔪᓄᑦ ᐃᓕᓐᓂᐊᕈᑎᐅᔪᓄᑦ ᓄᓇᕗᒻᒥ. 

ᑖᓐᓇᓗ ᐊᓯᔾᔨᑕᕐᓗᓂ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ 

ᒪᓕᒐᓐᖑᖅᑐᓂ. ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

ᓂᕆᐅᕈᒪᔪᖃᓕᕐᖓᑦ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᖃᖅᑲ? ᐱᖁᔨᕗᖔᕈᑦ ᑲᔪᓯᔪᖅ 

ᐊᒻᒪᓗ ᒪᓕᒐᒃᓴᖅ 23 ᐅᖃᓕᒫᖅᑕᐅᓯᒪᓕᖅᐳᖅ 

ᐊᐃᑉᐹᓂᒃ ᐊᒻᒪ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓘᕈᓐᓇᓕᖅᑐᖅ. 

 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. 

ᑲᑎᒪᑐᐃᓐᓇᕆᐊᓕᕐᓂᖅ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

ᒪᓕᒐᒃᓴᐃᑦ 13, 14, 15-ᓪᓗ ᒥᔅᑕ ᓂᖏᐅᖓᓐ 

ᐃᒃᓯᕙᐅᑕᐅᓗᓂ.  

 

ᐱᒋᐊᓚᐅᓐᖏᓂᑦᑎᓐᓂ ᑕᐃᒪ 20 ᒥᓂᑦᓯᓂᑦ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

 

ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:13-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:44-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ. ᑖᓐᓇ 

ᑲᑎᒪᓂᕆᔭᖅᐳᑦ ᐱᒋᐊᕈᑎᒋᓗᒍ. ᑕᕝᕙᓂ 

ᑲᑎᒪᓂᕆᔭᑦᑎᓐᓂ ᑕᒪᒡᒋᖅᑎᓪᓗᑕ ᐅᑯᐊ 

ᐅᖃᐅᓯᒃᓴᓕᐊᖑᓯᒪᒻᒪᑕ: ᒪᓕᒐᒃᓴᐃᑦ 13, 14, 

ᐊᒻᒪᓗ 15. ᖃᓄᖅ ᐃᓱᒪᖃᒻᒪᖔᑦ ᑖᒃᑯᐊ 

ᑲᑎᒪᔨᕋᓛᑦ? ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᕿᒥᕐᕈᓂᑦᑎᓐᓂᒃ 

ᐊᑭᑐᔪᖅᑐᕈᑎᓂᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᑭᖑᓂᐊᒍᑦ ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖏᕐᕋᔪᓕᕆᔨᒃᑯᓐᓂᓪᓗ. ᐃᒃᓯᕙᐅᑖᖅ, 

ᐱᕕᒃᓴᖃᖅᐸᑦ ᑲᔪᓯᒍᒪᓂᐊᖅᑐᒍᑦ ᐊᑭᑐᔪᖅᑐᕈᑎᓄᑦ 

ᓇᓚᐅᒃᓵᖅᑕᓂᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇᐅᔪᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐊᖏᖃᑎᒌᑉᐸᑕ ᑲᑎᒪᑐᐃᓐᓇᖅᑐᑦ ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᒍᒪᔪᐃᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᑲᑎᒪᔨᐅᖃᑎᒃᑲ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᒥᓂᔅᑐ ᐊᒻᒪ 

ᐃᑲᔪᖅᑎᖏᑦ, ᐃᖅᓱᒃᑏ, ᐃᑲᔪᕈᓐᓇᕈᕕᖏᑦ 

ᑕᑲᓄᖓ ᐊᓪᓕᕋᐅᔭᕐᒨᖅᑎᓪᓗᒋᑦ. 

 

ᖁᔭᓐᓇᒦᒃ. ᑕᐃᒪ ᒥᓂᔅᑐ 

ᓇᓗᓇᐃᖅᓯᕕᒋᒃᑲᓐᓂᑲᐃᕈᓐᓇᕈᑦᑎᒍᑦ ᑖᒃᑯᐊ 

ᑕᕝᕗᖓᖃᑎᒋᓯᒪᔮᒃᑭᒃ ᐃᖅᑲᓇᐃᔭᖅᑎᑎᑦ 

ᑭᓇᒃᑰᒻᒪᖔᑎᒃ. ᒥᓂᔅᑐ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᓕᖅᐱᒐᓃᑦᑐᖅ ᐃᒡᓗᓕᕆᔨᕐᔪᐊᒃᑯᑦ 

ᐊᖓᔪᖅᑳᖓᑦ ᒥᔅᑕ ᐊᓖᓐ ᐱᐅᕆᐅ ᐊᒻᒪ ᑖᓐᓇ 

ᓴᐅᒥᒐᓂᒃ ᑮᓇᐅᔭᓕᕆᔨᖓᑦ ᐃᒡᓗᓕᕆᔨᕐᔪᐊᒃᑯᑦ 

ᓘᕆ ᑭᒻᐳᓪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑰᓕ. 

ᑐᓐᖓᓱᑦᑎᐊᕆᑦᑎ. ᑕᐃᒪᐃᓛᒃ ᐱᐊᓂᓚᐅᓐᖏᓇᑦᑕ 

ᐊᑎᓕᐅᖅᓯᒪᔪᖁᑎᖃᓚᐅᖅᓱᖓᓗ ᑖᒃᑯᐊ J-3 

ᐱᓕᕆᐊᕆᓕᓚᐅᖅᓱᑎᒍ J-4 ᐊᒻᒪ J-5 

ᐃᓚᒋᓪᓗᒋᑦ. ᐊᑎᓕᐅᖅᓯᒪᔪᖁᑎᒃᑲᓂᒃ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᐄ, ᑕᑉᐱᒃᑯᐊ 

ᐊᐱᕆᔪᒪᑉᓗᒋᑦ ᑕᐃᒪ ᐊᒥᓱᑦ 

ᓂᕈᐊᖅᑕᐅᓯᒪᕕᒋᔭᕐᓂ ᐊᐱᕆᖃᑦᑕᒻᒪᑕ ᑖᒃᑯᐊ 

ᐊᑭᑐᔪᑦ ᒥᒃᓵᓄᑦ ᐃᒡᓗᓕᕆᔩᑦ ᐃᒡᓗᖁᑖᓃᑦᑐᑦ 

ᐃᖕᓂᕐᕖᓪᓗ ᖁᐊᖅᕼᐄᕖᓪᓗ 

ᓄᑕᐅᓐᖏᑦᑑᖃᑦᑕᕐᒪᑕ ᐃᓚᐃ ᐊᕼᐃᕈᒪᓪᓗᑎᒃ 

ᐃᒡᓚᖅᑎᑕᐅᕼᐃᒪᓐᖏᓪᓗᑎᒃ.  



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐱᒻᒪᕆᐅᓪᓗᑎᓪᓗ 

ᐊᑐᒻᒪᕆᒋᐊᖃᖅᖢᑎᐅᓪᓗᑑᒻᒪᑕ. ᐃᒡᓗᖁᑎᒋᔭᐅᔪᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐱᑐᖃᐅᓕᖅᖢᑎᒡᓗ. ᑖᒻᓇ 

ᒥᓂᔅᑐ ᐅᖄᓪᓚᒍᓐᓇᖅᑳ ᕼᐅᓇ ᒪᓕᒐᒃᓴᐅᕙ 

ᑕᖃᒃᑯᐊ ᐊᕼᐃᒡᒋᖅᑕᐅᔪᓐᓇᕆᐊᒃᓴᐃᑕ 

ᐃᓐᓂᕐᕖᓪᓗ ᖁᐊᖅᕼᐄᕕᓪᓗ ᐊᑐᖅᑐᐊᖅᑕᐅᓗᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑐ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑖᒃᑯᐊ 

ᖁᐊᖅᓰᕖᑦ ᑐᑭᓯᑦᑎᐊᖅᖢᒋᑦ. ᑕᐃᒃᑯᐊ 

ᐃᓐᓂᕐᕖᓕᔭᑎᑦᑕᐅᖅ ᒪᑯᐊ ᐸᓂᖅᓰᕖᓪᓘᕝᕚ 

ᑕᒪᒃᑯᓂᐊ ᐃᒡᓗᕐᔪᐊᑉ ᐃᓗᐊᓃᑦᑐᑦ ᐃᓚᖏᓪᓗ 

ᓄᑕᐅᓐᖏᑦᑑᓕᖃᑦᑕᕐᓂᖏᓐᓂᒃ ᑕᐃᒪ ᑖᓐᓇ 

ᑖᒃᑯᓄᖓ ᐃᓇᖏᖅᑕᐅᖃᑦᑕᕆᐊᖃᖅᑐᓄᑦ 

ᐅᖃᖅᐸᑦ, ᑖᒃᑯᐊ M&I retrofit ᒪᓕᒃᖢᒋᑦ 

ᑮᓇᐅᔭᑦ ᑕᐃᓐᓇ $6 ᒥᓕᐊᓐ ᖃᓂᒋᔮᓃᑦᑐᖅ 

ᓄᓇᕗᑦᓕᒫᒧᑦ ᑐᕌᖅᖢᓂ, ᑕᐃᑲᓐᖓᑦ 

ᐃᓇᖏᖅᑕᐅᔫᓪᓗᐊᖅᑐᑦ.  

 

ᐃᒡᓗᓕᕆᔨᑦ ᐱᓕᕆᖃᑎᒋᑦᑎᐊᕆᐊᖃᖅᑕᖓᑦ 

ᑕᐃᓐᓇ ᐊᑐᖅᑐᐊᖅᑎᐅᔪᖅ ᐊᑭᓕᖅᑐᐃᔨᐅᔪᖅ 

ᐃᒡᓗᒥᒃ. ᓈᒻᒪᓐᖏᓗᐊᖅᐸᑕ 

ᖃᐅᔨᒪᑎᑦᑎᔭᕆᐊᖃᓪᓚᕆᑦᑐᖅ ᐃᒡᓗᓕᕆᔨᓂᑦ 

ᐅᑯᐊ ᐊᔪᓕᐅᖅᑲᓗᐊᓕᕐᒪᑕ. ᑖᓐᓇᓕ ᑮᓇᐅᔭᕐᓕ 

ᐊᑐᐃᓐᓇᐅᑎᑕᕗᑦ ᑕᐃᒃᑯᓄᖓᓗ ᐃᒡᓗᓕᕆᔨᓄᑦ 

ᑐᒃᓯᕋᕈᓐᓇᖅᖢᑎᒃ. ᑕᐃᒪᓐᓇᐃᓕᖓᔫᒐᓗᐊᖅ ᑖᓐᓇ 

ᐊᐱᖅᑯᑏᑦ ᑐᑭᓯᓐᓂᕈᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑰᓕ. ᒥᔅ ᐅᒡᔪᒃ. 

 

ᐅᒡᔪᒃ: ᐄ, ᐃᖕᓂᕐᕖᕋᒪ ᑕᐃᒃᑯᐊ ᖁᓕᑦᑎᕐᕖᑦ 

ᓂᕿᓄᑦ ᖃᓚᑦᑎᕖᑦ. ᑕᐃᒃᑯᐊ  

warranty-ᖃᖅᑰᖃᑦᑕᕐᒪᑕ 

ᐃᓇᖏᖅᑕᐅᓐᖏᑦᑐᑐᖃᕐᓘᖃᑦᑕᕐᒪᑕ 

ᐱᔅᓴᐅᓐᖏᓕᕋᔭᖅᑎᓪᓗᒋᑦ ᑕᖅᑲᒃᑯᐊ 

ᓂᕈᐊᖅᑕᐅᓯᒪᕕᒃᑲ ᑖᒃᑯᓄᖓ ᐊᑲᐃᓪᓕᐅᖃᑦᑕᕐᒪᑕ 

ᑕᐃᒪ ᑐᑭᓯᑎᑦᑎᕚᓪᓕᕐᒪᑦ ᖁᔭᒋᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. 

ᑐᑭᓯᑦᑎᐊᒃᑲᓐᓂᕈᒪᑐᐃᓐᓇᖅᑐᑕ ᑕᒫᓃᑦᑐᑎᒍᑦ 

stones ᓂᒃ ᐅᖃᐅᓯᖃᖅᐲᑦ?  

 

ᐅᒡᔪᒃ: ᐄ. 

 

ᐃᒃᓯᕙᐅᑕᖅ: ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒃᑯᐊᑦᑕᐅᖅ ᐊᔪᕋᔭᓐᖏᑦᑐᑦ ᐊᒻᒪᓗ ᑕᐃᒃᑯᐊ 

ᑐᐊᕕᕐᓇᖅᑐᒻᒪᕆᐅᑉᐸᑕ ᑕᐃᒃᑯᐊ ᑐᐊᕕᕐᓇᖅᑐᒥᑦ 

ᑕᐃᒃᑯᐊ ᑮᓇᐅᔭᖅᑕᖃᕆᓪᓗᓂ ᑐᒃᓯᕋᕈᓐᓇᖅᑐᑦ 

ᑕᐃᒃᑯᐊ ᐃᓪᓗᖓ ᓈᒻᒪᖏᑦᑐᒥᑦ. ᐅᑭᐅᒃᑯᑦ 

ᓲᖃᐃᒻᒪ ᐃᓕᔪᓐᓇᐃᓕᔭᕆᐊᖃᓐᖏᒻᒪᑕ ᑕᒪᒃᑯᐊ 

ᐊᑐᖅᑐᐊᖅᑐᒦᑦᑐᑦ ᖃᐅᔨᑎᑕᐅᓵᓕᒋᐊᖃᖅᑐᑦ 

ᐃᓪᓗᓕᕆᔨᒃᑯᑦ ᐊᒻᒪᓗ ᑕᐃᑯᖓ district office-

ᒧᑦ ᑐᒃᓯᕋᖅᐸᑕ.  

 

ᑖᒃᑯᐊ ᓄᓇᓕᓐᓂ ᐱᑕᖃᐃᓐᓇᕋᓱᖃᑦᑕᖅᑑᒐᓗᐊᖅ 

ᐊᑐᖅᓯᒪᓐᖏᑦᑐᓂᑦ ᑐᐊᕕᕐᓇᖅᑐᖃᓕᖅᐸᑦ 

ᑐᓂᖅᑲᐅᒋᐊᖃᖅᑐᓂᒃ ᐃᓛᓐᓂᒃ 

ᐊᒥᒐᓕᓲᖑᒋᓪᓗᑎᒃ ᓄᓇᓖᑦ ᐊᖏᓂᖅᓴᑦ 

ᐊᑐᖅᑎᓪᓗᒋᑦ. ᑭᓯᐊᓂ ᖃᐅᔨᒪᓂᐊᖅᑯᓯ 

ᐃᑲᔪᖅᑕᐅᔪᓐᓇᖅᑐᑦ ᑕᒪᑐᒧᖓ ᑕᐃᒃᑯᐊ 

ᐊᔪᓕᕐᓂᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᑕᑲᒃᑯᐊᑦᑕᐅᖅ 

ᐊᐱᕆᔪᒪᒋᓪᓗᒋᑦ. ᑕᐅᕙᓂ ᓄᓇᑦᑎᓐᓂ ᓴᓇᔪᔅᓴᓄᑦ  

ᐃᓪᓗᓕᑭᓕᐅᒻᒪᕆᑦᑑᒐᑦᑕ ᑕᐃᑲᓂ ᓄᓇᑦᑎᓐᓂ 

ᑕᓗᕐᔪᐊᓂ ᐱᕙᓪᓛᖅᑐᒍ ᐅᖃᕋᓱᒍᓐᓇᖅᐱᑦ ᖃᓄᖅ 

ᑖᓐᓇ ᐃᓗᐊᖅᓯᒋᐊᖅᑕᐅᓂᐊᕐᒪᖔᑦ? ᐅᖅᓱᖅᑑᕐᒥᓗ 

ᑕᓗᕐᔪᐊᓂᓗ ᐱᕙᓪᓛᖅᑐᓂ ᐃᓪᓗᑭᓪᓕᐅᒻᒪᕆᒻᒪᑕ 

ᓴᓇᔪᑦ, ᒐᕙᒪᓄᑦ ᓴᓇᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᐄ, ᑖᓐᓇ 

ᑭᐅᔭᐅᑦᑎᐊᕐᓂᐊᕐᒪᑦ ᒥᔅᑕ ᐱᐅᕆᐅᒧᑦ, ᐊᖓᔪᖅᑳᖅ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᑭᐅᖁᔭᕋᓗᐊᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔭᕗᑦ ᐃᖅᑲᓇᐃᔭᖅᑎᓄᑦ ᐃᓪᓗᑭᔅᓴᕐᒪᑕ. 

ᑕᐃᒪ ᓇᓗᓇᐃᔭᐃᔾᔪᑎᖃᕋᓱᐊᖅᑐᒍᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᓴᓇᔭᐅᒃᑲᓂᕐᓂᐊᕐᒪᑕ 

ᐊᒻᒪᓗ ᐊᓯᖏᓪᓗ ᐊᑐᖅᑐᐊᖅᑕᐅᒍᓐᓇᕐᓂᐊᖅᑐᑦ 

ᑖᒃᑯᐊ. ᑕᓗᕐᔪᐊᕐᒥ ᐊᑐᖅᑐᐊᕋᓱᐊᖅᑐᒍᑦ 

ᐃᖅᑲᓇᐃᔭᖅᑎᓄᑦ ᐃᓴᖅᑏᑦ 

ᐃᖅᑲᓇᐃᔭᖅᑎᖏᓐᓄᑦ ᐃᓕᓴᖅᑏᑦ 

ᐃᖅᑲᓇᐃᔭᖅᑐᓕᕆᔨᒃᑯᖏᓐᓄᑦ 

ᐊᑐᖅᑕᐅᔪᓐᓇᕐᓂᐊᕐᒪᑕ. ᐊᒻᒪᓗ ᐊᓯᒐᓚᖏᓐᓂᑦ 

ᓇᓗᓇᐃᔭᐃᓂᐊᖅᑐᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐱᐅᕆᐅ. ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᕋᖃᐃ 

ᓯᕗᓪᓕᕐᒥᑦ ᐆᒥᖓ ᐱᔾᔪᑎᖃᖅᑐᖅ J-5 

ᒪᑉᐱᖅᑐᒐᖓ. ᓄᓇᕗᒻᒥ ᑭᓱᑐᐃᓐᓇᐃᑦ 

ᐱᔾᔪᑎᒋᓪᓗᒋᑦ ᐃᑭᑦᑐᒥᓂᕐᓄᑦ ᐃᓪᓗᓄᑦ 

ᐊᓯᔾᔨᖅᑕᐅᓂᖏᓐᓄᑦ $1 ᒥᓕᐊᒻᒦᒪᓐ. ᑖᓐᓇᖃᐃ 

ᑭᓱᓄᑦ ᐊᑐᕐᓂᐊᕐᒪᖔᑦ ᓯᕗᓪᓕᕐᒥᑦ 

ᐅᓂᒃᑳᕆᔭᐅᑉᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑮᓇᐅᔭᓂᒃ ᑖᒃᑯᓇᓂ $16 ᒥᓕᐊᓐ 

ᐃᓗᐊᓃᖃᑕᐅᓪᓗᓂ ᑖᓐᓇ. ᑕᒪᒃᑯᐊ, 

ᐃᑭᑦᑐᖃᖃᑦᑕᕐᖓᑦ ᓄᖑᓪᓚᕆᓐᖏᑦᑐᑎᒃ ᐃᓚᖏᑦ 

ᐃᓪᓕᕈᓰᓪᓘᓐᓃᑦ ᐃᓪᓗᕐᔫᑉ ᐃᓗᐊᓂ ᐃᑭᒃᑲᖓᑕ 

ᐃᓚᖏᑦ ᐃᓚᐃᓐᓈᒍᑦ ᐃᓚᖏᑦ ᑕᒫᓂ ᐃᒻᒪᖃ 

$10,000-ᒦᒍᓐᓇᖅᑐᑎᒃ ᐊᑑᓂᓘᓐᓃᑦ.  

 

ᑕᐃᒪ ᑕᐃᒪᓐᓇᐃᑦᑐᕈᔪᐃᑦ ᐃᑭᓐᓂᕌᖓᑕ 

ᐃᑭᑦᑐᖅᓯᐅᒻᒥᑦ ᑕᒪᒃᑯᐊ ᐃᓪᓗᓕᕆᔨᕗᑦ 

ᑐᒃᓯᕋᖃᑦᑕᖅᑐᑦ. ᓇᒻᒥᓂᖅ ᑮᓇᐅᔭᒥᒃ 

ᐊᑐᓐᖏᑦᑐᑎᒃ ᐅᕙᒍᓪᓕ ᐃᓇᖏᖃᑦᑕᖅᑕᕗᑦ 

ᑮᓇᐅᔭᓂᒃ ᐊᑐᖅᑐᕕᓂᐅᒑᖓᑕ ᐃᓚᖓᓂᓪᓗ 

ᑐᐊᕕᕐᓇᖅᑑᖃᑦᑕᖅᑐᑎᒃ 

ᐃᑯᐊᓪᓚᑦᑐᖃᒐᓚᑦᑐᕕᓂᐅᒑᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅ ᐃᐊᓪ. 

 

ᐃᐊᓪ: ᐊᔾᔨᒌᓐᖏᑦᑑᒐᓗᐊᑦ ᑕᒪᒃᑯᐊ ᐃᑭᓐᓂᒃᑯᑦ 

ᐃᓚᖏᑦ ᓱᕋᑦᓯᐊᒻᒪᕆᑉᐸᑦᑑᒐᓗᐊᑦ ᐃᓚᖏᓪᓗ 

ᐋᖅᑭᒋᐊᖅᑕᐅᓲᖑᓪᓗᑎᒃ ᐊᔾᔨᒌᓐᖏᑦᑐᓂᑦ 

ᐊᑭᑐᓂᖃᖅᐸᑦᑐᑎᒃ. ᖃᓄᕐᓕ 

ᐅᓄᖅᑑᓂᖅᓴᐅᕙᓪᓕᐊᔫᔮᖏᓇᑐᐃᓐᓇᖅᐸᒻᒪᑕ 

ᐊᕐᕌᒍᑕᒫᑦ ᑕᐃᒪᐃᑦᑐᒃᑯᑦ ᒪᒥᐊᓇᖅᐸᑦᑑᒐᓗᐊᖅ 

ᐊᖅᑯᑎᖃᖅᑐᖃᖅᐸᒻᒪᑦ. ᖃᓄᖅ ᐸᕐᓇᓯᒪᓲᖑᕙᑦ 

ᓇᓪᓕᐊᑦ ᓯᕗᓪᓕᖅᐸᐅᔾᔭᐅᒋᐊᖃᓲᖑᒻᒪᖔᑕ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒃᑯᐊ  

ᐃᒡᓗ ᑖᓐᓇ ᐊᑐᖅᑕᐅᖏᓐᓇᕆᐊᖃᐃᓐᓇᓲᖑᒻᒪᑕ.  

 

ᐊᒻᒪᓗ ᑕᒪᒃᑯᐊ ᐃᑭᑦᑐᕕᓂᐅᑎᓪᓗᒍᓗ fire, ᑖᒃᓱᒪ 

program ᒥᒃᓵᓄᑦ ᐃᑲᔫᑎᑦᑕ ᑕᐃᒃᑯᐊ 

ᑎᐱᖃᓗᐊᖅᑐᕕᓂᐅᑉᐸᑦ ᐃᑭᑦᑐᕕᓂᐅᓪᓗᓂ 

ᐃᓄᖃᕈᓐᓃᓚᐅᐱᓪᓚᒋᐊᖃᓲᖑᒻᒪᑕ ᐃᓛᓐᓂᒃᑯᑦ 

ᑎᐹᕿᓗᐊᖅᐸᓗᓐᓃᑦ ᐊᒻᒪᓗ 

ᖃᓂᒪᓐᓇᖏᑦᑑᔮᕐᖢᑎᐅᖃᑦᑕᕐᒪᑕ ᐃᒡᓗᒃ 

ᐋᖅᑭᑎᐊᖅᑕᐅᑉᐸᑦ ᑭᓯᐊᓂ 

ᐃᑎᖅᑕᐅᒍᓐᓇᖅᓯᑲᓐᓂᖃᑦᑕᖅᑐᑎᑦ ᐃᒡᓗᑦ. 

ᑕᐃᑯᖓ 

ᐅᑕᖅᑭᒃᕕᐅᑲᐃᓐᓇᖅᑐᒨᖅᓯᒪᔭᐅᒋᐊᖃᓲᖑᓪᓗᑎᓪᓗ, 

ᑖᓐᓇ ᐃᓪᓗ ᓴᓇᔭᐅᓂᖓᓂᑦ.  

 

ᓇᓪᓕᐊ ᓯᕗᓪᓕᖅᐸᐅᓂᖓᓪᓚᑦᑖᖓᐊᓅᖓᖏᑦᑐᖅ 

ᑖᓐᓇ. ᑭᓯᐊᓂ ᐊᑐᒐᒃᓴᐅᔪᓐᓃᓚᐅᐱᓪᓚᑉᐸᑦ 

ᓴᓇᔭᐅᓂᖓᓄᑦ ᑖᓐᓇ ᑮᓇᐅᔭᖅ 

ᑐᕌᖓᑐᐃᓐᓇᓪᓚᕆᒻᒪᑦ ᑕᐃᒃᑯᐊᓕ 

ᓄᖑᑦᑐᓪᓚᕆᐊᓗᐃᓪᓕ ᐊᓯᐊᒍᑦ insurance 

program-ᖓᑦᑎᒍᑦ ᐃᓪᓗᓕᕆᔨᒃᑯᑦ 

ᐃᓇᖏᖅᑕᐅᔪᓐᓇᓲᖑᒻᒪᑕ ᓄᖑᓪᓚᕆᑉᐸᓘᓐᓃᑦ 

ᑕᐃᒃᑯᐊ ᐃᓪᓗᕐᔪᐊᑦ. 

ᐅᓄᖅᓯᕙᓪᓕᐊᔫᔭᑐᐃᓐᓇᓲᖑᒻᒪᑕ ᐃᑭᓐᓂᑯᑦ 

ᐃᓪᓗᐃᑦ ᓱᕋᖅᑕᐅᔪᑦ ᐅᕝᕙᓘᓐᓃᑦ 

ᓄᖑᑦᑎᐊᒻᒪᕆᑦᑐᑦ. ᑭᓱᓂᓪᓕ ᐱᓕᕆᐊᖃᖅᓯᒪᕕᓰ 

ᐊᖏᕐᕋᖃᖅᑐᓂᑦ ᑕᒪᒃᑯᓂᖓ 

ᐃᓕᓐᓂᐊᑎᑦᑎᓯᓂᒃᑯᑦ ᐃᑭᑦᑕᐃᓕᒪᑎᑦᑎᓂᐅᑉ 

ᒥᔅᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅ ᐃᐊᓪ. 

 

ᐃᐊᓪ: ᐅᓄᖅᓯᕙᓪᓕᐊᔫᔭᑐᐃᓐᓇᓲᖑᒻᒪᑕ 

ᐃᑭᓐᓂᒃᑯᑦ ᐃᓪᓗᐃᑦ ᓱᕋᑦᑕᐅᔪᑦ ᐅᕝᕙᓘᓐᓃᑦ 

ᓄᖑᑦᓯᐊᒻᒪᕆᑦᑐᑦ. ᑭᓱᓂᓪᓕ ᐱᓕᕆᐊᖃᖅᓯᒪᕕᓯ 

ᐊᖏᕐᕋᖃᖅᑐᓂᒃ ᑕᒪᒃᑯᓂᖓ ᐃᓕᓐᓂᐊᑎᑦᓯᓂᒃᑯᑦ 

ᐃᑭᑦᑕᐃᓕᒪᑎᑦᓯᓂᐅᑉ ᒥᑦᓵᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᓕᕆᐊᖓᑦᑕ ᑕᐃᓐᓇ tenant relations 

officer-ᖃᖅᑐᐃᓇᐅᓕᕋᓗᐊᕐᒪᑕ ᓄᓇᓕᓐᓂᑦ ᓲᕐᓗ 

ᐊᑐᖅᑐᐊᖅᑐᓄᑦ ᑲᒪᔨᑐᐃᓐᓇᓪᓚᕆᒻᒥ. ᓲᕐᓗ ᐃᓪᓘᑉ 

ᐃᓗᐊᓂ ᐱᕋᔭᓗᐊᖅᑐᖃᖃᑦᑕᐸᓪᓘᓐᓃᑦ ᑕᐃᒃᑯᐊ  

ᐱᑦᑎᕆᐊᖏᑦᑐᐊᓗᒻᒥᑦ tenant relations 

ᐱᓕᕆᒻᒪᑕ ᐊᒻᒪ ᐊᑭᓖᔪᓐᓇᐃᓪᓕᓗᐊᖅᐸᑕ 

ᑕᐃᒃᑯᐊ ᐳᐸᒋᐊᖃᖃᖃᑦᑕᕐᖢᑎᒃ ᐃᓪᓗᓕᕆᔨᓂᒃ. 

ᑕᐃᓐᓇ ᐱᓕᕆᐊᕆᖃᑕᐅᔭᖓᑦ ᑕᒪᒃᑯᓂᖓ 

ᑐᑭᓯᑎᑦᑎᓇᓱᒋᐊᖃᖃᑦᑕᖅᑐᑦ.  

 

ᓲᕐᓗ ᓄᑕᖅᑲᓘᓐᓃᑦ ᑕᒪᒃᑯᓂᖓ ᐃᑭᓐᓇᔭᖅᑐᓂᑦ 

ᖃᓂᓗᐊᖅᑎᑦᑕᐃᓕᒪᒐᓱᓐᓂᕐᒧᑦ 

ᐱᓕᕆᐊᓕᒃᑕᓕᕈᓘᒐᓗᐊᖅ ᐃᓚᖓᓂ. 

ᐊᒧᔭᐅᔪᐃᓐᓈᓘᖃᑦᑕᖏᑦᑐᕈᓘᒻᒪᑕ ᑖᒃᑯᐊ 

ᑕᐃᒪᓐᓇ ᑖᒃᑯᐊ ᐱᓪᓗᒍ ᑕᐃᒪ ᑐᓴᕐᓇᓲᖑᕗᑦ 

ᐃᓚᖏᒡᒎᖅ ᓱᕈᓰᑦ ᐃᓚᖏᑦ ᐃᒃᑭᑎᓂᑦ 

ᐱᓕᕆᔪᕕᓂᐅᓕᕌᖓᑕ. ᐊᔾᔨᒌᖏᑦᑐᐊᓗᓐᓂᑦ 

ᑕᒪᒃᑯᐊ ᐃᑭᑦᑐᖃᓲᖑᒻᒪᓴᑦ ᑕᐃᒪᓐᖓᓂᑦ 

ᐃᓪᓗᓕᕆᔨ ᐊᑐᖅᑐᐊᓂᕐᒧᑦ ᐃᓄᐃᑦ ᓄᓇᖓᓄᑦ 

ᑎᑭᒻᒪᑦ ᑖᓐᓇ ᐱᓕᕆᐊᖑᓇᓱᐃᓐᓇᖅᑑᒐᓗᐊᖅ 

ᐃᓚᖏᑦᖅ ᐊᖏᕐᕋᖃᖅᑐᑦ 

ᓈᓚᐃᓐᓇᖅᑐᑯᓗᐊᓲᖑᖏᒻᒥᔪᐊᓘᒐᑦᑕ 

ᐅᕙᑦᑎᑐᑦᑕᐅᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅ ᐃᐊᓪ. 

 

ᐃᐊᓪ: ᐃᑦᓯᕙᐅᑖᖅ, ᓄᑖᖑᓂᓐᓄᓂᑦ 

ᑕᐃᒫᖑᑦᑎᐊᖏᑦᑐᖅ ᐊᐱᖅᓱᓕᕈᒪ 

ᐅᖃᐅᔾᔭᐅᓂᐊᖅᑯᖓ. ᐊᓯᐊᓄᑦ ᐊᐱᖅᑯᑎ 

ᑕᕝᕙᓂᔅᓴᐃᓐᓇᖅ J-4ᒥᑦ, ᓴᓇᔭᐅᕙᓪᓕᐊᓂᖏᑦ 

ᒪᑯᐊ ᑮᓇᐅᔭᑦ ᑐᒃᓯᕋᖅᑕᐅᓂᒃᑯᑦ ᑕᕝᕙᓃᒻᒥᒻᒪᑦ.  

 

ᐳᓚᕋᖃᑦᑕᖅᑐᖓ ᐃᓐᓇᑐᖃᐃ ᐊᖏᕐᕋᕆᔭᖏᑦ 

ᑐᖅᓲᖃᕋᑎᓪᓗ ᐊᒻᒪᓗ ᒪᑐᖏᑦ ᓱᕕᖅᓱᑎᑦ ᐊᐳᒻᒧᑦ 

ᐅᑭᐅᒃᑯᑦ ᐃᓪᓗᖏᑦᑕ ᐃᓗᐊᓄ ᐃᓯᓲᖑᒻᒪᑕ. 

ᑖᒃᑯᓄᖓ ᐱᔾᓕᕆᐊᖑᖅᑰᖏᑦᑑᒐᓗᐊᖅ 

ᐅᓂᒃᑳᕐᕕᐅᒍᓐᓇᖅᑯᖓᖃᐃ ᖃᓄᖅ 

ᐊᖅᑯᑎᖃᕆᐊᖃᕋᔭᕐᒪᖔᑕ ᖃᓄᕐᓘᓐᓃᑦ ᑕᐃᒃᑯᐊ 

ᐱᓕᕆᐊᖑᓲᖑᒻᒪᖔᑕ? ᖁᔭᓐᓇᒦᒃ. 

 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑖᓐᓇ ᑐᑭᓯᑦᑎᐊᑲᓐᓂᕐᓂᐊᕋᑦᑎᒍ ᐅᕙᓂ 

ᐃᖃᓗᓐᓂᑦ ᐊᖏᓂᖅᓴᓪᓚᕆᐅᒻᒪᑦ 

ᐊᒥᓲᓂᖅᐹᖑᓪᓗᑎᓗᓕᓪ ᐃᓪᓗᑦ ᐊᖏᕐᕋᕆᔭᐅᔪᑦ.  

 

ᐊᒻᒪ ᑕᕝᕙᓂ ᑲᑎᒪᔨᖏᑦ ᑕᐃᒃᑯᐊ 

ᓄᑖᓐᖑᕆᐊᖃᓚᐅᖅᖢᑎᒃ 

ᐅᐃᒍᒃᑲᓐᓂᒐᓛᓚᐅᖅᖢᑎᒍ ᑲᑎᒪᔪᑦ ᐊᒻᒪᓗ 

ᑐᒃᓯᕋᖅᓯᒪᓪᓗᑕ ᑲᑎᒪᔨᐅᓇᔭᕋᓱᒋᐊᔅᓴᖏᓐᓂ 

ᑐᓴᕈᒪᒐᓗᐊᖅᑐᒍᑦ ᑕᐃᑯᖓ ᑎᓯᐱᕆ ᐃᓱᐊᓄᑦ 

ᑎᑭᓪᓗᒋᑦ ᑲᑎᒪᔨᖃᕐᓂᐊᕐᒪᑦ. ᑕᐃᒃᑯᐊ 

ᑐᓴᕐᕕᐅᔪᓐᓇᕋᔭᖅᑐᐃᓛᖅ 

ᖃᐅᔨᒪᑎᑦᑎᒐᓱᒃᑲᓐᓂᕆᐊᓖᑦ.  

 

ᑭᓯᐊᓂ ᑖᓐᓇ Program-ᒥᒃᓵᓄᑦ ᑕᒪᒃᑯᐊ 

ᑐᖅᓲᖃᓐᖏᓐᓂᐅᔪᑦ ᒥᒃᓵ ᖃᓄᖅ ᐱᔭᐅᓇᔭᕐᒪᖔᑕ 

ᐊᓚᐃᓐ ᐱᐅᕆᐅ ᐅᓂᒃᑳᖁᔭᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓐᓇᑐᖃᖅ ᑕᐃᒪ ᓇᒻᒥᓂᖃᖅᐸᑦ ᑕᕝᕙᓂ 

ᐃᒡᓗᓕᕆᔨᕐᔪᐊᑯᓐᓂ ᑐᒃᓯᕋᕈᓐᓇᖅᑐᖅ ᑭᓐᖓᕐᓂ, 

ᐊᕐᕕᐊᑦ, ᐃᖃᓗᒃᑑᑦᑎᐊᕐᒥᓗ.  

 

ᐃᑲᔪᕐᓂᐊᕐᓗᑎᑦ ᐃᓐᓇᑐᖃᐃ 

ᐃᑲᔪᖅᑕᐅᒍᑎᔅᓴᖏᓐᓄᑦ ᐋᖅᑭᓱᖅᑕᐅᓂᐊᕐᓗᓂ 

ᑕᒪᒃᑯᐊ ᓲᕐᓗ ᓱᕕᖅᑐᑦ ᐃᒡᓗᖏᑦ. ᑭᒃᑯᑐᐃᓐᓇᐃᑦ 

ᐊᑐᖅᑐᐊᖅᑕᖏᓐᓃᖃᑦᑕᖅᐸᑕ ᐃᓐᓇᑐᖃᐃ ᑕᐃᒪ 

ᑕᒪᒃᑯᐊ ᐋᖅᑭᓱᖅᑕᐅᒋᐊᖃᖅᑐᑦ ᐃᒡᓗᖁᑎᖏᓐᓄᑦ 

ᓄᓇᓕᓐᓂ ᐃᒡᓗᓕᕆᔨᒃᑯᓐᓄᑦ ᐅᓂᒃᑳᕈᓐᓇᖅᑐᑦ 

ᓱᓇᒥᓪᓗ ᐋᖅᑭᓱᕈᔾᔭᐅᒋᐊᖃᕐᒪᖔᕐᒥ. ᑕᐃᒪᓐᓇ 

ᐱᓕᕆᐊᕆᔭᐅᔪᓐᓇᕐᒪᑕ  

ᐋᖅᑭᓱᖅᑕᐅᓗᑎᑦ ᓄᑖᓐᖑᖅᑎᑕᐅᓗᑎᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅ ᐃᐊᓪ.  

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑯᕐᒦᒃ 

ᑐᑭᓯᑎᑕᐅᒋᐊᒃᑲᓐᓂᕋᑦᑕ ᑕᒪᒃᑯᓂᖓ. 

ᓇᒻᒥᓂᖃᓪᓗᑎᓪᓕ ᐱᓐᓂᖏᑉᐸᑕ ᐊᒻᒪᓘᓐᓃᑦ 

ᐃᓪᓗᓕᕆᔨᒃᑯᑎᒎᕐᓂᖏᑉᐸᑕ ᓲᕐᓗ ᐃᖃᓗᓐᓂ 

ᐃᓐᓇᑐᖃᒃᑯᕕᖃᕋᑦᑕ ᐃᓪᓗᖃᖅᑎᐅᓪᓗᑎᑦ. 

ᑕᐃᒃᑯᐊᓕᑭᐊᖅ ᑭᒃᑯᓐᓄᑦ ᐱᓕᕆᐊᖑᓲᖑᕙᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᑰᓕ, 

ᑖᔅᓱᒪ ᒥᔅᓵᓄᑦ ᑭᐅᔾᔪᑎᔅᓴᖃᕐᒪᖔᖅᐱᑦ?  

 

ᐊᖓᔪᖅᑳᖅ ᑕᒑᖅ ᑰᓕ: ᐃᒃᓯᕙᐅᑖᓕᒃ ᑖᓐᓇ ᒥᔅᑕ 

ᐱᐅᕆᐅ ᑭᐅᓂᐊᕐᒪᒍᐊᐃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᒐᒪ ᑖᒃᑯᐊ ᐃᓐᓇᑐᖃᐃ ᐃᓐᓇᑐᖃᖃᕐᕕᒃ 

ᑕᐃᓐᓇ ᓄᓇᕗᒻᒥᑎᑐᑦ ᑲᒪᒋᔭᐅᖃᑦᑕᕐᒪᑕ 

ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᐃᓪᓗᓕᕆᔨᒃᑯᓐᓄᑦ ᐃᖃᓗᓐᓂ ᑖᒃᑯᐊ 

ᐅᐸᒍᓐᓇᖅᑐᑦ ᖃᐅᔨᒪᒐᔭᕐᒪᑕ ᑕᐃᒃᑯᐊ 

ᐃᓪᓗᓕᕆᔨᒃᑯᑦ ᐃᖃᓗᓐᓂ ᖃᐅᔨᒃᑲᐃᒐᔭᕐᒪᑕᓗ 

ᑭᓇᑐᐃᓐᓇᖅ ᐋᖅᑭᓯᒋᐊᖃᕐᒪᖔᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. 

(ᑐᓵᔨᑎᒍᑦ) J-3. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. 

ᑲᑎᑦᑐᒋᑦ ᐊᑭᑐᔫᑎᓄᑦ ᐊᑐᖅᑐᔅᓴᐃᑦ.  



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

$16,004,000. (ᑐᓵᔨᑎᒎᕈᓐᓃᖅᑐᖅ) 

ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) J-2-ᒥ. 

ᑲᑎᓪᓗᒋᑦ ᑖᒃᑯᐊ ᐊᑐᖅᑐᔅᓴᐃᑦ $16,004,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᖑᑦ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑖᒃᑯᐊ 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᒫᓐᓇ 

ᐱᔭᕇᕈᒪᓪᓗᑎᒍ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᒃᑯᐊᖅᓯᔾᔪᑎᒥᒃ 

ᐅᖃᐅᓯᔅᓴᖃᕈᕕᑦ ᑲᔪᓯᒍᓐᓇᖅᐳᑎ.  
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓕᐊᓇᐃᑦ ᑖᒃᑯᐊ ᐊᐱᖅᑯᑎᒋᔭᓯ 

ᐃᖅᑲᐅᒪᓂᐊᖅᐸᕗᑦ ᐊᒻᒪᓗ ᖃᓄᑐᐃᓐᓇᑦᑎᐊᖅ 

ᐊᐱᕆᒑᖓᔅᓯ ᑐᑭᓯᓇᑦᑎᐊᖅᑐᑦ ᐊᒻᒪ ᑖᒃᑯᐊ 

ᑲᔪᓯᑎᒋᐊᒃᑲᓂᕐᓂᐊᖅᐸᕗᑦ ᖃᐅᔨᒪᓪᓗᑕᓗ 

ᑐᓴᐅᒪᑎᑦᑎᒐᓱᒋᐊᖃᒃᑲᓐᓂᖅ ᑖᓐᓇ 

ᐃᑉᐱᓇᑦᑎᐊᒻᒪᕆᑦᑐᖅ, ᐆᑉᑐᑲᓐᓂᕐᓂᐊᕆᕙᕗᑦ.  
 

ᐊᒻᒪᓗ ᑲᑎᒪᔨᐅᖃᑎᒃᑲ ᖃᖓᑐᐃᓐᓇᑦᑎᐊᖅ 

ᐊᐱᖅᑯᑎᔅᓴᖃᖔᕋᔅᓯ ᑕᕝᕙᓂ ᐃᓪᓘ 

ᐃᓗᐊᓂᐅᓐᖏᑦᑑᒐᓗᐊᖅ ᐊᑐᐃᓐᓇᐅᓂᐊᖅᐳᒍᑦ 

ᐊᒻᒪ ᐃᑲᔪᖅᑐᐃᒐᔅᓯ ᑖᒃᑯᓇᓐᖓᑦ ᐊᑐᕈᒪᔭᑦᑎᓐᓂ, 

ᖁᔭᓐᓇᒦᒃ. ᑕᕝᕗᖓᑲᐃᓐᓇᖅ, ᐃᒃᓯᕙᐅᑖᖅ 

ᐃᕝᕕᓪᓗ, ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ ᐊᒻᒪ 

ᐃᖅᑲᓇᐃᔭᖅᑎᑎᑦ. ᐃᖅᓱᒃᑏ, ᑖᒃᑯᐊ 

ᐃᑲᔪᑲᐃᓐᓇᕈᓐᓇᕈᕕᒋᑦ ᐊᓂᕙᓪᓕᐊᑎᓪᓗᒋᑦ.  
 

ᐊᒻᒪ ᑲᑎᒪᔩᑦ ᑖᓐᓇ ᓗᐃ ᑕᐹᕐᔪᒃ 

ᐃᒃᓯᕙᐅᑕᓕᐅᑎᖔᑲᐃᓐᓇᓂᐊᕐᒪᑦ ᑕᐃᒪ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕᕆᔭᖓᑦ ᐊᑐᐃᓐᓇᕈᖅᑎᐸᓪᓕᐊᑎᓪᓗᒍ 

ᑕᕝᕗᖓ ᐃᓇᖏᐅᑎᖔᑲᐃᓐᓇᕐᒪᑦ. 

ᐊᐱᖅᓲᑎᔅᓴᖃᕋᓗᐊᒧᑦᑕᐅᖅ ᑖᔅᓱᒧᖓ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᒃ. ᒫᓐᓇ 

ᑲᔪᓯᑐᐃᓐᓇᕐᓂᐊᕋᑦᑕ ᑖᒃᑯᓇᓂ. 

ᑲᑎᒪᔨᕋᓛᖑᑎᓪᓗᑕ ᐊᑐᖅᑕᐅᔪᒪᖅᑲᐅᔪᓂᑦ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᑕᐃᒪ ED&T ᑖᒃᑯᐊ 

ᓯᕗᓪᓕᐅᓂᐊᕐᒪᑕ. ᑭᓯᐊᓂ ᒥᓂᔅᑕ ᒪᑉᐱᕈᑎᖓᓂ 

ᐅᖃᓪᓚᓚᐅᓐᖏᓐᓂᖓᓂ, ᐅᓪᓗᑐᐃᓐᓇᕐᒥ 

ᑲᑎᒪᓂᖃᖅᑎᓪᓗᑕ ᑕᐃᒪ ᐅᖃᓚᐅᕋᒪ ᑖᒃᑯᐊ 

ᐃᓂᖅᑎᕈᑕᐅᓚᐅᖅᑐᑦ ᐅᖃᐅᓯᐅᓚᐅᖅᑐᒧᑦ 

ᒪᓕᒐᓕᐅᖅᑎᑐᐃᓐᓇᕐᒧᑦ ᐊᒻᒪᓗ ᒥᓂᔅᑕᒧᑦ 

ᑐᑭᑕᐅᖀᓚᐅᕐᒪᑦ ᐅᖃᓚᐅᕋᒪ ᐅᓪᓗᒥ 

ᑐᑭᑖᕐᓂᐊᕐᓂᕋᖅᖢᒍ ᑖᓐᓇ ᐃᓂᖅᑎᕈᑕᐅᓚᐅᖅᑐᖅ 

Point of Order ᒥᔅᓵᓅᖓᔪᒥᒃ. ᑖᓐᓇ ᒥᓂᔅᑕ 

ᑕᑉᑑᓇ ᐱᒋᐊᓚᐅᖅᑎᓐᓇᒍ ᑖᒃᑯᐊ 

ᐅᖃᐅᓯᕆᐊᓪᓚᓚᐅᕐᓂᐊᕋᒃᑭᑦ. ᖁᔭᓐᓇᒦᒃ.  
 

ᐅᐊᑦᑎᐊᕈᐊᐃ, ᐃᔩᒃᑲᑦᑕᐅᖑᑯᐊ 

ᒪᒃᑯᔅᓯᕙᓪᓕᐊᔪᓐᓃᕐᒪᑎᒃ.  
 

ᐃᒃᓯᕙᐅᑕᐅᑉ ᐋᖅᑭᑦᑕᖓ 
 

ᑖᓐᓇᐃᓛᖅ ᐃᓂᖅᑎᕈᑕᐅᓚᐅᖅᑐᖅ 

ᐃᓱᒪᔅᓴᖅᓯᐅᕈᑕᐅᖁᔭᐅᓚᐅᖅᑐᖅ 

ᒪᓕᒐᓕᐅᖅᑎᐅᔪᒧᑦ ᑲᖏᖅᖠᓂᐅᑉ ᐅᐊᓐᓇᖓᓄᑦ 

ᑕᐃᒃᑯᐊ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐊᒃᑐᕝᕙ 20, 

2011. ᑖᓐᓇ ᐅᖃᐅᓯᐅᓚᐅᖅᑐᖅ ᐃᓂᖅᑎᕈᑕᐅᔪᖅ 

ᐃᓱᒪᔅᓴᖅᓯᐅᕈᑕᐅᔭᕆᐊᖃᕋᓱᒋᔭᐅᓚᐅᕐᑐᖅ 

ᐅᖃᐅᓯᕆᔭᐅᓚᐅᕐᒪᑦ ᒪᓕᒐᓕᐅᖅᑎᐅᔪᒧᑦ 

ᑐᓄᓂᕐᒧᑦ ᑕᒪᑐᒥᖓ ᐱᖁᔨᕗᖔᕈᑎᒥ ᑲᒪᑎᓪᓗᑕ 

ᐅᖃᐅᓯᖃᖅᑎᓪᓗᑕ ᑖᒃᑯᐊ ᓵᑦᑎᓐᓃᑎᓪᓗᒋᑦ 

ᑕᒪᒃᑯᐊ ᐱᖁᔨᕗᖔᕈᑕᐅᔪᖅ.  
 

ᓯᕗᓪᓕᕐᒥᐊᐃ ᑖᔅᓱᒧᖓ 

ᐃᓱᒪᓕᐅᕈᑎᒋᓚᐅᓐᖏᓂᓐᓂ 

ᓇᓗᓇᐃᖅᓯᐊᓪᓚᓚᐅᕐᓚᖓ 

ᒪᓕᒐᓕᐅᖅᑎᐅᖃᑎᓕᒫᓐᓄᑦ ᖃᓄᖅ ᑕᒪᒃᑯᐊ 

ᐃᓂᖅᑎᕈᑕᐅᓲᖑᒻᒪᖔᑕ ᐊᒻᒪᓗ ᓱᒧᑦ 

ᐱᔾᔪᑎᖃᕐᒪᖔ. ᐅᓇ ᑕᐃᒪᓐᓇ Point of Order 

ᐅᕝᕙᓘᓐᓃᑦ ᑖᓐᓇ ᐃᒃᓯᕙᐅᑕᕆᔭᐅᔪᖅ 

ᑐᓴᖁᔭᐅᓪᓗᓂ 

ᐊᑲᐃᓪᓕᐅᕈᑎᑐᐃᓐᓇᕆᐊᖃᕋᔭᕆᐊᔅᓴᖓᓂ 

ᐅᖃᐅᓯᐅᔫᑉ ᒥᔅᓵᓅᖓᔪᒥᒃ ᑕᕝᕙᓂ ᐊᑐᐊᒐᑦᑎᓐᓂ 

ᑲᑎᒪᓂᐅᑉ ᐃᓗᐊᓂ ᐊᒻᒪᓗ ᑖᒃᑯᐊ ᐅᖃᐅᓯᐅᔪᑦ 

ᑕᕝᕙᓂ ᐅᖃᐅᓯᕆᔭᐅᔪᓂ ᐅᕝᕙᓪᓘᓐᓃᑦ 

ᑎᑎᕋᖅᑕᐅᔪᓂ ᑖᒃᑯᓇᓂ 

ᐃᓚᒋᔭᐅᓐᖏᑦᑐᕕᓂᐅᓐᓂᖅᐸᑕ ᑕᒪᓐᓇ 

ᐃᓂᖅᑎᕈᑕᐅᔪᓐᓇᕐᒪᑦ 

ᐋᖅᑭᒋᐊᖅᑕᐅᑲᓐᓂᕈᓐᓇᖅᑐᓂᓗ ᒪᓕᒐᓕᐅᕐᕕᐅᑉ 

ᐃᓗᐊᓂ ᑲᑎᒪᓂᕆᕙᑦᑕᑦᑕ ᐊᑐᐊᒐᖏᓐᓂ. ᑖᒃᑯᐊ 

ᐃᓂᖅᑎᕈᑕᐅᑎᓪᓗᒋᑦ ᓇᓗᓇᐃᖅᓯᒪᑦᑎᐊᕆᐊᖃᕐᒪᑦ 

ᑖᒃᑯᐊ ᑭᓱᓪᓚᕆᒻᒧᑦ ᐱᔾᔪᑎᖃᕐᒪᖔᑦ. ᑖᒃᑯᐊᓗ 

ᐊᑐᐊᒐᖅᐳᑦ ᓂᕆᐅᒋᔭᕗᓪᓗ ᑲᑎᒪᑎᓪᓗᑕ 

ᐃᖏᕐᕋᔭᕆᐊᓖᑦ ᑖᒃᑯᐊ ᓱᕋᑦᑕᐅᑉᐸᑕᓘᓃᑦ 

ᐅᕝᕙᓘᓐᓃᑦ ᐃᓱᒫᓗᒋᔭᐅᑉᐸᑕ 

ᓇᓗᓇᐃᖅᓯᖁᔭᐅᖃᑦᑕᕐᒪᑕ ᑖᓐᓇ ᐃᒃᓯᕙᐅᑕᐅᔪᖅ 

ᑖᒃᑯᐊ ᐊᑐᐊᒐᑦᑎᓐᓂ ᓯᖁᒥᑦᑎᓕᓐᖏᒃᑲᓗᐊᕐᒪᖔᑕ 

ᐅᕝᕙᓘᓐᓃᑦ ᐅᖃᐅᓯᕆᔭᕆᐊᖃᓐᖏᑦᑕᑦᑎᓐᓂ 

ᐊᑐᓕᓐᖏᒃᑲᓗᐊᕐᒪᖔᑕ. ᑖᓐᓇ ᐃᓂᖅᑎᕈᑎᖃᕐᓂᖅ 

ᐅᖃᐅᓯᕐᒥᒃ ᑕᐃᒪᓐᓇᐃᑦᑐᒥᒃ ᑐᑭᖃᕐᒪᑦ.  
 

ᑖᓐᓇ ᒪᓕᒐᓕᐅᖅᑎᐅᔪᖅ ᑕᒪᑐᒪ ᒥᔅᓵᓄᑦ 

ᓇᓗᓇᐃᖅᓯᓚᐅᕐᒪᑦ ᑲᖏᖅᓯᓂᐅᑉ ᐅᐊᓐᓇᖓᓄᑦ 

ᑖᒃᑯᐊ ᐅᖃᐅᓯᐅᓚᐅᖅᑐᑦ ᐃᒃᐸᔅᓴᖓ 

ᑲᑎᒪᓂᕆᓚᐅᖅᑕᑦᑕ ᑎᑎᖅᑲᖏᑎᒍᑦ ᑖᒃᑯᓂᖓ 

ᐱᔾᔪᑎᖃᖅᑐᓂ ᑲᑎᒪᔨᕋᓛᖑᑎᓪᓗᒋᑦ ᑖᓐᓇ 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒪᓐᓇ ᐅᖃᓚᐅᖅᐳᑏᖅᑕᐅᓂᕆᔭᖓ ᑕᐃᒪᓐᓇ 

ᖃᐅᔨᔭᐅᖁᔨᓚᐅᕐᒪᑦ. ᑕᐃᒪᓐᓇᓗᑦᑖᖅ 

ᐅᖃᓚᐅᕋᓱᒋᓐᖏᖅᖢᓂ ᑖᓐᓇ 

ᐃᓂᖅᑎᑦᑎᒋᔾᔪᑎᒋᓚᐅᕐᒪᒍ ᑲᖏᖅᖠᓂᕐᒧᑦ 

ᐅᐊᓐᓇᖓᓄ ᑖᒃᑯᐊᓗ ᓲᕐᓗ ᑲᑎᒪᓕᕌᖓᑦᑕ 

ᖃᐅᑕᒫᖅᓯᐅᑎᕗᑦ ᑲᑎᒪᔾᔪᑎᕕᓃᑦ Blues 

ᑐᖑᔪᖅᑐᑦ ᑖᒃᑯᐊ ᒪᓕᒃᖢᒋᑦ.  
 

ᑖᓐᓇ ᑐᓴᓚᐅᕐᒥᔭᕋᑦᑕᐅᖅ ᒪᓕᒐᓕᐅᖅᑎᐅᔪᖅ 

ᑐᓄᓂᕐᒧᑦ ᓇᓗᓇᐃᖅᓯᓚᐅᕐᒪᑦ ᑕᒪᕐᒥᒎᖅ 

ᕿᒥᕐᕈᓪᓗᓂᒋᑦ ᐃᓄᑦᑑᖓᔪᕐᓗ ᐊᒻᒪᓗ 

ᖃᓪᓗᓈᑑᖓᔪᑦ ᑲᑎᒪᐅᑎᕕᓃᑦ ᒪᓕᒃᖢᓂᒋᑦ 

ᑕᒪᓐᓇ ᓲᕐᓗ ᐅᖃᐅᑎᒋᓚᐅᕐᒪᒍ.  
 

ᑕᐃᒪᓕ ᑖᒃᑯᐊ ᑐᓵᔭᕆᐊᖃᓚᐅᕋᑦᑎᒍ ᓂᐲᑦ 

ᓂᐱᓕᐅᖅᓯᒪᔪᑦ ᑕᐃᒪᓐᓇᓪᓚᕆᐋᓐᓄᒃ 

ᐅᖃᓚᐅᕋᓗᐊᕐᒪᖔᑕ. ᑭᓯᐊᓂᓕ ᒫᓐᓇ 

ᐅᖃᕈᓐᓇᖅᐳᖓ ᖃᓄᐃᔅᓴᖏᑦᑎᐊᓕᖅᐳᖓ 

ᓈᒻᒪᓴᖅᐳᖓᓗ ᐃᓄᒃᑐᑦ ᐅᖃᐅᓯᖅ ᓱᓕᓚᐅᖅᑐᖅ 

ᓂᐱᓕᐅᖅᓯᒪᔪᑦ ᒪᓕᒃᖢᒋᑦ ᑖᔅᓱᒧᖓ 

ᒪᓕᒐᓕᐅᖅᑎᐅᔪᒧᑦ ᑲᖏᖅᖠᓂᐅᑉ ᐅᐊᓐᓇᖓᓄ 

ᐅᑐᐱᕆ 19, 2011-ᖑᑎᓪᓗᒍ.  
 

ᐊᒻᒪ ᑖᓐᓇ ᐅᔾᔨᕆᒃᑲᓐᓂᓚᐅᕐᒥᔭᕋ ᑲᑎᒪᔨᖁᑎᒃᑲ 

ᑕᐃᒪᓐᓇ ᓲᕐᓗ point of order-ᖃᖅᑎᓪᓗᒍ 

ᑖᓐᓇ ᒪᓕᒐᓕᐅᖅᑎᐅᔪᖅ ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᐊᐱᕆᓚᐅᖏᑦᑐᖅ ᑖᓐᓇ 

ᒪᓕᒐᓕᐅᖅᑎ ᑐᓄᓂᕐᒧᑦ ᐅᖃᐅᓯᒥᓐᓂ 

ᐊᒧᓯᖁᓪᓗᒍ, ᐊᒧᓯᖁᔨᓚᐅᖏᑦᑐᖅ, ᐅᕝᕙᓘᓐᓃᑦ 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ 

ᐅᖃᓚᐅᖏᓚᖅ, ᐅᖃᐅᓯᖓᓂᒥᑦ 

ᐅᖃᖅᑐᖃᓚᐅᖏᓚᖅ ᐅᖃᐅᓯᖅ ᑖᓐᓇ 

ᐊᑐᖅᑕᐅᕕᓂᑯᒥᓂᖅ ᑕᕝᕙᓂ ᐊᑲᐅᓈᔾᔮᖅᑰᓐᖏᒻᒪᑦ 

ᑖᓐᓇ ᓲᕐᓗ ᓇᓗᓇᐃᓚᐅᖏᒥᒻᒪᒍ. ᑭᓯᐊᓂ 

ᐊᑐᐊᒐᖅᑎᓐᓄᑦ ᓱᕋᐃᔪᕕᓂᐅᓐᓂᕈᑦᑕ 

ᐅᖃᐅᓯᕆᔭᕆᐊᖃᖏᑕᑦᑎᓐᓄᑦ 

ᐅᖃᖅᑐᕕᓂᐅᓐᓂᕈᑦᑕ ᑖᓐᓇ ᐃᒃᓯᕙᐅᑕᐅᔪᖅ 

ᓇᓗᓇᐃᖅᓯᔪᓐᓇᕐᒪᑦ, ᓱᒧᑦ 

ᑕᐃᒪᓐᓇᐃᓘᕈᑎᖃᓚᐅᕐᒪᖔᑦ. ᐃᒃᓯᕙᐅᑕᐅᔪᒥᓪᓗ 

ᑖᓐᓇ ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ 

ᑎᓕᐅᕆᓚᐅᖏᓚᖅ ᖃᓄᐃᓘᕆᐊᖃᖅᑑᒻᒪᖔᑦ 

ᑖᓐᓇ ᐃᒃᓯᕙᐅᑕᖅ ᐃᓂᖅᑎᕈᑎᒋᓚᐅᖅᑕᒥᓄ.  
 

ᑖᓐᓇ ᐱᔾᔪᑎᒋᓪᓗ ᑕᐃᒪᓕ ᓇᓗᓇᐃᖅᓯᓚᐅᖅᑐᖅ 

ᓇᓗᓇᕈᓐᓃᓚᐅᖅᑐᖅ ᑖᓐᓇ ᒪᓕᒐᓕᐅᖅᑎᐅᔪᖅ 

ᑲᖏᖅᖠᓂᐅᑉ ᐅᐊᓐᓇᖓᓄᑦ 

ᑐᑭᓯᑦᑎᐊᑲᓐᓂᕈᒪᓪᓗᓂ ᑐᑭᓯᒃᑲᓐᓂᖁᔨᓪᓗᓂᓗ 

ᐅᖃᐅᓯᕆᓚᐅᖏᑕᒥᓐᓂᒃ ᑕᕝᕙᓂ 

ᐅᖃᖅᑎᑕᐅᓇᓱᖅᑰᓯᒥᓂᕐᒥᓂᒃ ᑖᓐᓇ 

ᐋᖅᑭᑦᑕᐅᖁᓚᐅᕐᒪᒍ. ᑕᒪᓐᓇ ᓲᕐᓗ 

ᐱᖁᔨᕗᖔᕈᑎᒥᒃ ᐋᔩᖃᑎᒌᒐᓱᐊᖅᑎᓪᓗᑕ, ᑖᓐᓇ 

ᐅᖃᐅᓯᕆᓚᐅᖅᑲᑕᖓ ᐱᔾᔪᑎᖃᓗᐊᖅᑐᒥᑦ ᑖᓐᓇ 

ᐱᖁᔨᕗᖔᕈᑎ ᓵᑦᑎᓐᓃᓚᐅᖅᑐᖅ ᑕᐃᑦᓱᒪᓂ 

ᓇᓗᓇᐃᖅᓯᓚᐅᕐᒪᑦ ᑖᓐᓇ ᐱᔾᔪᑎᒋᓪᓗᒍ 

ᑕᐃᒪᓐᓇᐃᓘᕈᑕᐅᓕᕐᓂᕗ. 
 

ᑖᒃᑯᐊ ᐅᖃᐅᓯᕆᓵᖅᑕᒃᑲ ᐱᔾᔪᑎᒋᓪᓗᒋᑦ, 

ᐃᒃᓯᕙᐅᑕᐅᔪᖅ ᖃᓄᐃᓕᔾᔮᖏᓚᖅ ᐊᒻᒪᓗ ᑖᓐᓇ 

ᐅᖃᐅᓯᕆᓚᐅᖅᑕᕗᑦ ᐊᓂᒍᖅᑕᐅᖁᓕᖅᐸᕋ 

ᐅᑎᕐᕕᒋᒃᑲᓐᓂᕈᓐᓃᕐᓗᒍᓗ ᐊᑲᐃᓪᓕᐅᕈᑎᒃᓴᒥᑦ 

ᑕᑯᖏᓐᓇᒪ ᓂᐱᓕᐅᖅᑕᐅᓯᒪᓚᐅᖅᑐᑦ 

ᑐᓵᕌᓪᓚᓚᐅᖅᖢᒋᑦ, ᑕᒪᓐᓇᓕ ᐅᕙᒃᑯᑦ ᐱᐊᓂᑦᑐᖅ 

ᐊᒻᒪ ᐅᑎᕐᕕᒋᒃᑲᓂᔾᔮᒍᓐᓃᖅᑕᕋ. ᑐᑭᓯᓇᖅᐸᑦ. 

ᖁᔭᓐᓇᒦᒃ, ᓈᓚᒍᓐᓇᕋᒃᓯ. ᑐᑭᓯᓇᕋᓄᐊᖅᐳᖅᑲᐃ 

ᑖᒃᑯᐊ ᐅᖃᐅᓯᕆᔭᒃᑲᐃ? 
 

ᑕᐃᒪᐃᑦᑑᒻᒪᑦ ᒫᓐᓇ ᐅᑎᕐᕕᒋᓂᐊᓕᕋᑦᑎᒍ ᑖᒃᑯᐊ 

ᑲᑎᒪᔾᔪᑎᒃᓴᑎᓐᓃᑦᑐᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᒫᓐᓇ ᐅᖃᐅᓯᖃᓂᐊᕐᒪᑕ. ᒥᓂᔅᑕ ᑕᑉᑑᓇ. 

ᐅᖃᐅᓯᒃᓴᖃᕈᕕᑦ ᒪᑐᐃᖅᓯᔾᔪᑎᓐᓂᒃ, ᒫᓐᓇ ᑕᐃᒪ 

ᑐᓴᕈᒪᓕᕋᓗᐊᕆᕗᒍᑦ, ᑐᓵᓪᓚᓚᐅᕐᑐᖓ 

ᐊᐱᖅᓱᖅᑕᐅᓂᐊᕐᓂᒐᕕᑦ. ᒥᓂᔅᑕ ᑕᑉᑑᓇ. 
 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓐᓄᓴᒃᑯᑦ, ᐃᔅᓯᕙᐅᑖᕐᓗ. 

ᖁᕕᐊᓱᑉᐳᖓ ᑕᕝᕙᓃᒍᓐᓇᕋᒪ ᐃᖅᑲᓇᐃᔭᕐᕕᒐ 

2012-2013 ᐊᑭᑐᔪᓄᑦ ᐊᑐᖅᑐᒃᓴᓂᑦ 

ᑲᑎᒪᑐᐃᓐᓇᖅᑎᓪᓗᑕ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑐᕈᒪᖕᒪᑕ $14.4 ᒥᓕᐊᓐᓂᑦ ᐊᑭᑐᔪᓄᑦ ᐊᕐᕌᒍᒧᑦ 

2012-2013-ᒧᓪᓗ.  

 

ᖃᖓᑕᓲᒃᑯᕖᑦ 

 

ᑖᒃᑯᐊ ᒥᑦᑕᕐᕖᑦ ᐱᔾᔪᑎᒋᓪᓗᒋᑦ ᒪᕐᕉᓐᓂᒃ 

ᐊᖏᔫᓐᓂᒃ ᐱᑕᖃᕐᒪᑦ ᐊᑐᖅᑐᒃᓴᐅᓂᐊᖅᑐᓂ 

ᓄᓇᕗᒥ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑕᐅᓂᐊᖅᑐᓂᑦ 

ᐊᑐᖅᑐᒃᓴᐃᑦ ᑖᒃᑯᐊ ᐱᓕᕆᐊᕆᔭᐅᓂᐊᖅᑐᑦ 

ᐋᖅᑭᒃᓱᐃᒍᑕᐅᓂᐊᖅᑐᑦ ᒪᕐᕉᒃ ᑲᖏᖅᖠᓂᕐᒥᑦ 

ᐊᒻᒪᓗ ᐃᖃᓗᑦᑑᑦᑎᐊᒧᑦ. ᐊᒻᒪᓗ ᖁᕕᐊᓱᑉᐳᖓ 

ᑕᒪᕐᒥᒃ ᑖᒃᑯᐊ ᐱᓕᕆᐊᕆᔭᐅᓂᐊᖅᑐᑦ 

ᑮᓇᐅᔭᖅᑖᖅᑎᑕᐅᓂᐊᖅᐳᑦ ᑲᓇᑕᒥ 

ᑮᓇᐅᔭᖅᑖᕐᕕᐅᖃᑦᑕᖅᑐᒥᑦ ᑕᒪᒃᑯᐊ 

ᐊᐅᓪᓛᑦᑎᐊᓯᐊᕈᓐᓇᖁᓪᓗᒋᑦ 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓗᕆᐊᓇᖅᑐᒦᖁᓐᓇᒋᓪᓗ ᑕᒪᒃᑯᐊ ᐃᑭᒪᖃᑦᑕᖅᑐᑦ 

ᑭᕙᓪᓕᕐᒥᑦ ᕿᑎᕐᒥᐅᓂᓗ. ᐃᑲᔪᕈᑎᖃᓂᐊᖅᐳᒍᑦ 

ᑖᒃᑯᓄᖓ ᒪᕐᕉᓐᓄ ᓴᓇᔭᐅᓂᐊᖅᑐᓄᑦ $6 

ᒥᓕᐊᓐᓂᒃ. ᑲᑎᓪᓗᒋᑦ ᐊᑐᕐᓂᐊᕐᖢᑎᒃ $24 

ᒥᓕᐊᓐᓂ ᐊᒻᒪ $18 ᒥᓕᐊᓐ ᒐᕙᒪᑐᖃᒃᑯᓐᓂᑦ 

ᐱᓗᒋᑦ. 

 

ᐊᒻᒪᓗᑦᑕᐅᖅ $ 3.5 ᐊᑐᕐᓂᐊᖅᐳᒍᑦ ᐃᖃᓗᓐᓄᑦ 

ᒥᑦᑕᕐᕕᒻᒧᑦ ᐋᖅᑭᑦᓱᐃᓗᑕ, ᑮᓇᐅᔭᑦ ᑖᒃᑯᐊ 

ᐊᑐᖅᑕᐅᓂᐊᕆᓪᓗᑎᒃ 

ᑎᑎᕋᖅᑕᐅᕙᓪᓕᐊᔪᓐᓇᖁᓪᓗᒋᑦ 

ᐸᕐᓇᑉᐸᓪᓕᐊᔭᐅᔪᓐᓇᖁᓪᓗᒋᓪᓗ ᑖᒃᑯᐊ ᓇᒻᒥᓂᖅ 

ᐱᓕᕆᕝᕕᖃᖅᑐᑦ ᐃᓚᒋᔭᐅᓗᑎᑦ. 

 

ᐃᒃᓯᕙᐅᑖᖅ, ᐃᖏᕐᕋᔪᓕᕆᓂᕐᒧᑦ 

ᐸᕐᓇᐅᑎᒋᓯᒪᔭᖅᐳᑦ ᑕᐃᒪᓐᓇ 

ᐋᖅᑭᑦᓱᕈᑎᒃᓴᐅᒋᐊᖃᕐᒪᑕ ᒥᑦᑕᕐᕕᓐᓂ ᑖᒃᑯᐊ 

$350,000 ᑖᒃᑯᐊ ᑎᑎᕋᐅᔭᖅᑕᐅᓂᖓᓄᑦ 

ᐊᒻᒪᓗᑦᑕᐅᖅ ᐃᑭᑦᑕᖅᑐᖏᓐᓂᑦ ᓴᓂᕋᔭᐅᑉ ᐊᒻᒪᓗ 

ᑮᓇᐅᔭᓂᒃ $1.5 ᒥᓕᐊᓐᓂᒃ ᑕᐃᒪᓐᓇ 

ᑎᑎᕋᐅᔭᖅᑕᐅᓂᖓᓄᑦ ᐸᓐᓂᖅᑑᑉ, ᐊᒻᒪᓗ 

$50,000 ᐸᕐᓇᒍᑕᐅᓂᐊᕐᓗᑎᒃ ᓄᑖᒥᒃ 

ᐅᑕᖅᑭᕕᔅᓴᒥᑦ ᑕᓗᕐᔪᐊᓂᑦ. 

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐱᓕᕆᐊᕆᓂᐊᖅᑕᕗᑦ 

ᒥᑦᑕᕐᕕᓐᓄᑦ ᐊᑐᕐᓂᐊᖅᑐᑦ 2012-13 ᐊᕐᕌᒍᓂᑦ. 

ᐊᒻᒪᓗᑦᑕᐅᖅ ᐊᓯᖏᑦ ᓴᓇᔭᐅᒋᐊᖃᕐᓂᐊᖅᑐᑦ 

$250,000 ᑖᒃᑯᐊ ᑲᑎᑦᑕᐅᓯᒪᓪᓗᑎᒃ ᒥᑭᔫᑎᓄᑦ 

ᐊᑭᑐᔫᑎᓄᑦ ᓴᓇᔭᐅᒋᐊᖃᖅᑐᑦ, ᑕᐃᒪ 

ᐊᑐᕐᓂᐊᖅᐳᒍᑦ $800,000 

ᐱᐊᓂᑦᑕᐅᓂᐊᖅᑎᓪᓗᒋᑦ ᑖᒃᑯᐊ. ᓄᑖᖅ ᑕᒪᓐᓇ 

ᖃᐅᔨᓴᖅᑕᐅᒍᑎᔅᓴᖅ ᑎᓴᒪᓂᑦ ᓄᓇᓕᓐᓂ 

ᐊᒻᒪᓗᑦᑕᐅᖅ ᓴᓇᒍᑎᔅᓴᐃᑦ ᐊᒻᒪᓗᑦᑕᐅᖅ ᐊᓯᖏᑦ 

ᐊᑐᖅᑐᔅᓴᐃᑦ ᐊᒻᒪᓗ ᑖᒃᑯᐊ ᒥᑭᔫᑎᑦ ᐊᑭᑐᔫᑎᑦ 

$100,000 ᐊᑐᕐᓂᐊᖅᐸᕗᑦ ᐳᓚᕋᕐᕕᒻᒥ ᓄᓇᕗᒻᒥ 

ᐊᒻᒪᓗ $147,000 ᑕᒪᒃᑯᐊ ᐊᓪᓚᕝᕕᖏᑦ 

ᒥᑦᑕᕐᕕᓕᕆᔨᒃᑯᑦ.  

 

ᑕᒪᒃᑯᐊᑦᑕᐅᖅ ᐊᓯᖏᑦ ᐱᖁᑏᑦ 

ᓂᐅᕕᖅᑕᐅᓂᐊᖅᐳᑦ ᑭᒥᔫᑎᕋᓛᓄᑦ ᑖᒃᑯᐊ 

ᐱᓪᓗᒋᑦ $1.7 ᒥᓕᐊᓐ ᐊᑐᖅᑕᐅᓂᐊᖅᐳᑦ 

ᓂᐅᕕᕐᓂᐊᕐᒪᑕ ᑕᐃᒃᑯᐊ ᖁᐊᕈᑎᔅᓴᓂᑦ 

ᓴᓂᑭᓗᐊᕐᒥ ᐊᕐᕕᐊᓂᓗ ᐊᒻᒪᓗᑦᑕᐅᖅ ᑖᒃᑯᐊ 

ᐸᓐᓂᖅᑑᒧᑦ, ᑕᓗᕐᔪᐊᕐᒧᑦ, ᐃᖃᓗᓐᓄᓪᓗ  

ᐊᒻᒪᓗ ᑭᒻᒥᕈᕐᒧᑦ ᐊᐅᔭᐅᓚᐅᖅᑐᒥ 

ᓂᐅᕕᓚᐅᕆᓪᓗᑕ. 

 

ᑐᓚᑦᑕᕐᕖᑦ 

 

ᑖᒃᑯᐊ ᐱᔾᔪᑎᒋᓪᓗᒋᑦ ᐅᒥᐊᑦ 

ᑯᓕᕆᕈᑎᔅᓴᐅᒐᔭᖅᑐᑦ $500,000 ᐊᑐᕐᓂᐊᖅᐳᒍᑦ 

ᑕᒪᒃᑯᓂᖓ ᐃᑲᔪᖅᑕᐅᒐᓱᐊᕐᓂᐊᖅᑐᑕᓗ 

ᐃᖃᓗᓕᕆᔨᒃᑯᓐᓄᑦ ᑕᕆᐅᕐᒥᐅᑕᓕᕆᔨᒃᑯᓐᓄᑦ 

ᐊᒻᒪᓗᑦᑕᐅᖅ ᑖᒃᑯᐊ ᐊᒥᓱᑦ ᑮᓇᐅᔭᑦ 

ᐊᑐᕐᓂᐊᖅᑕᕗᑦ ᓄᓇᓕᓐᓄᑦ ᐃᑲᔫᑕᐅᓂᐊᖅᑐᑎᒃ 

ᐊᖏᕈᑎᒃᑯᑦ ᑕᐃᒪᓐᓇ ᓇᒻᒥᓂᖅ 

ᐊᓯᔾᔨᕈᑕᐅᔪᓐᓇᖁᓪᓗᒋᑦ. 

 

ᐃᒃᓯᕙᐅᑖᖅ, ᑕᒪᒃᑯᐊ ᐸᕐᓇᐅᑕᐅᓯᒪᔪᑦ 

ᑮᓇᐅᔭᑭᔅᓴᕋᓗᐊᖅᑎᓪᓗᑕ ᐊᑐᖅᑕᐅᓂᐊᖅᐳᑦ 

ᐅᕙᑦᑎᓐᓄᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ 

ᐱᓕᕆᐊᔅᓴᖃᒃᑲᓐᓂᕋᓗᐊᖅᑐᒍᑦ ᑭᓯᐊᓂ 

ᐊᒃᓱᕉᑎᖃᕐᓂᐊᖅᑐᖓ ᐱᓕᕆᔨᒃᑲ ᐊᒻᒪᓗᑦᑕᐅᖅ 

ᑲᓇᑕᐅᑉ ᒐᕙᒪᒃᑯᖏᑦ, ᓇᒻᒥᓂᖅ 

ᐱᓕᕆᕝᕕᖃᖅᑐᓪᓗ ᓴᓐᖏᓕᖅᐹᓪᓕᖁᓪᓗᒋᑦ 

ᓄᓇᓖᑦ ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᑦ 

ᐃᑲᔪᖅᑕᐅᒋᐊᕈᓐᓇᖁᓪᓗᒋᑦ ᑮᓇᐅᔭᓕᐅᕈᑎᔅᓴᓂᒃ 

ᐃᓄᓕᕆᔨᔅᓴᖅᑎᓐᓄᓪᓗ ᓄᓇᕗᒻᒥ.  

 

ᑭᐅᖃᑦᑕᕈᓐᓇᕐᓂᐊᖅᑐᖓ ᑖᒃᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐃᖅᑲᓇᐃᔭᖃᑎᒋᔭᕐᓂᑦ ᑕᑲᓇᓃᖃᑎᖃᕈᓚᕖᑦ 

ᐊᐱᖅᓱᖅᑕᐅᕕᒻᒥᑦ?  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

ᐃᖅᑲᓇᐃᔭᖅᑎᖓᓂ ᑕᑲᓇᓃᖃᑎᖃᕈᓐᓇᖁᓪᓗᒍ? 

 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᑦ ᑕᑲᓄᓐᖓᖅᑎᓚᐅᒃᑭᑦ.  

 

ᖁᔭᓐᓇᒦᒃ. ᒥᓂᔅᑕ ᑕᑉᑑᓇ, ᑲᑎᒪᔾᔪᑎᑦᑎᓐᓂᑦ 

ᓇᓗᓇᐃᖅᑕᐅᓯᒪᑦᑎᐊᕐᓂᐊᕐᒥᒻᒪᑦ ᑭᒃᑰᒻᒪᖔᑕ 

ᑖᒃᑯᐊ ᓇᓗᓇᐃᕌᓪᓚᓚᐅᒃᑭᑦ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓂᑦ ᐸᕐᓇᑦᑎ, ᒥᔅᑕ ᔮᓐ 

ᕼᐋᑭᓐᓯ ᐊᒻᒪᓗᑦᑕᐅᖅ ᑕᓕᖅᐱᓐᓂᑦ ᒥᔅᑕ ᓛᖕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑐᓐᖓᓱᒋᑦᑎ ᑕᕝᕙᓂ ᒥᔅᑕ ᓛᖕ 

ᐊᒻᒪᓗ ᑖᓐᓇ ᐃᖅᑲᓇᐃᔭᖅᑎᕕᑦ ᐱᖃᑖ ᒥᔅᑕ 

ᕼᐋᑭᓐᓯ. ᑐᓐᖓᓱᑦᑎᐊᕆᑦᑎ. ᐊᓕᐊᓇᐃᑦ 

ᑕᕝᕗᖓᕐᒥᒐᔅᓯ. 

 

ᐃᒃᓯᕙᐅᑕᐅᔪᖃᐃ ᑖᒃᑯᓇᓂ ᑲᑎᒪᔨᕋᓛ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐅᖃᐅᓯᔅᓴᖃᖅᐳᖅ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑉᐳᖓ ᒪᑐᐃᖅᓯᒍᓐᓇᕋᒪ ᑭᒡᒐᖅᑐᐃᓪᓗᖓ 

ᑲᑎᒪᔨᕋᓛᓂᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ 

ᑖᒃᑯᐊ ᐱᔾᔪᑎᒋᓪᓗᒋᑦ 2012-13 ᐊᑭᑐᔫᑎᓄᑦ 

ᐊᑐᖅᑐᔅᓴᐃᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ.  

 

ᑲᑎᒪᔩᑦ ᐅᔾᔨᕈᓱᓚᐅᖅᐳᑦ ᑖᒃᑯᐊ ᐃᖅᑲᓇᐃᔭᕐᕕᐅᑉ 

ᐊᑭᑐᔫᑎᓄᑦ ᐊᑐᖅᑕᐅᓂᐊᖅᑐᑦ 2012-13 $14.4 

ᒥᓕᐊᖑᒻᒪᑕ. ᑖᒃᑯᐊ $3.925 ᒥᓕᐊᖑᓚᐅᖅᑐᑎᒃ 

2011-12-ᒥ ᐊᒻᒪᓗ $5.55 ᒥᓕᐊᓐ 2010-11-

ᖑᓚᐅᖅᑐᒥ.  

 

ᐃᖅᑲᓇᐃᔭᖅᑏᑦ 2012-13 ᐊᑭᑐᔫᑎᓄᑦ 

ᐊᑐᖅᑐᔅᓴᓂᒃ ᐱᔾᔪᑎᖃᓗᐊᕐᒪᑕ ᐃᖏᕐᕋᔪᓕᕆᓂᕐᒧᑦ 

ᐱᖁᑎᓂᒃ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 2012-

13 ᐊᑭᑐᔪᓄᑦ ᐊᑐᖕᓂᐊᖅᑕᖏ ᐃᓚᐅᑎᔅᓯᖕᒪᑕ 

$500,000 ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᕈᑎᖃᕐᓂᐊᓪᓗᑎᒃ ᓴᓇᓂᐊᕐᓗᑎᑦ ᑕᒪᒃᑯᓂᖓ 

ᐃᒃᓴᕝᕕᒐᓚᖕᓂᒃ ᑖᒃᑯᐊ ᑮᓇᐅᔭᑦ ᐃᓕᔭᐅᓯᒪᓪᓗᑎ 

ᐊᑭᑐᔫᑎᓄᒃ ᐊᑐᒃᑐᔅᓴᕆᓂᐊᖅᑕᖏᓐᓂᒃ 2009-10 

ᓚᐅᖅᑐᒥᓗ. ᑖᒃᑯᐊ ᐃᖅᑲᓇᐃᔭᕐᕕᖏᑦ 

ᐅᖃᓚᐅᒻᒪᑕ ᑮᓇᐅᔭᑦ ᐊᑐᖅᑕᐅᓂᐊᒻᒪᑕᒎᖅ 

ᖃᐅᔨᓇᕈᑕᐅᓂᐊᕐᓗᑎᒃ 

ᐱᔪᓐᓇᐅᑎᑖᕈᑕᐅᓂᐊᓪᓗᑎ ᐊᒻᒪᓗ 

ᑎᑎᕋᐅᔭᑦᑕᐅᒍᑕᐅᓂᐊᓪᓗᑎᒃ ᐊᒻᒪᓗ 

ᐅᒥᐊᒃᑯᕕᓕᕆᒍᑏᑦ ᑕᒪᒃᑯᐊ ᐋᖅᑭᒃᓱᑦᑕᐅᓗᑎᑦ 

ᐃᑲᔪᑕᐅᓗᑎᑦ ᐃᖃᓗᓕᕆᔨᒃᑯᓐᓄᑦ 

ᑕᕆᐅᒻᒥᐅᑕᓕᕆᔨᒃᑯᓐᓄ ᑕᐃᒪᓐᓇ ᐱᒋᐊᖃᑉᐸᑕ. 

 

ᖁᕕᐊᓱᓚᐅᑉᐳᑦ ᑲᑎᒪᔨᐅᔪᑦ ᒥᓂᔅᑕ 

ᓴᖅᑭᑎᔅᓯᓚᐅᒻᒪᑕ ᑖᒃᑯᓄᖓ ᓄᓇᕗᑦᒥ ᑖᒃᑯᐊ 

ᐃᖏᕐᕋᔪᓕᕆᔨᐅᑦ ᐸᕐᓇᐅᑕᐅᔪᑦ ᒪᓕᒐᓕᐅᕝᕕᐅᑉ 

ᐃᓗᐊᓂᒃ ᔫᓂ 5, 2009-ᒥ, ᑕᒪᒃᑯᐊ ᐸᕐᓇᐅᑎᑦ 

ᐃᓚᖏᑦ ᐊᑐᓕᖅᑎᔅᓯᓂᖅ ᑕᒪᒃᑯᓂᖓ ᒥᑭᔫᑎᓄᑦ 

ᐅᒥᐊᒃᑯᕕᓕᕆᒍᑎᔅᓴᐃᑦ ᓄᓇᕗᒥ ᑖᒃᑯᐊ 

ᐅᓂᒃᑳᕈᑎᒋᔭᐅᒡᓗᑎᒡᓗ ᐊᓯᖏᓐᓄᑦ ᐊᑐᒃᑕᐅᔪᒃᓴᑦ 

ᓄᓇᕗᒻᒥ. 

 

ᔫᓂ 2009-ᖑᑎᓪᓗᒍ ᑖᒃᑯᐊ ᒪᓕᒐᕐᓂ 

ᖃᐅᔨᓇᖅᑏᑦ ᑲᑎᒪᔨᕋᓛᖏᑦ ᑖᒃᑯᐊ ᐃᖃᓗᓕᕆᔨᑦ 

ᑕᕆᐅᕐᒥᐅᑕᓕᕆᔨᑯᓪᓗ ᓄᓇᕗᒻᒥ, ᑕᒪᒃᑯᐊ 

ᐅᒥᐊᒃᑯᓕᕆᕝᕕᖏᑦ ᐱᔾᔪᑎᒋᓪᓗᒋ, ᑖᒃᑯᐊ 

ᓯᕗᓪᓕᖅᐹᒥ ᐱᖁᔨᕗᖔᓕᐅᕈᑕᐅᓚᑉᐳᑦ ᒐᕙᒪᒃᑯᑦ 

8ᓂᒃ ᐱᖁᔨᕗᖔᓕᐅᓚᖕᒪᑕ ᓯᕗᓪᓕᐹ ᑖᓐᓇ 

ᐱᖁᔨᕗᖔᕈᐅᓪᓗᓂ. ᑲᓇᑕᐅ ᒐᕙᒪᒃᑯᖏᑦ 

ᐱᒋᐊᕆᐊᖃᖕᓂᖏᓐᓄᑦ 

ᐊᑐᓕᑦᑎᓯᒋᐊᖃᓐᓂᖏᓐᓄᓪᓗ ᓄᓇᕗᑦ 

ᒐᕙᒪᒃᑯᖕᓂᒃ ᐱᖃᑎᖃᕐᓗᒃ, ᑕᒪᒃᑯᐊ ᖃᖏᖅᖢ 

ᓄᓇᖅ ᐊᑐᖅᑖᐅᕙᑦᑐᑦ ᐱᔾᔪᑎᒋᓪᓗᒋᑦ 2005 

ᓄᓇᕘᒥᒃ ᒥᑭᔫᑎᓄᑦ ᐃᒃᓴᕐᕕᓕᕆᓂᕐᒧᑦ 

ᐱᔾᔪᑎᒋᔭᐅᔪᑦ.  

 

ᖃᐅᔨᓚᐅᑉᐳᒍᓪᓗ ᑲᓇᑕᒃᑯᑦ ᒐᕙᒪᒃᑯᖏᑦ 

ᑭᐅᓚᐅᕐᒪᑕ ᑖᒃᑯᐊ ᒪᓕᒐᕐᓂ  



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔩᑦ ᑲᑎᒪᔨᕋᓛᒃᑯᖏᖕᓄᑦ ᐅᓂᒃᑳᓕᐊᖏᓐᓂᑦ 

ᓄᕕᐱᕆ 18, 2009-ᒥ. ᑲᑎᒪᔨᕋᓛᑦ 

ᑭᐅᔾᔪᑎᒋᓚᐅᑦᑕᖏᑦ ᒫᓐᓇᐅᔪᖅ 

ᐸᕐᓇᐅᑎᖃᖏᒻᒪᑕᒎᖅ ᓴᓇᓂᐊᕐᓂᕐᒧᑦ 

ᐃᖃᓗᓕᕆᒍᑎᒃᓴᐅᓂᐊᑦᑐᓂᒃ ᑭᓯᐊᓂ 

ᐅᖃᓪᓚᖃᑎᒌᑉᐳᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏ 

ᑲᓇᑕᐅ ᒐᕙᒪᒃᑯᖏᓐᓂᒃ ᐃᖃᓗᒃᓯᐅᖃᑦᑕᑦᑐᑦ 

ᐱᓪᓗᒋᑦ. 

 

ᔫᓂ 2011-ᖑᑎᓪᓗᒋ ᑲᑎᒪᓐᓇᐅᑎᓪᓗᒍ 

ᒪᓕᒐᓕᐅᑎᒃᑯᑦ ᐊᖏᕈᑎᖃᓚᐅᑉᐳᑦ $376,000 

ᐊᑭᑐᔫᑎᓄᑦ ᐊᑐᒃᑐᑲᓐᓂᔅᓴᓂᒃ ᑖᒃᑯᓄᖓ 

ᐅᒥᐊᒃᑯᕕᒃᓴᓄᑦ, ᑲᑎᒪᔨᕋᓛᑦ ᑎᓕᐅᖏᓐᓇᖅᐳᑦ 

ᒥᓂᔅᑕᒥᒃ ᐊᕐᕌᒍᑕᒫᒃᓯᐅᒥᓂᒃ ᐅᓂᒃᑳᓕᐅᖁᓪᓗᒍ 

ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑕᒪᒃᑯᐊ 

ᐅᑐᖅᑕᐅᓪᓚᒃᑖᖅᓯᒪᓂᖏᓐᓄᑦ ᑮᓇᐅᔭᑦ 

ᐃᓚᐅᑎᑕᐅᓗᑎ ᑎᑎᕋᖅᓯᒪᓗᑎ ᓇᓪᓕᐊᖏᑦ 

ᓄᓇᓖᑦ ᑮᓇᐅᔭᖅᑖᖅᓯᒪᖕᒪᖔᑕ. 

 

ᐃᒃᓯᕙᐅᑖᖅ, ᑲᑎᒪᔩᑦ, ᒪᒥᐊᓇᖅ, ᒪᓕᒐᓕᐅᖅᑎ 

ᐅᖃᓪᓚᖃᑎᒌᒃᓯᒪᕗᑦ ᒥᓂᔅᑕᒥᒃ ᑕᒪᒃᑯᐊ 

ᐱᔾᔪᑎᒋᓗᒋᑦ ᒥᑭᔫᑎᓄᑦ ᐃᒃᓴᒃᕕᔅᓴᐃᑦ 

ᐱᔾᔪᑎᒋᓪᓗᒋᑦ ᑲᑎᒪᔨᕋᓛᑎ ᑲᑎᒪᑎᓪᓗᒋ, ᑖᒃᑯᐊ 

ᐃᑲᔪᖅᑎᐅᒐᓗᐊᑦᑎᖦᖢᑎ ᒐᕙᒪᑐᖃᒃᑯᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᐱᒋᐊᖃᕐᓂᖏᓐᓄᑦ ᖃᐅᔨᒪᔪᑦ 

ᑖᒃᑯᐊ ᓴᓇᓂᕐᒧᑦ ᑕᒪᒃᑯᓂᖓ ᐊᒥᓱᒻᒪᕆᐊᖕᓂ 

ᒥᓕᐊᓃᑦᑐᓂᒃ ᐊᑐᕈᓐᓇᖕᒪᑕ. ᐆᒃᑑᑎᒋᒡᓗᒍ 2009 

ᑲᓇᑕᐅᑉ ᒐᕙᒪᒃᑯᖏᑦ $17,000,000-ᓂᒃ 

ᐱᓚᐅᖕᒪᑕ ᓄᑖᒥᒃ ᐸᓐᓂᖅᑑᒥ ᐊᑐᖅᑕᐅᔪᒃᓴᒥᒃ. 

 

ᐊᒻᒪᓗ ᑎᓕᐅᕆᒡᓗᑎᒃ ᑖᒃᑯᐊ ᖃᓄᖅ 

ᐋᖅᑭᒃᓱᒃᑕᐅᒃᑲᓐᓂᕈᓐᓇᕋᔭᖕᒪᖔᑕ ᓄᓇᓕᖕᓂᒃ 

ᐱᖁᑎᒋᔭᐅᔪᑦ ᐅᓗᕆᐊᓇᖅᑐᒦᑦᑕᐃᓕᖁᓪᓗᒍ 

ᐅᒥᐊᖅᑐᒃᐸᑦᑐᑦ ᐱᖁᑎᖏᓪᓗ ᑕᒪᒃᑯᐊ 

ᑮᓇᐅᔭᖃᕐᓂᖏᑦ ᒪᓕᒡᓗᒋᑦ. ᖃᐅᔨᕗᖓ 

ᖃᐅᔨᖁᔨᕗᖓ 2005 ᓄᓇᕗᒻᒥ ᒥᑭᔫᑎᓄᑦ  

ᐅᒥᐊᒃᑯᕖᑦ ᐱᔾᔪᑎᒋᒡᓗᒋᑦ ᐃᒪᓐᓇ ᒪᕐᕉᖕᓂᒃ 

ᐃᐱᔪᖃᓚᐅᖅᓯᒪᖕᒪᑦ ᐃᒫᖅᑐᓂᒃ 2002 

ᒥᒃᑎᒪᑕᓕᖕᒥ ᐃᖃᓗᒃᓯᐅᖅᑎᐅᔪᖅ, ᑕᐃᒪᓐᓇ 

ᐅᒥᐊᕋᓛᖕᒥᓄ ᑕᐃᑯᖓ ᐃᖃᓗᒃᓯᐅᕈᑎᒥᓄᑦ 

ᐅᒥᐊᕐᒨᓐᖓᐅᓪᓗᓂ ᐃᐱᓚᐅᖅᓯᒪᖕᒪ, 

ᑲᖏᖅᖠᓂᕐᒥᐅᑕᐅᔪᑦᑕᐅᖅ ᑕᐃᒪᓐᓇ 2005 

ᖑᑎᓪᓗᒍ. 

 

ᔫᓂ 2009 ᖑᑎᓪᓗᒍ ᒪᓕᒐᓕᐅᖅᑎᕗ 

ᐊᖏᕈᑎᖃᐅᑉᐳᖅ $925,000 ᓂᒃ ᐊᑭᑐᔪᓄᑦ 

ᐊᑐᒃᑕᐅᔪᒃᓴᓂᒃ, ᐸᕐᓇᐅᑏᑦ ᑎᑎᕋᐅᔭᖅᑕᐅᓂᖓᓄᑦ 

ᐃᖃᓗᖕᓂᒃ ᑕᒪᒃᑯᐊ ᐅᒥᐊᒃᑯᕖᑦ ᐱᒡᓗᒋᑦ ᑕᐃᒪᓐᓇ 

ᐅᒥᐊᖃᑦᑐᓪᓗ ᐱᓪᓗᒋ ᐃᑲᔪᒃᑕᐅᔾᔪᑎᔅᓴᖏᓐᓂᒃ, 

ᔫᓂ 2010-ᖑᑎᓪᓗᒍ ᒪᓕᒐᓕᐅᑦᑎᒃᑯᑦ 

ᐊᖏᕈᒪᖃᓚᐅᖕᒪᑕ $532,000 ᐊᑭᑐᔫᑎᓄᑦ 

ᐊᑐᒃᑲᓂᖅᖢᑎ, ᑕᒪᑐᒪᖓ ᑲᑎᒪᔩᑦ 

ᑐᓴᐅᒪᑎᑕᐅᑦᑎᐊᖃᑦᑕᕈᒪᕗᑦ ᑖᒃᑯᐊ ᐱᒡᓗᒋ.  

 

ᐃᒃᓯᕙᐅᑖᖅ, ᖁᕕᐊᓱᖏᔾᔪᑎᒋᔭᐅᔪᑦ ᑕᒪᒃᑯᐊ 

ᐱᓕᕆᐊᒃᓴᖏᑦ ᑖᒃᑯᐊ ᓄᓇᕘᒻᒥ ᐃᖏᕐᕋᓂᖕᒧᑦ 

ᐸᓐᓇᐅᑏᑦ ᑕᐃᒪᓐᓇ ᓄᓇᕗᒻᒥ ᐃᖏᕋᓂᒻᒧᑦ 

ᐸᕐᓇᐅᑏ, ᑕᒪᓐᓇ ᓄᓇᕗᒻᒥ ᐃᒪᓐᓇ 

ᐃᖏᕐᕋᔪᓕᕆᓂᖕᒧᑦ ᐱᑕᖃᑎᑕᐅᔅᓯᐊᕈᓐᓇᖁᒡᓗᒋᑦ 

ᐱᖁᑎᓂᒃ ᓄᓇᓕᖕᓂᒃ ᓄᓇᕗᒥ ᐊᒻᒪᓗ ᒫᓂ 

ᒥᑦᑕᕐᕖᑦ ᐊᑲᐅᓕᖅᑎᑕᐅᖁᓪᓗᒋᑦ ᐊᓯᖏᓪᓗ 

ᑕᐃᒪᓐᓇ ᒐᕙᒪᒃᑯᑦ ᐊᑐᑦᑎᐊᖃᑦᑕᕆᐊᖃᕐᒪᑕ 

ᐃᖏᕐᕋᔪᓕᕆᓂᕐᒧᑦ ᐊᒻᒪᓗᑦᑕᐅᖅ 

ᖃᖓᑕᔫᓕᕆᓂᕐᒧᑦ ᖃᐅᔨᓴᕈᑎᖃᒃᑲᓂᕐᓗᑎᑦ.  

 

ᑲᑎᒪᔩᑦ ᐃᑲᔪᖅᑐᐃᕗᑦ ᑕᐃᒪᓐᓇ ᒥᑦᑕᕐᕖᑦ 

ᐋᖅᑭᓱᖅᑕᐅᒋᐊᖃᕐᒪᑕ ᓄᓇᕗᓕᒫᒥ 

ᐃᖅᑲᐅᒪᓪᓗᑎᓪᓗ ᑲᑎᒪᔨᐅᔪᑦ 2003 ᓄᓇᕗᒻᒥ 

ᑖᒃᑯᐊ ᐸᕐᓇᐅᑕᐅᓚᐅᖅᑐᑦ ᖃᐅᔨᓴᕈᑕᐅᓚᐅᖅᑐᖅ 

ᓯᕗᓪᓕᐅᖅᐸᐅᑎᑕᐅᒋᐊᖃᖅᑐᑦ ᑕᐃᒪᓐᓇ 

ᐱᔨᑦᓯᕋᖅᑕᐅᑦᑎᐊᕈᓐᓇᖁᓪᓗᑕ ᐊᒻᒪᓗ ᑕᒪᒃᑯᐊ 

ᒥᕝᕖᑦ ᑕᑭᓪᓕᒋᐊᖅᑕᐅᓗᑎᑦ.  

 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᑕᐃᒪᓐᓇ ᑲᑎᒪᔩᑦ 

ᖃᐅᔨᓚᐅᖅᐳᑦᑕᐅᖅ 2012-2013 ᐊᑭᑐᔫᑎᓄᑦ 

ᐊᑐᖅᑐᔅᓴᐃᑦ $11.4 ᒥᓕᐊᓐᖑᓚᐅᕐᒪᑕ 6-ᓄᑦ 

ᑖᒃᑯᓄᖓ ᒥᑦᑕᕐᕕᒧᑦ ᓴᓇᔭᐅᒍᑕᐅᔪᔅᓴᓂᑦ ᑖᒃᑯᐊ 

ᐃᓚᒋᔭᐅᓪᓗᑎᑦ ᓄᑦᑎᖅᑕᐅᓂᖓ ᐸᓐᓂᖅᑑᑉ 

ᒥᑦᑕᕐᕕᖓ ᐸᕐᓇᖅᖢᑎᓪᓗ ᐃᖃᓗᓐᓂ ᑖᓐᓇ 

ᒥᑦᑕᕐᕕᔾᔪᐊᖑᓂᐊᕐᒪᑦ. ᑕᒪᓐᓇ ᓇᒻᒥᓂᖅ 

ᐱᓕᕆᕝᕕᖃᖅᑐᓄᑦ ᓴᓇᔭᐅᖃᑕᐅᓗᓂ 

ᑐᓴᖅᑎᑕᐅᖃᑦᑕᕈᒪᕗᓪᓗ ᑲᑎᒪᔩᑦ.  

 

ᐊᒻᒪᓗᑦᑕᐅᖅ ᓱᓕᐅᓚᐅᖅᐳᖅ ᐃᖅᑲᓇᐃᔭᕐᕕᒻᒥ 

ᑕᒪᒃᑯᐊ ᐊᑲᐅᓐᖏᓕᐅᕈᑕᐅᒐᔭᖅᑐᑦ ᐱᕙᓪᓕᐊᓂᕐᒧᑦ 

ᑕᒪᒃᑯᐊ ᓲᕐᓗ ᓄᓘᔮᓂ ᐅᔭᕋᓐᓂᐊᕐᕕᒃ 

ᐱᕙᓪᓕᐊᑎᑕᐅᒐᔭᕐᓂᖓᓐᓄᑦ.  

 

ᐃᒃᓯᕙᐅᑖᖅ, ᐃᖏᕐᕋᓂᕐᒧᑦ ᑕᒪᒃᑯᐊ 

ᓴᓇᔭᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑦ 

ᐃᓚᐅᓂᕆᓂᐊᖅᑕᖏᑦ ᒫᓂᑑᕙᒥ ᓄᓇᕗᒻᒥᓗ 

ᐊᖅᑯᑎᔅᓴᐅᒐᔭᖅᑐᖅ. ᓯᑎᕝᕙ 1, 2010-ᖑᑎᓪᓗᒍ 

ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᒐᕙᒪᒃᑯᑦ ᒫᓂᑑᕙᒥ 

ᑐᓴᖅᑎᑦᑎᓚᐅᖅᐳᑦ ᒪᕐᕉᒃ ᑖᒃᑯᐊ ᒐᕙᒪᐃ ᐃᒪᓐᓇ 

ᑲᑎᒪᖃᑎᒌᖃᑦᑕᓂᐊᕐᒪᑕ ᑕᒪᒃᑯᓂᖓ ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓂ ᒫᓂᑑᕙ ᓄᓇᕗᒻᒥᓗ 

ᐅᑭᐅᓗᒃᑖᖅ ᐊᐅᔭᓗᒃᑖᖅ ᐊᖅᑯᑎᒋᔭᐅᓂᐊᖅᑐᒥ 

ᑕᒪᓐᓇ ᑐᓴᖃᑦᑕᕈᒪᕙᕗᓪᓗ.  

 

ᐃᖅᑲᓇᐃᔭᕐᕕᐅᑉ 2010-2011 ᐊᑐᖅᑐᔅᓴᖏᑦ 

ᐃᓚᐅᑎᑦᑎᒻᒪᑕ $700,000 ᑭᕙᓪᓕᕐᒥ ᑕᐃᑲᓂ 

ᐳᓚᕋᕝᕕᔅᓴᐅᒐᔭᖅᑐᒥ. ᔫᓂ 2011-ᖑᑎᓪᓗᒍ 

ᒪᓕᒐᓕᐅᑎᒃᑯᑦ ᐊᖏᕈᑎᖃᓚᐅᖅᐳᑦ $697,000 

ᑖᒃᑯᓄᖓ ᓴᓇᐅᔭᔪᔅᓴᐅᓂᐊᖅᑐᓄᑦ ᐊᒻᒪᓗ 

ᐅᖃᓚᐅᖅᖢᑎᑦ ᑖᒃᑯᐊ ᑎᑎᕋᖅᑕᐅᓂᖏᑦ 

ᐳᓚᕋᕐᕕᒃ ᑕᒪᓐᓇ ᐱᐊᓂᑦᑕᐅᓂᐊᕐᒪᑦ ᔪᓚᐃ 2012 

ᐊᒻᒪᓗ ᑖᓐᓇ ᐱᓕᕆᐊᕆᔭᐅᔪᖅ  

ᓴᓇᔭᐅᓂᐊᕐᓗᓂ ᑕᕝᕙᓂ ᐃᓚᒋᔭᐅᓗᓂ 

ᑲᖏᖅᖠᓂᕐᒥ ᐅᑕᖅᑭᕕᒻᒧᑦ. ᑲᑎᒪᔨᐅᔪᑦ 

ᐅᖃᓚᐅᖅᓱᑎᓪᓗ 2012-2013 ᐊᑭᑐᔫᑎᓄᑦ 

ᐊᑐᖅᑐᔅᓴᐃᑦ ᐃᓚᐅᑎᑦᑎᒻᒪᑕ $100,000 

ᐋᖅᑭᓱᐃᒍᑎᔅᓴᓂᒃ ᒫᓐᓇ ᐳᓚᕋᕝᕕᐅᔪᒥᒃ.  

 

ᐃᖅᑲᓇᐃᔭᕐᕕᐅᑉ 2012-2013 ᐊᑭᑐᔪᓄᑦ 

ᐊᑐᖅᑐᔅᓴᖏᑦ ᐃᓚᐅᑎᑦᓯᓪᓗᑎᑦ ᐃᒻᒪᖃ $2.25-

ᒥᓕᐊᓐ ᑕᒪᒃᑯᐊ ᓄᓇᓯᐅᑎᑦ ᐱᔭᐅᒋᐊᖃᕐᓂᖏᑦ 

ᒥᑦᑕᕐᕕᒻᒧᑦ ᐊᑐᖅᑐᔅᓴᐃᑦ ᐊᒻᒪᓗᑦᑕᐅᖅ 

ᖃᐅᔨᓴᕈᑏᑦ ᒥᕝᕕᓐᓂᑦ ᐊᒻᒪᓗ ᐅᓯᓕᖅᑐᕈᑏᑦ 

ᑖᒃᑯᐊ ᐅᓯᔭᐅᔪᓂᑦ ᐊᔾᔭᖅᑐᐃᒍᑏᑦ. ᑕᐃᒪᓐᓇ 

ᑕᒪᒃᑯᐊ ᐊᑐᖅᑕᐅᒋᐊᖃᕐᒪᑕ ᖃᓄᐃᑦᑑᓂᖏᑦ 

ᓄᓇᒋᔭᖅᐳᑦ ᒪᓕᓪᓗᒋᑦ ᐋᖅᑭᓱᖅᑕᐅᔪᓐᓇᕐᓗᑎᓪᓗ. 

 

ᐃᒃᓯᕙᐅᑖᖅ, ᔫᓂ 2011-ᖑᑎᓪᓗᒍ 

ᒪᓕᒐᓕᐅᖅᑎᒃᑯᑦ ᐊᖏᕈᑎᖃᓚᐅᖅᐳᑦ $10.456-

ᒥᓕᐊᓐᓂᑦ ᐊᑐᒃᑲᓐᓂᕆᐊᖃᖅᖢᑎᑦ 

ᐃᖅᑲᓇᐃᔭᕐᕕᒻᒧᑦ ᑖᒃᑯᐊᓗ ᓴᓇᔭᐅᒋᐊᖃᖅᑐᑦ 

ᓄᑖᑦ ᒥᑦᑕᕐᕖᑦ ᐱᖁᑎᖏᑦ ᐅᑕᖅᑭᕝᕕᖏᓪᓗ 

ᐋᖅᑭᓱᖅᑕᐅᓂᖏᓪᓗ. ᑲᑎᒪᔨᕋᓛᑦ 

ᑎᓕᐅᕆᓚᐅᖅᐳᑦ ᐱᒻᒪᕆᐅᒻᒪᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᒪᓕᒐᓕᐅᖅᑎᑯᓪᓗ ᓄᓇᓖᓪᓗ 

ᑐᓴᖅᑎᑕᐅᖃᑦᑕᕆᐊᖃᕐᓂᖏᓐᓄᑦ ᐊᑭᑐᔫᑎᑦ 

ᓴᓇᔭᐅᓂᐊᖅᑐᑦ ᐱᔾᔪᑎᒋᓪᓗᒋᑦ 

ᓴᓇᔭᐅᒃᑲᓂᕐᓂᐊᕐᒪᖔᑕ ᐅᕝᕙᓘᓐᓃᑦ 

ᑭᖑᕙᕆᐊᖅᑕᐅᓂᐊᕐᒪᖔᑕ.  

 

ᐃᖅᑲᓇᐃᔭᕐᕕᐅᑉ 2012-2013 ᐊᑭᑐᔪᓄᑦ 

ᐊᑐᖅᑕᔅᓴᖏᑦ ᐃᓚᐅᑎᑦᑎᖏᒻᒪᑕ ᑮᓇᐅᔭᓂᑦ 

ᑕᒪᒃᑯᓂᖓ ᓄᑖᓂᑦ ᓂᕿᓕᕆᒍᑎᔅᓴᓂᑦ. ᑖᒃᑯᐊ 

ᑲᑎᒪᔩᑦ ᖃᐅᔨᒪᑦᓯᐊᖅᐳᑦ ᑲᓇᑕᐅᑉ ᒐᕙᒪᒃᑯᖏᑦ 

ᑕᐃᒪᓐᓇ ᐃᑲᔪᕆᐊᖃᕐᒪᑕ ᐊᑯᓂᐅᔪᒃᑯᑦ 

ᐊᑐᖅᑐᔅᓴᐅᓂᐊᖅᑐᓂᑦ. ᑕᒪᓐᓇᓗ 

ᐳᐃᒍᖅᑕᐅᖁᔭᐅᓐᖏᓪᓗᓂ ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᐊᖃᕐᒪᑕ ᑕᒪᑐᒥᖓ ᐊᒻᒪᓗ ᑲᑎᒪᔨᕋᓛᑦ 

ᖃᐅᔨᒪᓪᓗᑎᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

ᑯᐊᐳᕇᓴᒃᑯᑦ ᐱᔾᔪᑎᒋᓪᓗᒋᑦ.  

 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑖᒃᑯᐊ ᐱᐊᓂᒃᐳᑦ 2012-2013 

ᐊᑭᑐᔪᓄᑦ ᐊᑐᖅᑐᔅᓴᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐃᖅᑲᐃᑎᒋᐊᒃᑲᓐᓂᐊᓪᓚᓪᓚᖓᐃ 

ᐱᒋᐊᓚᐅᓐᖏᓂᑦᑎᓐᓂ ᑖᒃᑯᐊ ᒪᓕᒐᓕᐅᖅᑏᑦ 

ᑕᕝᕙᓃᑦᑐᑦ. ᑖᓐᓇ ᐊᑐᐊᒐᖅᐳᑦ 77(1) 10 

ᒥᓂᑦᓯᓂᑦ ᐅᖃᓪᓚᕝᕕᖃᕈᓐᓇᕋᔅᓯ ᐊᒻᒪ ᑖᓐᓇ 

ᐊᑐᐊᒐᑦᑕ ᐱᖃᑖ 77(2) ᑕᒪᒃᑯᐊ 

ᐅᖃᓪᓚᑲᓐᓂᕈᒪᑐᐊᖅᐸᑕ ᐅᖓᑖᓄᑦ ᑖᓐᓇ 

ᐃᒃᓯᕙᐅᑕᖅ ᓇᓗᓇᐃᖅᓯᔪᓐᓇᑎᐊᕐᓂᐊᖅᑐᖅ 

ᑭᓯᐊᓂ ᐅᖃᓪᓛᓂᑉᐸᑕ ᐅᖃᓪᓚᒍᒪᔪᓕᒫᑦ ᑖᓐᓇ 

ᐱᕕᖃᖅᑎᑕᐅᒃᑲᓐᓂᕈᓐᓇᕐᓂᐊᖅᑐᑦ.  

 

ᐊᒻᒪᓗ ᐊᔪᕐᓇᖏᑉᐸᑦ ᐃᑉᐸᔅᓴᕐᓗ ᐃᒃᓯᕙᐅᑕᖅ 

ᓇᓗᓇᐃᖅᓯᒃᑲᓐᓂᓚᐅᕆᓪᓗᓂ 

ᐊᐱᖅᑯᔅᓴᖃᓪᓚᑦᑖᕈᑎᒃ line by line ᓲᕐᓗ 

ᒪᑉᐱᖅᑐᒐᐃᑦ ᐊᑐᓕᕈᑦᑎᒍ ᑕᐃᒃᑯᓄᖓ 

ᐊᐱᖅᓱᓚᑦᑖᕈᔅᓯ ᐱᐅᓂᖅᓴᐅᔪᖅ. ᑭᓯᐊᓂ 

ᐱᒋᐊᓚᐅᓐᖏᓂᑦᑎᓐᓂᑦ, ᐅᖃᐅᓯᔅᓴᑐᐃᓐᓇᕐᓂᑦ 

ᐊᐱᖅᑯᑕᐅᓐᖏᑦᑐᓂᒃ ᓂᓪᓕᕈᒪᒍᔅᓯ 

ᐱᕕᖃᓚᐅᐱᓪᓚᑉᐳᓯ. ᓂᓪᓕᕈᒪᔪᖅᑕᖃᖅᐸᑦ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑲᑎᒪᔨᕋᓛᓃᑎᓪᓗᑕ ᐅᔾᔨᕐᓇᓚᐅᕐᒪᑦ small crafts 

harbour ᓕᕆᑎᓪᓗᑕᐃᓛᒃ 

ᑮᓇᐅᔭᓕᐅᕈᑕᐅᔪᓐᓇᑳᓪᓚᓐᓂᐊᖅᐸᒡᒎᖅ ᑭᓯᐊᓂ 

ᐃᓱᒪᔅᓴᖅᓯᐅᕈᑕᐅᔪᓐᓇᕆᐊᔅᓴᖓᓂ ᑕᒪᒃᑯᐊ 

ᐅᖅᑰᔪᔅᓴᓕᐅᕐᓃᓪᓘᓐᓃᑦ ᐃᑦᑕᕐᕕᑦᑖᕋᓱᓐᓂᕐᓘᓐᓃᑦ 

ᐅᖃᐅᓯᕆᓪᓗᑎᒍ.  

 

ᑐᓱᓇᖅᑐᐊᓘᓲᖑᒻᒪᑕ, ᐆᑦᑑᑎᒋᓗᒍ ᓂᐅᕙᓐᓛᓐᒥ 

ᐅᖅᑰᕕᖃᐅᑦᑎᐊᖅᑐᐃᑦ 

ᑮᓇᐅᔭᖃᖅᑎᑕᐅᒃᑲᓐᓂᓲᖑᓂᖏᓐᓂᓕ 

ᖃᐅᔨᒪᓇᖅᑑᒐᓗᐊᖅ 

ᐱᕙᓪᓕᐊᔪᓕᕆᓂᕐᒨᖓᒐᓚᑦᑐᓂᒃ 

ᐅᔾᔨᕐᓇᕋᓗᐊᖅᑎᓪᓗᒍ ᓇᒻᒥᓂᖃᐅᖅᑐᐃᑦ 

ᓴᐳᑎᔭᐅᔾᔪᑎᖃᑦᑎᐊᕐᕙᓕᖅᑎᓪᓗᒋᑦ ᒪᑯᐊᑦᑕᐅᖅ 

ᓄᓇᕗᒻᒥ ᑮᓇᐅᔭᓕᐅᖅᑎᓪᓚᕆᐊᓘᒐᓗᐊᖅᑎᓪᓗᒋᑦ 

ᐊᖑᓇᓱᓐᓂᕐᒧᑦ ᐊᓐᓇᐅᒪᓇᓱᐊᖅᑎᐅᖃᑦᑕᖅᑐᐃᑦ 

ᓴᐳᑎᔭᐅᔾᔪᑎᔅᓴᖅᑕᖃᖅᑑᔮᓗᐊᕆᓪᓗᒍ 

ᐃᓱᒪᒋᔭᐅᒃᑲᓐᓂᕆᐊᖃᖅᑰᕐᒫᕈᑎᒋᐅᔭᓚᐅᕋᒃᑯ  

ᑕᐃᔅᓱᒪᓂ ᑲᑎᒪᓪᓗᑕ ᑕᕝᕙᓂ 

ᓂᓪᓕᕈᑎᒋᔪᒪᓯᒪᒐᒃᑯ. 

 

ᓇᒻᒥᓂᕆᔭᐅᖃᑦᑕᖅᑐᐃᑦ ᑕᒪᒃᑯᐊ ᐊᖑᓇᓱᐊᕐᓂᕐᒧᑦ 

ᐊᑐᖅᑕᐅᓲᖑᓕᖅᑐᐃᑦ ᐅᒥᐊᓪᓗ ᓯᑭᑑᓪᓗ ᑕᒪᒃᑯᐊ 

ᐃᖏᕐᕋᔾᔪᑏᑦ ᐊᔾᔨᒌᓐᖏᑦᑐᐃᑦ, ᐱᓗᐊᖅᑐᒥ ᐅᒥᐊᑦ. 

ᐊᑭᑐᔫᓲᖑᓕᖅᑎᓪᓗᒋᓪᓗ ᐃᓚᖏᑦ 

ᒐᕙᒪᒋᔭᑦᑎᓐᓄᑦ ᐃᓱᒪᒋᔭᐅᖃᑕᐅᔫᒥᑎᑕᐅᒋᐊᖅᐸᑕ 

ᐱᐅᓕᖅᑑᒐᓗᐊᖅ. 

ᑮᓇᐅᔭᔅᓴᓕᐅᕈᑕᐅᓂᐊᓐᖏᑐᐊᖅᐸᑕ ᓲᕐᓗ 

ᐅᒥᐊᖃᖅᑑᔪᖅ ᐅᖃᐅᔾᔭᐅᔫᔮᕐᒪᑦ ᓱᖁᑎᔅᓴᖏᑦᑐᒍᑦ 

ᐅᒥᐊᓯ ᔭᒐᒃᑲᓗᐊᖅᐸᑕ.  

 

ᓲᕐᓗ ᐃᒫᒃ ᒐᕙᒪᒋᔭᖅᐳᓪᓗ 

ᐊᓐᓇᐅᒪᑦᑎᐊᕆᐊᖃᕐᓂᕐᒥᑦ 

ᓴᐳᔾᔨᓯᒪᑦᑎᐊᕆᐊᖃᕐᓂᕐᒥᓪᓗ 

ᓄᓇᕗᒻᒥᐅᑕᐅᖃᑎᒌᑦᑐᓂ ᐅᖃᖃᑦᑕᖅᑎᓪᓗᒋᑦ 

ᑕᒪᓐᓇ ᐃᓱᒪᒋᔭᔅᓴᑦᑎᐊᖑᔪᖁᑎᒋᑦᑎᐊᕋᓗᐊᕋᒃᑯ. 

ᑮᓇᐅᔭᕐᒥᑦ ᐊᖏᔪᐊᓗᒻᒥᑦ ᐊᑐᓕᕋᑕᖅᑐᑎᒃ ᑕᐃᒫᒃ 

ᐊᓐᓇᐅᒪᒐᓱᐊᕐᓂᕐᒧᑦ 

ᓂᕿᑖᕋᓱᐊᖅᑎᑦᑎᖃᑦᑕᕐᓂᕐᒧᑦ ᐃᓚᒥᓐᓂᒃ 

ᓄᓇᖅᑲᑎᒥᓂᓪᓗ. ᑕᒪᓐᓇ 

ᐱᒻᒪᕆᐅᔪᖁᑎᒐᓗᐊᕋᑎᒋᒐᓗᐊᕋᑦᑎᒍᑦᑕᐅᖅ 

ᓄᓇᓕᒻᒥᐅᑕᐅᔪᑎᒍᑦ. ᑕᒪᓐᓇ 

ᐃᓱᒪᒋᔭᐅᒋᐊᒃᑲᓐᓂᖁᒐᓗᐊᖅᑐᒍ 

ᓂᓪᓕᐅᑎᒋᔪᒪᓯᒪᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ 

ᐅᖃᐅᓯᕆᔭᖏᓐᓄᑦ ᑲᔪᓯᒋᐊᕐᓗᖓ. ᑕᐃᒪ 

ᑲᑎᒪᔨᕋᓛᓃᑎᓪᓗᒍ ᒥᓂᔅᑕ 

ᐅᖃᐅᓯᖃᓚᐅᖅᓯᒪᒐᑦᑕ, ᐅᕙᖓᓕ ᐱᓗᐊᖅᑐᒥᑦ 

ᐅᖃᐅᓯᖃᓚᐅᖅᓯᒪᒐᒪ ᒥᑦᑎᒪᑕᓕᒻᒥ 

ᑭᓱᖃᓐᖏᑦᑎᐊᒻᒪᕆᒃᑲᑦᑕ. ᑖᒃᑯᐊ ᒥᓂᔅᑕ 

ᐅᖃᐅᓯᖏᓐᓂᑦ ᐅᖃᐅᓯᒪᔪᖃᖃᑦᑕᕐᒪᑦ $500 

ᑕᐅᓴᓂᒎᖅ ᐋᖅᑭᒋᐊᕈᑎᓄᓪᓗ ᐊᑐᖃᑦᑕᕐᒪᑕ.  

ᖃᓄᕐᓕ ᐅᕝᕙᓘᓐᓃᑦ ᖃᖓᓕ ᒥᑦᑎᒪᑕᓕᒻᒥ 

ᐃᑲᔪᖅᑕᐅᒋᐊᕈᒫᖅᐱᑕ? ᑭᓱᖃᓐᖏᑦᑎᐊᒻᒪᕆᑦᑐᒍᑦ.  

 

ᖃᐅᔨᒪᔪᑎᑦ, ᐃᒃᓯᕙᐅᑖᖅ, ᒥᑦᑎᒪᑕᓕᒻᒥᓘᓐᓃᑦ 

ᖃᖓᑦᑎᐊᒃᑯᑦ ᐃᓚᓐᖓᓚᐅᖅᓯᒪᔪᒍᑦ 

ᐅᒥᐊᒥᓄᐊᕋᓱᑦᑐᒥᒃ. ᑭᓱᖃᓐᖏᑦᑎᐊᒻᒪᕆᒃᑲᑦᑕ  



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓚᑦᑕᕐᕕᖃᓐᖏᑦᑐᒍᑦ, ᐅᒥᐊᒃᑯᕕᖃᓐᖏᑦᑐᒍᑦ, 

ᑐᓚᑦᑕᕐᕕᖃᓐᖏᑦᑐᒍᑦ ᐳᑦᑕᔪᒥᑦ, 

ᐅᖁᑕᖃᓐᖏᑦᑐᒍᑦ, ᓄᕗᑯᑖᖃᑎᖃᖏᑦᑐᒍᑦ, 

ᑭᓱᖃᖏᓇᑦᑕ ᒥᑦᑎᒪᑕᓕᖕᒥᑦ. ᑕᕝᕙ 

ᓯᓚᕈᔾᔭᓕᕌᖓᑦ ᐊᓄᕌᓕᕐᒪᓪᓗ ᐅᒥᐊᑦᑎᓐᓂ 

ᕿᒫᕝᔾᔪᔾᔨᓇᓱᓕᖃᑦᑕᖅᑐᒍᑦ ᐃᒻᒪᖃ 2 ᒪᐃᔪᒥᑦ 

ᐃᖏᕋᓇᓱᑦᖢᑕ. ᓯᓚᕈᔫᕕᔾᔪᐊᓕᖅᑎᓪᓗᒍ.  

 

ᑕᐃᓐᓇ ᑲᑎᒪᔨᐅᖃᑎᒪ ᐅᖃᐅᓯᕆᖅᑲᐅᔭᖓ 

ᐅᖃᖅᓯᒪᔪᖃᖅᑰᔨᓪᓗᓂᓗ ᑕᒪᒃᑯᓂᖓᒎᖅ 

ᓇᓕᐊᓐᓂ ᐱᔪᓐᓇᕐᑐᒍᑦ 

ᑮᓇᐅᔭᓕᐅᕈᑎᒃᓴᖅᑕᖃᕈᓐᓇᖅᐸᑦ. ᓲᕐᓗ ᐅᖃᖅᑐᖅ 

ᐊᑦᑕᓇᖅᑐᒦᖃᑦᑕᕋᓗᐊᕈᔅᓯ ᓲᖁᐅᑕᐅᓗᐊᖏᑦᑐᖅ. 

ᓲᕐᓗ, ᐃᒪᐃᓕᖅᑰᔨᔪᖅ. ᑖᓐᓇ ᐋᓐᓂᕐᓇᓪᓚᕆᑦᑐᖅ 

ᑭᓱᖃᖏᑦᑎᐊᒻᒪᕆᑦᑐᒥᐅᑕᐅᓪᓗᓂ.  

 

ᒪᑯᐊ ᑎᑎᕋᖅᓯᒪᔪᑦ ᓄᕕᐱᕆ 18, 2009, ᒐᕙᒪᒃᑯᑦ 

ᐃᑦᑐᒃᑯᕕᖓᓐᓂᑦ ᐃᖃᓗᓕᕆᓂᕐᒧᑦ 

ᐅᓂᒃᑳᓕᐊᕕᓂᖅ ᐱᑕᖃᕆᐊᖃᕐᓂᕋᐃᔪᖅ ᓄᓇᕗᒥ 

ᓴᖅᑭᑕᐅᓯᒪᔪᕕᓂᖅ ᔫᓂ 5, 2005. 

ᐃᖏᕋᓯᒋᐊᓕᖅᑕ ᐱᑕᖃᕆᐊᖃᕐᓂᕋᐃᔪᖅ. 

ᓄᓇᕗᒻᒥ ᐅᒥᐊᕋᒫᓄᑦ ᐄᔭᕐᕕᒃᓴᐃᑦ ᑐᓚᑦᑕᕐᕕᒃᓴᐃᑦ 

ᓇᓕᐊᑭᐊᖅ ᐃᓄᑦᑎᑐᑦ. ᓄᕕᐱᕆ 2005, 

ᐱᑕᖃᕆᐊᖃᕐᓂᕋᐃᔪᖅ ᓄᓇᕗᑦᒥ ᐃᖃᓗᓕᕆᓂᕐᒧᑦ 

ᑐᓚᑦᑕᕐᕕᓄᓪᓗ ᐅᓂᒃᑳᖅ, ᐃᑦᑐᒃᑯᕕᒻᒦᖔᖅᑐᖅ 

2009 ᔫᓂ, ᐱᑕᖃᕆᐊᖃᕐᓂᕋᐃᔪᖅ. 

 

ᒥᓂᔅᑕᖃᐃ ᖃᖓ ᒥᑦᑎᒪᑕᓕᒻᒥᐅᓄᑦ ᖃᖓ  

ᐅᖃᕈᓐᓇᓂᐊᖅᐸ, ᐱᕙᓪᓕᐊᓂᐊᓕᖅᑐᓯ ᑖᒃᑯᐊ 

ᑎᑎᕋᖅᓯᒪᔭᖏᑦ ᐅᖃᕐᒪᑕ ᐱᑕᖃᖃᑦᑕᖅᑐᕉᖅ 

$500,000-ᓂᑦ. ᒥᑦᑎᒪᑕᓕᒻᒥᑦ ᑭᓱᖃᖏᑎᐊᖅᑐᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᐊᑎᖁᑎᖃᕈᓐᓃᕐᖢᖓ, general comments. 

ᑕᐃᓐᓇ ᐅᖃᐅᓯᕆᖅᑲᐅᔭᕋ ᑖᒃᑯᐊ 

ᐅᖃᐅᓯᕆᔭᕋᓗᐊᓯ ᐊᐱᖅᑯᑎᒃᓴᖃᕐᕕᒋᒍᒃᓯᐅᒃ line 

by line-ᓕᕈᑦᑕ ᓱᓕ ᐱᕕᖃᕈᓐᓇᕐᓂᐊᕋᔅᓯ. ᒫᓐᓇ 

ᐅᔾᔨᕆᓇᔭᕈᑦᑎᒍ ᑖᓐᓇ I-5-ᒥᑦ ᐱᒋᐊᕋᔭᕋᑦᑕ 

ᑖᒃᑯᐊ I-3, ᑭᓱᖃᖏ, I-4 ᑭᓱᖃᖏ. ᑕᕝᕙᓐᖓᑦ I-

5-ᒥᑦ ᐱᒋᐊᓕᑕᐃᓐᓇᕐᒪᑦ, ᑕᐃᒃᑯᐊ ᓈᓴᐃᑎᖁᑎᓖᑦ 

(ᑐᓵᔨᑎᒍᑦ) ᐃᖏᕐᕋᔪᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᓪᓗ ᓇᐃᓈᖅᓯᖅᒪᔪᑦ 

(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ I-6-ᒥᑦ, I-6-ᒥ 

ᓇᓗᓇᐃᖅᓯᒪᓪᓗᑎᑦ $14,400,000. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᑐᑭᓯᑦᑎᐊᑲᓐᓂᕈᒪᑐᐃᓐᓇᖅᑕᕋ ᐅᔾᔨᕐᓇᕐᒪᑦ 

ᑕᓗᕐᔪᐊᖅ air terminal building-ᒥᑦ 

ᐸᕐᓇᐃᒍᓪᔭᐅᓕᒑᒻᒪᑦ. ᒥᓂᔅᑕᒧᑦ ᐊᐱᖅᑯᑎᒋᔪᒪᓪᓗᒍ 

I-6-ᒦᑦᑐᖏᓛᖅ ᑖᓐᓇ ᐸᕐᓇᑕᐅᔭᕌᖓᑕ ᑕᒪᒃᑯᐊ 

ᐱᖁᑎᒃᓴᐃᑦ ᖃᓄᑎᒋᑦ ᐊᕐᕌᒍᓂᑦ ᖃᑦᑎᓂᑦ 

ᐱᓐᖑᖅᐸᓪᓕᐊᓲᖑᒻᒪᖔᑦ ᑐᑭᓯᖅᑳᕈᒪᓪᓗᖓ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᓪᓗ ᐊᐱᕆᒻᒪᑦ ᒫᓐᓇᐅᔪᖅ 

ᑕᓗᕐᔪᐊᕐᒥᑦ ᓄᓇᓕᐅᔪᑦ. ᑕᐃᒃᑯᐊ 

ᐱᑐᖃᕐᔪᐊᒻᒪᕆᐊᓘᒻᒪᑦ ᖃᖓᑕᓲᒃᑯᕕᖓ. ᑕᒪᒃᑯᐊ 

ᐸᕐᓇᕐᓂᖅ ᑎᑎᕋᐅᔭᓂᕐᓗ ᑕᕝᕙᓂ 

ᑲᒪᒋᔭᐅᓂᐊᖅᑐᑦ ᑕᒫᓂ ᐊᕐᕌᒍᒥ 2011-2012. 

ᓄᓇᓕᓐᓄᑦ ᒥᑭᓐᓂᖅᓴᐅᔪᓄᑦ, ᐊᕐᕌᒍᓕᒫᖃᐃ  



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1287  

ᐸᕐᓇᑕᐅᕙᑦᑐᑦ ᑎᑎᕋᐅᔭᖅᑕᐅᓪᓗᓂ ᐊᕐᕌᒍᒃᑲᓐᓂᖅ. 

ᐊᒻᒪᓗ ᑕᐃᒫᒃ ᖃᐅᔾᔪᑕᐅᓚᕿᓕᖅᐸᒻᒪᑕ 

ᐊᑭᒋᒐᔭᓐᖑᐊᖅᑕᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓃᖏᒃᑲᓗᐊᖅᑎᓪᓗᒍ ᒥᓂᔅᑕ ᑐᑭᓯᖅᑰᕐᒪᑦ 

ᐃᓪᓗᓕᒑᕐᔪᒻᒥᑦ ᐃᓱᒪᖃᐅᔭᖅᑐᖓ ᑖᓐᓇ 

ᐊᐱᖅᑯᑎᒋᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒥᑦ 

ᑐᓴᓐᖏᓐᓇᒪ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᖅᑳᕈᒪᔭᕋ ᑖᓐᓇ $500,000. Small 

Craft-ᓚᓯᒪᔪᖅ, ᑐᓚᑦᑕᕐᕕᓕᕆᓯᒪᔪᖃᐃ 

ᐃᓄᑦᑎᑐᑦ. ᐅᑯᐊ ᐅᖃᐅᓯᖅᑕᖏᑦ ᐊᑐᖅᑕᖏᑦ 

ᐊᔾᔨᒌᓐᖏᑐᒻᒪᕆᐊᓘᒻᒪᑕ ᓇᓕᐊ ᐊᑐᕐᓂᐊᕆᐊᖏ 

ᓇᓗᓇᓪᓚᖃᑦᑕᕐᒪᕆᒻᒪᑦ.  

 

$500,000 ᓲᕐᓗ ᐊᕐᕌᒍᑕᒫᑦ ᑖᓐᓇ 

ᑕᕝᕙᓃᖏᓐᓇᖂᕐᒪᑦ. ᑐᑭᓕ ᐊᕐᕌᓂ ᐊᑐᓚᐅᖅᑐᒥ 

ᑐᓴᖅᑎᑕᐅᔪᓐᓇᖅᐳᖓ ᐅᕝᕙᓘᓐᓃᑦ ᑭᓱᒧᑦ ᑕᕝᕙ 

ᐊᑐᕐᓂᐊᖅᐸ ᑖᓐᓇ $500,000 ᐊᑐᕋᔭᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᓪᓗ ᐊᐱᕆᒻᒪᑦ ᑖᔅᓱᒥᖓ 

ᑐᑭᓯᑦᑎᐊᖅᑕᕋ. ᑖᒃᑯᐊ ᓈᒻᒪᓴᓐᖏᓐᓂᖏᑦ 

ᒥᑦᑎᒪᑕᓕᒻᒥᐅᓕ, ᑕᐃᒪ ᐱᔭᕆᐊᑐᔪᒻᒪᕆᐊᓘᒻᒪᑦ 

ᑕᐃᒪᐃᑦᑐᖅᑖᕐᓗᓂ ᐃᒫᒃ $500,000-

ᑯᓗᑐᐃᓐᓇᐅᓪᓗᒋᑦ.  

ᐊᑐᖅᐸᑦᑕᕗᓪᓕ ᑕᒪᒃᑯᐊ ᓄᓇᒧᑦ ᑲᒪᔾᔪᑕᐅᔪᓂᑦ 

ᑐᓚᑦᑕᕐᕕᓕᐅᓐᓂᐊᕐᓗᓂᓘᓐᓃᑦ. ᖃᐅᔨᓴᖅᐸᑦᑐᑕᓗ 

ᐃᖃᓗᐃᑦ ᖃᐅᔨᓴᖅᑕᐅᒋᐊᖃᕐᓂᖏᑦ. 

ᑕᐃᒪᐃᑦᑕᕆᐊᖃᕐᖓᑕ ᐊᒻᒪᓗ 

ᓱᑯᑦᑎᐊᓃᒃᑲᔭᕐᒪᖔᑕ ᑎᑎᕋᐅᔭᖅᑕᐅᓂᖏᓪᓗ. 

ᑕᒪᒃᑯᐊᕈᔪᐃᓂᓛᒃ ᐱᑕᖃᕆᐊᖃᖅᑐᑦ ᑕᐃᒫᒃ 

ᐸᕐᓇᓪᓚᕆᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᐊᐱᖅᑯᑎᕋ ᑐᑭᓯᓇᕐᓂᖏᑉᐸᑦ 

ᐋᖅᑭᒋᐊᒃᑲᓐᓂᓚᐅᕐᓚᒍᐊᐃ. ᑖᓐᓇ $500,000 

ᐅᖃᖅᓯᒪᒻᒪᑦ ᐅᕙᓂ ᑐᓚᑦᑕᕐᕕᕋᓛᓄᒡᒎᖅ Small 

Craft Harbours, ᐃᒻᒪᖃ ᑐᑭᓯᐅᒪᓐᖏᓇᒃᑯ ᑖᓐᓇ 

ᖃᓪᓗᓈᑎᑑᖓᔪᖅ, ᑕᐃᒪᐃᑦᑐᒧᑦ 

ᑐᕌᖓᒐᔭᖅᑰᔨᒐᓗᐊᖅᖢᒍ ᐊᔾᔨᒋᖅᑰᔨᖏᑕᖓᓂᓪᓗ 

ᑭᐅᔭᐅᖅᑰᔨᓪᓗᖓ. ᑐᑭᓯᑎᑕᐅᒃᑲᓐᓂᕈᓐᓇᖅᐳᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ ᑐᑭᓯᑎᑦᑎᒋᐊᒃᑲᓐᓂᓚᐅᕆᑦ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᒐᓱᓐᓂᐊᖅᑯᖓ. ᑖᒃᑯᐊ 

$500,000-ᖑᔪᑦ ᐊᑐᖅᐸᒻᒥᔭᕗᑦ ᑐᒃᓯᕋᐅᑕᐅᔪᓄᑦ 

ᐊᒻᒪᓗ ᓴᓗᒻᒪᖅᓴᐃᔾᔪᑕᐅᓪᓗᑎᑦ ᒪᓕᓲᖑᔪᑦ 

ᑕᐃᒃᑯᓄᖓ ᑐᔅᓯᕋᖅᑐᓂᑦ.  

 

ᑖᒃᑯᐊ ᒥᑭᑦᑑᑎᐅᔪᑦ ᑐᓚᑦᑕᕐᕕᐅᔪᑦ ᐸᓐᓂᖅᑑᒥ 

ᓴᓇᔭᐅᔪᖅ, ᒥᑭᑦᑑᑎᓄᑦ. ᐱᔭᕆᐊᑐᔪᑲᓪᓛᓗᖑᓇ 

ᐃᑎᓂᖃᖅᑐᓂᖃᐃ 30 Metres.  



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1288  

ᑖᓐᓇ ᐊᑐᐊᒐᓕᕆᓂᐅᔪᖅ ᓇᓗᓇᐃᖅᓯᑎᓐᓂᐊᕋᒃᑯ 

ᒥᑭᑦᑑᑎᓄᑦ ᐅᒥᐊᓄᑦ ᓂᐅᕋᐃᕕᐅᔪᓄᑦ 

ᑕᒪᒃᑯᓄᖓᕈᓘᔮᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᕼᐋᑭᓐᓯ.  

 

Hᐋᑭᓐᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᓕᕆᐊᖑᔪᖅ ᐅᖃᐅᓯᕆᔭᐅᖃᑦᑕᖅᑐᖅ 

ᐱᓕᕆᐊᖑᒻᒪᑦ ᐃᒪᕐᒥᐅᑕᓕᕆᔨᒃᑯᓐᓂ ᐊᐅᓚᑕᐅᔪᖅ 

ᑐᕌᖓᓕᕋᓗᐊᖅᑐᖅ ᐃᖃᓗᒐᓱᓐᓂᕐᒧᑦ.  

 

ᐃᒫᒃ ᑕᑯᔪᒪᒐᓗᐊᕋᑦᑕ ᐃᒫᒃ ᐊᑕᓇᓐᖏᓐᓂᐊᖅᑐᓂ 

ᐅᒥᐊᖑᔪᓄᑦ ᓄᓇᓕᓕᒫᓂᑦ ᑭᓯᐊᓂ ᑕᕝᕘᓇ 

ᒥᑭᑦᑑᑎᒍ ᐅᒥᐊᒃᑯᕕᓐᓄᑦ ᒐᕙᒪᑐᖃᒃᑯᓐᓂᓗ 

ᐅᓂᒃᑳᑎᒍᑦ ᐊᒻᒪᑦᑕᐅᖅ ᐅᖃᐅᓯᕆᔭᐅᕙᒃᑭᓪᓗᓂ 

ᐃᓚᖏᓐᓄᑦ ᒪᓕᒐᓕᐅᖅᑎᓄᑦ ᐱᓇᓱᒍᓐᓇᕐᓗᑎᑦ 

ᑮᓇᐅᔭᓂᑦ ᑖᔅᓱᒪ ᐊᑖᒎᑦ ᑕᐃᒃᑯᐊ.  

 

ᖃᐅᔨᒪᑦᑎᐊᖅᑐᒍᑦ ᐃᒫᒃ ᐅᒥᐊᒃᑯᕕᐅᔪᓐᓇᕋᔭᖅᑐᒥ 

ᐅᖅᑯᐊᓕᓂᕐᒦᑦᑐᓂᑦ ᑮᓇᐅᔭᓂᓪᓗ 

ᐊᑐᐃᓐᓇᖃᖅᑎᑦᑎᓇᓱᖃᑦᑕᖅᓯᒪᔪᒍᑦ 

ᐅᖃᐅᓯᖃᕋᑦᑕ ᐊᑭᑐᔪᖅᑐᕈᑎᓂᑦ.  

ᐆᑦᑐᖃᑦᑕᖅᓯᒪᔪᒍᑦ ᐊᒻᒪᓗ ᐊᑐᐃᓐᓇᐅᑎᓐᓇᓱᑦᑐᒍ 

ᓄᓇᓕᓐᓄᑦ ᑐᒃᓯᕋᕐᓂᖅᐸᑕ ᐸᕐᓇᒍᑎᒥᑦ 

ᐱᖃᑦᑎᐊᖅᐸᑕ ᖃᐃᑦᑎᔪᓐᓇᖅᐸᑕᓘᓐᓃᑦ 

ᐃᓱᒪᒋᒋᐊᕈᓐᓇᖅᑕᕗᑦ. ᑭᓯᐊᓂ ᒥᑭᑦᑐᑯᓘᒐᔭᖅᑐᖅ, 

ᓴᓂᐊᓂᓕ  

ᐊᔾᔨᐅᑎᓐᖑᐊᕐᓗᒍ ᐸᓐᓂᖅᑑᒥ ᑕᐃᓐᓇ 

ᐅᒥᐊᒃᑯᕕᔅᓴᐅᒐᔭᖅᑐᖅ ᒥᑭᓂᖅᓴᒻᒪᕆᐅᒐᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐋᑭᓐᓯ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑦᑎᒪᑕᓕᒻᒥ, 

ᐸᓐᓂᖅᑑᕐᒥᐅᑦ ᐱᒃᑯᒋᔭᕗᑦ 

ᑐᓚᑦᑕᕐᕕᓕᐅᖅᑕᐅᔪᓐᓇᕐᒪᑕ. ᐱᒃᑯᒋᓪᓚᕆᑦᑕᕗᑦ 

ᑐᓱᒋᓪᓗᑎᒍᓗ, ᓄᓇᕗᒻᒥᐅᓕᒫᑎᒍᑦ 

ᐱᒃᑯᒋᓪᓗᑎᒍᓗ.  

 

ᐅᓇ ᐅᖃᐅᓯᕆᓇᓱᖃᑦᑕᕋᓗᐊᕋᒃᑯ ᒥᑦᑎᒪᑕᓕᒻᒥ 

ᑭᓱᖃᓐᖏᓇᑦᑕ ᑭᓱᑕᖃᓐᖏᑦᑎᐊᒻᒪᕆᒻᒪᑦ. ᖃᓄᕐᓕ 

ᐃᑲᔪᖅᑕᐅᔪᓐᓇᖅᐱᑕ ᑭᓱᑖᕌᕐᔪᑦᑕᕈᑦᑕ. ᐃᓅᓯᕗᑦ 

ᓇᖏᐊᕐᓇᖅᑐᒦᖃᑦᑕᕈᓐᓃᕈᓗᑦᑕᖅᐸᑦ ᐅᒥᐊᕗᑦ 

ᐅᐸᒐᓱᓪᓗᑎᒍ, ᐅᐸᒐᓱᒋᐊᖃᕈᓐᓃᕈᓗᑦᑕᕈᑦᑎᒍ 

ᖃᒑᖅᑐᐊᓘᓕᖅᑎᓪᓗᒍ ᖃᓄᖅ ᑕᐃᑯᖓ 

ᑎᑭᑎᑕᐅᔪᓐᓇᖅᐱᑕ ᐅᕘᓇ ᑎᑎᕋᖅᓯᒪᔪᑎᒍ? 

ᐊᒻᒪᓗ, ᐃᒃᓯᕙᐅᑖᖅ ᐅᖃᖅᑐᖃᓕᕐᒥᒻᒪᑦ 

ᐱᔪᒪᓇᓲᑎᒥᒎᖅ ᓴᖅᑭᖅᑐᖃᕈᓐᓇᖅᑐᖅ 

ᑭᓯᐊᓂᑦᑕᐅᕉᖅ ᐱᐅᒋᔭᐅᑉᐸᑕ good plan-

ᖑᑉᐸᑕᒎᖅ. ᒥᑦᑎᒪᑕᓕᒻᒥᐅᑎᒍᑦ ᑕᐃᒫᒃ 

ᐱᔪᒪᓇᓱᒃᑲᓗᐊᕈᑦᑕ ᑕᐃᒪ 

ᓈᒻᒪᒋᔭᐅᓐᖏᑐᐃᓐᓇᕆᐊᖃᓕᕆᓪᓗᑏᒃ. ᐅᖃᕋᑖᕐᒪᑦ 

ᓈᒻᒪᒋᔭᐅᑉᐸᑕᒎᖅ ᑭᓯᐊᓂ, ᑭᐊ ᓈᒻᒪᒋᑉᐸᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᒥᐊᒃᑯᕕᐅᔪᓂᑦ 

ᑲᒪᒋᔭᐅᒐᓗᐊᕐᖓᑦ ᐃᒪᕐᒥᐅᑕᓕᕆᔨᒃᑯᓐᓂᑦ. 

ᑐᓱᒋᑦᑎᐊᖅᑕᕗᑦ ᐸᓐᓂᖅᑑᒥᑦ.  

 

ᑕᐅᕙᓂᓕ ᑲᓇᓐᓇᖔᖓᓂ ᑲᓇᑕᐅᑉ ᐅᖓᑖᓃᒻᒪᑕ 

300 ᐋᔩᕈᑕᐅᓯᒪᔪᑦ ᓄᓇᑖᕐᓂᕐᒧᑦ, ᑭᓯᐊᓂᓕ 26 

ᓂᑦ  

ᓄᓇᖁᑎᖃᕋᑦᑕ ᐊᑕᐅᓯᕐᒥᑦ ᐅᒥᐊᒃᑯᕕᖃᖅᑐᓂ. 

ᐃᖃᓗᓐᓂ ᐱᑕᖃᓐᖏᒻᒥᔪᖅ ᖃᐅᔨᒪᔭᐃᓐᓇᖅᐳᑦ 

ᐊᑭᑦᑐᕈᑎᒻᒪᕆᐊᓘᕙᒻᒥᔪᑦ ᑎᑭᓴᐃᓐᓂᕈᔅᓯ 

ᐅᒥᐊᕐᔪᐊᒃᑯᑦ. 

 

ᒥᑦᑎᒪᑕᓕᒻᒧᓪᓕ ᑕᐃᒪ ᑕᒪᒃᑯᐊ ᐃᓚᖏᑦ 

ᖃᐅᔨᓴᖅᑕᐅᕌᕐᔪᔅᓯᒪᔫᒐᓗᐊᑦ. ᐊᑭᖃᕋᔭᖅᑐᖅᑲᐃ 

$40 ᒥᓕᐊᓐ ᐊᑦᑕᓇᓐᖏᑦᑐᒥᑦ ᐅᒥᐊᒃᑯᕕᐅᔪᒥᑦ 

ᐃᓕᓯᓗᓂ. ᐊᔪᕐᓇᕈᔪᓪᓚᕆᒻᒪᑦ ᑮᓇᐅᔭᖃᓐᖏᓇᑦᑕ.  

 

ᑕᐃᒫᒃ ᐱᓕᕆᓇᓱᒃᑲᓗᐊᖅᑐᒍᑦ ᐊᒻᒪᓗ 

ᓂᕿᖃᑦᑎᐊᕆᐊᖃᕐᓂᖏᑦ, 

ᓂᕿᔅᓴᖅᑕᖃᐃᓐᓇᕆᐊᖃᕐᓂᖏᓐᓄᑦ 

ᐊᖑᓇᓱᓐᓂᕐᒧᑦ ᑕᒪᒃᑯᓄᖓ ᐊᔪᖅᓴᓂᖅᓴᐅᔪᓄᑦ. 

ᓴᓂᕐᕙᐃᒃᑲᓐᓂᕈᒪᒐᓗᐊᖅᑐᒍᑦ ᑕᒪᒃᑯᓄᖓ 

ᐊᒥᐊᒃᑯᕕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᓱᓕ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. ᑕᐃᓐᓇ ᐊᐱᖅᑯᑎᒋᕋᑖᖅᑕᕋ, 

ᓈᓚᑦᑎᐊᓐᖏᓐᓇᒪᓗᑭᐊᖅ ᑭᐅᔭᐅᖅᑰᔨᓐᖏᒻᒪᑦ.  

ᑭᓱ, ᑭᐊᓗ ᐱᐅᒋᒐᔭᖅᐸᐅᒃ ᑐᓚᑦᑕᕐᕕᑦᑖᕈᒪᔾᔪᑎᖓ 

ᒥᑦᑎᒪᑕᓕᐅᑉ? ᑖᓐᓇ ᐊᐱᖅᑯᑎᒋᓇᓱᖅᑲᐅᔭᕋ.  

 

ᐊᒻᒪᓗ ᐅᖃᓚᐅᕋᒪ ᑕᐃᒪ, ᐅᓇ 

ᖃᐅᔨᓴᖅᑐᖃᓚᐅᖅᓯᒪᒻᒪᒡᒎᖅ ᒥᑦᑎᒪᑕᓕᒻᒥ  

ᑐᓚᑦᑕᕐᕕᐅᒐᔭᖅᑐᒥᑦ $40 ᒥᓕᐊᓐᓂᒡᒎᖅ 

ᐊᑭᖃᕋᔭᖅᑰᕐᒪᑦ, ᐃᒪᐃᓕᖓᔪᖃᕐᒪᑦ.  

ᐅᖃᓚᐅᕋᓗᐊᕐᒥᔪᖓ, ᐃᒃᓯᕙᐅᑖᖅ,  

$40 ᒥᓕᐊᑖᓚᐅᖅᑲᖏᑦᑑᒐᓗᐊᒥᒃ 

ᓱᖁᑎᔅᓴᓐᖏᑦᑎᐊᖅᑐᒍᑦ, ᑭᓱᖃᓐᖏᓐᓇᑦᑕ. $35 

ᒥᓕᐊᖃᖅᑲᑦ ᐱᐅᒋᑦᑎᐊᖅᑖᓗᑉᐳᑦ $55 

ᒥᓕᐊᖃᖅᐸᑦ ᐱᐅᒋᑦᑎᐊᖅᑖᓗᑉᐳᑦ, 

ᑭᓱᖃᓐᖏᓐᓇᑦᑕ ᒥᑦᑎᒪᑕᓕᒻᒥ.  

 

ᑖᓐᓇ ᐊᐱᖅᑯᑎᒋᔪᒪᒃᑲᓐᓂᖅᑕᕋ: ᑭᓱ ᑕᐃᒪ 

ᓈᒻᒪᒋᔭᐅᒐᔭᖅᐸ ᑐᓚᑦᑕᕐᕕᑦᑖᕈᒪᔪᒧᑦ 

ᐱᔪᒪᓇᓱᐊᕈᑎᒃ, ᑭᐊᓗ ᓈᒻᒪᒋᔭᕆᐊᖃᖅᐸᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᓂᕐᓗᓐᓂᕋᒪᖃᐃ. ᑕᐃᒪ ᐅᕙᒍᑦ 

ᐱᓕᕆᕕᒋᔭᕗᑦ ᐃᑲᔪᖅᐸᑦᑐᒍᑦ ᐋᖅᑭᓱᐃᑎᓪᓗᒋᑦ 

ᓄᓇᓕᐅᔪᑦ ᑐᔅᓯᕋᐅᑕᐅᔪᓂᑦ. 

ᑕᒪᒃᑯᑎᒍᐃᓐᓇᐅᖏᑦᑐᖅ ᐊᒻᒪᓗ ᐃᖃᓗᓐᓂ 

ᓄᓇᖓᑕᓗ ᖃᓄᐃᓕᖓᓂᖓᓄᑦ ᑕᒪᒃᑯᓄᖓ 

ᐃᑲᔪᓲᕆᔭᕗᑦ. ᐃᒪᕐᒥᐅᑕᓕᕆᔨᒃᑯᓪᓕ ᑕᐃᒪ 

ᐊᖏᖅᑎᓪᓗᐊᑕᐅᒐᔭᖅᑐᑦ ᓴᓇᓂᕐᒧᑦ ᐃᒪᕐᒥ 

ᑐᓚᑦᑕᕐᕕᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. ᑐᑭᓯᓇᖅᓯᕚᓪᓕᕐᒪᑦ. ᑭᓯᐊᓂ 

ᐊᐱᖅᑯᑎᒋᔪᒪᒻᒥᔭᕋ, ᐃᒪᕐᒥᐅᑕᓕᕆᔨᒃᑯᒡᒎᖅ 

ᐊᖏᖅᑎᐅᑕᖅᐳᑦ ᐋᒡᒑᖅᑎᐅᓪᓗᑎᓪᓗ 

ᑐᓚᑦᑕᕕᑦᑖᕈᒪᔪᖃᖅᑎᓪᓗᒍ. ᑐᓚᑦᑕᕝᕕᓚᒐᒪ 

ᐃᒻᒪᖃ ᐊᓯᓐᓄᑦ ᑐᓚᑦᑕᕕᒻᒥᑦ 

ᐊᑦᑎᖅᑕᐅᓯᒪᒐᔭᓐᖏᑦᑑᒐᓗᐊᒥᒃ 

ᑐᓚᑦᑕᕐᕖᓚᑐᐃᓐᓇᕋᒃᑯ, ᖃᐅᔨᒪᓚᐅᕆᑦ 

ᐃᒃᓯᕙᐅᑖᖅ ᑲᑎᒪᔨᐅᖃᑎᒃᑲᓗ.  

 

ᐃᒪᕐᒥᐅᑕᓕᕆᔨᒃᑯᑦ ᐊᖏᖅᑎᐅᑉᐸᑕ 

ᐋᒡᒑᖅᑎᐅᐸᑦᑕᓗ, ᒪᑯᐊ ᑎᑎᕋᖅᓯᒪᔪᓕᒫᑦ 

ᐅᖃᐅᓯᕆᖅᑲᐅᔭᒃᑲ ᓄᓇᕗᑦ ᒐᕙᒪᒃᑯᓃᓐᖔᖅᑐᑦ, 

ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ, 

ᖃᐅᔨᓴᐅᑎᕕᓃᓪᓗ  

ᐅᖃᖅᓯᒪᔪᐃᓐᓇᑦᑎᐊᖑᒻᒪᑕ ᒥᑦᑎᒪᑕᓕᒎᖅ 

ᑐᓚᑦᑕᕐᕕᑦᑖᕆᐊᓕᒃ.  

 

ᐊᒻᒪ ᖃᐅᔨᒪᒐᓗᐊᖅᑐᖓ ᐅᖃᖅᑐᖃᖃᑦᑕᖅᑐᑦ 

ᑭᓯᐊᓂᒎᖅ ᑮᓇᐅᔭᓕᐅᕈᑕᐅᔪᓐᓇᖃᓯᐅᑎᔪᓐᓇᖅᐸᑦ 

ᓇᐅᒃᑯᒃᑭᐊᖅ. ᑕᕝᕙᓕᖃᐃ 

ᓴᖅᑭᑦᑐᖃᓚᐅᓐᖏᓐᓂᖓᓂ 

ᑮᓇᐅᔭᓕᐅᕈᑕᐅᔪᓐᓇᖅᑐᒥᒃ ᓲᕐᓗ 

ᖃᓕᕋᓕᒐᓱᐊᕐᓂᒃᑯᑦ, ᑭᓱᓐᓇᓱᐊᕐᓂᑯᒃᑭᐊᖅ, 

ᓂᐅᕐᕈᑎᑦ ᑮᓇᐅᔭᑦ. ᐃᒻᒪᕐᒥᐅᑕᓕᕆᔨᒃᑯᓂᓪᓕᖃᐃ 

ᑕᕝᕙ ᐋᖏᖅᑕᐅᓚᐅᖅᓯᒪᔾᔮᖏᓚᒍᓇᐃ 

ᖁᓐᖏᓚᒍᓇᐃ? ᒥᓂᔅᑕ ᑖᔅᓱᒥᖓ ᐊᐱᕆᔭᕋ. 

ᖃᓄᑭᐊᖅ ᐊᖏᖅᑕᐅᒐᔭᕐᓂᖅᐳᑦ ᓴᖅᐱᕐᓇᖅᑎᒋᕙ 

ᑮᓇᐅᔭᓕᐅᕈᑎᔅᓴᐅᓂᕐᒥᒃ ᐃᓚᖃᓐᖏᑐᐊᖅᐸᑦ 

ᑐᓚᑦᑕᕐᕕᒃ ᐅᓐᓃᑦ ᐃᓅᓯᕗᑦ 

ᑲᑉᐱᐊᓇᖅᑐᒦᕈᓗᖃᑦᑕᓕᕋᓗᐊᖅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᑐᕈᓗ ᐊᐱᖅᑯᑎᖓᓄᑦ 

ᐱᒻᒪᕆᐊᓘᒻᒪᑦ. ᐄ, ᐱᐅᔪᒻᒪᕆᐅᒐᔭᖅᑐᖅ ᐃᒫᒃ 

ᐊᑦᑕᓇᓐᖏᑦᑐᒥᒃ ᐱᑕᖃᕈᓐᓇᓂᖅᑲᑦ 

ᐅᖅᑯᐊᒥᓪᓘᓐᓃᑦ ᑭᓯᐊᓂ ᒫᓐᓇᐅᔪᖅ 

ᐃᒪᕐᒥᐅᑕᓕᕆᔨᒃᑯᑦ ᑕᒪᒃᑯᓂᖓ 

ᑮᓇᐅᔭᖃᖅᑎᑦᑎᕙᒻᒪᑕ ᐱᓗᐊᖅᑐᒥ 

ᑮᓇᐅᔭᓕᐅᕈᑕᐅᓂᐊᖅᑲᑦ. ᐱᓕᕆᐊᑎᑐᑦ 

ᑲᒪᓕᖃᑦᑕᕐᒪᑕ ᐋᑐᕚᒥ ᐱᓕᕆᕕᐅᔪᓄᑦ.  

 

ᐃᓛᓐᓂᒃᑯᑦ ᐱᔭᕆᐊᑐᖃᑦᑕᕐᖓᑦ ᐊᓪᓛᒃ ᑕᒪᒃᑯᐊ 

ᐅᖃᐅᓯᕆᔭᕆᐊᖏᑕ ᐃᒪᕐᒥᐅᑕᐅᔪᑦ 

ᑐᓚᑦᑕᕐᕕᐅᔪᓪᓘᓐᓃᑦ ᐃᒫᒃ 

ᑮᓇᐅᔭᓕᐅᕈᑕᐅᓂᐊᖅᑐᓄᑦ ᐊᑦᑐᐊᑎᓐᓇᒍ 

ᖃᐅᔨᒪᔪᐃᓐᓇᑦᑎᐊᖑᔪᒍᑦ 

ᐊᑦᑕᓇᓐᖏᑦᑐᒦᒋᐊᖃᕐᓂᖅ ᐱᒻᒪᕆᐅᓂᖅᐹᖑᔪᖅ. 

ᐳᓚᕋᑦᑐᓕᕆᓂᕐᒧᓪᓗ ᐅᖃᖅᐸᒻᒥᔪᒍᑦ 

ᐊᒥᓱᕈᒃᑲᓐᓂᕋᔭᖅᑐᑦ ᓂᐅᕐᕈᖃᑦᑕᖅᑐᑦ ᑕᒪᒃᑯᓄᖓ 

ᐅᒥᐊᕐᔪᐊᓄᑦ.  

 

ᐅᖃᒃᑲᓐᓂᕈᒪᔪᖓ ᐅᖃᖃᑎᒌᓐᓇᖅᑕᕗᑦ 

ᐋᑐᕚᒥᐅᑕᐅᔪᑦ ᐅᓂᒃᑳᖅᑕᖏᓪᓗ ᑕᑯᕙᑦᑐᒋᑦ 

ᑕᐃᒃᑯᓇᓐᖓᑦ ᐃᑦᑐᑯᓐᓂᑦ ᑲᑎᒪᔨᕋᓛᖑᔪᓄᓪᓗ 

ᑕᐃᒃᑯᓄᖓ  

ᐅᖃᖃᑎᒌᓐᓇᐸᑦᑕᕗᑦ ᓴᓇᒃᑲᓐᓂᖁᔨᓪᓗᑕ 

ᑐᓚᑦᑕᕐᕕᒋᔭᐅᔪᓂᑦ ᓄᓇᓕᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ 

ᒥᓂᔅᑕ. ᑮᓇᐅᔭᓕᐅᕋᓱᐊᕐᓂᕐᒧᑦ ᑐᓚᑦᑕᕐᕖᑦ 

ᐃᓚᖃᕆᐊᖃᖅᐸᑕ, ᐃᓚᖃᕆᐊᖃᓐᖏᑎᓪᓗᒋᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᔪᓐᓇᕐᓂᐊᕋᓱᒋᓪᓚᑦᑖᓚᐅᖅᑕᕋ ᒥᑦᑎᒪᑕᓕᒃ.  

 

ᑕᐃᒃᑯᐊ ᐅᕙᓐᓂᒃ ᓯᕗᓪᓕᐅᓚᐅᖅᑑᒃ ᑕᐃᒪᓐᖓᑦ 

1999-ᒥᒃ ᑕᐃᒪᖓᓕᒫᖅ ᐅᖃᐃᓐᓇᖅᑎᐊᓚᒻᒥᒻᒪᑎ 

ᐅᓗᕆᐊᓇᖅᑐᒦᖃᑦᑕᖕᒪᑕ ᒥᒃᑎᒪᑕᓕᖕᒥᐅᑦ 

ᑭᓱᑖᕌᕐᔪᒋᐊᓖᑦ ᐅᓗᕆᐊᓇᖏᔾᔪᑎᒃᓴᒥᒃ 

ᑐᓚᒃᑕᕐᕕᐅᒃᐸ ᐃᒐᕐᕕᐅ ᑭᓲᒃᐸᒃᑭᐊᖅ. ᐊᕐᕌᒍᑦ 11-

ᖃᐃ ᐊᓂᒍᓕᖅᐳᑦ 

ᖃᓄᓕᒋᐊᖅᓯᒪᔪᐊᓐᖏᑦᑎᐊᖅᑐᖅ ᓱᓕ 

ᒥᒃᑎᒪᑕᓕᖕᒧᑦ, ᖁᔭᓇ 

ᑲᑉᐱᐊᓇᖅᑐᒦᒃᐸᒃᑲᓗᐊᖅᑎᓪᓗᑕ ᐅᒥᐊᖃᖅᑐᑎᒍᑦ. 

ᐊᕝᕙᓘᓐᓃᑦ ᐅᖃᕋᓱᖃᑦᑕᒃᓯᒪᒐᓗᐊᖅᑐᒍᑦ.  

 

ᐊᒻᒪᓗ ᓯᕗᓪᓕᐅᓚᐅᖅᑐᑦ ᐅᕙᓐᓂᒃ ᐅᕙᓂ 

ᐅᖃᕋᓱᖃᒃᑕᔅᓯᒪᔫᒐᓗᐊᖅ ᐃᒫᓂ ᓯᒡᔭᒥ 

ᕿᑯᖕᒥᒡᓘᓐᓃᒃ ᑯᕕᓯᔪᖃᕈᓗᒃᐸᖅ ᐅᒥᐊᕗᓪᓘᓐᓃᑦ 

ᓄᓱᒍᓐᓇᖅᓯᓂᐊᕋᑦᑎᒍ, ᕿᓚᕈᔾᔭᒃᑐᐊᓘᔭᕌᖓᑦ 

ᒪᓪᓕᓕᖅᑐᐊᓘᔭᕌᖓᑦ nothing more nothing 

less ᐊᖏᓂᖅᓴᒥᐅᖏᑦᑐᖅ ᒥᑭᓐᓂᔅᓴᒥᐅᖏᑦᑐᖅ 

ᐅᓇ ᓴᐱᕐᓇᓗᐊᕐᓂᑯᒧᑦ ᖁᐊᒃᑕᒃᑐᒥᒡᓘᓐᓃᑦ 

ᖁᕝᕕᕆᔭᐅᕈᒃᖤᒃᐸᑦ ᓯᒡᔭᖅ 

ᓄᓱᒐᓱᖃᑦᑕᓐᓂᐊᖅᑖᖢᒃᐳᓪᓕ ᐅᒥᐊᕗᑦ. 

ᐃᒪᐃᓕᐅᖅᓯᒪᔪᒍᓪᓘᓐᓃᑦ ᒫᓐᓇᐅᔪᖅ ᑕᒡᕙ ᐅᒥᐊᕋ 

21-ᒥᒃ ᐊᖏᓂᓕᒃ, ᓄᓱᒋᐊᕈᒃᑯ ᓄᓇᒃᑰᕈᑏᓐᓄᒃ 

ᑭᓯᐊᓂ ᒪᕐᕉᓐᓄᑦ, ᓯᒡᔭᖓ ᐊᕿᓗᐊᖕᒪᑦ ᐊᑕᐅᓯᕐᒧᑦ 

ᓄᓱᒃᓯᒐᓱᒋᐊᔅᓴᖓᓂᒃ ᑕᐃᒪᓐᖓᓕᒫᐸᓗᒃ 

ᐃᓛᓐᓂᒃᑯᑦ ᐊᔪᕐᓇᓲᖑᓐᖏᑦᑑᒐᓗᐊᖅ.  

 

ᐃᒪᓐᓇ ᐊᒃᓱᕈᑦᑎᒋᒐᓗᐊᖅᖢᑕ 

ᑮᓇᐅᔭᓕᐅᕈᑎᒃᓴᖅᑕᖃᓐᖏᒻᒪᓪᓗᒎᖅ 

ᐊᔪᕐᓇᕐᓇᓂᐊᖅᑐᐊᓘᖅᑰᑦᑐᕉᖅ. 

ᑕᐃᒪᐃᒃᑲᓗᐊᖅᑎᒡᓗᒍ 

ᐃᓱᒪᒃᓴᖅᓯᐅᑲᓐᓂᕈᓐᓇᐳᒍᖅᑲᐃ 

ᖃᓄᖅᑑᖃᑎᒌᒃᑲᓐᓂᕈᓐᓇᖅᐳᒍᖅᑲᐃ ᒥᓂᔅᑕᓗ 

ᒥᒃᑎᒪᑕᓕᖕᒥᐅᑎᒍ ᓇᒃᑯᒃᑭᐊᖑᓇᐃ 

ᐱᒋᒃᑲᓐᓂᕈᓐᓇᑦᑕᕗ.  



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᒐᑦᑕ, ᐃᒃᓯᕙᐅᑖᖅ, ᒥᒃᑎᒪᑕᓕᒃ ᓯᕐᒥᓕᒃ 

ᐳᓚᕋᕐᕕᐅᑉ ᐃᓚᖓᓃᑦᑐᖅ ᐃᓛᒃ 

ᑐᑦᑕᕐᕕᓪᓗᐊᑕᐅᔪᖅ ᓯᕐᒥᓕᒃ ᐳᓚᕋᖕᕕᒃ national 

park ᐊᒻᒪᓗ ᐊᐅᔭᒃᑯᑦ ᐊᑕᐅᓯᖏᑦᑐᒧᒃ 

ᖃᔅᓯᒻᒪᕆᓐᓄᒃ ᑭᐊ ᑎᑭᑕᐅᖃᑦᑕᖅᖢᓂ 

ᐳᓚᕋᖅᑎᓄᑦ ᐅᒥᐊᕐᔪᐊᓄᑦ, ᐄᒐᕐᕕᐊᓗᒻᒧᑦ 

ᑕᑯᔪᒪᓐᖏᑦᑐᒍᑦ, ᑕᑯᓚᐅᖅᓯᒪᔾᕚᓇᑕᓗ 

ᖃᐅᔨᒪᓇᖕᒪᑦ. ᑕᒪᔾᔭ ᐅᕙᑦᑎᓐᓄᑦ 

ᐱᕚᓪᓕᐅᑎᒋᔪᓐᓇᑦᑐᑦ ᐱᕕᒃᓴᒃᑕᖃᕐᒪᑦ 

ᑮᓇᐅᔭᓕᐅᕈᑎᒃᓴᒧᑦ, ᑮᓇᐅᔭᓕᐅᕈᑎᒃᓴᒧᑦ 

ᓴᖑᔪᒪᖅᑲᐅᖏᒃᑲᓗᐊᑐᖓ ᐃᓅᓯᕆᔭᐅᔪᖅ 

ᓴᐳᑎᔭᐅᓯᖅᑳᕆᐊᖃᕋᓱᒋᖅᑲᐅᔭᕋ.ᓗᐊᕋᓕ.  

 

ᐃᒻᒪᖃ ᒥᓂᔅᑕᓗ ᐃᖅᑲᓇᐃᔭᖃᑎᖏ 

ᐅᖃᖃᑎᒌᒃᑲᓐᓂᕈᑦᑕᖃᐃ 

ᐃᒪᓐᓇᐃᓕᐅᕋᓱᒍᓐᓇᑦᑐᒍᖅᑲᐃ ᒥᓂᔅᑕᖃᐃ 

ᑖᔅᓱᒥᖓ ᐊᖏᕈᓐᓇᖅᐳᖅ. ᑮᓇᐅᔭᓕᐅᕋᓱᖕᓂᕐᒧᑦ 

ᑐᓐᖓᕕᖃᕆᐊᖃᖅᐸᑦ ᑕᒪᑦᑑᓚᐅᕐᓕ. ᑭᓯᐊᓂ 

ᐱᒋᐊᖅᑐᖃᕆᐊᓕᑭ ᐱᓗᐊᖅᑐᒥᒃ ᒥᒃᑎᒪᑕᓕᒥ 

ᒫᓇᑲᐅᑎᒋᒃᑯᑦ, ᒥᓂᔅᑕᖃᖏ 

ᐊᖏᖃᑎᒋᔪᓐᓇᖅᐹᖓ ᑕᐃᒪᓐᓇ ᐅᖃᕈᒪ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ ᑕᒪᒃᑯᐊ 

ᐱᐅᓯᒋᖅᑎᔾᔫᒥᔭᒐᐃᓐᓇᕋᓱᑦᑕᕋᓗᐊᕗᑦ 

ᐊᔪᐃᓐᓇᕆᓪᓗᑕ ᒐᕙᒪᑐᖃᒃᑯᓐᓂᒃ ᐋᑐᕚᒥ 

ᐃᒪᕐᒥᐅᑕᓕᕆᔨᒃᑯᓐᓂᓪᓗ ᐊᐱᖅᑐᐃᓇᕐᓂᐊᖅᑕᕗᑦ 

ᑮᓇᐅᔭᖅᑖᑲᓐᓂᕈᒪᓗᑕ, ᑕᒪᒃᑯᐊ ᓴᓇᓗᒋᑦ 

ᐃᖃᓗᓐᓄᓘᓐᓃᑦ.  

 

ᐊᖏᖃᑎᒋᑦᑎᐊᖅᑕᕋ ᑐᓚᑦᑕᕐᕕᖃᕆᐊᖃᖅᑐᖅ 

ᓇᒥᓕᒫᑦᑎᐊᖅ ᓄᓇᕗᒻᒥ.,ᖃᓪᓗᓈᑦ 

ᓄᓇᖓᓐᓂᑑᓐᖏᑦᑐ. ᑭᓯᐊᓂ ᒫᓂᑦᑕᐅᖅ ᓄᓇᕗᒻᒥ 

ᐊᖏᖅᑲᒋᑦᑎᐊᖅᑕᕋ ᒪᓕᒐᓕᐅᖅᑎᐅᔫᑉ ᐃᓱᒪᒋᔭᖓ 

ᐃᓅᑉ ᐊᑦᑕᓇᖏᑦᑐᒦᑦᑕᕆᐊᖃᕐᓂᖓᓂᒃ. 

ᑭᓯᐊᓂ ᐱᓕᕆᓂᕐᒧᑦ ᑐᓂᓯᔭᕆᐊᖃᕐᒥᒐᑦᑕ 

ᐃᒪᕐᒥᐅᑕᓕᕆᔨᒃᑯᓐᓄᑦ ᑕᐃᒫᒃ  

ᐱᔭᕆᐊᑭᓪᓕᓂᖅᓴᐅᒐᔭᕆᐊᖓᓂᒃ, ᐄ 

ᐊᖏᖃᑎᒋᑦᑎᐊᖅᑕᕋ ᓇᓗᓇᖅᑐᒦᓪᓚᕆᒻᒪᑦ 

ᐱᑕᖃᕆᐊᖃᓪᓚᕆᑦᑐᖅ ᑕᒪᒃᑯᓂᖓ 

ᑐᓚᑦᑕᕐᕕᐅᔪᓂᒃ ᑕᒫᓂ ᓄᓇᕗᒻᒥ.  

 

ᑕᒪᓐᓇ ᑲᔪᓯᑏᓐᓇᕋᓱᓐᓂᐊᖅᑕᕗ ᑕᐃᒃᑯᓄᖓ 

ᓄᓇᓕᓐᓂ ᒥᑭᓐᓂᖅᓴᐅᔪᓂᑦ 

ᑐᒃᓯᕋᐅᑎᓕᐅᖅᐸᑦᑐᓂᑦ ᖁᐊᖅᑕᖅᑐᓂᓪᓘᓐᓃᑦ 

ᐃᒫᒃ ᐅᒥᐊᕐᕕᐅᔪᓐᓇᕋᔭᖅᑐᒥᑦ ᓄᓇᓯᐅᑎᒃᑯᑦ.  

ᐄ, ᐱᐅᓂᖅᓴᐅᒐᔭᖅᑐᖃᐃ 

ᐱᑕᖃᓐᖏᑦᑐᒥᓪᓕᐅᑦᑕᕋᔭᖅᑐᓃ? $500 

ᑕᐅᓴᖑᑎᓪᓗᒋᑦ ᓈᒻᒪᒃᑲᔭᕐᒪᖔᑕ ᑕᕝᕘᓇ 

ᐃᑲᔪᖅᐹᓪᓕᐅᑎᒍᓐᓇᕋᔭᖅᑲᑦ ᓄᓇᓕᓐᓄᑦ 

ᐱᒋᐊᕈᑎᐅᑦᑕᕋᔭᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᔫ ᐃᓄᒃ 

ᐃᑲᕐᕋᐃᕈᑎᑲᓚᐅᕋᕕᑦ ᑖᒃᑯᐊ ᐅᖃᕈᒪᔪᑦ 

ᐅᖃᓪᓚᒃᑲᓐᓂᐊᓪᓚᓚᐅᖅᑎᓪᓗᒋᑦ 

ᐃᓱᒪᔅᓴᖅᓯᐅᕈᑎᒋᓂᐊᖅᐸᕋ. ᒥᔅ ᒫᓂᑲ ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥᖅᑲᐃ 

ᑐᓴᖅᑎᑕᐅᒋᐊᕈᑦᑕ ᑖᔅᓱᒥᖓ ᐃᖃᓗᓐᓂᑦ 

ᒥᑦᑕᕐᕕᔅᓴᖅ ᖃᓄᐃᓕᖓᓕᕐᒪᖔᑦ. 

ᖁᕕᐊᓇᓪᓚᕆᑦᑐᖅ ᑕᕝᕙᓂ ᐸᐃᑉᐹᓃᓕᕐᒪᑦ 

ᐸᕐᓇᑕᐅᕙᓪᓕᐊᓂᖓᓗ ᑲᔪᓯᒋᐊᕆᐊᖃᕐᓂᖓᓄᑦ.  

 

ᓂᓐᓂᐅᓪᓚᑦᑖᖃᑦᑕᕐᒪᑕ ᑕᒫᓂ ᐃᖃᓗᓐᓂ 

ᒥᑦᑕᕐᕕᒻᒥ ᐃᓄᓐᓄᑦ ᑎᑭᑉᐸᓪᓕᐊᔪᓄᑦ, 

ᐊᐅᓪᓚᖅᐸᓪᓕᐊᔪᓄᓪᓗᑐᐃᓐᓇᐅᓐᖏᑦᑐᖅ 

ᑕᒪᒃᑯᓄᖓᓗ ᖃᖓᑕᓲᓄᑦ ᑎᑭᒋᐊᖃᕐᓂᖏᓐᓄᓪᓗ 

ᐊᐅᓪᓚᕆᐊᖃᕐᓂᖏᓐᓄᓪᓗ. ᑕᒪᓐᓇ ᐊᖏᓂᖅᓴᐃᑦ 

ᑎᑭᖃᑦᑕᓲᖑᓕᖅᑎᓪᓗᒋᑦ ᖃᖓᑕᓲᖑᔪᐃᑦ 

ᐃᓛᓐᓂᒃ ᒪᓕᒐᖏᓐᓂᑦ 

ᓈᒻᒪᖅᑐᖅᓯᒪᔪᖅᑕᖃᕆᐊᖃᓲᖑᒻᒪᑦ. 

ᐃᒻᒪᖃᖃᐃ ᑐᓴᖅᑎᑕᐅᒋᐊᑲᐃᓐᓇᖅᑕ 

ᖃᓄᐃᓕᖓᒻᒪᖔᖅ ᑖᓐᓇ? ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓕᒻᒥᔭᕋ ᐊᐱᖅᑯᑎᖓᓄᑦ 

ᓈᒻᒪᓈᖅᓯᑎᐊᕐᒪᑦ. ᐃᖃᓗᓐᓂ ᒥᑦᑕᕐᕕᒃ 

ᐊᑐᖅᑕᐅᓂᖅᐹᖑᒻᒪᑦ ᓄᓇᕗᒻᒥ. ᐃᖏᕐᕋᖃᑦᑕᖅᑐᑦ 

ᑎᑭᑦᑕᖅᑐᑦ ᑎᓴᒪᐃᖅᓯᒪᒻᒪᕆᒻᒪᒋᑦ 

ᐊᒥᓱᐃᖅᑕᕐᓂᖅᓴᐅᖃᑦᑕᕐᒪᑕ ᐃᓄᒋᐊᓐᓂᖓ 

ᐃᓱᒪᒋᓪᓗᒍ ᓄᓇᕗᒻᒥᐅᓄᑦ. 

 

ᐊᐅᓚᑕᐅᓂᖏᑦ ᐱᓕᕆᕝᕖᑦ ᑕᒫᓂ ᐃᖃᓗᑦᑎᒍᑦ 

ᐅᖓᑖᓅᓗᐊᖅᓯᒪᖃᑦᑕᓕᕐᒪᑕ ᐃᓚᖏᑦᑕᐅᖅ 

ᐊᑐᐊᒐᕆᔭᐅᔪᑦ ᓄᓇᕐᔪᐊᕐᒥ ᐊᖑᒪᑎᒋᐊᖃᖅᑐᑎᒍ 

ᐱᔭᕆᐊᑐᔫᑎᐅᒻᒪᑕᑦᑕᐅᖅ. ᐊᑐᐊᒐᕐᓂᑦ 

ᐊᑐᐊᒪᑎᒋᐊᖃᕋᑦᑕ, ᖃᓄᑐᐃᓐᓇᖅ ᐊᑐᐊᒐᓕᒫᓂᑦ.  

 

P3-ᖑᓂᕋᖅᑕᐅᒻᒪᑦ ᑖᒃᑯᐊ ᐊᖑᒻᒪᑎᓇᓱᐊᖅᑕᕗᑦ 

ᑮᓇᐅᔭᓂᒃ ᓈᒻᒪᓈᖅᓯᒐᓱᐊᖅᑐᑕ 

ᐊᖑᒻᒪᑎᓇᓱᐊᖅᑐᑕᓗ ᐊᑐᓪᓚᕆᒋᐊᔅᓴ 

ᑕᒫᓂᕐᒥᐅᓄᑦ, ᓄᓇᑦᓯᐊᕐᒥᐅᓕᒫᓄᓪᓗ 

ᐱᐅᓂᖅᐹᖑᓕᖅᑎᒐᓱᐊᖅᑐᒍ ᐃᖏᕐᕋᔾᔪᑎᓕᕆᔨᒃᑯᑦ 

ᒥᑦᑕᕐᕕᒻᒥ ᑕᕝᕙᓂ ᐃᖃᓗᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅ 

ᐃᐊᓪ. 

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. ᑖᓐᓇ ᐊᑯᓂᐊᓗᒃ 

ᐱᓕᕆᐊᖑᓚᖓᒻᒪᑦ ᐊᕐᕌᒍᓂᑦ 30 ᓂᒃ 

ᓴᓇᔭᐅᕋᑖᕐᓗᓂ. ᐅᓂᒃᑳᑦᑎᐊᕆᐊᕈᓐᓇᖅᐸᖃᐃ 

ᖃᓄᐃᓕᖓᓂᐊᕐᒪᖔᑦ ᑕᐃᒪᐃᑎᓪᓗᒍ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᑉᐱᕆᔭᒃᑯᑦ 

ᐅᖃᐅᓯᐅᓯᒪᓕᖅᑐᖅ ᐊᑯᓂᑲᓪᓚᒃ ᑕᒪᒃᑯᐊ 

ᒥᑦᑕᕐᕕᓕᕆᔾᔪᑏᑦ. 2009-ᒥᐸᕐᓇᐃᔾᔪᑎᔅᓴᐃᑦ 

ᐋᖅᑭᓱᖅᑕᐅᓚᐅᕐᒪᑕ ᐃᖃᓗᐃᑦ ᒥᑦᑕᕐᕕᖓᓂ, 

ᓱᓕᓗ ᒪᑯᐊ ᐊᖑᒪᑎᕙᓪᓕᐊᒐᑦᑎᒍ ᐊᒻᒪᓗ 

ᐃᓱᒪᓕᐅᕈᑕᐅᓯᒪᔪᑦᑕᐅᖅ ᐋᖅᑭᓱᖅᓯᒪᒋᐊᖃᖅᑐᑎᒃ 

ᓇᓚᐅᑦᑖᖅᓯᒪᔪᒍᑦ 30-ᓄᑦ ᐅᑭᐅᓄᑦ ᐊᑭᔅᓴᖏᓐᓂ 

ᓴᓇᔭᐅᓂᐊᖅᑐᑦ. 

 

ᑕᕝᕙ ᑖᓐᓇ ᖃᐅᔨᒪᔨᒋᔭᕗᑦ 

ᐅᓂᒃᑳᑦᑎᐊᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᕼᐋᑭᓐᓯ. 

 

Hᐋᑭᓐᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕᔪᖅ ᑖᓐᓇ ᐋᖅᑭᓱᖅᑕᐅᓯᒪᒻᒪᑦ 

ᐊᔾᔨᒌᓐᖏᑦᑑᑎᓂᑦ ᓴᓇᔭᐅᕙᓪᓕᐊᓂᐊᕐᓂᖏᑦ 

ᐅᑭᐅᓂᑦ ᐊᒥᓱᓂᑦ ᐋᖅᑭᓱᖅᑕᐅᕙᓪᓕᐊᓯᒪᓕᕐᒪᑕ 

ᐊᒻᒪᓗ ᐊᒥᓱᓗᐊᓄᑦ ᑎᑭᕝᕕᐅᖃᑦᑕᖅᑐᓂ ᐱᓕᕐᒪᑦ.  

ᑕᒪᑐᒪᓂ ᐊᕐᕌᒍᑕᒫᑦᑎᓐᓂ, ᐊᕐᕌᒍᕋᑖᖅᑐᓃᓛᒃ 

ᐊᔅᓱᕉᑕᐅᓕᒃᑲᓐᓂᐸᓪᓕᐊᒻᒪᑦ. ᑕᐃᒪ P3-

ᖑᓂᕋᖅᑕᐅᔪᒥᒃ ᓇᓗᓇᐃᒃᑯᑕᖃᓕᖅᑎᑕᐅᓯᒪᓪᓗᓂ.  

 

ᑕᐃᒫᒃ ᑮᓇᐅᔾᔭᔅᓴᐅᑕᐅᔪᓐᓇᕐᓗᓂᓗ ᐃᓱᒪᒋᓪᓗᒍ. 

ᑕᐃᒪᓐᖓᓂᑦ ᑕᕝᕙ ᓴᓇᖅᑯᑏᑦ 

ᖃᐅᔨᓴᖅᑕᐅᓯᒪᓕᕐᒥᔪᑦ ᑕᒫᓂ ᓴᓇᖅᑯᑎᓕᕆᔩᑦ 

ᑕᐃᒃᑯᐊ ᓴᓇᖅᑯᑎᓂᑦ ᖃᐅᔨᒪᔪᑦ ᒪᑯᓂᖓ 

ᕿᑯᑦᑕᐅᒋᐊᓖᑦ ᐃᓪᓗᓕᐅᖅᑕᐅᓂᐊᖅᑐᓂᓪᓗ 

ᕿᒥᕐᕈᒋᓪᓗᑎᑦ ᐊᒻᒪᓗ ᓴᓇᔨᔅᓴᐃᑦ ᑖᒃᑯᓂᖓ 

ᐋᖅᑭᓱᖅᑕᐅᕙᓪᓕᐊᓕᕆᓪᓗᑎᑦ ᑭᒃᑰᓂᐊᕐᒪᖔᑕ  

P3-ᒥ ᓴᓇᔨᐅᓂᐊᖅᑐᑦ. ᑕᐃᒪ 

ᑳᓐᑐᕌᑎᑕᐅᓂᐊᖅᑐᖅ ᖃᓂᓪᓕᕙᓪᓕᐊᓕᖅᑐᖅ 

ᑐᓂᔭᐅᔪᒫᖅᑐᖅ.  

 

ᑕᐃᒪᓐᖓᓂᑦ ᐊᑯᓂᑲᓪᓚᒃ ᑖᒃᑯᐊ 

ᑳᓐᑐᕌᑎᑕᐅᓂᐊᕐᒪᑕ ᒐᕙᒪᑎᑐᖃᒃᑯᓐᓄᑦ 

ᐱᔭᕆᑐᔫᒻᒪᑦ. ᐅᖃᐅᑎᒍᓐᓇᖅᑕᓯᒋᑦ ᑕᐃᒫᑎᒋ 

ᐊᑦᑎᒋᔪᒥ ᐊᔅᓱᕉᑕᐅᓯᒪᓂᖃᖅᓯᒪᒻᒪᑦ ᑖᓐᓇ 

ᒫᓐᓇᒧᑦ ᑎᑭᑦᓱᒍ. ᑲᑎᑉᐸᓪᓕᐊᓕᕐᒪᑕ 

ᐊᔾᔨᒌᓐᖏᑦᑑᑏᑦ ᑖᒃᑯᓄᖓ ᑲᒪᒋᔭᐅᓂᐊᖅᑐᑦ 

ᒐᕙᒪᑎᓄᑦ ᐊᔾᔨᔮᖐᑦᑐᓄᑦ ᐱᓕᕆᐊᕆᔭᐅᓂᐊᕐᒪᑦ. 

ᐅᕙᒍᑦ ᑖᒃᑯᐊ ᐃᓚᐅᕝᕕᒋᖃᑦᑕᖅᑕᕗᑦ ᒫᓐᓇᒧ 

ᑎᑭᑦᑐᒍ ᐊᔅᓱᐋᓗᒃ ᐱᒃᑯᒥᓇᖅᑐᖅ ᓇᓗᓇᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐋᑭᓐᓯ. ᓱᓕ ᒥᔅ 

ᐃᐊᓪ? ᒥᔅ ᐃᐊᓪ.  

 

ᐃᐊᓪ: ᐃᓛᒃ, ᑖᓐᓇ ᑕᐃᒪᐃᑦᑐᖅ ᖁᔭᓐᓇᒦᒃ 

ᑐᓴᖅᑎᑦᑎᒋᐊᒃᑲᓂᕐᒪᑦ. ᒫᓐᓇᓕ 

ᐃᖏᕐᕋᒋᓂᖃᑦᑕᖅᑕᕗᖅᑲᐃ ᐊᑦᑕᓇᖅᑐᒦᓐᖏᓚᒎᑦ? 

ᐃᓛᓐᓂ ᑕᑖᖃᑦᑕᕐᓂᖓ ᑕᒪᓐᓇ ᓇᓗᓇᕐᒪᑦ 

ᖃᓄᑎᒋ ᐃᒪᐃᑦᑐᕐᓇᖅᐱᑕ, ᑖᓐᓇ 

ᐸᕐᓇᑦᑕᐅᓂᖓᓂᖃᐃ? ᑐᑭᓯᓇᕈᒪ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᑲᔪᖅᑎᒐ ᑭᐅᒍᓐᓇᓂᐊᖅᐳᖅ 

ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᕼᐋᑭᓐᓯ.  

 

Hᐋᑭᓐᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕᒃᑲᓐᓂᖅ ᑕᐃᒃᑯᐊ ᐱᒋᐊᓐᖓᕈᑕᐅᓂᐊᖅᑐᑦ  

ᐊᑦᑕᕐᓇᕈᑕᐅᔾᔪᑎᓄᑦ ᐊᒥᓱᑲᓪᓚᐅᒻᒪᑕ 

ᒥᒋᐊᖅᑐᖃᑦᑕᖅᑐᑦ ᖃᖓᑕᓲᑦ ᐊᒻᒪᓗ ᓄᓇᒃᑰᔪᐃᑦ 

ᑕᒫᓃᖃᑦᑕᖅᑐᑦ ᐊᒥᓲᓗᐊᖃᑦᑕᕐᒪᑕ ᐃᓂᑭᔅᓴᖅᑐᑦ.  

 

ᑕᒫᓂ ᐊᕐᕌᓂᐅᓚᐅᖅᑐᒥ ᐊᐅᓚᖅᑎᔾᔪᑏᑦ 

Turboprop ᑕᐃᒪ ᐊᒡᒍᖅᑕᐅᖃᑦᑕᖅᖢᑎᑦ 

ᑭᓯᐊᓂᐅᓕᓚᐅᕐᒪᑕ ᐃᓄᖅᑯᖅᑐᓂᖅᓴᐅᓕᓚᐅᖅᑐᑦ. 

ᑕᒫᓂ ᖃᖓᑕᓲᑦ ᓂᑭᑦᑖᖅᑎᑕᐅᓪᓗᑎᑦ 

ᑎᑭᑕᐅᑦᑎᐊᖃᑦᑕᖅᖢᑎ 

ᐊᐅᓚᑎᑕᐅᑦᑎᐊᕋᓱᐊᖅᖢᑎᑦ ᑭᓯᐊᓂ ᑕᐃᒫᒃ. 

ᐊᑭᑐᓂᖅᓴᐅᒐᓗᐊᖅᑎᓪᓗᒍ ᐊᖏᔫᑕᐅᓂᖅᓴᓄᑦ 

ᑲᒪᒋᔭᐅᒋᐊᓕᐅᒐᓗᐊᑦ ᑕᐃᒫᒃ ᒥᑭᑦᑐᓄᑦ 

ᑲᒪᒋᔭᐅᓯᒪᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐋᑭᓐᓯ. ᒥᔅ ᐃᐊᓪ.  

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓲᑎᖃᒃᑲᓂᕐᓂᐊᓕᖅᑐᖓ ᐊᓯᐊᓂ ᓈᒻᒪᓴᖅᐸᑦ 

ᑖᓐᓇ ᐃᒃᓯᕙᐅᑕᖅ?  

 

ᐊᑭᑐᔫᑎᓄᑦ ᔫᓂ 2009 ᒪᓕᒐᓕᐅᕐᕕᒻᒥ 

ᐊᖏᕈᑎᓕᐅᓚᐅᕋᑦᑕ $925,000 ᐊᑭᑐᔫᑎᓄ 

ᐊᑐᖅᑐᔅᓴᒥᒃ ᑕᒫᓂ ᑐᓚᑦᑕᕐᕕᓕᐅᕐᓂᐊᖅᖢᑎᑦ 

ᑕᒫᓂ ᐊᒻᒪᓗᑦᑕᐅᖅ ᓇᒻᒥᓂ ᐱᖁᑎᖃᖅᑐᑦ ᑕᒫᓂ 

ᑲᒪᒋᔭᐅᓂᐊᕐᓂᕋᖅᑐᑎ ᒪᓕᒐᓕᐅᕐᕕᒻᒥ $532,000 

ᐊᑐᕐᓂᐊᕐᓂᕋᓚᐅᖅᖢᑎᑦ.  

 

ᒫᓐᓇᒧᑦ ᑎᑭᑦᑐᒍ ᓱᓕ ᖃᓄᐃᓕᖓᓕᕋᓗᐊᕐᒪᖔᑕ 

ᑕᒫᓂ ᑐᓚᑦᑕᕐᕕᓕᐅᕐᓂᐊᖅᑐᑦ ᐅᓕᕝᕕᒃ 

ᐅᓕᓐᓂᕐᕕᖓᓂ ᐊᒻᒪᓗ ᑕᒪᑐᒪᓂ 

ᐸᕐᓇᐃᒍᑕᐅᓯᒪᕚᑦ ᐊᑭᑐᔫᑎᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᕐᒥᔭᕋ ᐊᐱᖅᑯᑎᖓᓄᑦ. 

ᐅᖃᐅᓯᕆᖅᑲᐅᒻᒥᒐᒃᑯ ᑕᒪᓐᓇ ᑐᓚᑦᑕᕕᔅᓴᐃᑦ 

ᒫᓐᓇᒧᑦ ᑎᑭᑦᑐᒍ ᑮᓇᐅᔭᓂᑦ ᑭᓯᐊᓂ 

ᐃᓅᖅᓴᕈᑎᖃᓗᐊᓕᕐᒪᑕ ᓴᓇᔭᐅᓂᐊᖅᑐᑦ 

ᓴᓇᔭᐅᔪᓐᓇᖅᓯᒐᓗᐊᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ, ᒥᓂᔅᑕ 

ᑕᑉᑑᓇ. ᒥᔅ ᐃᐊᓪ.  

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᕋᕕᑦ.  

 

>>ᐃᓪᓚᖅᑐᑦ 

 

ᐅᖃᔾᔭᐅᒍᓐᓇᖅᑯᖓ?ᖁᔭᓈᑲᐃᓐᓇᓕᕋᒪ.. 

ᐃᒃᓯᕙᐅᑖᖅ, ᐊᐱᕆᑦᑎᐊᕐᓗᖓ ᑖᓐᓇ 

ᖃᐅᔨᓴᖅᑕᐅᓂᒥᓂᖓᖃᐃ ᐅᓪᓗᒥ ᓴᖅᑭᓯᒪᓕᖅᐹ? 

ᓴᖅᑭᓯᒪᑉᐸᑦ ᑎᑎᕋᖅᑕᐅᓯᒪᓂᑯᒥᓂᖏᓐᓂᒃ 

ᐱᒍᓐᓇᖅᐱᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑲᓂᖅᐸᕋ ᑖᓐᓇ 

ᐊᐱᖅᓱᖅᑐᖅ. ᓱᓕ ᐅᖃᓪᓚᖃᑎᒋᒐᑦᑎᒍᑦ ᑕᐃᒃᑯᐊ 

ᐱᓕᕆᖃᑎᒋᓂᐊᖅᑕᕗᑦ ᐊᒻᒪᓗ ᐊᑭᓖᓂᐊᖅᑐᑦ 

ᓂᕕᐅᓂᑦ ᑐᓚᑦᑕᕐᕕᓕᐅᕐᓂᐊᕐᓂᕋᓚᐅᖅᑑᒐᓗᐊᑦ 

$25 ᒥᓕᐊᓃᑦᑐᓂᑦ. ᐊᔪᕐᓇᖏᑦᑐᖅ 

ᓴᓇᔭᐅᒐᓗᐊᖅᐸᑦ ᓴᓇᔭᐅᒍᓐᓇᕐᓇᕋᐃᓚᐅᖅᑐᑦ. 

ᑖᓐᓇ ᐅᓂᒃᑳᖓ ᐱᔪᓐᓇᖅᑕᖓ 

ᑐᓂᔭᐅᔪᓐᓇᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑕᐃᒫᕐᒪᑦ ᒥᔅ ᐃᐊᓪ. ᑎᑎᕋᖅᓯᒪᔪᓂ ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᒥᓂᔅᑐ 

ᐊᐱᖅᑯᑎᔅᓴᖃᕐᕕᒋᒐᒃᑯᑦᑕᐅᖅ ᑖᔅᓱᒧᖓ ᒥᕝᕕᐅᑉ 

ᐊᒧᓈᑕᐅᓂᔅᓴᖓᓄᑦ ᑖᒃᑯᐊ ᑮᓇᐅᔭᐃᑦ 

ᓇᓗᓇᐃᖅᓯᒪᔪᑦ ᑲᑎᓕᒫᖅᑐᒋᑦ ᐃᒪᓐᓇᐅᒻᒪᑕ… 

ᓇᒦᖃᑖᕐᒪᑕ. ᑖᒃᑯᐊ ᖃᐅᔨᓴᕐᓂᑐᐃᓐᓇᒧᑦ  

ᐊᑐᕋᔭᕐᒪᖔᑕ ᐊᐱᖅᑯᑎᒋᔪᒪᔭᕋ ᑕᐃᒃᑯᐊ 

ᖃᐅᔨᓴᐅᑎᐅᔪᑦ ᒫᓐᓇ ᓯᓚᐅᑉ ᒥᔅᓵᓄᑦ 

ᖃᐅᔨᓴᐅᑎᐅᔪᑦ ᖄᒃᑲᓐᓂᖓᒍᑦ 

ᖃᓄᐃᑦᑐᒃᑲᓐᓂᕐᓂᑦ ᓴᖅᑮᔪᖃᕋᔭᕐᒪᖔᖅ ᐅᕝᕙᓗ 

ᑕᐃᒪᐃᑦᑐᒧᑦ ᑐᕌᖓᒻᒪᖔᑕ 

ᖃᐅᔨᓴᐅᑎᔅᓴᑐᐃᓐᓇᒫᖑᔪᔅᓴᐅᒻᒥᒻᒪᑕ 

ᓴᓇᒋᐊᕐᓂᕐᒧᑦ ᑐᕌᖓᔪᔅᓴᐅᖏᒻᒥᒻᒪᑕ ᑭᓱᑐᐃᓐᓇᐃᑦ 

ᓴᖅᑭᖅᑕᐅᒋᐊᓕᕋᐃᒐᒥᒃ 

ᖃᐅᔨᓴᖅᑕᐅᖅᑳᕆᐊᖃᖅᐸᒻᒪᑕ. ᑕᐃᒃᑯᐊ 

ᐋᖅᑭᑉᐸᒌᖅᓯᒪᔪᑦ 

ᐃᓚᒋᐊᔾᔪᑎᔅᓴᑐᐃᓐᓇᖏᓐᓅᖏᑦᑑᖅ ᑖᒃᑯᐊ 

ᐋᖅᑭᔅᓯᒪᕙ? ᑭᓱᒧᑦ ᑐᕌᖓᒻᒪᖔᑕ ᑭᓱᓪᓚᑦᑖᒧᑦ 

ᑐᑭᓯᒋᐊᑐᐃᓐᓇᖅᑐᖓ ᑖᔅᓱᒫ ᒥᓂᔅᑐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖁᔭᓕᒻᒥᔭᕋ ᐊᐱᖅᑯᑖ. ᑖᒃᑯᐊ 

ᑮᓇᐅᔭᐃᑦ ᐃᓱᒪᓕᐅᕈᑕᐅᓂᐊᓚᐅᖅᑐᑦ 

ᓴᓇᒪᓂᕆᓂᐊᖅᑕᖓᓂᒃ ᐊᒻᒪᓗ 

ᐱᕙᓪᓕᐊᑎᑦᑎᔪᑕᐅᓂᐊᖅᑐᑦ 

ᑮᓇᐅᔭᓕᕆᔾᔪᑎᒃᓴᖏᓐᓂᒃ ᓄᑦᑎᖅᑕᐅᓕᖅᐸᑕ 

ᐊᒻᒪᓗ ᒥᑦᑕᕐᕕᒃ ᐊᓯᐊᓅᖅᑕᐅᓕᖅᐸᑦ. 

ᓇᒧᓐᖓᐅᓂᐊᕆᐊᒃᓴᖏᓐᓄᑦ ᓇᒥ 

ᓴᓇᔭᐅᓂᐊᕆᐊᒃᓴᖓᓂᒃ 

ᐋᖅᑭᓱᖅᑕᐅᓯᒪᕙᒌᓕᖅᑐᖅ. ᐊᒻᒪᓗᑦᑕᐅᖅ 

ᑮᓇᐅᔭᐃᑦ ᐊᑐᖅᑕᐅᑎᒃᑲᓐᓂᕐᓂᐊᕐᒥᔪᑦ 

ᑐᕌᖅᑕᐅᓗᑎᒃ ᓴᓇᔭᐅᓂᐊᖅᑐᑦ ᐊᒻᒪᓗ 

ᖃᔅᓯᕌᓐᓂᐊᕆᐊᔅᓴᖓᓂᒃ ᑮᓇᐅᔭᓕᕆᔾᔪᑎᒃᓴᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᓱᓕ 

ᑖᔅᓱᒧᖓᐅᔾᔭᖏᑦᑐᖅ. ᖁᔭᓐᓇᒦᒃ ᑭᐅᒐᕕᓐᖓ 

ᑖᔅᓱᒥᖓ ᑐᑭᓯᕗᖓ, ᒥᓂᔅᑖ. ᑖᓐᓇᑦᑕᐅᖅ 

ᐊᐱᖅᑯᓯᕆᔪᒪᔭᕋ ᑖᔅᓱᒪ ᐃᒃᓯᕙᐅᑕᐅᑉ 

ᐅᖃᐅᓯᕆᒋᐊᓐᖓᖅᑲᐅᔭᖏᓐᓂ ᐅᖃᐅᓯᕆᓯᒪᔪᖅ 

ᑖᓐᓇ ᐱᓕᕆᕕᒎᖅ ᓴᓂᕐᕙᐃᓯᒪᒻᒪᑦ  2012-2013 

ᐊᑭᑐᔪᖅᑐᕈᑎᓄᑦ ᐊᑐᖅᑐᔅᓴᐅᔪᓂᑦ ᐊᑭᑐᔪᓄᑦ 

$100,000-ᓂᑦ ᑕᒪᒃᑯᓄᖓ ᐳᓛᕆᐊᖅᑐᓄᑦ 

ᓇᔪᖅᑕᐅᕙᑦᑐᓄᑦ ᐋᖅᑭᒋᐊᕈᑎᔅᓴᐅᔪᓂᑦ. ᑖᓐᓇ 

ᑕᕝᕙᓂ ᑕᑯᓐᖏᓇᒃᑯ ᐅᖃᐅᓯᐅᑐᐃᓐᓇᒨᕐᒪᖔᖅ 

ᐊᐱᖅᑯᑎᒋᓇᓱᑦᑕᕋ. ᖁᔭᓐᓇᒦᒃ. 

 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᖏᓕᓐᓄᑦ ᑖᓐᓇ 

ᑭᐅᔭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑕ 

ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

$100,000 ᑮᓇᐅᔭᖅ ᐋᖅᑭᐅᒪᑎᑦᑎᔾᔪᑎᔅᓴᓄᑦ 

ᒫᓐᓇ ᐳᓚᕋᖅᑐᓕᕆᕕᒻᒥ ᑕᐃᑲᓂ ᐳᓚᕋᖅᑐᓄᑦ 

ᑐᓴᐅᒪᒋᐊᕐᕕᓐᓂᑦ. ᑮᓇᐅᔭᖃᖅᑐᑦ 

ᐸᕐᓇᐃᔾᔪᑎᔅᓴᓄᑦ ᓄᑖᓂᒃ ᑕᐃᑲᓂ ᑲᖏᖅᖠᓂᕐᒥ 

ᐳᓚᕋᖁᔭᐅᓂᐊᕐᒪᑕ, ᐳᓚᕋᖅᑐᓄᑦ 

ᖃᐅᔨᒪᒋᐊᕆᔭᐅᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᓱᓕ 

ᑕᐃᒪᐅᒻᒥᒻᒪᑦ ᒥᔅᑕ ᐅᓲᑖᐱᒃ. ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

2012-13 ᒥ ᑖᒃᑯᐊ ᐊᑭᑐᔪᖅᑐᕈᑎᔅᓴᐃᑦ $11.4 

ᒥᓕᐊᓐ ᒥᑦᑕᕐᕕᓕᐅᕈᑎᔅᓴᐃᑦ ᑲᖏᖅᖠᓂᕐᒥ, 

ᐃᖃᓗᓐᓂᓗ, ᐃᖃᓗᑦᑑᑦᑎᐊᕐᒥᓗ, ᓴᓂᕋᔭᒻᒥᓗ, 

ᑕᓗᕐᔪᐊᒥᓗ. ᑭᓯᐊᓂᓕ ᐅᓂᒃᑳᖅᓯᒪᓂᖏᓐᓂᑦ 

ᑲᑎᑦᑐᒋᑦ ᑕᒪᑐᒪᓂ ᐅᑭᐅᖑᓂᐊᖅᑐᒥ $10 

ᒥᓕᐊᖏᓐᓃᓐᓂᐊᕐᒪᑕᒎᖅ ᐊᑭᖏᑦ. ᐸᓐᓂᖅᑑᒥᓕ, 

ᓴᓂᕋᔭᒻᒥᓗ, ᑕᓗᕐᔪᐊᓂᓗ ᑖᒃᑯᐊ ᒐᕙᒪᑐᖃᒃᑯᓐᓄᑦ 

ᐊᑭᓕᖅᑕᐅᓂᐊᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋ ᒪᓕᒐᓕᐅᖅᑎ 

ᑖᒃᓱᒥᖓ ᐊᐱᕆᒻᒪᑦ. ᐄ, ᐊᖏᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᖅ ᑭᐅᑦᑎᐊᕐᒪᑦ. 

ᓇᓗᓇᐃᕆᔪᓐᓇᖅᐸ ᑖᒃᑯᐊ ᓇᓕᐊ ᑖᒃᑯᓂᖓ 

ᑮᓇᐅᔭᓂᒃ ᐱᓂᐊᕆᐊᒃᓴᐃᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖃᓗᑦᑑᑦᑎᐊᖅ, ᑲᖏᖅᖠᓂᖅ 

ᒫᓐᓇᐅᔪᖅ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐱᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ. ᑎᑎᕋᖅᓯᒪᒻᒪᑦ ᐃᑉᐱᐊᕐᔪᒃ 

ᑎᖅᑎᕋᖅᓯᒪᒻᒪᑦ, ᑕᓗᕐᔪᐊᖅ ᐃᓪᓗᖅᐸᖁᑎᔅᓴᓄᑦ 

ᒥᕝᕕᒻᒥᑦ. 50-ᓂᒃ ᓈᓴᐅᑎᖃᖅᑐᓂᒃ ᑮᓇᐅᔭᓂᒃ 

ᑖᒃᑯᐊᓗ ᐅᑭᐅᑦ ᒪᓕᑦᑐᑦ ᑮᓇᐅᔭᖅᑕᖃᕋᑎᒃ. 

ᓱᒻᒪᓪᓕᑭᐊᖅ ᑕᐃᒪᐃᑦᑐᖅ ᑖᓐᓇ ᐊᔪᓕᑳᓪᓚᒥᒻᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᖅᐸᕋ ᑲᑎᒪᔨᐅᔪᖅ 

ᐊᐱᕆᒻᒪᑦ ᑖᔅᓱᒥᖓ. ᐊᕐᕌᒍᒥᑦ ᐊᑐᖅᑐᒥᑦ 

$50,000-ᑕᖃᕐᒪᑦ ᐸᕐᓇᐅᑎᔅᓴᕐᓂᑦ 

ᑎᑎᕋᐅᔭᕈᑎᒃᓴᖅ ᑕᕝᕙᓐᖓᑦ, ᐅᑕᖅᑭᕕᐅᒐᔭᖅᑐᖅ 

ᒥᑦᑕᕐᕕᒻᒥᑦ ᑕᕝᕙᓂ ᑎᑎᕋᖅᑕᐅᓯᒪᔪᖅ $3 

ᒥᓕᐊᖑᒐᓗᐊᖅᑐᓂ ᐊᓯᖏᓐᓂᑦ ᐋᖅᑭᓱᖅᑕᐅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᒥᔅ ᐅᒡᔪᒃ.  

ᐅᒡᔪᒃ: ᖁᔭᓇᖅᑯᖅ. ᓱᒻᒪᓪᓕᑭᐊᖅ ᑕᕝᕙᓂ 

ᑎᑎᕋᖅᓯᒪᓐᖏᑦᑐᖅ ᐅᑭᐅᓂᑦ ᑕᓪᓕᒪᓄᑦ 

ᐊᑐᕐᓂᐊᖅᑐᓂᑦ? ᖁᕕᐊᒋᔭᐅᓐᖏᑉᐸᑦ 

ᐊᓯᔾᔨᖅᑕᐅᑐᐃᓐᓇᕆᐊᖃᖅᐹᑦ? ᑖᓐᓇ ᐊᐱᖅᑯᑎᒐ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᖏᓕᕋ ᑭᐅᑎᓐᓂᐊᖅᐸᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᕼᐋᑭᓐᓯ. 

 

Hᐋᑭᓐᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᑦ ᐊᕐᕌᒍᒥ ᑖᒃᑯᓇᓂ ᑎᑎᕋᖅᓯᒪᔪᑦ 

ᐋᖅᑭᓱᖅᑕᐅᓯᒪᔪᓂᑦ ᑮᓇᐅᔭᓂᒃ ᑖᒃᑯᐊ 

ᐊᑐᖅᑕᐅᓪᓚᕆᓐᓂᐊᖅᑐᑦ. ᑭᓯᐊᓂ 

ᓇᓚᐅᒃᓵᖅᑕᐅᓯᒪᔪᑦ ᑖᒃᑯᐊ ᐊᕐᕌᒍᒥ ᐅᖃᐅᓯᖃᕋᑦᑕ 

ᖃᐅᔨᒪᓐᖏᒃᑯᑦᑕ ᖃᑦᑎᑐᕐᓂᐊᕐᒪᖔᑦ ᑕᕝᕙᓂ 

ᑎᑎᕋᖅᑕᐅᑦᑎᐊᖅᓯᒪᔪᓂᑦ, 

ᓇᓗᓇᐃᔭᖅᑕᐅᑦᑎᐊᖅᓯᒪᔪᓂᑦ ᑭᓯᐊᓂ 

ᑕᑯᔅᓴᐅᑎᑕᐅᖃᑦᑕᕐᒪᑦ ᐊᑭᑐᔫᑎᔅᓴᓅᖅᑐᔅᓴᓄᑦ 

ᐊᑐᖅᑐᔅᓴᓂᑦ. ᑕᐃᒪ ᐱᑕᖃᒃᑲᓐᓂᖅᐳᖅ ᑮᓇᐅᔭᓂᒃ 

ᐊᑐᖅᑐᔅᓴᐅᓂᐊᖅᑐᓂᑦ ᐊᑭᑐᔪᓂᑦ, ᐃᓛᒃ 

ᐊᖏᖅᑕᐅᓯᒪᕙᒌᖅᑐᖅ ᑖᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐋᑭᓐᓯ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ. ᕼᐅᓇᓕᐊᖅ ᐱᔾᔪᑕᐅᑎᓪᓗᒍ 

ᑖᓐᓇ ᓇᓗᓇᐃᖅᕼᐃᒪᔾᔭᖏᑉᐸ? 

ᓇᓗᓇᐃᕼᐃᒪᔾᔮᖏᑦᑐᕆᓪᓗᒍ ᐅᖃᒪᒻ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᓴ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᑭᐅᑎᓐᓂᐊᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓇᓗᓇᐃᖅᓯᑦᑎᐊᓚᐃᕆ ᑐᖏᓖᑦ ᐅᕝᕙᓘᓐᓃᑦ 

ᐃᑲᔪᖅᑏᑦ ᓇᓕᐊᓐᓂᒃ ᑭᐅᑎᑦᑎᓂᐊᕐᒪᖔᖅᐱᑦ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᑖᓐᓇ 

ᐸᕐᓇᐅᑎᓕᕆᔨᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ, ᒥᔅᑕ ᕼᐋᑭᓐᓯ. 

 

Hᐋᑭᓐᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᐃᒪᑐ ᓇᓗᓇᐃᒃᓯᐊᖅᓯᒪᔪᒥᒃ 

ᑭᐅᓚᐅᕐᓚᖓᐅᒐᓗᐊᑦᑐᖅ ᑖᒃᑯᐊ ᐅᓄᕐᓂᖏᑦ 

ᑮᓇᐅᔭᑦ ᓇᓗᓇᐃᔭᖅᑕᓯᒪᔪᓂᒃ ᑖᒃᑯᐊ 

ᓇᓚᐅᑦᓵᕈᑎᑐᐃᓐᓇᐃᖕᒪᑕ ᓇᓚᐅᑦᓵᕈᑎᑐᐃᖕᓇᑎ 

ᖃᓄᑎᒋ ᐊᑭᖃᕐᓂᐊᕐᒪᖔᑕ, ᑖᒃᑯᐊ ᑐᓂᒍᑦᑎᒍ 

ᑮᓇᐅᔭᓕᕆᔨᒃᑯᓐᓄᑦ ᐃᓚᐅᑎᑕᖁᓪᓗᖏ ᑖᒃᑯᓇᓂ 

ᐃᑲᔪᓐᓂᖃᑦᑕᕐᒪᑕ ᐃᒪᓐᓇ 

ᑎᑎᕋᖅᑕᐅᓯᒪᖃᑦᑕᖅᖢᑎ ᑖᒃᑯᓇᓂ ᑕᐃᒪᓐᓇ 

ᑎᓕᒃ ᐃᓛᒃ ᑐᒃᓯᕋᕐᕕᒋᒑᖓᒃᑎᒍ ᑕᐃᒪᓐᓇ 

ᐊᖏᑦᑕᐅᒍᑎᒋᔭᖏᑦ ᑖᒃᑯᐊ ᓴᓇᔭᐅᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐋᑭᓐᓯ. ᓱᓕ ᒥᔅ 

ᐅᒡᔪᒃ? ᒥᔅ ᐅᒡᔪᒃ. 

 

ᐅᒡᔪᒃ: ᐄ ᖁᔭᓇᖅᐳᖅ ᑐᑭᕼᐃᑎᖅᒑᕐᓖᒻᒫᖓ. 

(ᑐᓵᔨᑎᒍᑦ) ᔫᓂᐅᓚᐅᖅᑐᒥ ᑕᒡᕙᓂ 

ᒪᓕᒐᓕᐅᖅᑎᒃᑯᑦ ᐊᖏᕈᑎᖃᓚᐅᕐᒪᑕ ᑖᒃᑯᐊ 

ᓴᓇᔭᒃᑲᓂᖅᑐᔅᓴᓂᒃ ᒥᒃᑕᕐᕕᖕᓂ. ᑖᒃᑯᐊ 

ᖃᒪᓂᖅᑐᐊᒥᑦ ᑭᒻᒥᕈᑦ ᐊᒻᒪᓗ ᕿᑭᖅᑕᕐᔪᐊᕐᒥ ᑕᐃᒪ 

ᑖᒃᑯᐊ ᓴᓇᒃᕕᐅᒃᑲᓐᓂᓐᓂᐊᖅᐹᑦ 

ᐃᖅᑲᓇᐃᔭᕐᕕᔅᓯᓐᓂ ᐊᑭᑐᔫᑎᑦ ᐊᑐᖅᑐᒃᓴᓂᒃ 

ᒪᕐᕉᓐᓂ ᐊᕐᕌᒍᓂ ᐱᖓᓱᓂᒡᓘᓐᓃᒃ ᐊᕐᕌᒍᓂᒃ 

ᓇᓪᓕᖑᓂᐊᖅᐸᓪᓗ ᓄᓇᓖᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᕼᐋᑭᓐᓯ 

ᑭᐅᑎᖕᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᕼᐋᑭᓐᓯ. 

 

Hᐋᑭᓐᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒥᑦᑕᕐᕕᒻᒥᒃ ᓴᓇᒃᑲᓐᓂᕐᓂᐊᖅᑐᒍᑦ 

ᓇᒡᓕᐊᖑᓂᐊᕐᒪᖔᑕ ᖃᐅᔨᒪᓐᖏᑦᑐᐊ ᒫᓐᓇ 

ᑭᓯᐊᓂ ᓴᓇᔭᐅᔪᖃᕐᓂᐊᖅᑑᒐᓗᐊᖅ ᑖᒃᑯᐊ 

ᐃᖅᑲᓇᐃᔭᖅᑏᑦ ᒥᑦᑕᕐᕕᓕᕆᔨᒃᑯᑦ 

ᓯᕗᓪᓕᖅᐸᐅᑎᑕᐅᒋᐊᖅᑐᓂᒃ ᐃᓕᐅᖅᑲᐃ ᐃᓛᒃ 

ᓇᓗᓇᐃᔭᕐᓂᐊᖅᑐᑦ. ᑖᒃᑯᐊ ᑕᐃᒪᓐᓇ 

ᑲᑎᒪᖃᑎᒌᖃᑦᑕᕋᑦᑕ ᐃᖃᓗᖕᒥᐅᓪᓗ ᓇᒡᓕᐊᖏᑦ 

ᓯᕗᓪᓕᑉᐸᐅᓂᖃᖕᒪᖔᑕ ᓇᒡᓕᐊᖏᓪᓗ 

ᑭᖑᓪᓕᖅᐸᐅᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐋᑭᓐᓯ. ᓱᓕ? ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑖᖅ. ᑕᐃᑲᓂ 

ᑕᓗᕐᔪᐊᓂ ᐃᒡᓗᑦᑕᖃᓐᖏᓇᒃᑕ ᓄᑖᕐᒥᒃ, 

ᓯᕐᓗᐊᕕᓂᖅᐸᓗᒻᒥᒃ ᑕᐃᓐᓇ ᒥᑦᑕᕐᕕᒻᒥ 

ᐃᓪᓗᑦᑕᖁᑎᒋᔭᖅᐳᑦ. ᑭᖑᓪᓖᑦᑑᓗᓂᓪᓗᒎᖅ 

ᑕᐃᒪᑦᑐ ᓄᓇᕘᑦ ᐃᓗᐊᓂ, ᑕᐃᒃᑯᐊ ᑎᒻᒥᔫᒥᒃ 

ᐊᓂᖃᑦᑕᑐᑦ ᑖᔅᓱᒧᖓ ᐃᔨᕆᐊᖃᕐᖢᑎ 

ᐃᓂᑭᑦᑐᖑᐊᓐᓄᐊᖅᖣᑎᓪᓗᒍ ᒥᔅᕕ ᐊᕼᐄ ᑕᒡᕗᖓ 

ᐃᒡᓗᑉᐸᖕᒧᑦ ᐃᓯᑲᐅᑎᒋᔭᖅᖢᑎ 

ᐅᓗᕆᐊᓇᖏᑦᑐᒦᓂᖃᖏᓐᓇᑉᑕᒎ ᑕᕝᕗᖓ 

ᐃᕼᐃᑲᐅᑎᒋᖁᔭᐅᖃᑦᑕᖅᖢᑕᓗ ᐃᓂᑭᓪᓗᓂᓕ 

ᑖᓐᓇ. ᑖᓐᓇ ᐱᒻᒪᕆᐊᑎᑕᐅᓂᐊᖅᐸ ᐃᓂᑭᓐᓂᖓ 

ᑖᓐᓇ ᓇᓗᓇᐃᖅᑑᖅᑕᐅᑖᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᖅᐸᕋ ᑖᓐᓇ 

ᑲᑎᒪᔨᐅᔪᖅ ᑖᓐᓇ ᐊᐱᖅᑯᑎᒋᖕᒪᒍ ᑕᐃᒪᓐᓇ 

ᐊᒥᓲᖕᒪᑕ ᓄᓇᓕᖕᓂᒥᐅᑦ ᐃᖃᓗᖕᓂᑕᐅᖅ ᑖᒃᑯᐊ 

ᐃᓂᑭᔅᓴᖃᑦᑕᕆᓪᓗᑎᒃᑕᐃᖅ ᑖᓐᓇ 

ᐊᖑᒻᒪᑎᒋᒐᓱᐊᕈᑎᒋᒐᓗᐊᑦᑕᕗᑦ ᑕᓗᕐᔪᐊᓂ 

ᐅᑕᖅᑭᕝᕕ ᒥᒡᕕᒻᒥ. ᑕᓗᕐᔪᐊᒨᖅᒥᒪᒐᒪ 

ᑕᑯᓯᒪᓪᓗᒍᓗ ᑕᐃᑲᓂ ᓱᕐᓗ ᑖᒃᑯᐊ ᓄᓇᓕᐊᓛᓂᒃ 

ᐊᑐᖅᑕᕙᒃᑐᒃ, ᑕᐃᒪᓐᓇ ᓱᕐᓗ ᐃᓚᒃ 

ᓴᓇᔭᐅᓪᓚᕆᒋᐊᖃᕐᒪ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᓱᓖ ᒥᔅ 

ᐅᒡᔪᒃ? ᖁᔭᓐᓇᒦᒃ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᐅᕚᖅ. 

ᑕᐃᒪ ᐅᖃᒃᑲᓐᓂᕈᒪᔪᖓ I-6-ᒦᑦᑐᓂᑦ ᑖᒃᑯᐊ 

ᑐᓚᑦᑕᕕᔅᓴᐃᑦ ᐱᓪᓗᒋᑦ, ᑖᒃᑯᐊ ᐊᓯᖏᑦ 

ᒪᓕᒐᓕᐅᖅᑎᑦ ᐅᖃᐅᓯᖃᖅᓯᒪᒻᒪᑕᑦᑕᐅᖅ 

ᑕᒪᒃᑯᓂᖓ ᓄᓇᖏᑦ ᐱᖁᑎᖃᓐᖏᖅᖢᒋᑦ 

ᐱᖁᑎᖃᓐᖏᑎᐊᒻᒪᕆᒻᒪᑕ. ᐊᐅᓱᐃᑦᑐᖅᑕᐅᖅ 

ᑕᐃᒪᐃᑦᑑᒻᒪᑦ ᑕᐃᑲᓂ ᑭᒡᒐᑐᖅᑎᖏᓐᓂ 

ᐱᕙᓪᓕᐊᔪᓕᕆᔨᒃᑯᓐᓂ 

ᐅᖃᓪᓚᖃᑎᖃᖅᓯᒪᒐᓗᐊᖅᖢᑎᑦ.  

 

ᑕᒪᒃᑯᐊ ᑭᐅᔭᐅᖃᑦᑕᑎᓪᓗᒋᑦ ᑕᒪᒃᑯᐊ 

ᐊᐱᖅᑯᑎᒋᔭᐅᔪᑦ ᐅᖃᖅᑐᖃᖅᑲᐅᒻᒪᑦ ᑕᒪᒃᑯᓂᖓ 

ᐊᓯᓕᓐᓂ ᓄᓇᓕᓐᓂ 

ᐃᓱᒪᔅᓴᖅᓯᐅᕈᑎᒋᔭᐅᓯᒪᓂᕋᖅᑕᐅᓪᓗᑎᑦ 

ᐸᓐᓂᖅᑑᖅ ᐱᕙᓪᓕᐊᓕᕇᖅᖢᓂ ᑭᓯᐊᓂ 

ᒥᑦᑎᒪᑕᓕᒻᒥᐅᑕᐃᑦᑕᐅᖅ ᐊᐱᕆᖅᑲᐅᒻᒪᑕ 6-

ᖑᖅᑰᖅᑐᑦ ᑖᒃᑯᐊ ᖃᐅᔨᓴᖅᑕᐅᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᐸᕋᑦᑕᐅᖅ ᑖᓐᓇ 

ᑲᑎᒪᔨᐅᔪᖅ ᐊᐱᖅᑯᑎᖓᓄᑦ. ᑕᐃᒪ ᒫᓐᓇᐅᓂᖓᓂ 

ᖃᐅᓱᐃᑦᑐᖅ ᐱᓪᓗᒍ ᖃᐅᔨᓴᕐᕕᐅᓯᒪᓐᖏᑦᑐᖅ ᓱᓕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓄᓇᓕᒻᒧᑦ ᐅᑎᕈᑎᒋᓂᐊᖅᐸᕋ 

ᐊᐱᖅᑯᑎᔅᓴᖃᕈᓘᔭᕐᒪᑕ ᐅᖃᓪᓚᖃᑎᒋᖃᑦᑕᖅᖢᒋᑦ 

ᑕᒪᓐᓇ ᐱᔾᔪᑎᒋᓪᓗᒍ. ᑕᐃᒪ ᐃᓱᒪᓚᐅᕋᒪ ᑖᒃᑯᐊ 

6-ᖑᔪᑦ ᓄᓇᓖᑦ ᕿᑭᖅᑕᕐᔪᐊᖅ, ᑲᖏᖅᖢᒑᐱᒃ, 

ᒥᑦᑎᒪᑕᓕᒃ ᐊᒻᒪᓗ ᑰᕌᒍᒃ.  

 

ᕿᑭᖅᑕᕐᔪᐊᖅ ᑕᐃᒃᑯᐊ ᐱᓗᐊᖅᑐᒥ ᑖᒃᑯᐊ 

ᑕᐃᒃᑯᐊ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᑦ 

ᑕᐃᒪᓐᓇ ᐅᖃᐅᓯᖃᕈᓘᔭᖅᓯᒪᒻᒪᑕ ᑕᒪᒃᑯᓂᖓ 

ᓲᕐᓗ ᑐᓚᑦᑕᕐᕕᖃᕈᒪᓪᓗᑎᑦ 

ᐃᑲᔪᖅᑕᐅᔪᓐᓇᖁᓪᓗᑎᑦ ᐸᕐᓇᐅᑎᖃᖅ 

ᖃᐅᔨᓴᖅᓯᒪᕙᒌᖅᑰᖅᑑᒐᓗᐊᖅ ᐃᖃᓗᒃᓯᐅᓂᕐᒧᑦ. 

ᑕᐃᒪᓐᓇᑦᑕᐅᖅ ᑮᓇᐅᔭᓕᐅᕈᑎᔅᓴᒥᒃ ᐃᓅᓯᕐᒧᑦ 

ᐊᑦᑐᖅᑕᐅᒋᐊᖃᓐᖏᓐᓂᖓᓄᓪᓗ ᑕᒪᒃᑯᐊ 

ᖃᐅᔨᓴᕈᑎᒋᔭᖏᑦ. ᖃᓄᐃᓕᖅᐸ ᑕᒪᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᑲᔪᖅᑎᒐ ᑭᐅᑎᓐᓂᐊᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᕼᐋᑭᓐᓯ.  

 

Hᐋᑭᓐᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᑭᖅᑕᕐᔪᐊᖅ ᑖᓐᓇ ᓄᓇᓕᒃ ᐃᒪᓐᓇ 

ᑐᓚᑦᑕᕐᕕᑦᑖᕐᓂᕐᒧᑦ ᖃᐅᔨᓴᖅᑕᐅᔪᖅ 

ᐱᓕᕆᓯᒪᓪᓗᑎᓪᓗ ᓄᓇᓕᓐᓂᒥᐅᑦ ᑕᒪᑐᒧᖓ 

ᖃᓄᖅ ᐱᑎᑕᐅᒋᐊᖃᕐᒪᖔᕐᒥ 

ᐅᖃᐅᓯᖃᖅᓯᒪᓪᓗᑎᑦ ᑕᐃᑲᓂ ᕿᑭᖅᑕᕐᔪᐊᕐᒥ. 

ᑕᒪᓐᓇ ᐃᑲᔪᖅᑐᕈᑎᒋᑦᓯᐊᖅᖢᑎᒍ 

ᐱᓕᕆᐊᕆᓯᒪᔭᖏᑦ ᐊᒻᒪᓗ ᕿᒥᕐᕈᓂᐊᖅᑐᒍᑦ 

ᖃᐅᔨᓴᕈᓐᓇᕋᔭᕐᒪᖔᑦᑕ ᓴᓂᐊᒍᑦ 

ᖃᐅᔨᓴᕈᑕᐅᓚᐅᖅᑑᑉ ᑖᒃᑯᐊ ᑮᓇᐅᔭᑦ ᐊᑐᕐᓗᒋᑦ 

ᑕᕝᕙᓂ ᐊᑐᕈᒫᕐᓂᐊᖅᑐᓂ. ᐊᓯᖏᓐᓂ 

ᖃᐅᔨᓴᒃᑲᓐᓂᕈᓐᓇᕆᓪᓗᑕᑦᑕᐅᖅ ᑕᒪᓐᓇ 

ᑐᐊᕕᖅᑕᐅᕙᓪᓕᐊᔪᓐᓇᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐋᑭᓐᓯ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᑕᒪᓐᓇ ᑐᓴᖅᑎᑕᐅᒻᒪᑦ. ᒥᔅᑕ ᐃᓄᒃ 

ᐅᖃᐅᓯᖃᖅᑲᐅᒻᒪᑦ ᑕᒪᒃᑯᓂᖓ ᑕᐃᒃᑯᐊ ᓴᓇᑐᒃᑯᑦ 

ᖃᐅᔨᓴᕈᑎᖃᕐᒪᑕᓗᑦᑕᐅᒎᖅ.  

 

ᐅᑭᐅᖅᑕᖅᑐᒥ ᑕᒪᒃᑯᓂᖓ 

ᐱᖁᑎᑖᕆᔭᐅᒋᐊᖃᖅᑐᓂ. . .  ᐊᕐᕌᒍ 

ᒪᕐᕉᓚᐅᖅᓯᒪᖅᑰᖅᑐᓂ 

ᑐᓴᕐᓂᐊᕋᓱᒋᓚᐅᖅᓯᒪᒐᓗᐊᕋᒪ ᑕᒪᒃᑯᓂᖓ ᓲᕐᓗ 

ᒥᑦᑕᕐᕕᓕᕆᓂᕐᒥᒃ. ᑕᐃᒪ ᑭᓯᐊᓂ ᖃᐅᔨᓚᐅᖅᐳᖓ 

ᑖᒃᑯᐊ ᐅᓇᑕᖅᑐᔅᓴᓕᕆᔨᒃᑯᑦ ᐊᓯᖏᓪᓗ ᐃᒪᓐᓇ 

ᐅᖃᐅᓯᖃᓚᐅᕐᒪᑕ ᐅᒥᐊᒃᑯᕕᓕᕆᓂᕐᒥᒃ.  

 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐃᓚᐅᖃᑕᐅᕚᑦ ᓲᕐᓗ 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂ 

ᐃᑲᔪᖅᑕᐅᒋᐊᖃᕐᓂᕆᔭᖅᐳᑦ ᐲᕐᓇᕐᒪᑦ 

ᓂᕆᐅᓐᓂᖃᕐᓂᐊᕋᓗᐊᖅᐸᖅᑲᐃ 

ᐱᑖᕐᓂᐊᕐᓂᖏᓐᓄᑦ ᑕᐃᒪᓐᓇ ᓲᕐᓗ 

ᑲᒪᒋᔭᐅᒋᐊᖃᕐᓂᖓ ᐅᓇᑕᕐᕕᐅᑦᑕᐃᓕᒪᓂᕐᒧᑦ 

ᐅᑭᐅᖅᑕᖅᑐᖅ ᐱᔾᔪᑎᒋᓪᓗᒍ? ᑲᓇᑕᐅᑉ  

ᒐᕙᒪᒃᑯᖏᑦ ᐃᓱᒪᒐᓗᐊᖅᐸᑦ ᓄᓇᕗᒻᒥ 

ᓴᓇᒍᒪᕈᓘᔭᕐᓗᑎᑦ ᐱᖁᑎᔾᔪᐊᓂᒃ ᑕᒪᒃᑯᓂᖓ, 

ᓲᕐᓗ ᐅᒥᐊᒃᑯᕕᓐᓂᒃ, ᑐᓚᒃᑕᕝᕕᓐᓂᒃ.  

 

ᑕᓪᓕᒪᓂᒃ ᐅᖃᐅᓯᖃᖅᑰᕋᑦᑕ. $200,000 ᐊᒻᒪᓗ 

$100,000-ᓗ ᑖᒃᑯᐊ ᐊᑐᖅᑐᔅᓴᒫᖑᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᐃᒪ ᐅᖃᕈᓐᓇᕋᓗᐊᖅᑐᖓ 

ᑕᐃᒪᓐᓇ ᐱᒍᒪᒐᓗᐊᖅᑐᒍᑦ ᑲᓇᑕᐅᑉ 

ᒐᕙᒪᒃᑯᒋᔭᖏᑦ ᑕᕆᐅᒻᒥᐅᑕᓕᕆᔨᒃᑯᓐᓄᑦ 

ᐃᖃᓗᓕᕆᓕᔨᒃᑯᓐᓄᓪᓗ ᑕᐃᒪᓐᓇ ᓲᕐᓗ  

ᑲᒪᔨᐅᖃᑦᑕᒻᒪᑕ ᓄᓇᕘᒥᑦ. ᑖᒃᑯᐊᓗᒃᑖᖅ ᓲᕐᓗ 

ᑕᕆᐅᒻᒥᐅᑕᐃᑦ ᑕᐃᒪᓐᓇ, 

ᐱᓂᐊᕋᓱᒋᕚᓪᓕᖃᑦᑕᕋᓗᐊᖅᑐᒍᑦ ᑭᓯᐊᓂ 

ᕿᒥᕐᕈᔭᐅᑐᐃᓐᓇᓐᓂᐊᓂᕋᑐᐃᓐᓇᖃᑦᑕᒻᒪᑕ 

ᓂᕈᐊᓐᓇᐅᓐᓂᐊᓕᕋᒐᑦ.  

 

ᑭᓯᐊᓂ, ᐃᒃᓯᕙᐅᑖᖅ, ᑕᐃᒪ ᐱᓕᕆᖃᑎᒋᔭᒃᑲ 

ᑖᒃᑯᐊ ᐃᓚᒋᔭᐅᖃᑕᐅᔪᑦ ᐅᔭᕋᓐᓂᐊᖅᑏᓪᓗ 

ᐃᑲᔪᕈᓐᓇᕋᔭᓐᓂᖏᓐᓄᑦ ᐱᖁᑎᑖᖅᑎᑕᐅᓂᒻᒧᑦ. 

ᑕᐃᒪ ᐃᓚᒋᔭᐅᖁᓐᓇᐅᒐᓗᐊᖅ ᑕᒪᒃᑯᐊ 

ᐃᑲᔪᓐᓂᐊᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑭᐅᔭᐅᑦᓯᐊᕋᒪ. ᖃᓄᖅ Nav 

Canada-ᑯᓐᓂᑦ ᐱᓕᕆᖃᑎᖃᖃᑦᑕᖅᐱᓯ? ᑖᒃᑯᐊ 

ᑐᓚᒃᑕᕝᕖᑦ ᕿᒪᓚᐅᐱᓪᓚᓪᓗᒋᑦ  

ᒥᑦᑕᕝᕕᓐᓄᑦ ᐅᖃᐅᓯᖃᓐᓂᐊᕋᒪ. Nav Canada-

ᑯᓐᓂᑦ ᓄᓇᓕᓐᓂᑦ ᖃᓄᖅ 

ᐱᓕᕆᖃᑎᖃᖃᑦᑕᖅᐱᓯ ᑕᒪᒃᑯᐊ 

ᑕᒻᒪᕇᒃᑯᑎᒐᓚᐃᑦ ᐊᓯᖏᓪᓗ.  

 

ᑮᓇᐅᔭᓂᒃ ᐊᑐᓐᓂᐊᖅᑐᓂᒃ ᐱᔾᔪᑎᖃᖅᖢᑎᒃ 

ᑕᒪᒃᑯᐊ ᒥᑉᐸᓪᓕᐊᑐᐃᓐᓇᖃᑦᑕᒻᒪᑕ, 

ᖃᖓᑕᔫᖅᑖᖅᐸᓪᓕᐊᑐᐃᓐᓇᕋᑦᑕ 

ᑕᒻᒪᕇᒃᑯᑎᖅᑕᖃᕆᐊᖃᖅᖢᓂᓗ 

ᐊᒥᓲᓂᖅᓴᐅᒍᓐᓇᒻᒪᑕᓗ ᑕᒻᒪᕇᒃᑯᑏᑦ 

ᐋᖅᑭᔅᓱᖅᑕᐅᑉᐸᑕ ᒥᖃᑦᑕᓐᓂᖏᑦ ᖃᖓᑕᔫᑦ. 

ᖃᓄᓪᓗ ᑕᐃᒪᐃᑦᑐᓂᒃ ᐱᑖᖃᑦᑕᖅᑎᑕᐅᒻᒪᖔᑕ 

ᓄᓇᓖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᒪᒃᑯᐊ ᐱᔭᕆᐊᑐᓂᖏᓐᓄᑦ 

ᐅᖃᕋᓱᔾᔮᖏᑦᑐᖓ ᑕᒻᒪᕇᒃᑯᑎᓂᒃ ᐱᑕᖃᒻᒪᑦ 

ᑕᐃᒫᒃ ᓄᓇᓕᓐᓅᖅᐸᒻᒪᑕ.  

 

ᖃᐅᔨᒪᔪᐃᓐᓇᐅᒐᑦᑕ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐱᔪᓐᓇᐃᓕᑲᐃᓐᓇᓚᐅᖅᓯᒪᒻᒪᑦ ᑕᒻᒪᕇᒃᑯᑎᐅᔪᑦ 

ᐱᔪᓐᓇᐃᓪᓕᓚᐅᒻᒪᑕ. ᐃᓚᖏᑦ ᖃᖓᑕᓲᑦ 

ᑕᐃᒪᐃᑎᓪᓗᒍ ᖃᖓᑕᒍᒪᔪᓐᓃᓚᐅᒻᒪᑕ, ᑖᒃᑯᐊᓕ 

ᑲᓇᑕᒥ ᖃᖓᑕᓲᓕᕆᓂᒻᒧᑦ ᓄᐊᑦᑎᕙᑦᑐᒍ 

ᖃᖓᑕᓲᒃᑯᕕᐅᔪᑦ ᓄᓇᕘᒥᑦ ᑕᒻᒪᕇᒃᑯᑎᒃᑯᑦ 

ᐅᐸᑦᑕᐅᔪᓐᓇᕐᖓᑕ. ᖁᔭᓐᓇᒦᒃ,ᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓᑕᓲᓕᕆᔨᒃᑯᑦ ᓄᓇᕘᒥᑦ ᐅᖃᐅᔾᔨᕙᑦᑐᑦ 

ᖃᓄᐃᒋᐊᖃᓐᓂᑦᑎᓐᓂ ᐅᕝᕙᓘᓐᓃᑦ ᐊᓯᖏᓐᓂᒃ, 

ᑕᐃᒫᒃ ᓱᓇᒃᑯᑖᖃᖅᑎᑦᑎᕙᑉᐱᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᒪᒃᑯᐊ ᐃᓗᓕᑯᓗᖏᑦ 

ᖃᐅᔨᒪᓗᐊᓐᖏᓐᓇᒃᑭᑦ. ᑖᓐᓇ ᑐᖏᓕᕆᔭᒪ 

ᐃᑲᔪᖅᑎᖓ ᑭᐅᓂᐊᓐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

Hᐋᑭᓐᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓᑕᓲᓕᕆᓂᒻᒧᑦ ᑲᓇᑕᒥ ᑕᐃᒃᑯᐊ 

ᒪᓕᒐᖃᒻᒥᒻᒪᑕ ᐱᔨᑦᑎᖃᑦᑕᕆᐊᖃᖅᑐᑎᒃ 

ᓄᓇᓕᓐᓄᑦ ᖃᖓᑕᓲᖅᑕᐅᕙᑦᑐᓂᒃ. ᑕᐃᒃᑯᐊ 

ᐱᔨᑦᑎᕈᑎᒋᕙᑦᑕᖏᑦ ᒥᑭᓪᓕᒋᐊᕆᐊᖃᖏᑦᑐᑦ 

ᑭᓯᐊᓂ ᐅᖃᖃᑎᖃᑦᑎᐊᓚᐅᓪᓗᑎᒃ, 

ᐊᖏᓕᒋᐊᕇᔅᓴᐃᓐᓇᕆᐊᖃᒻᒥᓇᑎᓪᓗ.  

 

ᑕᐃᒃᑯᐊ ᐱᔨᑦᑎᒻᒪᑕ ᖃᖓᑕᓲᖑᔪᓂᒃ. ᐅᕙᒍᓪᓕ 

ᖃᖓᑕᓲᖃᖅᑎᐅᖏᓐᓇᑦᑕ ᐱᔨᑦᑎᖅᑕᐅᓗᐊᓐᓇᑕᓗ. 

ᐊᒥᓱᓄᑦ ᐱᓕᕆᖃᑎᒋᕙᑦᑕᒐᓗᐊᕗᑦ, 

ᓈᓚᐅᓯᕆᔨᑐᒍᓪᓗ ᐱᔨᑦᑎᖃᑦᑕᕆᐊᖃᕐᖓᑕ 

ᖃᖓᑕᓲᓂᒃ ᑲᒪᓂᒻᒧᑦ. ᖃᓄᖅ 

ᓂᓪᓕᕝᕕᖃᓗᐊᖏᒃᑲᓗᐊᖅᑐᒍᑦ.  

 

ᐱᔨᑦᑎᕈᑎᒥᓂᒃ ᑕᒪᒃᑯᐊ ᐱᐅᓯᑎᑦᑎᕙᓪᓕᐊᔫᒐᓗᐊᑦ 

ᑕᒪᒃᑯᓄᖓᓗ ᖃᖓᑦᑕᖅᑎᑕᐅᓯᒪᔪᒃᑯᑦ,  

ᐅᖄᓚᐅᑎᒃᑯᑦ ᐋᖅᑭᓱᐃᓂᕐᒧᑦ 

ᑐᕌᖓᓂᖅᓴᐅᕙᓪᓕᐊᒻᒪᑕ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐊᐅᓪᓗᔾᔨᓗᐊᓂᖅᓴᐅᓗᑎᓪᓗ 

ᖃᖓᑕᓲᖃᓂᖅᓴᐅᓗᑎᓪᓗ ᑭᓯᐊᓂ ᑕᒪᒃᑯᐊ 

ᑕᐃᒫᑎᒋᐋᓗᖏᓛᒃ ᐱᓕᕆᓐᖏᓂᖅᓴᐅᒐᓗᐊᖅᑐᑎᑦ 

ᑕᒫᓂ ᐅᑭᐅᖅᑕᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐋᑭᓐᓯ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑭᑐᔪᖅᑐᕈᑎᓂᑦ ᑕᒫᓂ ᑮᓇᐅᔭᓂᑦ 

ᓴᓂᕐᕙᐃᓯᒪᔪᖃᓐᖏᒻᒪᑦ. ᖃᐅᔨᒍᒪᔪᖓᓕ 

ᐃᒃᐱᐊᕐᔪᒻᒥ ᖃᖓᑕᓲᒃᑯᕕᐅᔪᖅ 

ᒪᑐᐃᖓᓕᖅᑎᓪᓗᒍ ᓇᓂᓯᕕᒻᒥᓗ ᖃᖓᑕᓲᒃᑯᕕᒃ 

ᑕᑉᐱᑲᐅᒻᒥᑎᓪᓗᒍ, ᑕᐃᓐᓇ ᖁᔭᓈᖅᑕᐅᓂᐊᖅᑲ 

ᖃᖓᑕᓲᒃᑯᕕᐅᔪᖅ ᑲᓇᑕᒥᓘᓐᓃᑦ 

ᐃᖏᕐᕋᔪᓕᕆᔨᒃᑯᓐᓂ ᐱᖁᑎᒋᔭᐅᕙ 

ᑐᓴᖅᑎᒍᓐᓇᕈᕕᓐᖓ? ᑮᓇᐅᔭᓂᑦ 

ᐱᑕᖃᖅᑑᔮᓐᖏᒻᒪᑦ ᑕᕝᕗᖓ ᐊᑭᑭᓂᖅᓴᐅᔪᓃᑉᐸᓕ 

ᒥᑭᓂᖅᓴᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 

ᕼᐋᑭᓐᓯ.  

 

Hᐋᑭᓐᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕ ᑮᓇᐅᔭᖅᑕᖃᖅᑐᖅ ᐃᒃᐱᐊᕐᔪᒻᒥ 

ᓴᓇᔭᐅᓂᖓᓄᑦ. ᐃᓱᒪᒋᓯᒪᔭᕋᓗᐊᕗᑦ 

ᐊᑐᕈᓐᓃᕐᓗᓂ ᑕᐃᓐᓇ ᓇᓂᓯᕕᒻᒥ ᑭᓯᐊᓂ. 

ᖃᐅᔨᒪᓪᓚᕆᓐᖏᒃᑲᓗᐊᖅᑐᒍᑦ ᑕᐃᑲᓂ ᓇᓂᓯᕕᒻᒥ 

ᐊᑐᕈᓐᓃᖅᑎᑕᐅᓂᐊᖅᑲᑦ ᒫᓐᓇᐅᔪᖅ 

ᐊᕙᑎᓕᕆᓂᕐᒧᑦ ᖃᐅᔨᓴᖃᑦᑕᓛᕐᒥᔪᑦ 

ᖃᓄᐃᓕᐅᓪᓚᕆᒋᐊᖃᕐᒪᖔᕐᒥ ᖃᐅᔨᓇᓱᓪᓗᑎᑦ. 

ᑲᒪᒋᒋᐊᕈᓐᓇᖅᓯᓛᖅᑕᕗᑦ  

ᐃᓄᓐᓂᑦ ᐃᖅᑲᓇᐃᔭᖅᑎᔅᓴᖃᓕᕈᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐋᑭᓐᓯ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. I-

6-ᒥ, ᒥᑭᑦᑑᑕᐅᓂᖅᓴᐅᔪᓄᑦ ᐊᑭᑐᔫᑎᓄᑦ 

ᐅᖃᖅᓯᒪᒻᒪᑕ ᖃᖓᑕᓲᓕᕆᔾᔪᑎᐅᔪᑦ 

ᓂᐅᕕᐊᖑᓂᐊᓚᐅᖅᑐᑦ, ᐃᓕᑉᐸᓪᓕᐊᓲᖑᒐᑦᑕᐃᓛᒃ 

ᒪᓕᒐᓕᐅᖅᑎᐅᓲᔭᑲᓪᓚᓕᖅᑐᑕ, ᑖᒃᑯᓄᖓ 

ᐃᖏᕐᕈᔾᔪᑕᐅᔪᓄᑦ ᑕᐃᒃᑯᐊ ᓄᓇᓕᓐᓂ 

ᑳᓐᑐᕌᑕᐅᓯᒪᔭᐅᖃᑦᑕᕐᖓᑕ ᓄᓇᕗᑦ ᒐᕙᒪᒃᑯᖏᑕ 

ᐊᓯᖏᓐᓂ. ᖃᓄᕐᒪᑯᐊ ᐊᐅᓚᑦᑎᑕᐅᕙᑦᑑᒐᓗᐊᑦ 

ᓂᐅᕕᕐᓂᐅᔪᑦ? ᐃᒫᒃ ᐱᓕᕆᕕᐅᔪᖅ ᐊᖏᔪᒥᒃ. . . . 

 

ᑐᑭᓯᔭᐃᓐᓈᓗᒋᓐᖏᒻᒪᔭᕋᓗᐊᒃᑲ ᐃᒡᓗᓕᒑᕐᔪᒻᒥ 

ᐅᑕᖅᑭᕕᑦᑖᖅᑲᑕ, ᐱᒋᐊᖃᕋᔭᕆᕕᑕ ᐃᒃᐱᐊᕐᔪᐊᒻᒥ 

ᐱᓚᐅᖅᓯᒪᒐᑦᑕ?  ᑳᓐᑐᕌᑕᐅᓯᒪᔪᖃᕐᒥᒻᒪᑦ ᓄᓇᕗᑦ 

ᒐᕙᒪᒃᑯᖏᑕ ᐱᖁᑎᖏᓐᓂ ᑐᖅᑯᐃᓯᒪᓂᕐᒧᑦ 

ᑲᒪᓂᕐᒧᑦ. ᑎᑎᕋᖅᓯᒪᔪᖅᑕᖃᖅᑳ ᑕᕝᕗᖓ ᖃᓄᖅ 

ᐊᐅᓚᓂᖃᓲᖑᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᐊᓕᐊᑦ. ᒥᔅᑕ ᕼᐋᑭᓐᓯ.  

 

Hᐋᑭᓐᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑲᐅᒋᓂᖅᓴᕆᓲᖏᔭᕗᑦ ᓇᒻᒥᓂᖃᑦᑎᐊᒻᒪᕆᓪᓗᑕ 

ᑕᒪᒃᑯᓂᖓ ᖃᖓᑕᓲᒃᑯᕕᓕᕆᔾᔪᑎᐅᔪᓂᑦ 

ᐱᐅᒋᓂᖅᓴᕋᓗᐊᕗᑦ ᓇᒻᒥᓂᕆᓪᓗᒋᑦ. ᑳᓐᑐᕌᒥᓗ  

ᐅᖃᖅᓯᒪᒻᒥᔪᖅ ᑕᐃᒃᑯᐊ ᑳᓐᑐᕌᑖᖅᓯᒪᔪᑦ  

ᑕᒪᒃᑯᓂᖓ ᑲᒪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐋᑭᓐᓯ. ᒥᔅᑕ 

ᐃᐊᓕᐊᑦ, ᓱᓖ? ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. I-

6-ᒥ ᐅᖃᐅᓯᖃᕐᒪᑕ ᐃᖃᓗᓐᓄᑦ 

ᖃᖓᑕᓲᒃᑯᕕᐅᔪᒧᑦ ᐊᓯᖏᓐᓄᑦ 

ᑮᓇᐅᔭᖃᖅᑎᑕᐅᓗᓂᓗ. ᑕᐃᒪᐃᓛᒃ ᑕᒫᓂ $3.5-

ᒥᓕᐊᓐ ᑐᔅᓯᕋᕐᕕᐅᒐᑦᑕ ᑖᒃᑯᐊ 

ᐅᑎᕐᕕᒋᑲᐃᓐᓇᕈᒪᖅᑲᐅᔭᕋ ᐅᐃᒍᖓᓂ II-ᒥ, A-II-

12 ᐱᓕᕆᐊᖑᔪᑦ.  

 

ᕿᒥᕐᕈᓪᓗᒋᑦ ᐊᔾᔨᒌᓐᖏᑦᑐᑦ ᑕᒪᒃᑯᐊ ᖃᓄᖅ 

ᒐᕙᒪᒃᑯᑦ ᐊᑐᖃᑦᑕᕐᒪᖔᑕ ᐊᒻᒪᓗ ᖃᓄᖅ 

ᓵᑕᔅᓴᐅᖃᑦᑕᕆᐊᖃᕐᓂᑎᓐᓄᑦ ᖃᓄᖅ ᑮᓇᐅᔭᓂᒃ 

ᐊᑐᓕᕋᓗᐊᕐᒪᖔᑕ ᑕᕝᕙᓂ ᐱᓕᕆᐊᖑᔪᓂ.  

ᓱᓕ ᑕᕝᕙᓃᓐᖏᓚᒎᑦ, ᓱᓕ ᑕᕝᕗᖓ ᑎᑭᓐᖏᓚᒍᑦ? 

$4 ᒥᓕᐊᓐ ᓴᓂᕐᕙᖅᑕᐅᕙᒌᖅᓯᒪᔪᑦ ᑕᕝᕗᖓᓗ 

$3.5 ᒥᓕᐊᓐᓂᑦ ᐊᖏᕆᐊᖃᕐᓂᐊᕋᑦᑕ ᐊᒻᒪᓗ 

ᑕᐅᕗᓐᖓᐸᓪᓕᐊᔪᑦ 2016-17 ᓯᕗᓂᑦᑎᓐᓃᓛᒃ, 

$135-$200,000-ᖑᓂᐊᕐᖓᑕ. ᑕᐃᒪᓕ 

ᖃᐅᔨᒍᒪᔪᖓ ᖃᓄᖅ ᐃᓱᒪᖃᕐᒪᖔᑕ. ᐅᓪᓗᒥ 

ᐊᖏᔾᔮᓐᖏᑕᕋᓗᐊᕗᑦ ᑭᓯᐊᓂ 

ᐅᖓᑖᓕᔪᒻᒪᕆᐅᒻᒪᑦ. ᓱᒻᒪᒃᑭᐊᕐᖑᓇᐃ 

ᑕᐃᒪᐃᓕᖓᑦᑕᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᖓ ᑭᐅᓇᓱᓐᓂᐊᖅᑲᕋ 

ᐊᐱᖅᑯᑎᖓ. ᒫᓐᓇᓕ ᐊᒥᓱᑲᓪᓚᐅᒻᒪᑕᐃᓛᒃ 

ᐱᓕᕆᐊᖑᔪᑦ ᐊᓯᖏᓐᓄᓪᓗ  

ᑮᓇᐅᔭᑕᖃᖅᑎᑕᐅᓂᐊᕐᓗᓂ ᑕᐃᒪᐃᓐᓇᓱᒃᑲᑦᑕ. 

ᕿᒥᕐᕈᕙᓪᓕᐊᒻᒥᔪᒍᑦ ᓴᓇᔭᐅᓂᕆᒐᔭᖅᑕᖓ 

ᓯᕗᒧᒃᑲᓐᓂᖅ ᕿᒥᕐᕈᓇᓱᒃᑲᑦᑕ.  

 

ᒥᔅᑕ ᕼᐋᑭᓐᓯ ᑭᐅᑎᓐᓂᐊᕋᒃᑯ, ᐃᓛ 

ᐅᐃᒍᓂᐊᕐᖓᒍ ᑭᐅᔾᔪᓯᕆᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᕼᐋᑭᓐᓯ. 

 

Hᐋᑭᓐᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑕᒪᕐᒥᐊᓗᒃ ᐸᕐᓇᒍᑕᐅᔪᑦ 

ᐱᓯᒪᔭᐃᓐᓇᕆᓐᖏᓇᑦᑎᒍ. 

ᐱᓯᒪᔭᕗᑦ...ᖃᐅᔨᒪᓪᓚᕆᓐᖏᑦᑐᖓ. ᐅᓇᖃᐃ 

ᐊᐱᕆᓇᓱᑦᑐᖅ: ᓯᕗᓂᑦᑎᓐᓃ ᑖᒃᑯᐊᖑᒐᔭᖅᑳᑦ? 

ᑕᐃᒪᓕ ᐱᓕᕆᐊᖑᒐᔭᖅᑐᑦ 

ᓯᕗᓂᑦᑎᓐᓃᒐᔭᖅᐸᓪᓚᐃᔪᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ 

ᑐᑭᓯᓇᖅᓯᒋᐊᖅᑎᒃᑲᓐᓂᓚᐅᕐᒥᐅᒃ 

ᐊᐱᖅᑯᑎᒋᕋᑖᖅᑕᖓ. ᓇᓗᓇᐃᑦᑎᐊᕐᓗᓂᐅᒃ 

ᐊᐱᖅᑯᑎᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ, ᑐᑭᓯᓐᓇᖅᓯᒋᐊᒃᑲᓐᓂᓚᐅᕈᒃ.  

 

ᐃᐊᓕᐊᑦ (ᑐᓵᔨᑎᒍᑦ): ᐄᖑᔪᓐᓇᖅᑐᖅ, 

ᒥᓂᔅᑕᒨᕋᑖᕋᒃᑯ ᑖᒃᑯᐊ. ᐊᐱᖅᑯᑎᒋᖅᑲᐅᔭᕋᓕ, 

ᑖᒃᑯᐊ ᑕᑯᓗᒋᑦ $4 ᒥᓕᐊᖑᓚᐅᖅᓯᒪᔪᑦ ᐊᕐᕌᓂᓄᑦ 

ᖃᐅᔨᓴᕐᓂᖏᓐᓄᑦ ᓴᓇᔭᐅᒋᐊᕐᓂᖏᓐᓄᑦ 

ᖃᐅᔨᓴᓚᐅᖅᓯᒪᔭᕗᑦ. $4 ᒥᓕᐊᖑᖃᑦᑕᖅᓯᒪᕗᑦ 

ᐃᖃᓗᐃᑦ ᖃᖓᑕᓲᒃᑯᕕᖓᓄᑦ, ᓴᓇᔭᐅᓂᖓᓄᑦ.  

ᑕᐅᕗᓐᖓᐸᓪᓕᐊᓪᓗᓂ 2012-13 

ᓇᓗᓇᐃᖅᓯᒪᔪᓂᑦ $3.5 ᒥᓕᐊᖑᒐᔭᕐᖓᑦ. 

ᑕᐅᕗᖓ ᑕᑯᕙᓪᓕᐊᓪᓗᓂ 2013-14 $9.2 

ᒥᓕᐊᓐ, 2014-15 $10.2 ᒥᓕᐊᓐ, 2015-16 $4.9 

ᒥᓕᐊᓐ. ᑖᒃᑯᐊ ᑐᑭᓯᑦᑎᐊᖅᑕᕋᓗᐊᒃᑲ ᐸᕐᓇᐃᓂᕐᒧᑦ 

ᑎᑎᕋᐅᔭᖅᑕᐅᕙᓪᓕᐊᓂᖓᓄᑦ ᖃᓄᖅ 

ᐊᑭᖃᕋᔭᕐᒪᖔᑕ. ᑭᓯᐊᓂ 2016-17 

ᐊᒥᓱᕈᖅᑐᒻᒪᕆᐊᓘᒻᒪᑕ ᓴᓂᕐᕙᐃᖁᔭᐅᓂᐊᕋᑦᑕ 

$139,200,000 ᑕᕝᕙᓂ ᑕᐃᔅᓱᒪᓂ ᐊᕐᕌᒍᒥ 

ᑕᕝᕗᖓ ᐃᖃᓗᓐᓄᑦ ᑐᕌᖓᔪᒥᒃ.  

 

ᑕᐃᒪᓕ ᐃᓱᒫᓗᒍᑎᒋᔭᕋ ᐊᕐᕌᒍᑕᒫᑦ $100 

ᒥᓕᐊᓐᓂᑦ ᑐᓂᓯᓲᖑᒐᑦᑕ ᐅᖓᑕᐅᓕᒐᔭᕐᖓᑦ 

ᐱᓕᕆᐊᔅᓴᕆᔭᑦᑎᓐᓄᑦ ᐊᓯᖏᓐᓄᑦ 

ᑮᓇᐅᔭᖅᑕᖃᕋᔭᓐᖏᒻᒪᑦ. ᐊᐱᖅᓱᑐᐃᓐᓇᖅᑲᐅᔪᖓ 

ᓱᒻᒪᑦ ᑭᓱᒥᖑᓇ ᐱᔾᔪᑎᓕᐅᒐᓗᐊᖅ? ᑖᓐᓇ 

ᓇᒧᓐᖓᐸᓪᓕᐊᒻᒪᖔᑎᒍ ᑕᐃᒪᐃᓐᓂᐊᓂᖅᑲᑦ 

ᑮᓇᐅᔭᓂᑦ ᐊᒥᒐᖅᓯᒪᓂᐊᖅᑐᒍᑦ ᓯᕗᓂᑦᑎᓐᓂ.  

 

ᑖᓐᓇ ᑕᐃᒫᒃ ᐊᐱᖅᓱᓚᕿᔾᔪᑎᒋᕋᑖᖅᑕᕋ. 

ᖁᓚᕐᓇᖏᑦᑐᖅ ᓇᓗᓇᐃᖅᑕᐅᒍᓐᓇᕐᒥᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᓚᑦᑕᐃᓕᒪᒐᓱᓐᖏᓇᑦᑕ 

ᒥᔅᓴᐅᓴᑐᐃᓐᓇᕋᑦᑎᒍ. ᑖᓐᓇ ᐱᔭᕇᕋᓱᓐᓂᐊᕐᓗᒍ 

2016 ᓴᓇᔭᐅᔾᔪᑎᒋᒐᔭᖅᑕᖓ.  

ᐃᒃᓯᕙᐅᑖᖅ, ᑖᓐᓇ ᐱᓕᕆᐊᖑᔪᖅ 

ᐊᑖᓃᓐᓂᐊᕐᖓᑦ ᐊᓯᖏᓐᓄᓪᓗ ᑮᓇᐅᔭᑎᒍᑦ 

ᐃᑲᔪᖅᑕᕐᓗᒋᑦ. ᑖᒃᑯᐊᓪᓚᕆᐅᒐᔭᓐᖏᑦᑐᑦ ᓄᓇᕗᑦ 

ᒐᕙᒪᒃᑯᖏᑕ ᐊᑭᓕᕋᔭᖅᑕᖓ. ᑖᒃᑯᐊᓕ 

ᓇᓗᓇᐃᖅᓯᒪᔪᑦ ᐃᓚᒋᔭᖓᑦ ᑕᖅᑲᒃᑯᓇᓐᖓᑦ. 

ᑮᓇᐅᔭᑎᒍᑦ ᐃᑲᔪᖅᑕᐅᔪᒪᓂᐊᕆᓪᓗᑕ 

ᒐᕙᒪᒃᑯᓂᓪᓘᓐᓃᑦ ᒐᕙᒪᑐᖃᒃᑯᓂᑦ ᐊᒻᒪᓗ 

ᑕᖅᑳᓐᖓᑦ ᓇᒻᒥᓂᖃᖅᑐᓄᓪᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᓪᓗ ᓇᓗᓇᐃᖅᓯᒐᕕᑦ. 

ᑐᑭᓯᐅᒪᑦᑎᐊᕐᓂᐊᕋᒃᑯ ᑖᒃᑯᐊ ᑮᓇᐅᔭᑦ 

ᓴᓂᕐᕙᖅᑕᐅᓯᒪᔪᑦ ᒥᔅᓴᐅᓴᔅᓯᒪᔪᑦ 

ᑮᓇᐅᔭᖃᖅᑎᑕᐅᓗᑎᑦ ᐊᓯᖏᓄᓪᓗ 

ᑲᑐᔾᔭᐅᒐᔭᖅᑑᑦ ᓄᓇᕗᑦ ᒐᕙᒪᒃᑯᖏᓂᓪᓗ ᐃᓚᖏᑦ 

ᐊᒻᒪᓗ ᒐᕙᒪᑐᖃᒃᑯᓐᓂᑦ ᑕᖅᑳᖓᓪᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄᒻᒪᕆᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᑎᖁᑎᖃᕈᓐᓃᕋᒪ. ᒥᔅᑕ ᐃᓄᒃ 

ᐱᒋᐊᓪᓚᑲᓐᓂᕈᓐᓇᖅᓯᕗᑎᑦ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᖅ 

ᐅᖃᐅᓯᕆᖅᑲᐅᔭᓐᓂ ᐅᑎᕐᕕᖃᓚᐅᑲᓪᓗᖓ ᑕᐃᓐᓇ 

ᒥᑦᑎᒪᑕᓕᒻᒥ ᑐᓚᑦᑕᕕᔅᓴᖅ, ᑕᐃᒪᓐᓇ 

ᐊᑎᖃᖅᑎᑕᐅᖃᑦᑕᖅᑐᖅ. ᐅᖃᐅᓯᕆᖅᑲᐅᒐᑦᑎᒍ 

ᖃᐅᔨᓴᖅᑕᐅᔾᔪᑎᕕᓂᖓᒎᖅ ᑕᐃᓐᓇ $40 ᒥᓕᐊᓐ 

ᑕᒫᓃᒻᒪᑦ. ᑭᖑᓂᒐᒍᑦ ᐅᖃᖅᑲᐅᒐᒪ $55 ᒥᓕᐊᓐ 

ᖃᖅᑑᒐᓗᐊᕐᒥᑦ ᓱᖁᑎᔅᓴᖏᑦᑎᐊᕐᒥᔪᒍᑦ. 

ᑭᓱᑖᕌᕐᔪᕈᓗᔭᑦᑕᕈᑦᑕ $55 ᒥᓕᐊᓐ ᖃᑐᐃᓐᓇᖅᑐᖅ 

ᓈᒻᒪᑦᑐᖅ.  

ᐊᒻᒪᓗ ᐅᖃᖅᑲᐅᓪᓗᖓ ᒫᓐᓇᓚᐅᑲᐅᔪᖅ 

ᐊᑦᑕᓇᖅᑐᒦᓗᐊᖃᑦᑕᕋᑦᑕ ᐅᒥᐊᕐᒧᐊᕋᓱᖅᖢᑕ 

ᐊᒧᓯᕕᓚᐅᑲᑐᐃᓐᓇᒥᓪᓘᓐᓃᑦ ᐃᓱᒪᖃᖅᑲᐅᒐᒪ. 

ᑭᓯᐊᓂ ᐅᓇ ᑐᑭᓯᔭᐅᖁᔭᕋ ᐅᖃᕋᓱᑦᑐᖃᖁᓇᒍᓗ 

ᒥᑦᑎᒪᑎᓕᒻᒥᐅᒡᒎᖅ ᐊᒧᓯᕕᑦᑖᕈᓗᑦᑕᕈᑎᑦ ᓈᒻᒪᑦᑐᑦ, 

ᐃᒪᐃᓕᓐᖏᑎᐊᖅᑐᖓ, 

ᑕᐃᒪᐃᓕᓂᕋᖅᑕᐅᓚᐅᖅᓯᒪᔪᒪᓇᖓᓗ, 

ᐅᖃᕋᓱᖅᑲᐅᔪᖓ ᐅᓇ ᖃᐅᔨᓴᖅᑕᐅᔪᕕᓂᕉᖅ $40 

ᒥᓕᐊᓐᖃᕐᒪᑦ ᓴᐱᕐᓇᓗᐊᓂᑯᒧᑦ. ᑖᓐᓇ 

ᐱᔭᐅᓇᓱᓐᓂᖓᓂ ᐃᒪᐃᑦᑐᒥᓚᐅᑲ 

ᐱᓚᐅᑲᒃᑲᓗᐊᕈᑦᑕ ᓈᒻᒪᒋᔭᕗᑦ ᖃᐅᔨᒪᓗᑕ 

ᓄᖅᑲᖓᐅᑕᐅᔾᔮᖏᑦᑐᑦ ᑖᓐᓇ $55 ᒥᓕᐊᓐ 

ᖃᖅᑐᒥ ᑐᓚᑦᑕᕐᕕᓕᐅᖅᑕᐅᓂᓯᓐᓂᑎᓐᓄᑦ. ᑖᓐᓇ 

ᓇᓗᓇᐃᖅᓯᔾᔪᑎᒋᑦᑎᐊᕈᒪᖅᑲᐅᔭᕋ. 

 

ᑭᓯᐊᓂ ᒥᓂᔅᑕ ᐊᐱᕆᔪᓐᓇᕈᒃᑯ ᐅᑯᐊ 

ᖃᖓᑕᓲᒃᑯᕕᓕᕆᓯᒪᔪᑦ, ᐃᒃᓯᕙᐅᑖᖅ, 

ᐱᓕᕆᐊᖑᓂᐊᖅᑐᒡᒎᖅ. ᐃᒃᓯᕙᐅᑖᖅ, 

ᐊᐱᕆᔪᓐᓇᖅᑎᒃᑯᕕᓐᖓ ᐆᒥᖓ 

ᐊᐱᕆᔪᒪᒐᓗᐊᖅᑐᖓ, ᖃᖓᑲᓪᓛᕐᔫᓕᖅᑐᖅ 

ᒥᑦᑎᒪᑕᓕᒻᒥᐅᑦ ᓇᒻᒥᓂᖅ 

ᖃᐅᔨᓴᖅᑎᑦᑎᓚᐅᖅᓯᒪᒻᒪᑕ ᒥᑦᑎᒪᑕᓕᐅᑉ 

ᒥᑦᑕᕐᕕᖓ ᓅᑕᐅᓗᓂ ᖃᓄᖅ 

ᐱᔭᕆᐊᑎᒋᒐᔭᕐᒪᖔᑦ? ᒥᑦᑎᒪᑕᓕᒻᒥᐅᓂᓪᓗ 

ᑖᓐᓇᕼᐋᒻᒪᓚᒃᑯᖏᓐᓂᑦ ᐊᒻᒪᓗ ᑯᐊᐸᒃᑯᖏᓐᓂ 

ᑲᑐᔾᔭᐅᓪᓗᓂ ᐊᑭᓕᖅᑕᐅᓚᐅᖅᓯᒪᒻᒪᑦ, 

ᐱᒃᑯᒋᓪᓗᒋᓪᓗ.  

 

ᓄᓇᕗᒻᒥ ᒐᕙᒪᒋᔭᕗᑦ ᐊᒻᒪᓗ ᐅᕙᒍᑦ 

ᒪᓕᒐᓕᐅᖅᑎᐅᔪᒍᑦ, ᓄᓇᕗᒻᒥᐅᓪᓗ 

ᑕᐃᒪᓐᖓᓕᒫᖅ ᕿᓃᓐᓇᐅᔭᖅᑰᕋᑦᑕ 

ᐱᒻᒪᕆᐅᒍᓱᑦᑐᑕᓗ ᖃᓄᖅ ᐊᑭᑭᓐᓂᖅᓴᒥᑦ 

ᐃᓅᓯᖃᕈᓐᓇᖅᐱᑕ? ᐃᓱᒪᒋᔭᐅᖃᑦᑕᖅᓯᒪᒻᒪᑦ 

ᒥᑦᑎᒪᑕᓕᐅᑉ ᐃᓂᒋᔭᖓ ᐊᑲᐅᓛᖑᔪᓐᓇᕆᐊᖓᓂᑦ 

ᑐᖅᑲᖅᑕᕐᕕᐅᓕᕐᓗᓂ ᖁᑦᑎᑦᑐᕐᒥᐅᖑᓂᖅᓴᐅᔪᓄᑦ. 

ᑕᐃᒪᐃᑦᑑᑉᐸᑦ, ᑐᖅᑲᖅᑕᕐᕕᐅᓕᖅᐸᑦ ᒪᑯᐊ 

ᖃᓂᒋᔭᖓᓃᑦᑐᑦ ᒥᑦᑎᒪᑕᓕᒻᒥᑦ 

ᐱᔨᑦᑎᖅᑕᐅᔪᓐᓇᕋᔭᕐᒪᑕ ᖃᖓᑕᓲᓄᑦ 

ᒥᑭᓐᓂᖅᓴᐅᔪᓄᑦ. ᑕᐃᒪᐃᑦᑑᑉᐸᓪᓗ 

ᐊᑭᑭᓐᓂᖅᓴᐅᓕᕋᔭᖅᑐᖅ ᖃᖓᑕᓲᒃᑰᖅᑐᒃᑯᑦ 

ᐊᑭᑭᑦᑐᓐᖏᒃᑲᓗᐊᕐᓗᓂ, ᐊᑭᑐᔅᓴᐱᒃᑲᓗᐊᕐᓗᓂ 

ᓱᓕ ᐊᔅᓲᓕᕋᔭᖅᑰᕐᒪᑦ ᖃᖓᑕᓲᓄᑦ ᐊᖏᓂᖅᓴᓄᑦ 

ᐊᑐᓕᕈᑎᓂᒃ, ᐅᓯᔪᓐᓇᕐᓂᖅᓴᐅᓕᕈᑎᒃ 

ᐊᑭᑭᓐᓂᖅᓴᐅᔪᓐᓇᕐᒪᑕ.  

 

ᒥᓂᔅᑕ ᐊᐱᕆᔪᒪᔭᕋ ᐆᒥᖓ ᐊᔾᔨᒌᓐᖏᑦᑐᓂᑦ 

ᑐᓴᖃᑦᑕᕋᒪ ᑕᐃᔅᓱᒪ ᖃᓄᐃᒻᒪᑦ 

ᑲᔪᓯᓚᐅᖅᓯᒪᓐᖏᒻᒪᖔᖅ ᒥᑦᑎᑕᒪᓕᒻᒥ 



ᓇᒡᒐᔾᔭᐅ, ᐅᑐᐱᕆ, 24, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒋᔭᐅᓚᐅᖅᓯᒪᔪᖅ ᖃᐅᔨᓴᕈᑕᐅᓚᐅᖅᓯᒪᔪᕐᓗ. 

ᑐᓴᓚᐅᕆᓪᓗᖓᓗ ᐃᒻᒪᖄᒎᖅ ᑕᒪᓐᓇ 

ᑕᑯᓇᑦᑕᐅᔪᓐᓇᓚᐅᖅᓯᒪᓐᖏᒻᒪᑦ ᓄᓇᕗᑦ 

ᒐᕙᒪᒃᑯᖏᓐᓂᑦ, ᐱᓗᐊᖅᑐᒥᓪᓗ 

ᐃᖏᕐᕋᔪᓕᕆᔨᒃᑯᓐᓂᑦ. ᕼᐋᒻᓚᒃᑯᒡᒎᖅ 

ᑐᓂᓯᔪᒪᓚᐅᖅᓯᒪᓐᖏᒻᒪᑕ ᑐᓴᐱᓪᓚᔅᓯᒪᓪᓗᖓ, 

ᑐᓂᓯᔪᒪᓚᐅᖅᓯᒪᓐᖏᒻᒪᑕᒎᖅ ᓄᓇᕗᑦ 

ᒐᕙᒪᒃᑯᓐᓄᑦ ᑖᔅᓱᒪ ᖃᐅᔨᓴᕈᑎᕕᓂᐅᑉ ᐊᔾᔨᖓᓂ. 

ᒥᓂᔅᑕᐅᖅᑲᐃ ᑖᔅᓱᒥᖓ 

ᐊᔪᕆᓯᐅᑎᑦᑎᐊᕈᓐᓇᖅᐹᖓ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᖅᑐᒍᓗ ᒪᓕᒐᓕᐅᖅᑎᐅᔪᖅ 

ᑖᔅᓱᒥᖓ ᐊᐱᖅᑯᑎᖓᓄᑦ. ᐄ, ᑕᒪᒃᑯᐊ 

ᐱᖁᑎᕐᔪᐊᖁᑎᒋᔭᕗᑦ 

ᐱᐅᓯᕚᓪᓕᖅᑎᒐᓱᑉᐸᑦᑕᕋᓗᐊᕗᑦ. ᒫᓐᓇᐅᔪᕐᓗ 

ᐱᓯᒪᓐᖏᑦᑐᒍᑦ ᖃᐅᔨᓴᖅᑕᐅᓚᐅᖅᓯᒪᔪᓂᑦ. 

ᐸᓐᓂᖅᑑᒥᑦ ᐊᔾᔨᖏᓐᓂᑦ ᐱᔪᓐᓇᕐᓂᕈᑦᑕ 

ᖁᕕᐊᓇᒻᒪᕆᒃᑲᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ, 

ᖁᔭᓐᓇᒦᒃ. ᑖᓐᓇ ᖃᐅᔨᓴᕈᑎᕕᓂᖅ ᓄᓇᑦᑎᓐᓄᑦ 

ᐊᔪᕐᓇᕈᓐᓃᑐᐊᖅᐸᑦ ᒥᓂᔅᑕᒧᑦ 

ᐃᖅᑲᓇᐃᔭᖅᑎᖏᓐᓄᓪᓗ ᐊᔾᔨᖓᓂᑦ 

ᑐᓂᔭᐅᖁᔨᓂᐊᖅᑐᖓ. ᑭᓯᐊᓂ 

ᑐᓂᔭᐅᑐᐃᓐᓇᕋᓗᐊᕐᒥᑉᐸᑦ ᓇᒧᓪᓗᑭᐊᖅ 

ᑐᖅᑯᖅᑕᐅᓂᐊᖅᐸᑦ ᓱᕙᓕᑭᐊᑦᑎᐊᖑᓂᐊᕐᒥᔪᖅ. 

ᑕᐃᒪᑐᖅ ᐊᔾᔨᖓᓂᑦ ᑐᓂᓯᔪᓐᓇᓕᕈᑦᑕ 

ᑕᑯᓇᑦᑕᐅᑦᑎᐊᖁᒐᓗᐊᖅᐸᕗᑦ ᒥᑦᑎᒪᑕᓕᒻᒥᐅᑎᒍᑦ. 

ᒥᑦᑎᒪᑕᓕᒻᒥᐅᑐᐊᓄᑦ ᑖᓐᓇ 

ᐊᑲᐅᓯᕚᓪᓕᕈᑕᐅᒐᔭᓐᖏᒪᑦ.  

 

ᐃᒃᑯᐊᖅᑕᐅᖅ ᑲᔪᓯᓂᐊᖅᐸᑕ ᓄᓘᔮᕐᒥᐅᑦ, 

Baffinland-ᖑᓂᕋᖅᑕᐅᔪᑦ, ᐅᖃᖅᓯᒪᒻᒪᑕ 

ᓄᓘᔮᒎᖅ ᓄᓇᓕᕐᔪᐊᓐᖑᓚᐅᖅᓯᒪᔾᔮᓐᖏᑦᑐᖅ, 

ᐃᖅᑲᓇᐃᔭᕆᐊᕐᕕᐅᑐᐃᓐᓇᕐᓂᐊᖅᑐᕉᖅ 

ᑲᔪᓯᓂᐊᖅᐸᑕ. ᐃᓱᒪᖃᖅᖢᑕ 

ᐃᖅᑲᓇᐃᔭᕐᕕᑐᐃᓐᓇᐅᓂᐊᖅᐸᑦ  

ᒥᑦᑎᒪᑕᓕᒻᒥᓪᓕᖃᐃᓐᓇᐃ ᐱᔨᑦᑎᕈᓐᓇᕈᑦᑎᒍ 

ᑭᓱᑎᒍᒃᑭᐊᖅ ᑮᓇᐅᔭᓕᐅᕈᑕᐅᕚᓪᓕᕈᓐᓇᖅᑕᖅᐳᖅ 

ᐊᒻᒪᓗ ᒥᑦᑕᕐᕕᖃᕈᑦᑕ ᐊᑲᐅᔪᒥᑦ ᓈᒻᒪᑦᑐᒥᑦ 

ᒥᑦᑎᒪᑕᓕᒃ ᑐᖅᑲᖅᑕᕐᕕᐅᓂᖅᓴᐅᓗᓂ ᑕᐃᔅᓱᒪᓗ 

ᓄᓘᔮᕐᓄᑦ ᑕᒪᒃᑯᓄᖓ ᐊᑑᑎᖃᕈᓐᓇᑦᑎᐊᕐᓂᖓᓄᑦ 

ᐊᒻᒪᓗ ᒥᑦᑎᒪᑕᓕᒃ ᑐᖅᑲᖅᑕᕐᕕᓪᓗᐊᑕᐅᒻᒪᑦ 

ᓯᕐᒥᓕᐅᑉ ᐳᓚᕋᕐᕕᖓᓄᑦ national parkᒧᑦ, 

ᑐᖅᑲᖅᑕᕐᕕᓪᓗᐊᑕᐅᒻᒥᒻᒪᑦ. ᑕᒪᒃᑯᐊ 

ᐱᔾᔪᑎᑦᑎᐊᕙᒻᒪᕆᐊᓘᓇᓱᒋᒐᑦᑎᒍ, 

ᐱᔾᔪᑎᑦᑎᐊᕙᒻᒪᕆᐊᓗᐃᓪᓗ ᖃᐅᔨᒪᒐᑦᑎᒍ.  

 

ᑎᓕᐅᕈᒪᔭᒃᑲ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᑖᒃᑯᐊ ᐱᔪᓐᓇᖅᓯᑐᐊᕈᒃᑭᑦ 

ᑐᓂᔭᐅᔪᓐᓇᖅᓯᑐᐊᕈᒃᑭᓪᓗ ᑐᓂᔭᐅᖁᓂᐊᕋᒃᑭᑦ 

ᐃᖅᑲᓇᐃᔭᕐᕕᑦᑎᓐᓄᑦ. ᑕᑯᓇᑦᑕᐅᑦᑎᐊᕈᒫᖅᑯᑦᑐᖅ 

ᑭᖑᓂᖓᒍᑦ ᐊᐱᖅᑯᑎᒋᔪᒫᕐᒥᒐᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒫᖅᑐᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᐊᐱᖅᑯᑎᔅᓴᒻᒪᕆᑦᑕᕋᓗᐊᖅᑐᓂᓗ ᑭᓯᐊᓂ ᒥᓂᔅᑕ 

ᑕᑉᑑᓇ ᐃᓱᒪᓐᓂᑦ ᑖᓐᓇ ᑭᐅᔪᒪᒍᕕᐅᒃ ᐅᕝᕙᓘᓐᓃᑦ 

ᐅᖃᕐᕕᒋᔪᒪᒍᕕᐅᒃ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): 

ᖁᔭᓐᓇᒦᒻᒪᕆᐊᓗᒃ, ᐃᒃᓯᕙᐅᑖᖅ. ᓄᓇᕗᑦ 

ᒐᕙᒪᒃᑯᖏᑦ ᑕᐃᒃᑯᐊ ᖃᖓᑕᓲᓕᕆᔨᐅᔪᑦ 

ᐃᓱᒪᓕᐅᖅᐸᒻᒪᑕ ᑕᒪᒃᑯᓂᖓ 

ᑐᖅᑲᑕᕐᕕᓗᐊᓚᐅᕐᓂᐊᖅᑐᑎᑦ. ᑕᐃᒪᓕᖃᐃ 

ᐅᔭᕋᓐᓂᐊᕐᕕᑦᑕᖃᖅᑲᑦ ᐃᓛᖃᐃ 

ᐱᔭᕆᐊᑭᓪᓕᓂᖅᓴᐅᒍᓐᓇᖅᑐᑦ ᐱᓕᕆᖃᑎᖃᕐᓗᑎᒃ 

ᐱᖁᑎᕐᔪᐊᓂᒃ ᓴᓇᓂᖅᓴᐅᓗᑎᓪᓗ. ᑕᐃᒃᑯᐊ 

ᐅᓂᒃᑳᖑᔪᑦ ᐱᓯᒪᓕᕐᓂᕈᑦᑎᒍᑦ 

ᕿᒥᕐᕈᒋᐊᕈᓐᓇᓪᓚᕆᑦᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. 

ᑕᐃᒫᖅᑮᑦ? ᒥᔅᑐ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓅᑦᑎᒋᐊᕈᒪᔪᖓ ᑖᓐᓇ  

ᑲᑎᒪᓂᕆᔭᖅᐳᑦ ᑕᐃᒫᑲᐃᓐᓇᖁᓪᓗᒍ 

ᐱᕕᒃᓴᖃᒫᒃᑲᓐᓂᕐᒥᒃ ᓂᕆᐅᓈᖃᓐᓂᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑖᓐᓇᓗ ᐱᒋᐊᖅᑎᑕᐅᔪᖅ 

ᐊᐃᕙᔾᔪᑕᐅᔪᓐᓇᓐᖏᒃᖢᓂ, ᓂᕈᐊᕐᓂᒃᑯᑦ ᑭᓯᐊᓂ 

ᓇᓗᓇᔾᔮᓐᖏᒻᒥᒻᒪᑦ. ᑖᓐᓇ ᐅᓂᒃᑳᖁᔨᓕᖅᑐᖅ 

ᐅᖃᖅᑎᑦᑎᔨᑦᑎᓐᓄᑦ ᑲᑎᒪᔨᕋᓛᖑᓚᐅᐱᓪᓚᒃᑲᑦᑕ 

ᐅᓂᒃᑳᑲᓚᐅᕐᓚᖓᒎᖅ ᐱᒋᐊᖅᑎᑦᓵᕐᒪᑦ. ᓈᒻᒪᓴᖅᑐᑦ 

ᐃᓵᓚᐅᕐᓕᑦ. ᓈᒻᒪᒃᓴᓐᖏᑦᑐᑦ. ᖁᔭᓐᓇᒦᒃ.  

 

ᐊᒻᒪᓗ ᒥᓂᔅᑐ ᑕᑉᑑᓇ ᖁᔭᓐᓇᒦᒃ 

ᓵᑦᑎᓐᓃᑦᑐᓐᓇᕋᔅᓯ ᐊᒻᒪᓗ ᐃᖅᑲᓇᐃᔭᖅᑎᑎᑦ. 

ᒫᓐᓇ ᓇᖏᖅᓯᓂᐊᓕᖅᑎᓪᓗᖓ ᐅᖃᖅᑎᑦᑎᓐᓄᑦ 

ᐅᓂᒃᑳᓂᐊᖅᑎᓪᓗᖓ. ᐃᖅᓱᒃᑏ ᐅᑯᐊᑐᖅ 

ᐊᕝᕕᐊᖅᑎᐊᓪᓚᓚᐅᕐᒥᒃᑭᑦ ᑲᔪᓯᑦᑎᐊᕐᓂᐊᕐᒥᒐᑦᑕ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. 

ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᖅ 20. 

ᑲᑎᒪᔨᓛᖑᓯᒪᓚᐅᖅᑎᓪᓗᒋᑦ ᐅᓂᒃᑳᖏᑦ. ᒥᔅᑕ 

ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᑖᒃᑯᐊ 

ᑲᑎᒪᔨᕋᓛᖁᑎᑎᑦ ᒫᓐᓇ ᕿᒥᕐᕈᓵᕆᕗᑦ ᑖᑦᓱᒥ 

ᒪᓕᒐᒃᓴᖅ 15, ᐊᑭᑐᔫᑎᓄᑦ ᑮᓇᐅᔭᖅᑑᑕᐅᔪᒪᔪᑦ. 

ᐊᒻᒪᓗ ᐅᓂᒃᑳᕐᕕᒋᔪᒪᕙᒋᑦ ᑕᒪᓐᓇ ᓱᓕ 

ᐃᖏᕐᕋᑦᑎᐊᖅᑐᖅ. ᐊᒻᒪ ᐅᖃᖅᑎᑦᑎᔩ, 

ᐱᒋᐊᖅᑎᑦᑎᕗᖓ ᑖᒃᑯᐊ ᐅᓂᒃᑲᑦ 

ᐊᖏᖅᑕᐅᖁᓪᓗᒋᑦ ᑕᕝᕙᓂ 

ᑲᑎᒪᔨᕋᓛᖑᓚᐅᐱᓪᓚᒃᑎᓪᓗᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᐃᑉᐲᔪᖃᖅᐹ? ᒥᔅᑕ ᑯᓱᒐᖅ.  

 

>>ᐃᓪᓚᖅᑐᑦ 

 

ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᒪᓕᒐᓕᐅᖅᑎᓕᒫᑦ ᐃᓛᒃᑰᖓᔪᒥᒃ 

ᑲᑎᒪᓛᕐᒪᑕ ᑲᑎᒪᕕᑦᑎᓐᓂ ᐱᒋᐊᕐᓗᑎᑦ 10:00-

ᒧᐊᖅᐸᑦ ᐅᓪᓛᒃᑯᑦ. ᑭᒡᒐᑐᖅᑐᑦ 

ᓂᕿᑦᑎᐊᕙᓕᕆᕐᓂᒧᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᑲᑎᒪᔨᖏᓐᓄᑦ ᐊᒻᒪᓗ ᒐᕙᒪᑐᖃᒃᑯᑦ 

ᓄᓇᖃᖅᑳᖅᑐᓕᕆᔨᖏᑦ ᐅᓂᒃᑳᕆᐊᖅᑐᓛᕐᒪᑕ 

ᑕᐃᑲᓂ ᑲᑎᒪᓕᖅᐸᑕ. ᑕᒪᓐᓇ ᑕᑯᒃᓴᐅᓂᐊᖅᑐᖅ 

ᓄᓇᕘᓕᒫᒥ ᐊᒻᒪ ᑕᖅᑳᓂᒥᐅᑉ ᑕᑯᕋᓐᓈᖁᔭᐅᕗᑦ 

ᐱᔪᒪᑉᐸᑕ.  

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 26-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 22 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 13 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 

ᒪᓕᓪᓗᒍ ᐱᖁᔨᕗᖔᕈᑦ 15 - 3(3), 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐱᖓᑦᑎᐅᒐᓱᓐᓂᖓᓂ, ᐅᑐᐱᕆ 26, 1:30-

ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:01-ᒥ



 

 

 


